
18-19 Г1АСРАБАЗДА АВАР АДАБИЯТ 

СУФИЧИ - ХИЯНАТЧИ 

Вук1анила, вук1инч1ила, цо бечедав чи вук1анила. Гьесул цо ч1ужу, цо вас, цо 
берцинай ва лъик1ай ясги рук1анила. Цо сордоялъ гьесда х1ежалде аян макьу бихьанила. 
Г1амалго гьабич1ила. Цоги сордоялъ бихьанила, г1амал гьабич1ила. Лъабабизеги гьагъабго 
макьу бихьидал, гьев чи Аллагьасдаса х1инкъаяила, цо маг1на гьеч1еб жо гьаб батиларилан 
кканила. Цинги росулъ вугев цо г1алимчиясда гьикъизе вилълъанила. Г1алимчияс гьесда 
инч1ого бегьуларин, х1ал к1вани, санаг1ат ккани, хъизангицин бачине ккелилан абунила, 

Гьев чияс ине къасд гьабунила. Цадахъ ч1ужуги васги рачине бокьун бук1анила, амма 
ясалда гьабизе жо, гьей тезе бак1 лъаларого, ургъел бук1анила. Ч1ужуялъул г1акълуялда 
рекъон, гьез ясалда аск1ов тезе мадугьалихъ лъик1ав чи хъирщанила. Гьев чи ц1акъ динияв, 
дуниялго гьабуларев, т1олго алжан жиндиегоян лъугьарав чи вук1анила. Вачун рокъов 
гьевги танила, ясалъул лъик1 хал гьабеян гьесдаги гьарун, гьесул ц1акъ х1урмат гьабеян 
ясалдаги т1ад къан, эмен, эбел ва вас къват1ире лъугьанила, х1ежалде анила. 

Кьураб жоги кванан, лаила бачунев, т1арикъатчиги вук1анила, гьасие какичуризе лъим 
кьун, тамахабщинаб квен гьабун, анкьабго рекъезабулей ясги йик1анила. Гьагъадин 
г1езег1ан мех  анила. 

Цо къоялъ ясалъ т1арикъатчиясухъе какичуризе гулгун кьолеб бук1анила, т1арикъатчияс 
босулаго, гьеб цо кьу-ризабураб г1адин босанила. Цоги къоялъ, гулгун кьолелъул, дагьабги 
махсараялде бачараб г1адин, босанила ас гъоб. Лъабабилеб къоялъ гулгун ккун бук1араб 
квер ккунила ясалъул. Сон-церекъадго щакдарилей йик1арай ясалъе гьанже кинабго 
х1акълъанила, гьелда т1арикъатчияс жиндие чагъана хъвалеб бук1ин лъанила. Яс г1оданила, 
ч1ич1иданила. 
Мун лъик1ав чи, Аллагьасдаса х1инкъарав т1арикъатчи абун, жиндир эбел-эменги божун, 
аск1ов тедал, гьединищ жий дуца ц1унизехъин йигей абун, босун цо кар гьеч1еб жулгун, дуца 
ц1унараб ц1уни дие х1ажат гьеч1илан, къват1иве гъунила. Яс, нуц1аги рахан, жийго жинцаго 
ц1унун, ч1анила. 

Суфиги, чараги хун, чанги бит1ич1ого, гьабизе жо т1аг1ун хут1ун вук1анила. Ясалъул эбел-
инсудасаги нечон, жанисан ц1акъ х1инкъунги вук1анила. Лаилац1огьорасе хиянатчилъун живго 
вук1иналдаса яс йик1ин бокьанила. Эбел-инсуда хадуб ясалъул квешлъи, гьелда аск1оре г1олохъаби 
хьвади, гьеб биччаларогоян живго лъугьин, гьеб сабаблъун живго къват1иве гъеялъул х1акъалъулъ 
г1арщ г1адаб халатаб кагъат хъванила, Гьеб кагътида, гьабсаг1атги яс гьебго сураталда кеп кьабулей 
йигилан, рехеон бук1анила. Яс, гъарин, щибго жоги лъаларого, гьабураб х1алт1иги лъугьараб жоги 
бицине, эбел-эмен кидадай рач1инаян х1асратго йик1анила. 

Эбел-инсухъе гьагъаб кагъат щванила. Гьеб ц1алидал, гьезул гьабизесеб чара т1аг1анила, квен 
тун, т1ех тун, пашманлъиялда рук1анила. Гьадин т1убаларин, эбел-инсуца, жалго т1аде щвелалде, яс 
т1аг1инайизе рокъове вит1изе вас къач1анила. Васги ццидалъ рокъове вилълъанила. Васас, гьаб жо, 
цощинаб, х1илла, бугьтанцин бук1инадаян рак1алде ккун, каву рич1е, нуц1а рагье абун, ясалъе жал-
жал гьарунила. Ясалъ жиндирго вац гьагъав вук1ин лъан хадуб гурони, нуц1аги рич1ич1ила, т1адеги 
виччач1ила. Вац вихьигун, яц г1оданила, божарав мадугьалас гьабизехъин бук1араб жоги, жиндаго 
бихьанщинаб къоги, къанщун т1ун бицанила. 
Вац яцалъ бицунелда божанила. Х1албихьиялдасанги бицадухъ балагьунги яц рит1ухъай йик1ин 
лъанила, амма эбел-инсул амруялдаса ворч1изе к1веч1ого, васас гьей яц ч1ваялъул бак1алда, 
гьадинаб тадбир гьабунйла: эбел-инсуца мун ячине вит1ун вугин дун, гьелги т1аде щолел ругилан, 
гьерсал рекъезарунила. Эбел-инсухъ урхъун йик1арай ясалъе, гьел рихьизе данде яхъине ц1акъго 
бокьанила. Гьеб хиялалдалъун вацас яцалда росу тезабунила. Рилълъанила, рилълъанила, кьабанила, 
бац1анила, чуязе хер бугеб цо байданалда рещт1анила. Щибго рак1алда жо гьеч1ей яс, сваказеги 
свакан, г1одой йиччан, парахатго кьижанила, эбел-инсул амруялде мут1иг1ав вас ворч1ун ч1анила. 
Яс лъик1 макьилъ йосараб г1ужалъ, вацас яц гьагъаб бак1алда танила. Долъул жинца къвариг1ел 
т1убарабин абун, вас эбел-инсуде аск1ове щванила. 

Эбел-эменги сах-саламат рокъоре руссанила, лъухьулаго мегежгин, х1алихьаталщинал жалги 
рицунаго, т1арикъатчиги вач1анила. Ясалъул гьан кваназе анищан ккезабун гурони, нижерги яс 
йик1ана,- хванаян рак1алде ккезе гьес гьезда теч1ила. 

...Яс йорч1анила, йиххун, ч1варкьун, дое-гьание балагьахъданила. Эхее йортанила, вацасул я 
рек1ун рук1арал чуязул г1уж-бет1ер кодобе щвеч1ила. Пакъиралда гьанже вацас жийго гъоркь 
тарайлъи, магжилас жий вацасдасаги эбел-инсудасаги ят1а гьаюрайлъи, мац1ал гьарун, кагътал 
хъван рук1ин лъанила. 



Цинги яс, рохьое ялагьун, лъутанила, гьабилеб жоги т1аг1ун, цо гъот1оде яхун, сордо гьениб 
рогьанила, радал бакъ бакканила, къо эхеде баханила. Т1вапиялда кьабулеб рак1гун, гъот1одаго ясги 
йик1анила. Гьеб къоялъ лъималгун, нукарзабигун, цо хан чанаве вахъун вук1анила. Цо нукарасул 
берч1ванила гьей гьайбатай ясалда. Хекко, дида цо ц1акъаб чан батанилан, ах1и базе жуванила гьев 
нукар. Киналго рортанила. Ц1акъ берцинай яс йигила гъот1ода т1ад, къо-асс бугеб къавудаса 
яккарай г1адай жо йигила. 

Ханги лъималги кутакалда роханила, амма ясалъул гьумералда ц1акъ пашманлъиялъул 
г1аламатал ругоанила. Яс г1одулей, синкъдулей йик1анила. 

Ханас ясалда гъоркье рещт1аян абунила, чаракъосарай яс гъоркье рещт1анила. Ханас гьелда, 
щиб-кин, кий йик1арай г1адан мун абун, ц1ех-рех гьабун хадуб, нижеда цадахъ яч1инарищан 
гьикъанила. Ясалъе цадахъ ине бокьанила. Гьелъулгун г1ел бащадай ханасул к1иго ясги йик1анила. 
Жиндир ясазе гьабураб рет1ел гьабун, гьезие кьураб квен кьун, ханас гьей хьихьанила.  

Жиндирго ясазда бащад г1адин, ханасе гьейги йокьулаанила. Киг1ан кин бугониги, яс г1одулей 
ч1олароанила, т1убан х1акъикъатги бицунароанила. 

Цо заманалдасан ханас яс жиндирго васасе ячанила. Гьезие васги гьавунила, лъаг1арав, 
рихьах1арав жо гьевги вук1анила. Гьедин бук1аниги, ясалда эбел-эмен, вац, росу-ракь к1очон 
теч1ила, щибаб г1ужалъ гьей васасда г1одулей ятулаанила. 

      Гьадин х1асратго гьай пакъир тани, х1акъалъ рух1илилан, ясалъул росас гьелдасан росу-
ракьалъул, гьей йижараб-г1ураб бак1алъул унго-унгояб х1акъикъат ц1еханила. Гьелъул эбел-эмен, 
росу-ракь батизег1ан аян амруги гьабун, гьелда цадахъ вит1изе цо божарав нукарги цо гьокочиги 
къач1анила. Васги кодов ккун, гьирадулъ гьай ясги къач1анила. Босизе т1адагьаб, кваназе т1аг1ам 
бугеб квен къач1ан, кодоб г1арац-меседгун, кьариял, лъик1ал чуялги гьакида ран, къват1ире 
лъугьанила. Кьабанила, бац1анила, цо бак1алда рещт1анила. Нукарги аск1оса ват1алъун, ясалда 
аск1ов гьокочи хут1анила. Гьокочияс ясалъе г1акъуба кьезе хиял гьабунила. Жинца малъараб жо 
гьабич1они, вас хъвелилан, т1ирун ч1анила. Ясалъ гьеб жо къабул гьабич1ила, т1уризе ресги 
ккезабун, лъутанила. Лъутанила, лъутанила, гъоркьго васги танила, унаго, унаго цо г1иял къавуда 
т1аде кканила. Гьенив ватарав вехьасда къаси жий гьаний ч1езе бегьиларищан гьикъанила. Щай, яц, 
бегьулареб, гьадаб хъощ дир бугин, парахалъе доя мунгоян, г1аданлъи бугеб раг1и бицанила. Ясалъ, 
вехь вач1инег1ан, гьениб х1ухьбахъанила. Вехь, къавут1е вуссингун, ясалъ гьабураб квенги кванан, 
цо рахъалда веганила, цояб рахъалде ч1ван ясги йик1анила. Вехь макьид восизег1анги ч1ун, яс 
хант1ан т1аде яхъанила, вехьасул рет1ел рет1ун, т1огъронир сук1ун гъалалги лъун, гьениса 
т1уранила. Терелаго, сверулаго, яс инсул росуялде т1аде кканила. Гьелда гьеб жиндирго росу 
бук1инги, гьенир эбел-эмен рук1инги лъанила. Лъаниги, гьебги балъго гьабун, гьалъ, рагьт1ател 
къваригъарав чи гьеч1ищан, ц1еханила. Г1адамаз гьай, рагьт1ател къвариг1арав чи дов гурони 
гьеч1илан, ячун инсул бак1алде щвезаюнила. Гьезги гьай, ячун г1ияда вехьлъун танила. Г1иги 
хьихьун, ясалъ г1емер мех банила, инсул г1игилъидал, г1емер лъик1 хьихьизеги хьихьанила алъ г1и. 
Цо-цо росулъе яч1араб мехалъ, жиндирго тушманги вихьулаанила гьалда. 

Нухда ясалъе г1акъуба-къварилъи кьезе лъугьун вук1арав гьокочи, гьабилеб жоги т1аг1ун, 
хут1анила. Валлагь, дой г1адан г1алхуда, рохьой г1урай г1абдал йик1ун йигин, цере рицун рук1арал 
жалги гьерсал ратилин, лъутун ятанилан гьерсалги рекъезарун, нахъ вуссанила ав ханасул васасухъе, 
вачун васгун. 

   Къоял анила, моц1ал анила, к1удияв жо г1олев васги вук1анила, ханасул васасе гьев васасул 

к1удияв инсул росуги, ч1ужуялъул эбел-эменги, г1агарлъиги бихьизе, гьединго гьезда яс 

ят1алъиялъул, лъутиялъул х1акъикъат бицине бокьанила. 
Ханасул васги, живго ханги, ханасул ч1ужуги рекъараб чукъа-рахьангун къват1ире рахъанила. 

Цадахъ вачун гьит1инав васги вук1анила. Г1емераб зах1матги бихьун, гьел ясалъул эбел-инсуда 
т1аде кканила. Ханасул васасда жиндирго ч1ужуялдасан раг1ун, росдал ц1ар, эбел-инсул, вацасул 
ц1арал лъалаанила. Гьесда жиндирго лъади хиянатч1ужу гурейлъиги, муг1рузде т1урун инегьей 
г1абдал гурейлъиги лъалаанила. Гьесда, жиндирго лъади эбел-инсуда аск1ой ятилей г1адин, 
рак1алда бук1анила. 

Саламги кьун, гьалбал рокьиларищ абун, эбел-инсуде т1аде лъугьанила. Щал-киналиго лъаларел 
ч1ух1арал гьалбал гьаз къабул гьарунила. Нуж щал чаг1и абун, гьазги гьикъич1ила, ниж пуланал 
чаг1и ругоян гьезги жеги бицинч1ила. Рик1к1адаса ватанщинасул ц1ар лъалел, гьалго щалдаян абун, 
рокъоб щущ бук1анила. 

Ясалъул эбел-эмен дора реч1ч1анила, гъора реч1ч1анила, рукъзал-къайи къач1анила, гьекъезе, 
кваназе бат1иял, т1ок1ал жал х1адур гьарунила. Хъвезе кьарияб жоги бачун, хехго т1аде г1унт1аян, 
вехьасда хадув маг1арде чи вит1ун анила. Хъулухъалъе рахъун ч1арал чаг1и жанирлъи-къват1ирлъи 
лъаларого, лъим щвалел жал г1адин, рук1анила. Т1аде, х1ама г1адаб куйги бачун, вехьги вач1анила. 
Вехьасул сураталда йигей ясалда гьалбал щалали лъанила, лъаниги ал щал чаг1и абун ц1ехолданила. 
Лъалев чи цог1аги ватич1ила. Лъалареб ххвелги гьабун, малъараб гьабун, гьикъараб бицун, ч1анила 
гьанже вехь. Хъун, къач1ан куйги кьунила алъ: жание йилълъун, къват1ие йилълъун, къаси рокъойго 
ч1анила, г1ияхъеги инч1ого. К1алт1а гьойги бухьун, паракъат гьабун тун бук1анила алъ г1и. Васасул 



берал, ч1ужу йихьилародаян, ункъабго рахъалде ххенолел ругониги, эбел-инсуда къосарай яс асдаги 
лъазе к1веч1ила. 

Гьалбадерида цебе кваназе-гьекъезе жоги лъунила. Х1урмат бугел гьалбадериде т1аде ах1ун 
ч1ух1а-къуларал чаг1иги рук1анила. Гьезда гьоркьов гьекъел-мехтелалде валарев чиян, тамахаб, 
сахабщинаб жоги цебе бак1арун, ясалъе хиянат гьабурав, херав т1арикъатчиги вук1анила. 

Гьекъанаг1ан, мехтанаг1ан гара-ч1вариги хабарги г1емерлъун, мажлис боркьун бук1анила. 
Вехьас, гьалбадерие гьакълие хъабаги босун, цо жив ине бегьиларищан гьаранила. Бегьиларо, 

теларойиланги рук1ун, квеш-лъик1 вехь мажлисалде цеве ворч1анила. Вехьасул т1огъролги 
формаялъулги киназего ц1акъ кеп щванила, кинабго ихтилат вехьасде т1аде сверанила, Цояс 
вехьасда гьекъезабунила, цогияс вехьасул сахлъиялдасан борханила. Вехь махсараде кквеялъул 
анкьабго рахъ т1убан бук1анила. Ахир ирга вехьасда маргьа бицинабиялде щванила. Вехьги жого 
бихьич1ев, жого раг1ич1ев чи гурелъул, гьас маргьаялде байбихьанила. Вехьас инсул макьуялдасан 
байбихьун, божарав чиясда аск1ой яс теялъул, хиянаталъул, вац вач1ун, къват1ие ячун жийго гъоркь 
теялъул, хан т1аде ккей, гьесул васасе ин, эбел-инсухъ урхъун божарал чаг1игун сапар бухьиналъул, 
нахъаса къот1и гьеч1еб хиянаталъул, гьенисаги лъутун, вехьасде т1аде ккеялъул, инсул г1ияда 
вехьлъун ч1еялъул, гьалбадерие хъвезе куй бачун яч1араб мехалъ, росги вакьад-якьадги инсул 
бак1алда ратиялъул, гьалбадерие гьекъолеб жо босун, вехьасул формаялда жийго цее яч1иналъул 
баянго бицанила. 

Гьеб хабар бицунелъул, киналго паналъун, хаган хут1ун рук1анила. Магжил берал ч1варкьун 
зарзарг1анасел г1ун рук1анила. Эбел-эмен хун лъун рук1анила. Ясалъ циндаго т1аса т1агъур 
бахъанила, гьурщун гьурмаде гъалал даланила. 

Ханасул васги ясги цоцалъ хурханила. Ясалъул эбел-эмен магжил мукъулукъалда реч1ч1анила. 
Хан гьокочи ч1вазе живго вортун анила. Ханасул васасул гьит1инав вас, вехьасда т1ад хурхун, гьав 
дир инсуца гьабулеб жо щибилан, тамашалъун вук1анила.. 

Рич1ч1уларел раг1абазе баянал. 

Хъирщанила - валагьанила.  

Т1арикъатчи - исламияб диналъул чи.  

Чагъана хъвалеб бук1ин – х1илла-рек1к1 ургъулеб бук1ин. 

 

Суфичи - т1арикъатчи, аварагасул суннат билълъанхъизабулев чи 

Лаилац1огъор - вац1ц1адав динияв чилъунги х1ан, ц1огьодулев чи. 
Г1арщ - квар. 
Рихьах1арав - цеве рехулев. 
Амру - т1алаб. 

Суалал. 

1. Щай ясалъул эбел-инсуца суфичи т1аса вищарав жиндирго яс аманат гьайизе? 
2. Унго-унгояв динияв чияс (т1арикъатчияс) божуда гьоркьоб рек1к1 гьабулищ? 
3. Кин какун бугеб цо-цо диниял чаг1азул чарлъи халкъалъ жидерго хабаралъулъ? 
4. Мац1ихъанлъиялъул х1акъалъулъ халкъалъ яги хъвадарухъабаз ургьарал цогидал 

асарал лъалищ нужеда? 
5. Нужерго кинаб пикру мац1ихъанасул х1акъалъулъ бугеб? Кида сахлъулеб 

мац1ихъанлъиялъ лъураб ругъун? 
6. Мац1ихъанасе кинал эпитетал, дандекквеял ратизе к1олел нужеда? 
7. Т1екълъи къезабизе ясалъе сунца кумек гьабураб? 

 

 

 

 



 

 

 

 

ХОЧБАР 

I 

Ч1ух1арав ханасул хабар бегьана,  

Гьидерил Хочобар Хунзахъе ах1ун.  

Хундерил Нуцалил нукар вегьана,  

Гьидерил багьадур «берталъе» ах1ун. 

 

Дир хирияй эбел, мун ургъун йихье,  

Ун лъик1дай Хунзахъе, ханзабазухъе?  

Ва росу-жамаг1ат, гьал г1акъилзаби,  

Цо г1акълу кье дие, кьалда бергьунеб. 

Божуге, эбелхвад, ханзабаздаго,  

Хунзахъ-нахъеялъул нух кквезе гурин! 

  

Унге, ле Хочобар, т1адмаг1арухъе,  

Ханасул къавулаз къор гъезе гурин! 

- Валлагь инев, эбел, дун ах1аралъув, 

Х1инкъунилан ккела дун гьев ханасда. 

Таллагь вахина дун, вацал, Хунзахъе, 

Нуцал чи ватани, чарлъуге абе! 

 

Ах1ун вач1арасда дарай бухьана,  

Нуцалие сайгъат-салам къач1ана,  

Ханасул Бахуе баргъич босана;  

Росдал агьлуялъе оцги бачана,  

Оцол лълъаралдаги мусру жемана. 

-Кьолой, г1олохъаби, баг1араб айгъир, 

Маг1идаса ярагъ дица бахъилин; 

Дир хулжиниб квен лъе, хирияй лъади,  

Дица гуржимачу, чухъа рет1инин. 

 

Ч1инч1удал раг1алалъ маг1уги бац1ц1ун,  

Г1азизай эбелалъ абуна гьадин: 

-Гьидалъ улкаялъул саламги бицун, 

Дуца абе, дир вас, Нуцал-ханасда: 

Аварг1урухъ г1ин бан, г1одоб биччараб  

Г1анч1аб нилъер улка эркенго теян;  

Г1урул чвахиялде рохел чучараб  

Рохалил жамаг1ат жах1абго теян... 

 

Эбел-хъизаналъе къо лъик1ги гьабун,  

Къват1иве лъугьана гьидерил лачен,  

Гьидерил васазул квералги росун,  



Сапаралъ вахъана бодул цевехъан. 

 

...Игираг1алалде дун щвараб мехалъ,  

Дандего рач1ана рек1арал-лъелал.  

Цоцаде балагьун, бералги къинк1ун,  

Дий хъваш-баш гьабуна «гьалбадерица». 

Хъах1ал къанабахъе дун щвараб мехалъ,  

Ах1делев раг1ана хундерил магъущ: 

                                       

-Х1ама бугелаца х1амица босе, 

Х1ама гьеч1елаца магьица босе! 

Т1аса гьоц1абахъе ц1атари бачче, 

Хочобар вух1изе ц1а боркьизабе! 

                     II 
-Ассалам г1алайкум, хундерил Нуцал,  

Нуцалил улка-ракь, росу-жамаг1ат! 

-Ваг1алайкум салам, гьидерил Хочбар,  

Рещт1ая чодаса, вач1а цевег1ан! 

 

 Гьоболасул барти чолода бухье,  

«Чамасдакил» таргьа к1алалдаги бан!  

Чарамул хвалченги дир Бахухъе кье,  

Меседил маг1ида дализабеян! 

 

Къавул гьаби г1адин, нахъасан реч1ч1ун,  

Нукарзабаз нахъе кверал рухьана.  

Ракъарал бац1аца къан сверунги ккун,  

Къвак1ан дир бохдузда маххал рахана. 

 

Дида цеве вач1ун, ч1ух1арав Нуцал  

Ч1ух1арал раг1аби рицунев вуго.  

Макруялда квелъ бан, хиянат кьолон,  

Ханасулаб гьабун, гьимгьилев вуго: 

-Хъощгелди, багьадур, вегьаравго лъик1 

Вугьун холев вугин, хинлъизе вилълъа! 

Мун г1адав веццула дица цевехъан, 

Цадахъ бо гьеч1ого, мунго вач1унев! 

 

Азарго баркала улка-ракьалъе,  

Дие сайигъатгун салам бит1араб.  

Нуж г1адал рокьила кьалул дандиял,  

Кьал кодосел бут1рул кверде рит1улел! 

-Гьай-гьай, вегьарав дун, ах1ун вугелъул,- 

Амма, Нуцал, дуда царал мах1 буго! 

Чанги боялгунги вач1ун вук1анин, 

Мун щай ч1ух1дарулев, х1иллаяв Нуцал. 

 

- Бачея Хочбарил баг1араб айгъир,  

Бахъун ч1овухъего, хъве дида цебе!  

Босея гьанибе жавгьарул хвалчен,  

Хочбарида бихьун, бакьулъа беке! 

 

Бода ц1ар раг1араб баг1араб айгъир,  

Дирго хвалчен бахъун, хъун биччан тана,  

Такъия къот1улеб къвак1чармил хвалчен,  



Дида к1алал гьикъун, к1их1и бекана. 

 

Ц1оралъул муг1рузде х1их1и раг1улеб  

Баг1араб г1аларча г1ебеде ккана.  

Мунги бачун, Хочбар чабхъад аралъуб,  

Чан «багьадурасул» бет1ер мерхьараб?! 

 

 

Такъия къот1улеб къвак1чармил хвалчен,  

Кескалищ рахъарал хъандирабазе?  

Мунги бахъун, Хочбар чабхъад аралъуб,  

Чан гургинаб горбол гирараб бет1ер?! 

 

-Мун дир хъатикь буго, хъумуралъул т1инч1, 

Дица ц1ан дудаса ц1око бахъила! 

Ханасде г1асияв, г1ачияда вехь,  

Дица дур рукьбузул мух1ур гьабила! 

 

- Дун, щиб бицаниги, цох1о чи вуго,  

Амма х1елиларо х1алихьатав дуй!  

Х1иллаялъ восарав цо асир вуго,  

Анищ ккун жо теч1о, бокьараб бахъа! 

                

                 IV 

-Axle, ле Хочобар, жергъен кьабун, кеч1, 

Жергъен кьабун коч1ой ц1акъав раг1улин. 

 

Къире, ле Хочобар, гьадил чагъана,  

Чагъана хъвазе мун лъик1ав раг1улин. 

-Валлагьи ах1илеб, жергъен кьабун, кеч1, 

Жергъада к1ут1изе кверал ричани. 

Таллагьи къирилеб гьадил чагъана, 

Чагъана т1ад лъезе х1ат1ал ричани. 

 

Ричейилан абун, т1инал лъугьана,  

Вай ричугейилан, к1удал лъугьана;  

Кинниги гьит1инал т1аса рич1ич1о, 

 Вичун виччан тана гьидерил Хочбар. 

                     V 

-Г1енекке, ханзаби ва гьал нуцаби! 

Хабар-бакъан бугин нужей бицине: 

 

Дун гьидерил улка эркен гьабурав, 

 Боязул цевехъан, ц1ар арав Хочбар;  

Ханзабазде данде хвалчен бахъарав,  

Бергьенлъи босарав багьадур вуго! 

 

Дур хъант1араб квералъ хъамал гьабураб  

Халкъалъ дир къисаби къойил ц1алила.  

Дур т1урарал гьабзаз пасат гьарурал  

Росабаз дир бицен чанги бицина. 

 

Ц1улал рахъуялде г1унт1ун т1ад лъурал  

Дур магъалабаца гъанкъун буго халкъ.  

Рукъ рик1к1ун борцунеб борцарабаца,  



Росу биххун, къват1иб къот1ун буго халкъ. 

 

Дица гурищ, Нуцал, мискинзабазул  

Биги боц1и-малги ц1унун бук1араб?! 

Дир хвалчаца гурищ ханасул бодул 

 Бергьарал ч1ух1ухъай ч1аран рук1арал?! 

 

Гьидалъа бахъараб чабхъенги гьабун,  

Дур чуязул илхъай лъица рачарал?!  

Чарамег1ер ц1урал г1иял рехъаби  

Г1орккун эхедехун лъица къот1арал?! 

 

Нуцал-хан рек1унеб борхатаб айгъир  

Тифлисалде-нахъе рек1араб дица!  

Нуцал-ханил Бахул дарайдул гурде  

Гьадаб сивуниса босараб дица! 

 

Дида сверухъ ругел бесдалахъ балай,  

Хочбаргун дандеч1ван, умумул ч1варал.  

Гьадал т1охал ц1урал къорол руччаби, 

 Росал ч1варалдаеа ч1ег1ер бахъич1ел. 

 

Ц1акъаб жойищ, Нуцал, макруги гьабун,  

Мугъалда нахъасан бидулаб хъат бай?!  

Бах1арчилъи гуро, ах1унги вачун,  

Чу-ярагъги бахъун, багьадур вух1и! 

 

- Зурма-къали гьабе ц1адул ракьанда,  

Ц1а сверун свердулев Хочбар вихьизе.  

Свери г1ат1ид гьабе, гьал г1олохъаби,  

Гьидерил Хочобар ц1адаве гъезе! 

 

Зурмил къвакъвай буго, къолол хъуй буго.  

Хъат кьабун, кьурдулев кьалул вас вуго,  

Т1ох-т1охазде рахун хундерил ясал, 

 Хочбарихъ ралагьун, паналъун руго.  

Гьелегьун ц1а буго, ц1ан болжал буго,  

Ц1адав лъугьинехъин багьадур вуго. 

                       VI 

Валагьун гьимула пасатав Нуцал,  

Цере-цере къала Нуцалил васал.  

Берал къапилалде, къвалакь гьелги ккун,  

Къвек1аб ц1умалъул т1инч1 ц1адаб к1анц1ана. 

 Ц1а сверун рук1арал гьал нукарзаби,  

Кара биххун, хадур ралагьун ч1ана. 

 

- Дуе талих1 кьеги, гьидерил Хочбар,  

Гьаб т1алу дуй кьела, мун гьанив тела,  

К1иго гьиналъул вас вух1изе тоге,- 

Дун т1аса лъугьина, т1ад вуссун вач1а! 

 

- Нужер ч1ич1иди щиб, ханасул т1анч1и,  

Жеги Хочобарил михъал ч1урх1ич1ин;  

Цинги щай г1одулел, г1исин нуцаби,  

Жеги Хочбариде бух1и щун гьеч1ин... 



 

Хиянатаб т1алу ва т1екъаб ханлъи,- 

Халкъалъго бицина дир бице-кицен;  

Эркенлъи бокьарал кьалул васаца  

Кьела дир хабарал цереса цере! 

 

Г1одугеян абе дир эбелалда,- 

Г1ададани хвеч1ин г1ундул къокъаб бац1!  

Вореги угьдуте, гьидерил васал,- 

Ханасул рак1 регьун, багьадур хвеч1ин! 

 

Радал къалъизег1ан сух1мат, бертин, кеп,- 

Кодове щун вуго гьидерил Хочбар.  

Къалъудаса хадуб маг1ирукъ, кверкьей,- 

К1иго ханасул вас рохъо лъугьана. 

 
 

Рич1ч1уларел раг1абазе баянал. 

Вегьана - вач1ана.  

Ч1инч1у - к1аз.  

Игираг1ал - бак1алда ц1ар.  

Myx1yp гьабила - xlyp гьабила. 

Суалал ва т1адкъаял. 

1. «Хочбар» абураб халкъияб асаралъул маргьаялда релълъараб рахъ бугищ? 
2. Хочбарица ханасул хъамураб боц1уе щиб гьабулеб бук1араб? 
3. Хочбарил г1агарлъиялдехун ва халкъалдехун кинаб гьоркьоб-лъи бук1араб? 
4. Бечедазулги мискинзабазулги данде ккунгут1и коч1олъ кин бихьизабун бугеб? 
5. Хочбарил сипат рагьиялъе диалогалъул кинаб к1вар бугеб? 
6. Ханасул васалгун цадахъ Хочбар хвеялъ коч1ол маг1на рагьизе кинаб кумек гьабулеб? 
7. Ханасда ццин бахъун, лъимал ц1адулъе хъами кин нужеда 

бич1ч1улеб? 
8. Коч1ол раг1абаздаса пайдаги босун, Хочбар мискинзабазе бет1ерлъи гьабулев, гьел 

ц1унулев чилъун вук1ин бихьивабе. 
9. Кин какун бугеб коч1олъ гьидерил эркенал росаби жиндирго кверщаликье рачине 

хундерил ханас гьабураб питна ва талавурчилъи? 
10. Маг1арулаз т1аде вач!арав гьоболасул кин х1урмат гьабулебали бице. 
11. Цогидал миллатазул адабияталда ругищ   Хочбарил г1адаб сипат-сураталъул 

багьадурзаби? Ратани гьезда ц1арал рице. 
12. «Дагъистаналъул история» т1ехьалдасан маг1арулазул цебесеб г1умруялъул 

х1акъалъулъ бице, «Хочбар» коч1ода хурхараб. 
13. Кеч1, ролазде бикьун, ц1але. 
14. «Дир пикруялда Хочбар» абураб сочинение хъвай. 
15. Коч1олъа росун нужерго тетрадазда хъвай эпитетал, дандекквеял, риторикиял суалал. 

 

 
 

 

 

 

 

 

 

 

 



 

 

 

 

 

 

 

 

 

 

 

 

Ч1ик1аса    Мух1амад 

(1846 - 1926) 

ИМАМ   ГЪАЗИМУХ1АМАД   Ч1ВАЯЛДЕ 

 

Ярагъияв-устар цадахъги вачун,  

Чуял гьалагазул боялги гьарун,  

Гъазават гьабизе х1асратги бергьун,  

Х1урулг1инзабазде г1ишкъуги бергьун,  

Аллагьасул гъази - Гъазимух1амад 

 Гъираялда щвана доб Чачаналде.  

Макка х1арамалде Х1абиб г1адинан,  

Х1асраталда ана Гудурмесалде. 

Г1алимзаби ах1ун, ваг1заги гьабун,  

Х1абибасул т1арикъ т1ок1к1инабуна. 

 Гудурмес раг1алда байрахъалги ч1ван,  

Чачаназул улка кверде босана...  

Щунусго хъазахъгун бахъараб ах1и- 

Хъвехъун г1урдаде ран, бидул г1op т1уна.  

Ч1ах1иял аскарал сверун лъугьиндал,  

Нахъ вуссана имам, аскарги бачун;  

К1иябго г1арада Баяниб хут1ун,  

Анин рагъул гъалбац1 Ярагъиявгун.  

Рихьуниб к1к1алахъе рещт1енги гьабун,  

Хандакъал рухъизе къасдал гьаруна.  

Цере санграл гьарун, савмаг1ат базе  

Бец1аб къварилъухъе къокъа т1амуна.  

Хандакъ лъуг1илелде, г1урусазул бо,  

Салдар цеве т1амун, т1аде г1унт1ана. 

 Рукъзал т1уралалде, т1адмаг1ардасан  

Т1огьилал байрахъал парпазаруна.  

Гьенисаги вахъун сабурав имам  

Сург1аталда ана инсул росулъе.  

Дирго азбаралъув шагьидлъилилан,  

Щулалъи гьабуна гъазаваталъе.  

Гендерил к1к1алахъе галмал гьаруна, 

 К1к1ал къваридалъубе къадал х1алт1ана. 
Галмазда хадурго халватал рухъун,  
Хвел бокьараб жайран жаниб лъугьана.  
Цо аздагьо ана кьурул ракьанде,  
Кьуру беганиги, бер къвакулареб;  
Муг1рул бис бегана сиялда нахъа,  
Сахаб аскаралъе цох1о жиб г1олеб. 
 Анин аслан-гъаплан гъулгъудилаго, 
 Гъваридаб к1к1алахъе т1анч1иги рачун.  



Рещт1арабин гъалбац1, гъазаваталъе  
Гъира бугелщинал цадахъги гьарун.  
Мунапикъзабазул къокъагун цадахъ,  
Хъах1ав гиназ щвана галмида цеве.  
Х1исаб-суал гьеч1еб солдатги бачун,  
Салдарзаби ана азбаралъуре. 
 Цо итни къоялъул бакъ баккул г1ужалъ  
Рагьул кор боркьана капурзабаца.  
Бакъаникак ах1ун,  какал разег1ан,  
Кор свине биччач1о бусурбабаца.  
Рагьул х1ал бергьиндал, х1акъав гъазияв,  
Гъазават гьабизе гъорлъе лъугьана.  
Мушавараялъе Шамилги ах1ун, 
 Шарг1алда рекъараб низам гьабуна.  
Т1охабазде рахун, карт1ал рахъана, 
 Карт1ахъан тунк1ал ран, т1ад ц1а бакана.  
Гъоркьан г1емер тункун, Шамилил туманк1  
Щибаб бак1 гъур-гъурун, гъоркьго хут1ана.  
Аставпируллагьан тавбуги гьабун,  
Тирщун к1анц1ун ана Гъазимух1амад.  
Вацг1ал хвараб нухда хвезе инилан,  
Хадувго к1анц1ана Султанмух1амад.  
Г1урусазде т1аде щун вахъиналде,  
Щвана къадаралде къадруяв имам.  
Мунапикъзабазде квер бегьич1ого,  
Ккана ч1абаралде диналъул х1уби.  
Шарг1алъул халифа хвезе вегидал,  
Халикъасул зобал баг1арлъун ана.  
Иаламалъул имам къанщулеб къоялъ  
Къаданив к1усизе расул вач1ана.  
Гъазимух1амадил ругънал рихьидал,  
Имам Шамилица гьуждул гурана. 
Лъел г1одобе рехун, хвалченги босун,  
Рохьил гъалбац1 г1адин, гъорлъе лъугьана.  
К1алт1а ч1ун ватарав цо солдатасда,  
К1ут1би рортизарун, гьурмалъ кьабуна.  
Цеве к1анц1ун щварав мунапикъасда,  
Къололъ кварт1а г1адин, г1адалъ кьабуна.       
Солдатас реч1ч1араб ганч1ил кутакалъ,  
Квег1аб к1игъежалъул ракьа бекана.  
Г1емер унти ц1ик1к1ун, багьадурасул  
Аллагьан абураб гьаракь борч1ана.  
Гьединал рутъналгун, гъури балаго, 
 Гъалбац1 бат1алъана бода жаниса.  
Кереналда ч1вараб хочол ругъуналъ, 
 Бух1араб х1ухьел кьун, кьижун ватана.  
Радал чуги кьолон, кьалул бах1арчи,  
Чияда лъач1ого, рокъове ана.  
Генуб анкьги бахъун, инаралзаби,  
Имам валагьизе, росулъ  тирана.  
Жидерго росулъа мунапикъзабаз,  
Баян гьабун, кьуна ракьа кодобе.  
Фаизал рец1ц1улеб моц1, г1адаб лага,  
Гьод бекун, чода къан, къот1ана цебе 
«Эхеб Таргъуялде тилавурги лъун,  
Теркалъул аздагьо вана г1орода.  
Ц1ам щван, лугби къот1ун, хамалаг гьабун, 
 Хирияб къаркъала бакъвазабуна.  
Г1емерал къояца бакъалдаги ван,  
Вукъизе тана мун Таргъу ракьалда.  
Шамил имамлъун тун, Таргъу бахъидал,  
Вахъун лъуна имам инсул сверуда.  



Г1орода ваниги, г1елмудул ралъад,  
Кьер дур хисунгут1и - к1удияб х1икмат.  
Вакъвазе таниги Къапалъул мег1ер,  
Карамат унгут1и - кинаб г1аламат! 

Рич1ч1уларел раг1абазе баянал. 

Гъазават - бусурбабаца диналъе г1оло гьабулеб рагъ.  

Гъази - диналъе г1оло, pyxl кьун, вагъулев чи.  

Макка - Саг1удиязул г1арабиязул шагьар. 
Х1абиб - аварагасул цо ц1ар. 
Ваг1за - насих1ат, малъа-хъвай. 
Имам - цевехъан, нух малъулев чи, вождь. 
Баяниб - чачаназул цо бак1алда ц1ар. 
Хандакъал - т1аде рач1унезе квал-квалалъе рухъарал гъваридал къорал. 
Савмаг1ат - динияб рукъ. 
Салдар (сардар) - т1адег1анав х1аким, бак1алда тарав пачаясул вакил. 
Cypг1am - хехго, г1едег1ун. 
Шагьидлъи - диналъе г1оло pyxl кьун, хвел боси. 
Халват - балъголъи; жибго жиндаго ч1араб, бахчараб бак1, жанир ч1ун, дин гьабулеб бак1. 
Мунапикъ - х1арамзада; бусурман диналда божуларев чи. 
Гъаплан – ц1иркъ. 
Гиназ - князь. 
Мушавар (мушавара) - щибниги ишалда т1асан пикру дандбай. 
Шарг1 - шариг1ат, исламалъул закон. 
Аставпируллагь - Аллагьас ц1унаги, т1аса лъугьаги, мунагьаздаса вац1ц1алъаги. 
Тавбу гьаби – г1айибаздаса рек1екълъи, рак1бух1и загьир гьабун, гьа бай. 
Халифа - Мух1амад аварагасул нухдасан вилълъунев, динияб ихтияр кодосев улкаялъул цо 
бак1алъул бет1ер. Гьединал бут1рул тун рук1ана, Мух1амад авараг хун хадуб, г1арабаз рахъарал 
ракьазда. 

Халикъ - халкъ бижарав Аллагь. 
Расул - вакил. 
Инаралзаби - генералзаби. 
Фаизал - баркат, рах1мат, х1алк1олъи абураб маг1наялда. 

Таргъу - Мах1ачхъалаялда аск1об бугеб мег1ералда ц!ар. 

Тилавур — хъаравул. 

Теркалъул - Терекалъул. 
Хамалаг - къаркъала биххи, лага бат1а гьаби.  
Къапмег1ер - дунял сверун бугилан маргьабалъ бицунеб к1удияб мег1ер. 
Карамат - ч1аголъи, камиллъи. 

 

 

Суалал ва т1адкъай. 

1. Коч1олъ имам Гъазимух1амад кинав чилъун вихьизавулев вугев?  
2. Пачаясул чукъби киналлъун рихьизарулел ругел? 
3. Дагъистаналъул халкъалъул бах1арчилъиялдалъун щиб бихьизабулеб бугеб? 
4. Имам Гъазимух1амад щив кколев ва чанабилев имам гьев колев? 

5. Гьесда хадур рахъарал имамзаби рик1к1е.   
6. Гьезул х1акъалъулъ щиб нужеда лъалеб?    
7. Сундуе г1оло гьел имамзаби рагъулел рук1арал? 
8. Кеч1алъул аслияб пикру щиб кколеб? 
9. Коч1ол мац1 кинаб бугеб? 

 

 



 

 

      

Инхоса Г1алих1ажияв 

(1846 - 1891) 

ГЬЕКЪЕЛ-МЕХТЕЛ 

Г1енеккулел лъанани, лъелебан цебе дабар,  

Лъелго ине к1оларел рек1арал валгьаназе.  

Рак1алда къараб х1асад къват1ибе ах1илаан,  

Ах1ибатахъ нуж балан босилеб лъалебани. 

Балай цо, г1олохъаби, г1умру кьун, нуж рохаял.  

Халкъалъ какулеб квешлъи квер щоларелъуб рехе!  

Хал гьабе, херал чаг1и, чорхолъ рит1ун хут1аял,  

Хабарг1емер гьукъизе къай, щула гьабун, рачел 

Гьакълил лъик1лъи лъалев чи лъидаха гьев ватулев, 

Питна бекьуи, хвел гуреб халкъалъул берда цебе?  

Дур ц1акъ г1олохъанаб черх, г1амал к1одолъулеб рак1, 

 Г1адада ч1аг1а гьекъон, ч1ваге, пакъир, къай чангит!  

Къаси-къадлъи лъач1ого, ч1ух1и мун сверун лъугьун, 

-Сабру кьеги, Мух1ума, х1ехьезе   г1ат1ахинк1ал. 
Г1амалк1одолъи бугеб к1ет1елеб рагьдухъе щун, 

-Щвараб гlop г1адинаб черх, чидахъе кьун, квегъуге! 

Гъалбац1илгун къец ах1ун, къолареб гьунаралъул,  

Къаркъала, жа гьекъедал, гьедила - дур къабих1лъи!  

Рукъалде руссиналда сверун квер гьелъ бахъула,  

Хъизан-лъимал ракъидал, рокъоб питна ц1ик1к1уна. 

Ц1ураб ч1аг1дал гибиги гучаб жадул цо раг1ги  

Рукъалъул бок1нилъ лъуни, лъай г1умруялъул заман, 

-Мехтиялъ гьалаглъун чи, чугун кьурса гъоркье ун,  

Ракьа кодоб щвеч1ого, бищизе г1емер ккараб. 

Кинго дуй пайда гьеч1еб пайтон унеб гьакинух,  

Гьекъон хадуб парсисан, парт1ан ун, ворч1улареб.  

Рач1а, мискин, гьал къоял, къокъал жалги ругелъул,  

Къулч1улеб дур «карщица» камизарун лъик1 гуро. 

Калам ккедал, абизин Айгунил къисаялъул,  

Къвач1а багьун хвеялъул хабар рак1алде щвезе.  

 



Рокъоб къабих1лъи гьабун, гьекъезе ц1акъ бокьула,  

Ракьулъ гьез рукъулелъул, Къурасий ургъел гьеч1о. 

Рокьараз квер хьваг1улеб, каранлъе унти кколеб, 

 Кодоб щвараб маг1ишат г1ypye биччан толеб;  

Г1азаналлагь, къваридго къват1-къват1алда лъимал тун,  

Къиямасеб къоги ч1ун, рукъдеруссин бух1улеб; 

Къояца мугъ рехарал херлъарал эбел-эмен,  

Хиял гьеч1еб амру щун, ургъалилъе рехулеб;  

Кьог1аб хабар г1емераб, г1антаб пиша гьарзаяб,  

Гьабулеб жо лъач1ого, лъадиялъ нух босулеб; 

Лъазе рекъеч1еб хабар, халкъги ах1ун, гьурщулеб, 

 Гьабулъ кумек бугесде квер биххизе т1амулеб;  

Бот1ролъа г1акълу босун, г1антабщинаб гьабулеб,  

Гьурмадаса нич бахъун, вахъун г1иц1го хьвадулеб; 

Циндаго чорхолъ бугеб ях1-намус гьорохъ унеб,  

Хъубаб г1амал г1емерлъун, г1адамаз рогьо балеб;  

Берцинаб г1умру ч1вазе, г1адалъ жо щвезабулеб, 

Щвараб г1урул гуч бугеб чорхол ях1 хвезабулеб;  

Херал, г1ажизлъаразул г1умрудул адаб тараб,  

Г1исиназе квеш хьвадун, квешаб мисал т1амулеб, 

-Т1аг1аяб щай гьекъолеб?! 

Къойил т1огьоде х1аллъун, xle ц1улеб найил г1умру,  

Х1алт1изе квалквалал ккун, кколев чияр ц1обалде.  

Ц1ар араб г1елму боссе, г1уламаалгун цадахъ,  

Г1умру ч1валеб тушманалъ толарев мун рег1изе. 

Инсул ц1одорлъи бугев ц1а г1адав г1адаллъула,  

Г1амал мекъисаги ккун, кант1и гьеч1ев гьаглъула.  

Лъик1ав бах1арчи вугин, чангияс къимат кьурав,  

Къват1 бакьулъ г1одовги ккун, г1одула ч1ужу г1адин.  

Ч1абаралда гиргидун, годек1ан ас бац1ц1уна, 

 Ц1уял жалаз жулалгун жеги лъухьич1еб х1алалъ. 

Х1акъаб раг1ухъ г1инт1амун, г1одобе рехе мехтел,  

Г1умру къабих1 гьабулеб, рукъалда рух1 лъолареб.  

Х1исаб гьабея, вацал, гьекъоге мехтулеб жо,  

Жинца г1умру бикъулеб, къуръаналъги какараб. 

Бот1ролъ г1акълу камилав кинго пашманлъиларо,  

Лъалеб жо, мехтел тани, питна-балагь дагьлъила.  

Гьелъ кьуч1 лъеч1еб тушманлъи батизе зах1мат буго, 

-Зулмучилъун вахъани, нахъа лъалеб дур къисмат. 

Къокъаб х1асил, эб тани, тела мун пашманлъиялъ,  

Лъимал бесдал гьарулеб гьагаб г1ажал г1унт1иялъ, 

-Г1инт1амун хал гьабуни, хирияй лъади рокъой  

Къороллъун чан хут1арай, хал гьабе нужецаго. 

Херлъарал эбел-эмен угьдилел г1емер теч1ищ,  

Г1олохъанго вас вукъун, къо т1аде щвелалдего?  

Гьеб балагь х1акълъанани, х1ехьезе ц1акъ бак1лъула, 

-Бачун бач1араб мехалъ, лъазе толаро кинго. 

Ккараб къадар бахчулеб, бичасул х1укму бугин, 

-Пиг1лу жидехъго бук1ин рак1алде кин щолареб?  

Ч1ван рехарав чиясда pyxl лъун кин бажарулеб, 

-Бер бахъун ун, хъат ч1ванин, ч1елищ гьеб бук1аралъуб? 

Бехе ун хадуб г1урул - г1адат т1ад буссунареб, 

 Т1ерхьун унеб бакъулги – къот1и нахъ буссунареб;  

Къоно ч1ванин, ун хадуб, оцол пайда щиб нилъей, 

-Щущан араб г1ерт1ил лъим г1урдадаса киб щолеб? 

Балагь бачун, мужадил жагьлу т1аде ах1улеб  

Т1езабун добег1ан те г1антаб пишаялъул лъим.  

Лъик1аб г1умру ч1унтулеб, г1акъил аск1ов къалареб,  

Къабилил агьлу ц1ехон, илбисалъ малъун лъараб,  

Гьекъани къосунеб лъим къавулъ къазе рекъелищ? 



Бог1ол ч1аг1а гьабизе гьукъараб щай лъалареб?  

Щайт1аналъул нух босун, басралъизе щай ч1олел? 

 Г1елму, г1амал машгьурав Шамилил заманалъул  

Шарт1азда ц1акъ рекъеч1еб къосараб нух ккун унге! 

Г1ажаиблъи г1еларищ г1адамазул мекъса ин: 

 Божкъаликье ч1варасул рец1ел босе рортула,  

Мехтелалъ чи ч1вараца, гьедда къвал бан, гьекъола; 

Рохалил г1умрути ккун, г1акълу камилаб гьабе,  

Кинавго чи бахилаб хвалие х1адур гьаре!  

Х1акъаб иш cax1их1 гьабун, х1арамаб рик1к1ад гьабе,  

Рак1ал журазе гьарун, гьаб г1алам вацал гьаре! 

Суалал ва т1адкъай, 

1. Кин нужеда вихьулев г1емер гьекъолдулев чи? 
2. Гьакълица щиб инсанасе гьабулеб? 
3. Халкъалъул кинаб гъоркьоблъи бук1унеб г1емер гьекъолев чиясулгун? 
4. Гьакълица щиб бекьулеб? 

5. Гьекъолдухъанасул чорхол ч1аголъи кинаб бук1унеб? Сахлъиялъе кинаб асар гьелъ 
гьабулеб? 

6. Гьекъолдухъанасул г1амал-хасият, хьвада-ч1вади кинаб бук1унеб? 
7. Авторас гьекъолдухъан сунда релълъинавулев вугев? 
8. Асаралъул х1асилалда авторас сунде ах1улел ругел? 
9. Мехтулев, гьекъолдулев чиясул х1акъалъулъ нужер пикру хъвай, гьесда рекъон кколел 

эпитетал, дандекквеял, риторикиял суалал, коч1олъа росун, нужерго тетратазда хъвай. 



ИСРАПЧИЯСДЕ 
 

Гьабихъе ун ххенола, ханжу г1емер бокьула,  

Г1одобе охх унелъул аз халго гьабуларо.  

Хинк1ал ц1ик1к1ин ц1ар буго, ц1алк1у ризаб какула, 

 Кванан г1орц1араб мехалъ, г1емераб калам ккола. 

Калам г1ажамиязе г1араб т1ехьалда хъвараб,  

Г1енеккун хал ккунани, кицилъун цебе ч1олеб.  

Капуразул хан Пирг1ан г1едег1ун унелъулги,  

Айгъирги ч1езе гьабун, бог1олги мугь босараб. 

Корохъ-гьабихъ чамг1аллъун, чадил адаб рехула,  

Чакар-ханждал г1адинаб г1ат1ал ч1ва камуларо.  

Месед-г1арацалдалъун г1амал к1одолъаравги,  

Г1ат1ал адаб рехани, рихунин г1аламалда. 

Г1унк1к1азулгин дарамалъ дуй хайир бахинаро,  

Хабар рекъезе гьабун, рукъ цебе турк1иларо,  

Тавбу, дур кант1унгут1и, кванил тун бугеб адаб,  

Исрап гьабун, бог1оллъи буго дур рахъ-рахъалда. 

Рагьарал къандалъаби, къаг1ида гьеч1ел гьирал,  

Гьезда т1ад т1охол къуч1би, къого карат1 бахъарал.  

Букъизе кверал т1аг1ун, кун ххезе рук1к1ен камун,  

Калиматил нусалда бисмила к1очон буго. 

Босулаго гьарщола, гьирда жаниса гъуна,  

Гъарималъул гьобо-кор кинг1аги х1ебт1ун бугеб.  

Бог1оллъидул х1урмат ккве, х1алихьатил хъатир те,  

Хинк1 дуца гьудул гьабе, гьелъ мун жанив вачунин. 

Нухда бортун батараб тоге мугь пурч1инадул,  

Гьелъ дуе квербакъила, ракъуда цебе ч1ела.  

Ч1еч1ого кваналев чи какун вуго г1елмуялъ,  

Г1адлу гьеч1еб чехьдила - дару гьеч1еб унтиян. 

Мунго жиндихъ урхъараб, хъант1ун вач1ун, босуге,  

Балагьарав хьимулеб хьуллъей лъазе биччаге.  

Нужго г1орц1ун т1ок1лъараб рикъзи пасат гьабуге,  

Гьеб квине кват1ич1ого кколеблъи лъай ригьдаго. 

 
 

 

Суалал ва т1адкъай. 

1. Инсанаое киг1ан бугониги пайдаялъе батулеб бищун лъик1аб жо щиб? 
2. Буголъи пасат гьаби коч1олъ кин какулеб бугеб? 

 

3. Ниг1маталъул къадру, къимат кин гьабизе кколилан коч1олъ абулеб бугеб? 
4. Кинаб х1алт1ул х1асилалда нилъехъе кваназе чед щолеб? 
5. Нилъеца чадил къимат кин гьабизе кколеб? 
6. Авторас кинаб насих1ат коч1олъ нилъее гьабулеб бугеб? 
7. Чадил ва гьелъул гьабизе кколеб х1урматалъул х1акъалъулъ, нужеда лъалел т1орщел 

г1езабулел г1адамазул х1акъалъулъ нужерго пикру хъвай. 

 

 

 

 



РАКЬ 

Чан г1алимчиясул г1елмудал керен,  

Дуда жаниб бачун, ракьде буссараб;  

Чан устарасулдай меседил кверал,  

Каранда т1адги лъун, х1урде руссарал. 

Чан ч1ух1арав хандай, пахрулъи ц1акъав,  

Жидер сих1-мах1 т1аг1ун, жанир турарал;  

Чан г1акъиласулдай рек1ел хиялал,  

Хвалица xlop гьарун, духъе руссарал. 

Чан гьудул-гьалмагъдай, чан рос-лъадидай,  

Цоцалъ г1ищкъу т1ок1ал рат1а гьарурал;  

Чан ч1ух1и бергьарал, гьава к1удиял,  

Х1айран хут1изарун, дуца зурарал. 

Мун г1адаб бергьараб, г1адлу бит1араб,  

Чи бащад гьабулеб щибго бихьич1о, 

-Мискин-пакъир, залим, вали, наибги,  

Бат1а гьарич1ого, жанир рачунеб. 

 
Суалал. 

1. Нужер пикруялда инсанасул г1умруялъул гьоркьохъеб халалъи киг1ан бук1унеб? 
2. Инсанасул ахирияб рукъ киб бугеб ва жив-жив чияс гьеб рокъове ине кинаб х1адурлъи 

гьабизе кколеб? 
 

3. Бечелъи-мискинлъиялъухъ, к1одолъи-гьит1инлъиялъухъ, хъулухъ-пишаялъухъ 
балагьич1ого, кьварараб ва битараб суд сунца гьабулеб? Киналго г1адамал кир ращалъулел? 

4. «Ракь» абураб коч1ол аслияб пикру кинаб кколеб? 

Рич1ч1уларел раг1абазе баянал. 

Дабар — такрарлъи. 
Валгьанал - г1акълуялдаса, рек1едаса арал. 
XIacaд - жах1да, рак1квешлъи. 
Ах1ибат1ахъ нуж балан - сураталде (карточкаялде) балагьун к1вар кьолеб лъани. 
Жа - ц1олбол яги цогидаб пихъил бахъараб чагъир. 
Гиби - щаг1ил хъаба. 
Paг1 - жанибе лъамалъи т1олеб ва щиб-щибниги балеб щаг1ил т1аг1ел. 
Пайтон - чуяз хадуб ц1алеб, г1адамал раччулеб гьоко. 
Г1азаналлагь - Аллагьас ц1унаги. 
Г1уламаал - г1алимзаби. 
Пиг1лу - хьвада-ч1вадизе лъай, иш гьабизе лъай; г1амал-хасият ц1уни. 
Мужадил жагьлу - балагьалде гъурав, къосарав чиясул лъай ва бич1ч1и гьеч1олъи. 
Божкъаликье - тохлъукье, рак1алдаго гьеч1ого. 
Caxluxl - тасдикъ гьаби, мух1кан гьаби. 
Къабилил агьлу - ццидакь жиндирго вац ч1варав Къабил абулев васасул агьлу. 
Г1одобе охх ин - гьабил ракваялдаса гъоркье мугь чвахи. 
Исрап гьабун - пасат гьабун; ургъел гьеч1ого, гьородахъ биччан. 
Рикъзи – боц1и, рател. 
Залим - зулмучи; гурх1ел-рах1му гьеч1ев чи. 
Вали - рак1 лъик1ав, мунагь гьеч1ев чи. 
Наиб - округалъул бет1ерги бодул цевехъанги. 

 

 

 
 

 
 
 
 
 
 
 



РУГЪЖАСА ЭЛДАРИЛАВ 
(1847-1884) 

 
РОСУ БЕРЦИН 

 
 
Инсул росу берцинай 

Баг1арц1орол сурах1и,  

Ссун рек1елъе йосарай,  

Яс, мун г1адинай ккеч1о.  

Г1одоса авал канаб,  

Куркьбал меседил т1авус,  

Т1олго дир г1акълу арай,  

Печ1о бичас мун г1адай. 

Г1одоб ракьалда т1егьан,  

Т1егь-хералъул кунч1и-нур, 

-Т1олабго дуде буссун,  

Сси хун, херлъулеб буго.  

Борхалъуда хьвадулеб  

Кваркьи-милъир хехаб жо,  

Мунилан рух1даллъиялъ  

Х1ат1ида унеб буго. 

Огь, дир гьари гьардарас  

Гьабегиха т1убазе,  

Гьаваяб итарк1о-х1инч1  

Х1улидул босноб кквезе.  

Иншааллагь, дир дуг1а  

Батагиха къабулаб,  

Къокъин берцинаб г1анса  

Жемун къвалакь къакъазе. 

Кьолбол къадру ц1ик1к1арай,  

Ц1ар бахъарай х1абибат,  

Х1акълъун мун дие щвани,  

Дин-т1аг1атго телаан.  

Азалияб къаламалъ  

Зарра хъвалебанани,  

Дудаса берцинаб pyxl  

Бицунебцин раг1ич1о. 

Рокьи-гьава, гьаб г1ишкъу  

Гьедин дирги бергьана.  

Алжан бакьулъ лъуниги, 

 Кьурун т1ад вуссинаан.  

Т1олго г1алам, махлукъат  

Хъирщун балагьаниги, 

Бук1инаро гьайбат-куц  

Гьанже дудаса т1ок1аб.  

Биун т1ураб г1арацг1ан  

Дур г1анабазул ц1ваки,  

Ц1ер мат1удал бакъудг1ан,  

Берал рух1илеб х1алалъ. 

Х1анил къарал курмуца  

Катнилъанго нур бала.  

БенДаб сардилъ чирахълъун,  

Чахт1икь нодо кенч1ола.  

Ч1ег1ерчараб нак11укьан  

Баккун щолеб баг1арбакъ,  

Баккараб гьанал хъах1лъи,  



Кинабго логол къалъи! 

Халипалъул узданлъи,  

Огь, дур чорхол гьайбатлъи!  

Гьава бит1ун халалъи,  

Хабаралъул гьуинлъи!  

Халалъи-къокълъи рекъон,  

Къвалакь кквезе дуруслъи.  

Дур беразул ч1ег1ерлъи,  

Бохдузулги чергеслъи. 

Чалухго дур эбелалъ  

Т1адйит1ун дур къач1антей- 

Дудаса берцинаб pyxl  

Бицунебцин раг1ич1о.  

Рокьи-гьава, гьаб г1ишкъу  

Гьедин дирги бергьана. 

Гьаваялъул хъах1микки,  

Хъах1ил зобазул т1айра,  

Т1убалеб х1алалъ гьеч1ин,  

Гьуинлъизе те раг1и. 

 
 

Суалал. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

1. Нилъеца Элдарилас нахъе тараб адабияталъул ирс 

дагьаб бугин абизе  бегьулищ? 

2. Доб ч1ужуг1адан   г1аданлъун рик1к1унареб 

заманаялъ, Элдарилас гьей т1адег1анаб даражаялде 

яхинайи гьунарлъун рик1к1унищ? 

3. Кинал раг1аби, эпитетал, дандекквеял ратун ругел 

поатасда ч1ужуг1аданалъе сипат-сурат гьабизе? 

4. Сунде авторас жиндирго куч1дузулъ г1адамал 

ах1улел ругел? 

5. Жиндирго рокьул куч1дузулъ Элдарилас щиб какулеб 

бугеб? 

6. Элдариласул лирика цох1ого рокьул куч1дузда 

къокълъулищ? 



ЖЕРГЪЕН ГЬАРТУН ККАНА 

 

Баг1араб чу кьолона, 

Черхалда ярагъ бана. 

Чода рек1уму щвана 

Хуршиласул бак1алде. 

К1иго-лъабго къо бана 

Ихтилат-сух1маталда. 

Гьесул буюрухъ гьабун, 

Хъван кагъат кодоб босун, 

Ункъабго сибилалда 

Наибасул мугьру ч1ван,  

Гьенисаги вилълъана  

Ч1ахъадерил росулъе. 

Гьоболасул кавуда 

Чуги бухьуму тана,  

Ахтал тахиде вахун,  

Тирун г1одов вук1ана.  

Г1ажаиблъи бугилан,  

Рагъираг1алде щвана:  

Зурмагин къалиялъул  

Г1инзунир гьаркьал руго. 

Гьелъул х1исабал гьарун,  

Г1одовги ч1ун вук1аго,  

Г1инкъасул Исмаг1илил  

Бахъун буго буюрухъ:  

Гьобол-гьудул вук1индал,  

Божарав чи вук1индал, 

 К1удияв наибасул  

Амру рехизе к1веч1о. 

 

Ругъеждерил хан г1адав,  

Халкъалда ц1ар раг1арав,  

Имирил Г1алихъе ун,  

Гьикъун калам гьабуна.  

Кинго изнуги кьеч1о,  

Ине пурман гьабич1о. 

 Эв вахъуму семана,  

Ццин бахъун гаргадана,- 

Берцинаб х1алалъ бицун,  

Раг1и дида бич1ч1ич1о... 

Гьенив ине къасдалда  

Къач1адилев дун вуго,  

Гьудулалда берч1вазе  

Ч1алг1араб х1ал дир буго... 

Гьенисаги вилълъана,  

Дирго рокъове щвана, 

 

Жергъенги гьартун ккана,  

Гьаракь-бакъан къот1ана,  

Хъващт1ан т1аде вахъана,  

Цо расанди гьабуна.  

Жергъен к1ут1ун, кеч1 ах1ун,  

Лъабго раг1и абуна.  

Х1ал лъазе биччач1ого,  

Къо лъик1 гьабун, гьел тана. 

Гьенисаги  вилълъана, 

Росураг1алде щвана, 

Росураг1алда йиго  

Ч1ух1ав наибасул яс.  

Аск1ове дун щвелалде, 

Г1емер чи гаргадана. 

Йокьулейги гьоркъой ккун, 

Лъабго раг1и абуна.  

Г1адамазда лъалилан,  

Валлагь, ккеч1о рак1алде. 

Гьоркьо-гьоркьоса чаг1и 

Рахъун ана рокъоре. 

Гьел апицерзабазул 

Бадиса кьер босана. 

Гъоркьгоги ч1ег1ерлъарав 

Ч1ахъадерил росдае 

Ц1акъго тушманлъун ккарав 

Гьебсаг1аталъго лъана.  

Х1илла-макру батилин,  

Дун гьезухъ балагьана:  

Гьез кванараб кванана,  

Гьез гьекъараб гьекъана. 

Рижи квешав кашишас  

Босун самовар лъуна.  

Босун лъезе бокьич1о,-

Сородана дир лугбал.  

Гьаракь-бакъан рекъезе 

Гьабулеб жо бутилан,  

К1алал гъикъуму ц1уна,  

Гьедун гьекъезабуна. 
Гьоболасул вас щвана, 

Бах1аразулъе ах1ун.  

Ракьандаса гъезкги ккун,  

Х1ал-зулмуялъ вачана. 

Бах1аразул рокъобе,- 

Ихтилат-сух1мат буго. 

Апицерзаби руго,  

Берцинал ясал руго;  

Къолеб г1аракъи буго, 

 Кваналеб чакар буго,  

Кеп-къелалда ч1ун руго 

Ч1ахъадерил бах1арзал. 

Гьезул ч1ух1унтеялда  

Чиго нахъ г1унт1уларо;  

Хвезе рижаралилан  

Гьезда рак1алда гьеч1о. 

Хъващт1ан т1аде рахъана, 

Хъваш-баш диргин гьабуна, 

Гьоболасда хьолбохъ дун  



Г1одов ч1езе гьавуна. 

Гьаб г1аламат щибилан,  

Щибдай-киндаян абун, Т 

ира-сверун балайдал,  

Чарчарал гъудузда гъорлъ,  

Т1инч1аб мокъокъ г1адинан,  

Т1охил раг1алда йигей  

Йокьулелда бер ч1вана. 

Дидехун балагьула,  

Тирун кверлъин хьваг1ула,  

Дир рак1 къварид гьабизе  

Щущу, къвакъвай бахъуна, 

Сверун г1олохъаби ч1ун,  

Гьекъолдизе гьавуна.  

Гьаракь-бакъан рекъедал,  

Гьекъолеб жо ц1ик1к1индал,  

Лъабго раг1и абеян, 

Щиб-кинали лъаларо,  

Чвахулеб маг1у буго,  

Г1одудел берал руго. 

Г1ажаиблъи бугилан,  

Г1едег1ун т1аде щвана. 

Тамашаха, йокьулей,  

Дур хварав чи щив вугев?  

Росу разияб къоялъ  

Къварилъи щиб, меседо? 

Жакъа къварилъич1ей дун  

Кидаха къварилъилей?  

Загьру-закъумалъул лълъар  

Къезе дуе кьун буго.  

Мунгиму данделъизе  

Дарманин къеркьолаго,  

Къанабазукь мун лъезе,  

Лъий бокьилеб, г1олихъан?! 

Дуе гьеб гьабулеблъи  

Дида лъанго бук1ана – 

Дица гьабулеб ишан,  

Гьудул, дуда бич1ч1ич1о.  

Нух бит1аги, гьавали,  

Гьабеги бичас дарман. 

Бичас биччан танани,  

Хвеч1ого дун хут1ани,  

Телароха, йокьулей,  

Гьеб х1алалда дица мун. 

Бичасул къот1и т1ад щун,  

Хвел г1агарлъун батани,  

Алжаналда жанирги  

Данделъилел ратила. 

Дудехун к1алъаледухъ  

К1ал-мац1 гьеч1о, йокьулей. 

...Кодобе квер босана,  

Цо дагьаб кеп гьабуна.  

Гьеб бак1алда рак1 тана, 

Дирго бак1алде щвана, 

Азбаралъуб чу тана,  

Хъах1аб рагъиде щвана. 

Херлъарай эбелалда  

К1алъа-басай гьабуна: 

- Гьобол-гьудул г1емерав, 

Гьадинав чи вугелъул,  

Дове-гьаниве унес  

Алжан кьегиян гьаре.  

Г1емерал г1адамаца 

Лъик1авилан абуни,  

Алжан кьолин абула  

Ц1аларал г1алимзабаз. 

Дидагоги бихьана,  

Т1ехьалдаги батана,  

Гьанже дир хьул бугеб жо, 

Гьелде гурони гьеч1о... 

Гьелда хадув вуссинин  

Росдал г1олохъабазде: 

- Элдарилав хунилан,  

Хоч1-хабар тун, рук1унге,-

Ч1ух1арал г1олохъаби  

Г1одор ч1ван бегьуларо. 

Бах1арг1елалъул г1умру, 

Г1адада хун, херлъани,  

Херлъун боснов васлъунги 

Санаг1атго ккеларо. 

Самовар гьалиладай  

Дов Хуршил Мух1амадил,  

Дир каранда регьел г1ун, 

Г1акъубадай батараб.  

Чайгоги гьекъеладай,  

Унго, Пат1иматица, 

Дунялалъул берцинлъи  

Т1олго дие къот1арай?! 

 

 



 

Суалал ва т1адкъаял. 

1.Элдариласул лъимерлъиялъулаб г1умру кинаб бук1араб? 

2. Элдариласул куч1дузул аслияб тематика кинаб 6ук1араб? 

3. Г1инкъасул Исмаг1илиде ва Хурпгал Мух1амадиде поэтасул кинаб 

бербалагьи бугеб? 

4. Наибас ах1ун вугониги, унгеян Имирил Г1алица поэтасда абиялъе 

г1илла щиб? Гьес кьураб г1акълуялъухъ г1инт1амич1ого, шаг1ир Ч1охъе 

щай арав? 

5. Ч1охъдерил бечедал чаг1азе кинаб къимат кьолеб бугеб Элдарилас? 

6. Шаг1ир хвасар гьавизеян, гьесул йокьулелъ бахъараб жигаралъул 

х1акъалъулъ коч1олъ кин абулеб бугеб? 

7. Шаг1ирасда живго цо балагьалъукье ккезехъин вук1ин сундасан 

бичМараб? 

8. Элдариласе загьру кьеялъе щиб г1илла бук1араб? 

9. Гьунар т1ок1ай коч1охъан Г1анхил Мариница сунда релълъинавулев 

вугев Элдарилав? 

10. Г1адамазда гьоркьоб бащалъи гьеч1олъи кинаб коч1олъ авторае баян 

гьабулеб бугеб? 

11. Кин какулеб бугеб авторас к1игьумерчилъи, гурх1ел гьеч1олъи, 

къарумлъи? 

12. Инсанасул хьвада-ч1вадиялдехун кинаб бербалагьи бугеб 

шаг1ирасул. 

13.«Жергъен гьартун ккана» абураб кеч1 кинаб халкъияб кеч1алда 

релълъараб бугеб ва щай? 

14.Гьеб коч1ол сюжеталъул х1акъалъулъ щиб бицине бегьулеб? 

16. Лъалаго загьрудул лълъар гьекъей поэтасул бах1арчилъилъун 

рик1к1ине бегьулищ? 

17. Т1абиг1аталъ кинаб асар гьабулеб бугеб шаг1ирасе? 

18. Элдариласулги Хочбарилги г1умруялъул х1акъалъулъ щиб нужеда 

абизе к1олеб, кинаб рахъалъ гьел цоцада релълъарал ругел? 

19.Элдариласул коч1олъ ругел риторикиял суалал рате. 

20. «Элдариласул творчествоялда гьоркьов лирикияв герой» абураб доклад 

хъвай. 

 
 
 

Рич1ч1уларел раг1абазе баяиал. 

Cypaxlu - шиша. 

TIaвyc - х1анч1ида ц1ар. 
Иншааллагь - Аллагьасе бокьани. 
Г1анса - муг1рузда бук1унеб х1инч1. 
Х1абибат - йокьулей. 
TIaгlam - Аллагьасе мук1урлъи, Аллагьас нилъеда т1ад лъурал 

ишал т1уразари. 
Азалияб къалам - щивасул къисмат хъвалеб Аллагьасул къалам. 
Зарра хъвай - берда бихьулареб жоялъе х1укму къот1и. 
Махлукъат - миллат, халкъ. 
Халип - форма, куц. 
Узданлъи - берцинлъи, кинабго рекъонккей. 
Т1айра - х1инч1. 
Гьартпун ккана - бортун ккана. 
Амру - буюрухъ. 
Пурман - изну, разилъи, вакиллъи. 

Сибилалда – бок1оналда (диалект). 
Къолеб - гьекъолеб. 
Къезе - гьекъезе. 
Гьавали - гьагав, чалухав, аваданав чи. 
 

 

 

 

 

 

 

 

 



САЙГИДУЛ БАТ1АЛИДЕ 

Хунзахъ конторалда кагъат раг1ула,  

Килас-печать ч1вараб, ч1ег1ер белъараб. 

 Вач1араб почалда хабар раг1ула,  

Хъвалаго маг1ица адрес чурараб. 

Босизе х1инкъараб, кьезе намусаб  

Кьалул кагъат буго кансиларалда.  

Кинавго чиясул ургъел бергьараб  

Бодул хабар буго Хунзахъе бач1ун. 

Телеграмм х1алт1улел начальникзабаз,  

Чияда лъач1ого, ч1ег1ер бан буго.  

"Бой" казет ц1алулел апцерзабаца,  

Maг1y бац1ц1унаго, бицунеб буго. 

Макъилъ илгьам гьабун, гьаналъ бицундай, 

 Гьунар т1ок1ав лачен чучун вугилан;  

Печать бахъулаго, берал сорондай,  

Сайгидул Бат1алил хабар бугилан. 
Беразул маг1ида кириталги ран,  

Каранда ц1унана ц1алараб кагъат;  

Жаниб рек1араб ц1а ц1илалъги бахчун,  

Чиядаса хабар балъго гьабуна. 

 
Рак1алъул чаранлъи чи т1аг1аясул,- 

Чорхол ях1 хваниги, х1ал лъазе теч1о.  

Тавбудул щулалъи Шапиг1иласул,—  

Щвараб къадаралъе сабру гьабизе... 

Аллагьасул къадар къабул бугилан,—  

Къулараб борхана эхеде бет1ер.  

Т1аде щвараб х1укму х1ехьелин абун,—  

Иях1 кьун, черхги ккун, чи г1адин ч1ана. 

Бахчун т1убаларо ч1ег1ераб кагъат,—  

Китаязул магъилъ гъалбац1 ч1ван буго.  

Балъго щай гьабилеб, Чачанзаялда  

Шагьидлъун раг1ула Сайгидул Бат1ал. 

Maг1y бахъиларо, билхъа гьабила,—  

Гьунаралъ къеч1елъул япониякьа.  

Данде руссинаро таг1зияталъе,—  

Талих1 къун, кьолбода вас щапунилан. 

Жакъа духъ г1одизе маг1у хут1ич1о,—  

Хадуб балагьун т1ун, т1аг1ун бук1ана.  

Т1ад вуссун вач1унеб сурат бук1инч1о,— 

 Бихьизелъун кьураб лъимер бук1ана. 

Т1ад ханжар борчине мех щун бук1инч1о,  

Щонщоялъ цулъараб айгъир квегъана.  

Хазина биххаги япониязул,  

Гьунар т1ок1аб лачен г1езег1ан теч1еб. 

Г1арцул маг1дан т1еги падишагьасул,—  

Чиго г1еч1ев лачен вачанин болъе.  

Рек1елъ чаран лъурав чи г1еч1ев гъалбац1,- 

Чорхолъ гъаргъар бана, рагъул  бициндал.  

Бода гьунар т1ок1аб т1адагьаб хъиргъу,  

Хъвайгун гъорлъ рекъана мун низамалда. 

 Кварида ругьунаб эгъе хъах1аб чу,  

Нахъе бач1унареб гьаналъ бицана. 

Огь, мун цеве гьавун, цадахъ вац вачун,  
Хъирщун чуял рек1ун, бихьун ярагъ бан,  

XI ал хъубал х1айранлъун, рокьарал угьдун,  

Унеб къоялъ дуе бер г1ун батила. 

 

Хвалчаца лъе маг1у, чоца бай ч1ег1ер,  

Ч1ух1араб хъиргъудал хъат т1аса индал.  

Апицерзабаца таг1зиятги лъун,  

Тиканов инагьде, анин кодоса. 

Дуца рачлихъ балеб чармил хвалчада  

Чиго ватиладай т1ок1аб борчине?  

Г1арцул номер бугеб Гъазданищ ханжар  

Хазинаялда лъе падишагьасул. 

Т1ад рек1ун ч1олареб, ч1ел толареб чу,  

Бичун боссе к1олев чи ватиладай?  

Хвалчен ятимлъана, чу къороллъана,— 

Къват1ахъ лъимал гуро, лъади-рукъ гуро. 

Киласал угьдила, полк къварилъила,—  

Къайи гъоркьго теч1о, бачун чу инч1о.  

Женаз г1елму ц1алун, низам куцарал  

Китаязда гьикъе, къвак1и бицине.  

Кагьанатзабаца сих1ру малъарал  

Лъала дур гьунарал япониязда. 

Жиндир кьерилаца чу кьололелде,  



Кьалул ч1ел босарав Сайгидул Бат1ал.  

Дандиял васаца ярагъ балелде,  

Давла бак1арулеб к1алкъолаб гъалбац1 

Разъезд х1инкъаралъуб къолден рет1ине  

Къокъаб гужгат бит1е императасе. 

Къо т1аде ккаралъуб, г1орал рахине  

Эгъе хъах1аб чу кье пачалихъалъе. 

Рагъул аят хъвараб мисри каранда  

К1и-к1иккун бай килас нусго г1езег1ан. 

Япониязул кьо кьвагьулеб къоялъ,  

Кьеч1еб щай апцерлъи иргьанисесе?  

Гьалагал боязда данде вагъидал,  

Гъежда чин щай бач1еб ч1ух1араб лочнол? 

Килас босич1они, васлъи хвагиян,  

Хвалчада квер кьабун, гьедун вук1арав;  

Ч1ел чидахъ танани, талих1 къагиян,  

Къилбаялде вуссун, гьарун бук1араб. 

Меседил лъел гьабе,чармил хвалчадуй,  

Чоца би гьекъег1ан, къот1араралъухъ.  

Чинидул килас бай баг1араб чода,  

Чуял кьололелде, кьалде щваралъухъ. 

Васищха вук1арав Шапиг1иласул,  

Сот1набазда данде живго вагъулев!  

Гъалбац1ни бук1араб хьиндал к1к1алахъа,  

Бахъараб боялда гьунар бихьараб! 

Зурма-къолол гьаркьихъ кьурдухъан г1адин, 

Г1ишкъуялъ вортулев тунк1ил гьаркьихъе.  

Гьаваялъул лучнул, чундузулъ бисг1ан,  

Г1емерлъун х1алхьеч1о бихьараб рах1ат. 

Эбел г1одилаго, борчараб ярагъ,  

Пача угьдилаго, бичун раг1ула.  

Г1агарлъи къварилъун рек1араб тулпар,  

Полкалъул рак1 бахъун, хъвехъун раг1ула. 

Мунали цо лъимер, лъуни щиб хабалъ,—  

Лъабго японияв къаданив лъедал.  

Къадар щварав хвезе т1адаб жолъидал,—     

Т1ок1ав кинан хвелев рагъда гъазияв. 

Мунилан г1одилей, эбелги йигин,  

Axlаний йик1ине йижарай г1адин.  

Г1адада хун унев эменги вугин, 

 Эб дур х1арбуялда х1ал хьоларого. 

Полкал нахъ руссине, пирказ бахъанин,  

Вахъинарищ давла данде гьабизе?  

Дандияца къайи къач1алеб бугин,  

Рокъоре рач1ине чуял кквеларищ? 

Сот1ниялъ бикьулеб ччук1ел босизе,  

Ресго рекъеларищ къоно борхизе?  

Бач1ун бугин рухса руссаян абун,  

Саг1дулагь кин инев инсул росулъе? 

Сотниялъул чуял ричулел ругин,  

Баче дурги айгъир, багьа гьабизе. 

Хвалчадул чармида чорхол pyxl лъурав  

Чучаравищ, лачен, япониязе?  

Чодул кьолонибго г1умру т1амурав,  

Г1адалъ басанданищ мазгарул гулла? 

Дуда тунк1ил гулла гаргадулилан,  

Даг1ба бук1унаан г1олохъабазул.  

Хвалчадул чармие чучуларилан,  

Чанги бицунаан милицабаца. 

Багьа кьун босараб эгъе хъах1аб чу,  

Хъамун кин вач1инч1ев лачен рагъдаса?  

Данд ц1ан месед хъвараб харайдул гужгат,  

Къолденлъун кин ч1еч1еб тунк1ил гуллие? 

Хвалчен кодой босун, кверда бахъидал,  

Килщал сородана Мисри каранда.  

Кодоб берданкагин чот1е вахиндал,  

Чвахун т1ун г1одич1ищ баг1араб айгъир? 

Рак1алде щиб ккараб, талих1къадил вас,  

Толеб бугин ккеч1ищ жакъа дуниял? 
Данде къанищ к1ут1би, к1алкъолаб гъалбац1,  
К1алъазе чи анищ аск1ован абун?  
Сардилъ бичулареб чарамул хвалчен,  
Хъатикьа бортанищ, тарун унаго? 

Авлахъ бат1иялъув т1амуи лъолелъул,  
Т1аде щвезеанищ ч1ух1арав эмен!  
Гьвел ругъназул бица мун велъулелъул,  
Аман, аск1оваяищ т1ул бикьарав вац! 
Дур би г1одоб т1ураб Биюнтаялда  
Бахъе хъазмил сурат, сверун ц1ар хъвазе.  



Маргьалул черх лъураб Чачанзаялда  
Чали меседил къай ъабру сверухъе. 
Нухъби т1ад свердизе хъархъалъ теч1елъул,  
Хъвараб къадаралда разиял руго.  
Хъурмица ч1ик1изе к1к1алахъ хут1ич1о,  
Хоб бухъун вукъидал, къадар бичасул. 
Тушманасул х1алг1ун, к1вет1 букъулаго,  
Къанщич1елъул берал, алх1амдулиллагь.  
Къот1ун бет1ер босун, басраги гьабун,  
Росабалъ теч1елъул, щукру бичасе. 

 
                                    Суалал ва т1адкъаял. 

 

1.Ч1анк1аца гьаб маг1уялъулъ кинаб рагъда ккараб лъутьа бахъиналъул 

бицунеб бугеб? 
2. Дагьистаналъул рек1аразул полкалда гъорлъ щал рук1арал? 
3. Maг1y чан бут1аялде бикьизе бегьулеб ва жиб-жиб бут1аялда щиб 

бихьизабулеб бугеб? 
4. Гьеб къварилъи киназего г1ахьалаб бук1ин бихьизабе. 
б. Гьединаб къварилъи т1аде бач1иналъе г1айибиявлъун щив 

вихьизавулев вугев авторас? 
6. Maг1y хъваялъе Ч1анк1аца сундасан пайда босараб? 
7. Маг1арул г1олохъабазул, хасго Шапиг1иласул васазул бах1арчилъи 

ва къох1ехьей бихьизабиялъул бице. 
8. Асаралъул г1уц1иялъул (композидиялъул) бице. 
9. Асаралъул мац1алъе баян кье.  
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

 

 

 

 

 

 

 

 

 

 

 

 

 

 

 

 

 



Т1АЛХ1АТИДЕ 
 

Дирго рак1 т1ун араб т1авус бихьизе,  

Т1аде маг1арухъе яхине анищ!  

Т1ад къот1ун хъамураб хъиргъу ц1ехезе,  

Хундерил боялда тиризе анищ! 

Маг1арухъе унел хъах1илал нак1к1ал,  

Хъван кагъат босизе рее рекъеларищ?  

Хунзахъе щолелъул, Шамалъул гьури,  

Гьит1инаб сайигъат т1обит1иларищ? 

Маргъалул гъажалда гъаргъар бан буго,  

Бицун хвараб раг1ул хиялал гьарун.  

Бук1арабги канлъи босулеб буго,  

Росу лъаларев дур пикраби гьарун. 

Унго, мутаг1илав, тарайищ рехун,  

Тушманзаби рохун, хъах1баби релъун?  

Талих1 кьун вохаяв, к1велищ барщизе,  

Ал мац1ихъабазул мурадги гьабун? 

Гьанже мунни ании, адин дунги тун,  

Унго, рак1 киб бугеб, квелъ бач1еб барти?  

Квер босулеб бугин нижер росулъа,  

Вуссунеб свери щиб, сабураб лачен? 

Чан росудай буго, балъго рещт1унеб,  

Балъго чан гьабулеб гьалагаб лочнол!  

Гьудул чандай йиго, дун г1адин тарай,  

Г1елму гьуинлъизе рокьиги гьабун. 

Дир бадисан унеб маг1y бихьизе,  

Хьухьикьан бец1ц1улеб ц1адахъ балагье.  

Ц1а рек1ун бух1улеб х1ухьел бихьизе,  

Хьиндал к1к1алабахъе нак1к1ухъ балагье. 

Унго, дун маг1арухъ ятараяни,  

Г1аламго урхъараб хъиргъу босизе!  

Хундерил боялда йижараяни,  

Лачен жаниб ч1араб росу бихьизе! 

Зодил т1авус ч1валеб ч1ух1араб лачен,  

Ч1аго дун йик1аго, вихьилародай?  

Нижер хьиндал к1к1алахъ ах1долеб гагу,  

Гарбида къвал базе вач1инародай? 

Кагътал хъван кьун, рокьи дидаги малъун,  

Лъик1 йик1аян тана дун тайланица.  

Теларилан гурищ  къот1и  бук1араб,- 

Къвал щайха чучараб, чукъаби г1емер?! 

Вода кьили лъураб кьибил къулана,  

Къадар гьеч1ев дуда к1алъанин абун.  

Къоязда нур барай дун басралъана,  

Росу лъаларев духъ балагьунилан. 

Мут1рузда свердулев Хизри авараг,  

Халкъалда сурана, мун сабаблъун дун!  

Хваразда pyxl лъолев Г1иса авараг,  

Мун сабаблъун гурищ гаргалел ругел! 

Мееед хъванин абун, хъирим холаро,- 

Халкъул г1алам тела дица гаргалеб.  

Гудраде кканани, гъалбац1ги ккола,- 

Ккуниги к1варич1о дун махсараде. 

Зодоб бахунеб чан кверде буссарав  

Мусанип т1ад къот1и къварилъи гуро.  

Къуръангиму х1адис, х1ухь бан, гьекъарав  

Г1алимчи сабаблъун, суре абе дун! 

Ал г1алимзабазда г1елму малъарав  

Г1алимчияс гурищ рокьи малъараб?!  

Г1акълу бугелщинал кверде росарав  

Мусанипас гурищ балай ц1алараб?! 

Г1елмуялъул ц1ураб керен чучидал,- 

Чаран-махх гурелъул, йиун ятила.  

Чорхол х1ал хисулел сабабал хъвайдал,- 

Хъазмил, чармил гурин чакаралъул гьан. 

Малаикзабаца г1елмуги малъун, 

 Дун г1адал гьайизе вач1арав вах1ю;  

Х1урулг1инзабазул т1абиг1атги лъан,  

Дун т1аса йищарав зодил малаик. 

Керен суданиги, сабру гьабуна,  

Сабураб лочноде чи к1алъалилан.  

Чорхол ях1 хваниги, лъазе биччач1о,  

Дун сабаблъун, хъиргъу хъублъилебилан. 

Воржунеб х1инч1 анищ, х1алк1олев Аллагь,- 

Х1ужраялъул к1алт1а бусен гьабизе!  

Х1ежалъул басмалъун ятарай анищ,—  

Тамахал квераца кодоб босизе! 



Мутаг1илзабазул дие тушманлъи,  

Тайланица тараб мажгит хьихьулел!  

Росдал къадиясул дие ч1ег1ерлъи,  

Ч1ух1араб лочное х1илла гьабидал. 

Юх1ун дун хваниги, х1акъ гьеч1ин абун,  

Х1адис-тапсиралда аятдай бугеб?  

Мах1рум гьаюнани, кири хъвалилан, 

 Кибниги батундай мутаг1иласда? 

Маг1арул гьороца гьогьомулелъул,  

Дунни гьелегьана, дур гьури ч1вайдал.  

Хундерил иццазул лъимги ц1орораб,  

Дида ц1а рек1ана, мун к1алъалаго. 

Дагъистан урхъараб берцинлъиялъул  

Дий бахараб хайир - хвезег1ан ургъел.  

Халкъалда раг1араб пасах1аталъул  

Дие щвараб пайда - гьелегьараб ц1а. 

Рохъдолъ карман кколеб квелъ бач1еб барти,  

Кивехун вуссундай, дун к1очон тарай?!  

Дир кверда ругьунаб гьагаб итарк1о,  

Гьудул лъик1ай щундай, дун рехун тарай?! 

Малаикзабаца г1елмуги малъун,  

Дун г1адал гьайизе вач1арав вах1ю;  

Х1урулг1инзабазул т1абиг1атги лъан,  

Дун т1аса йищарав зодил малаик. 

Керен суданиги, сабру гьабуна,  

Сабураб лочноде чи к1алъалилан. 

 Чорхол ях1 хваниги, лъазе биччач1о,  

Дун сабаблъун, хъиргъу хъублъилебилан. 

Боржунеб х1инч1 анищ, х1алк1олев  

Аллагь,- Х1ужраялъул к1алт1а бусен гьабизе!  

Х1ежалъул басмалъун ятарай анищ,—  

Тамахал квераца кодоб босизе! 

Мутаг1илзабазул дие тушманлъи,  

Тайланица тараб мажгит хьихьулел!  

Росдал къадиясул дие ч1ег1ерлъи,  

Ч1ух1араб лочное х1илла гьабидал. 

Юх1ун дун хваниги, х1акъ гьеч1ин абун,  

Х1адис-тапсиралда аятдай бугеб?  

Мах1рум гьаюнани, кири хъвалилан,  

Кибниги батундай мутаг1иласда? 
Маг1арул гьороца гьогьомулелъул,  

Дунни гьелегьана, дур гьури ч1вайдал.  

Хундерил иццазул лъимги ц1орораб,  

Дида ц1а рек1ана, мун к1алъалаго. 

Дагъистан урхъараб берцинлъиялъул  

Дий бахараб хайир - хвезег1ан ургъел.  

Халкъалда раг1араб пасах1аталъул  

Дие щвараб пайда - гьелегьараб ц1а. 

Рохъдолъ карман кколеб квелъ бач1еб барти,  

Кивехун вуссундай, дун к1очон тарай?!  

Дир кверда ругьунаб гьагаб итарк1о,  

Гьудул лъик1ай щундай, дун рехун тарай?! 

Суалал ва т1адкъаял. 

1. «Т1алх1атиде» абураб лирикияб кеч1 нилъехъе щвеялъул 

xlaкъалъулъ къокъаб баян кье. 

2. Ч1анк1аца гьеб кеч1 хъваялъул къокъаб тарих бице. 

3. Коч1олъ кинал суалал цере лъолел ругел? 

4. Жиндирго х1асраталъул бицеян ясалъ сунде хит1аб 

гьабулеб бугеб? Гьеб къот1ел рек1ехъе ц1але. 

5. Йокьулелъул анищлъун щиб бук1араб? 

6. Гъоб заманалда рак1бац1ц1адаб рокьи кинаблъун 

рик1к1унеб бук1араб? 

7. Вокьулесдаса жийго мах1рум гьарурал мутаг1илзабиги 

къадиги гьелда киналлъун рихьулел ругел? 

8. Коч1олъ ругел эпитетал рат1а гьаре ва ц1але. 

9. Коч1ол г1уц1иялъул (композициялъул) бице. 

10. Мац1алъул пасих1лъиялъул бице. 

Рич1ч1уларел раг1абазе баянал. 

Апсерзаби - офицерзаби. 
Илгьан - хабар, лъазаби. 
Киритал - к1улал, рахаял. 
Тавбу - рек1екълъи, рак1 бух1ун гьеди. 

Къадар - Аллагьасул хъвай; щвараб хвел. 

Чачанза - бак1алда ц1ар. 

Шагьидлъи - pyxl кьун, хвел боси; рагъда ч1вай. 

Билхъа - гвай. 

      Таг1зият- зигара гьаби; рак1 чучи.  



Падишагь - пачалихъалъул бет1ер.  

Гъазданищ ханжар - нек1о TIaca Гъазданищ росулъ хунжрул гьарулаан. 

Ятимлъи - бесдаллъи. 

Киласал - хъанчил орденалги медалалги. 

Кагьанашзаби - сих1ручаг1и. 

Давла - кодобе щвараб, бахъараб, босараб мал; кверщел, бечелъи. 

Разъезд - тушманасул лъалк1 т1атинабизе бит1улеб рек1аразул къокъа. 

Императ г- император, пачалихъалъул бет1ер. 

Аят - калам.  

  Mucpu — Египет. 

Иргьаниб — гьанжесеб Рихьуниб росу. 

Къилба - буссурбаби как базе руссунеб рахъ. Юг. 
Сот1ня - нусго чиясдаса данде гьабураб аскарияб къокъа; рек1аразул 

полкалъул анлъабилеб бут1а. 
Гъазияв - бах1арчи абураб маг1наялда. 

Ах1аний - гьанийго. 

Х1арбу - рагъ. 
Рухса - ихтияр, изну. 

Берданка - туманк1. 

К1алкъолаб - кьварараб, бах1арчияб. 

Къабру - хоб. 

Щукру - мурад т1убай, бет1ергьанасде т1амун толеб динияб рецц; баркала; 

разилъи. 

Шам - Сирия. 

Мутаг1илав – ц1алдохъан. 

Тайлан — хъарчигъа. 

Хъирим - чахъматунк1ил цо тайна. 

Мусанип – ц1аларавчи, г1алимчи. 

Къуръангиму xlaдuc - Къуръангун аварагасул малъа-хъваял. 

Вах1ю - щибго бахчич1ого, рак1 рагьун бицунев чи. 

Х1ужра - кабинет. 

Х1ежалъул басма - хирияб динияб т1ехь.  

Тапсир - баян гьаби, мух1кан гьаби.  

Карман - къокъа, т1ел. 

45 

 

 

 

 

 

 

 

 

 



 

ХЪАХ1ИЛАБ ЗОДИХЪЕ БАГ1АРБАКЪУЛ НУР 

Хъах1илаб зодихъе баг1арбакъул нур,  

Дуца бикъунилан, мукъсанлъун буго;  

Къаси шагьримоц1рол ц1вакигун гвангъи,  

Духъе кканин абун, дагьлъулеб буго. 

Дуниялго ургъун, Дагъистан рекъон,  

Рокьул байрахъ буго халкъалъ духъе кьун;  

Хварав, чГагояв чи нахъе течГого,  

Тана дуй алапа ал мусудуца. 

Инсанасе щолеб, ясалъ бук1унеб  

Берцинлъини гуро дуй бичас кьураб;  

Кьерилалъ раг1араб, г1олилалъ бугеб  

Пишкъул гьава гьеч1о, къадирас дуй тун. 

Дин тун, чи вуссунеб чалухаб рилълъин,  

Чан чи холев вугев хадув валагьун.  

Хварасда pyxl лъолеб х1ат1ил росиялъ  

Дирги г1умруялда г1елин абуна.  

Исанаги xlapa xlopro хут1ани,  

Х1айванал т1аг1ина, т1ад ракъван мунан;  

Т1адеги гьаб х1алалъ х1асрат бихьани,  

Х1анч1иги х1улила, дур х1исаб гьабун. 

Сабаалда Билкъис къварилъилаан,  

КъватГие мун яккун, данде кканани;  

Мисри Зулейхаца ч1ег1ер балаан,  

Ч1ух1дае сверулей дур сси бихьани. 

Бахьинаб надалде пардаваги бан,  

Гьинал рак1 г1еккезе, яккула т1аде.  

Г1адамал г1ажизлъун, женал х1айранлъун,  

Жайранлъун т1аг1уна, т1ерхьун цееса. 

Т1улада лъураб ц1а ц1унула дица,  

Дуниял жендани, жибго свинилан;  

Жаниб кор боркьараб керен х1ехьола,  

Х1асратай гьудулалъ гьабе даруян. 

Гьаваялда лочнол г1адат раг1ула,  

Г1ишкъу ккаралдаса, дунял кколареб;  

Дирни чорхол гьава гьедун ч1ун буго, 

 Гьарун кьеч1они мун, кьурун яхъеян;  

Кьалде ц1ала г1ишкъу г1адалаб рак1алъ,  

Я дуниял теян, я мун тогеян. 

Тукаби лъуг1аги г1усманиязул,  

Дун г1акълуялъ тезе тастар бессарал;  

Сунареб ц1а ккаги ц1иял фабрикахъ,  

Дур пулушаялъе шалал гьарулеб. 

Шамалъул меседил симис бан къач1ан,  

Ч1ег1ер тастар буго терелеб цебе.  

Турулеб каранзуй квешезейилан,  

Шалил юккаялда ккун буго чалу. 

Дуца чохт1о къалеб къаг1идаялъул  

Къиралзабаз буго бахъун казият;  

Къвалакь кверал ч1вараб куцун дур ссигун, 

 Суратал ратула, тукабазда ран. 

Рат1лил формаялъул пирказал руго, 

 Киназго гьабеян, гьеб духъ балагьун. 

Рогьалилъ ганч1азде бахун ах1долеб  

Х1анч1ил мад1 бук1унин дур к1алъаялъул.  

К1иябго к1вет1алъул, к1алдиб мац1алъул  

Ц1ваби паналъулеб пасах1ат буго. 

Бичасул къадаран, къвалакь моц1ги ккун,  

Къот1уде вачаяс чурхъула гьудул;  

Хъвараб х1укмуйилан, каранде гьей къан,  

 



Къанабакь лъудие кьун буго дунял. 

Дунги гьев г1адинав дур лагъ ватани,  

Толеб щай, бет1ергьан, г1умру г1адада!  

Г1алам хьихьулев чи мунлъидал,  

Аллагь, Даим рах1аталда тоге цого чи! 

Лъим къараб къулг1адухъ къуркъбузул вехьлъун,  

Къоял эсулги а, Асли дие кье;  

Кьолораб х1амалъун, х1алт1улев гьев тун,  

Х1урулг1инги дунги данделъизе те. 

Дуда лъураб ц1аралъ ц1ан бахъанин pyxl, 

 Ц1орол панар, гьеч1ищ гьабизе дару.  

Дур гаргаралъ бугин берзул нур босун,  

Меседил гарафин, каранде ваче. 

Кванилгун кьал ах1ун, макьилгун рагъ бан,  

Ургъалилъ вагъулеб гъара буго дир.  

Ярагъ г1одоб бараб, г1арада гьеч1еб  

Г1адалал хиялаз херлъулев вуго. 

Халкъалъе рах1манас х1инкъи кьун буго,  

Жив вокьуларев чи вакьангурилан.  

Йокьун мунгунлъидал, лъай босун бугеб,- 

Лъазе ккела дуда дида бугеб х1ал!  

РОКЬУЛ   КОНТОРАЛЪУЛ   КАВУГИ   РАГЬУН 

-Рокьул конторалъул кавуги рагьун, 

Гьурилъун щущана щобазда г1ишкъу; 

Палхуда чундулгун чабхъад бук1аян, 

Валагьи бит1ана, т1аса квер босун. 

Сабаалъул гагу гаргалеб т1охда 

Т1авап гьабун буго гьинал рек1еца;  

Гьури-бакъ т1ад хъвач1еб хъах1аб гьумеран,  

Росабалъги буго бицунеб халкъалъ. 

Къунщбазул кьуриян, кьог1лъун дунялгун,  

Вегун макьу гьеч1ел рач1ана сардал;  

Санал меседилай дур пикрабаца,  

Киве вилълъаниги, рак1 гъолеб гьеч1о. 

Ч1урканаб черхалъухъ чара бух1арал  

Чанги къоял ана, Къайисил г1адин;  

Г1арцул расен бугеб Сулейманил тах,  

Солдат ваханиги, борхалъун буго. 

Хункарас бакулеб багьа т1ок1аб газ,  

Гвангъи камиллъана, лъимал гьаридал;  

Гьудгьудил х1улиян, х1елкил рач1 ккурай  

Х1авраъ мекъса ккана, унеб нух къосун. 

Къвал дуда жемулеб кеторузалъе,  

Квешаб палги къот1ун, къват1азде яхъа;  

Къват1ул бах1риялда т1ад мусруги бан, 

 Йорта дибирасде, дир рос хванилан. 

Хераб хъабанида къаналги т1амун,  

Къаси сардилъ яхъа, лъвараб жо щибан?!  

Щиб гьабилеб, гьудул, гьанже раг1уца, 

-Г1урулъе реханин, бохги ккун, дуца. 

-Дур бит1ун бук1уна, хирияв гьудул, 

Мекъи бугониги, бицунеб раг1и. 

Г1айибни дидаги батилин гьедин, 

Дурги гьунар бице, цониги лъвараб. 

- Лълъар меседил жайран, жеги мунилан,  

Угьулеб каранзул квешаб х1ал буго;  

Х1ули варакъулаб къирбал милъиршо,  

Мокърукь бусенги тун, салулъ щай бугеб? 

Ч1араб ракь гвангъулеб гъулдузул гагу,  

Ганч1азда ч1ун буго, байдабиги тун;  

Тамру-г1инабалъул ахикь бук1унеб  

Булбул бихьуларищ, рохьоб ах1долеб. 

Х1ажрул-асвадалда убач гьабуни,  

Мунагьал чурула г1асизабазул,  

Г1умруялъ цониги к1ал дуда цуни,  

Алжан т1адабилан, т1ехьалда буго. 

Биараб гГарцулъе г1амбар жубараб  

Жаниб рак1 гьалдола, Гьиндил нодоян;  

Даг1баялъги бергьун, дуе щун буго  

Марямил бук1араб к1иябго г1оно; 

Г1арац-меседалъул куналъги къач1ан,  

Х1аваца кьун руго кьунсрулги дуе.  

Дир г1акълу босизе, Г1унайзатица  

Дуда гьурал къунщбал рикъарав чи щив? 

Къайсарил ясалъул росун гъалалгун,  

Дун гьалаг гьавизе гьалъиего щиб?  

Щобде чанил г1адаб чалухаб рилълъахъ  



Чанги васал ругин росабалъ холел! 

Хваясул гьагаб рак1, гьалда щибилеб,  

Багьана щваниги, барщун ч1оларин?  

Рахъаясул берал, ралагьич1ого  

Рук1ине к1оларо, к1ал гьикъаниги. 

 

 

ПОЧТОВОЙ КАГЪТИДЕ КЕРЕНГИ ЧУЧУН 

 

Почтовой кагътиде керенги чучун,  

Чорхол бух1иялъул х1ухьел угьизин;  

Х1ежалъул къалмиде къварилъи бицун,  

Къокъаб г1арза хъвазин хъах1миккиялде. 

Х1урупал маг1илал, маг1на г1ишкъуял  

Г1ибаратал ана Г1унайзатиде;  

Алфазал багьаял, багьа хириял,  

Харилъе т1егь г1адал хъвана шиг1раби. 

Моц1рода гьикъула, бакъгин к1алъала,  

К1веларищ босизе салам дудеян;  

Нак1к1ида гьарула, гьорой х1елула,  

Дур х1акъикъат лъани, лъазе гьабеян. 

Лъаг1елал-соналлъун сардалги рорч1ун,  

Дида гьаб г1ишкъуялъ къвал бан бугеб куц!  

Къойbл цо-цо минут моц1лъунги бихьун,  

Бихьулищ гьаваялъ гьабулеб зулму! 

Гьанада чапулеб, чорхолъ кваналеб  

Кида к1очон толеб дур к1алзул калам?!  

Каранда кьвагьдолеб, рукьбалъ гьалдолеб  

Дур къулиялъ буго къвак1ан мугъ бекун! 

Къо-мех лъик1ан абун, к1алъазе щвеч1ей,  

Щайдай чара хвана чидар ясалъухъ;  

Черх дир бакъваниги балагьуларей,  

Бегьилищ вух1изе х1урулг1иналъухъ? 

Х1асрат ц1ик1к1арасе ц1ар щолебани,  

Ц1ер г1адин, дуниял дир бук1инаан;  

Ц1ик1к1ун хиял лъурав хан лъуневани,  

Халкъалъул ихтияр дихъе щвелаан. 

Анц1ила щуйилъе шагьримоц1алъул  

Ц1аран ах1долев дун ах1макъни вуго;  

Къалъул завалалда зодил бакъулгин  

Къец гьаби г1еларищ, г1адаллъи дирги. 

Дунял рогьунаго, гъогьомула черх,  

Гьиндил мах1 бач1унин гьород босунан; 

Бакъ т1ерхьун унаго, т1ул-рак1 бух1ула,  

Т1авусил росолъни сордо кисаян. 

Сардилъ угьдилаго гьалдолеб мехалъ,  

Дир керен бух1улеб мах1го ч1валарищ?  

Х1исаб гьабулаго, нак1к1лъун угьарал  

Хьухьал рач1унарищ дир х1ухьелалъул? 

Дуня л хисун бугин хаслихълъиялде,  

Хиял кинаб бугеб дур керемалда?  

Хасел ч1езе къоял къокълъулел ругин,  

Къват1ибе рехизе хабар гьеч1ищ дур? 

Рокьаралгун гьимун, гьагалгун елъун,  

Гьудул, мунго рокъой паракъат йик1а;  

Къиралзабалъ вагъун, зоб-ракьгун кьвагьдон,  

Дун кьалда вук1ина, дур кьуч1 лъазег1ан. 

Кьергин гьангин гьава гьазул ясазул  

-Гьабилан абизе анищ гьеч1оан;  

Алжаналда г1урай Г1айнаидаги  

Дирни бер г1оларо, дуда гурони. 

Дунялалда ругел ц1вакаралщинал  

Щуял жал руссараб бак1ги гьаб буго! 

-Гьаваялде щварай Гьинд йигониги,  

Гьудул, мун гурелде хиял лъоларо. 

Халикъас халкъ бижун, жакъалъизег1ан  

Гьанже дидег1адаб къо киса щолеб;  

Къалъул завалалда, зодил бакъуца  

Къо лъик1ан абидал, угьдула керен. 

Кагътил къот1иг1анги къанаг1алъарал  

Къоял рач1ун ругин рукъ бух1адиде.  

Къалмил щекъералда щакъи бакъвараб  

Щун буго дуниял дидаги т1аде. 

Дир гьудулзабазул гьарун кагътазул  

Гъунал рук1унаан нек1они диде; 

Дун цевеса индал, эбел хваязул  

Хиялал ратила, турун хвагиян. 

Хасало ц1адги бан, зоб роц1унаро,  



Муг1рузде г1азу бан, г1урухъ ц1ер ч1вала.  

Г1айиб чидада ч1ван, дун к1алъаниги,  

Шудияб х1акъ бугеб къавлу бук1ина. 

Къуръан цебеги лъун, инжил ц1алулев  

Аллагьас какарав капур вук1ина.  

Кинан дун гьедилев гьанжеялдаса  

Гьеч1ин гьал г1адамалъ г1аданлъийилан... 

Най т1огьоде уна, т1ут1 къеда ч1ола, 

-Къадру цо батани, бице дидаги.  

Царал х1иллаялде цил бах1арчилъи  

Бахунарин абун, халкъалъ къец ккола. 

Къоял кьижун араб, сардал рорч1араб  

Бач1уна дуниял дидаги цебе.  

Дирго тадбиралда тира-сверулев  

Толаро рек1еца, к1веч1ин ч1езеян. 

Нужеда дир балеб даг1баго гьеч1о, 

-Бач1унареб кагъат буго квеш бук1ун,  

Каранда. х1аллъулеб х1ухьелги гьеч1о, 

-Х1алай бак1лъун буго лъалареб хабар. 

Рогьалил макьуялъ кьаралъарав дун  

Радакье чу кьолой кьалуй ч1ун вуго.  

Чияр раг1абазухъ хал гьабич1еб черх,  

Час ккунги гТоларо, г1айибги ч1вала. 

Г1алхул чанил буго черхалъул г1амал,  

Чияца рухьада бухьун хьихьараб;  

Рохьазда рит1уч1ил буго т1абиг1ат,  

Т1уризеги къач1ан, къан гудрад ккураб. 

Къойил эбелалъул бук1унаан кьал,  

Дун вугеб рокъове къаге чийилан; 

Къот1ноб гьудулалъул гьаракь раг1идал,  

Гьелъухъ г1енеккани, г1ад гьавулаан. 

Исбирнаги ах1ун, ч1араб мехалда,  

Аставитин абун, тезе гьабула;  

Астановисилан, равняйисилан,  

Бицунго пайда щиб, щиб-щиб жо буго. 

Цо абураб раг1уй, атказ гьабуни,  

Анц1го туманк1 бала такъсиралъеян;  

Къват1иве чи ани, изну гьеч1ого,  

Подшашкаян абун, амру гьабула. 

Гьаб балагьалдаса бичасул ц1обалъ  

Вац1ц1ад хут1ун вуго, хирадай гьудул,  

Харда т1егь балелде, т1ад вуссинч1они,  

Т1олго щолеб балагь диде бук1ина. 

Булдул, г1ащт1ал руго г1олохъабазул  

Рачлихъ, тунчул г1адин, г1одоре далун;  

Г1урус фельдшерзабаз, щула гьареян,  

Щивасул хвалчада ч1артал рухьана. 

Ч1ван т1огьир хучдулгун, тунк1алги кьуна,  

Кьалде рортилалде тимар гьабеян;  

Гьездаго гьоркьосан к1укьмаххалги кьун,  

К1инус-нус патиран бана гъажилда. 

Бицун ч1алг1унареб ч1амуч1аб хаба 

 Халат гьабунилан г1айибги ч1ваге;  

Ч1обогояб кагъат кодоб босеян,  

Кин дуда абилеб, Аллагь разилъад? 

Рагъул хабарали, хирадай гьудул,  

Ххамиде терекг1ан г1емер бугоан, 

-Рокьи гьоркьоб гьеч1еб кьалул хабаралъ 

 Кьоларо дие кеп, кин бицаниги. 



Суалал ва т1адкъаял. 

1. Кинаб къимат Мах1мудил творчествоялъе кьураб цогидал 
хъвадарухъабаз? 

2. Мах1мудил лирикиял асаразулъ кинаб къимат маЛарулалъе кьун 
бугеб? 

3. Щай Мах1мудил куч1дул бигьаго, эркенго нилъер рек1елъе 
лъугьунел? 

4. Мах1муд к1одо гьавураб ахирисеб юбилей кида бук1араб? 
5. Маг1арул адабияталда жаниб Мах1мудил кинаб к1вар бугеб? 
6. Мах1мудил ва цогидал гъесул заманалъул хъвадарухъабазул ли-

рикиял героял данде ккве, Мах1мудил асаразе хасиятал художество-ялъул 
рахъал рихьизаре. 

7. Мах1мудил асаразда гьоркьоса эпитетал, афоризмаби, метафо-рал, 
дандекквеял, ц1акъго к1одо гьаби, синонимал, антонимал ратун, нужерго 
тетрадазда хъвай. 

8. Мах1мудил куч1дузда гьоркьоса гьезул пасих1пъи ц1ик1к1инабизе, 
г1енеккаразе г1ажаибаб х1еренлъи кьолел цого гьаркьал такрарлъулел 
бак1ал рате ва гьел нужерго тетрадазда хъвай. 

9. МахГмудил асаразда жаниб бат1ияб мац1алъул раг1аби рате ва щай   
шаг1ирас гьел х1алт1изарурал абурал суалазда т1ад ургъе. 
 

10. Мах1мудил асаразда гьоркьоса щиб рек1ехъе лъалеб? Лъалеб кеч1 
нужерго рокъосезе ц1але. 

11. Рокъоб «Мах1мудил асаразулъ лирикияв герой» абураб сочинение 
хъвай. 

Рич1ч1уларел раг1абазе баянал. 

Шагьримоц1 - рещалъараб моц1. 

Алапа - харж, мухь; шапакъат, хазина. 

Вичас - Аллагьас. 

Къадир - х1алк1олев Аллагь. 

Сабаалда Билкъис - Сулейман аварагасухъ рокьи ккараян къисадулъ 
бицуней, нек1сияб Йемен пачалихъ - Сабаалъул ханлъун йик1ун йиго Билкъис. 

Мисри Зулейха - Юсуп аварагасухъ рокьи ккарай Египеталдаса гьайбатай 
г1аданалъул ц1ар. 

Г1усманиял - туркал. 

Тастар – т1еренаб чиллай ххам, руччабаз т1ад ч1вазе х1алт1изабулеб 
бук1араб катан г1адаб ххам. 

Пулуша (плюш) - квасул яги чиллайдул къат1ипа. 
Шам - Сирия. 
Юкка - руччабазул гурде. 
Асли (Асли Ханум) - цо асаралъулъ рехсолей берци-най г1адан. 

Панар - фонарь. 
Гъара - т1аде к1анц1и, питна гьаби; пикрабазул къер-кьей. 
Рах1ман - гурх1ел-рах1му бергьарав бет1ергьан-Аллагь. 
Сабаалъул гагу - Йемен пачалихъалъул хан Билкъисие гьабулеб 

сипат. 
Къайис - г1ашикъ, г1арабиязул къисабазулъ рехсолев гьалагаб 

рокьи ккарав чи. 
Сулейманил max - ягьудиязул (жугьут1азул) авараг Сулейманил 

(Соломонил) тах. 
Хункар - турказул султанасда абулеб т1ок1ц1ар. 
Х1авраъ - х1урулг1ит 

Варакъ - меседил яги г1арцул кьераб релъен. 
Къирбал милъиршо - югалъул милъиршо. 
Тамру-г1инаб - чамасдак. 
Х1ажрул асвад - Каг1баялда бугеб ч1ег1ераб гамач1. 
Насизаби - г1асиял, питнаял г1адамал. 
Г1амбар - мах1 берцинаб, бец1баг1араб т1егь. 
Гьинд - берцинлъиялъ ц1ар арай г1адан. 
Марям - г1араб адабияталда г1емер рехсолей меседо. 
XIaвa - Адам аварагасул лъадилъун Аллагьас т1оцее йижарай 

г1аданлъун диналда рехсолей, берал ч1ах1ияй х1урулг1ин. 
Г1унайзат – U1арабазул поэт Имраул Къайисил йокьулей, 

Мах1мудил коч1олъ г1емер рехсолей гьайбатил ц1ар. 
Къайсар - италиязул (румазул) хан; цезар. 
Х1урупал - х1арпал. 
Г1ибарат - рекъараб раг1и. 
Алфазал — пасих1аб калам; коч1ол раг1аби, к1алзул жу-гьаби. 
Х1урулг1ин - исламияб диналъ алжаналда йик1унилан бицуней 

берцинай яс, меседо. 
Г1айнаъ - ч1ег1ерал беразул, берцинлъиялъ ц1ар арай г1адан. 
Халикъ - Аллагь. 



Къавлу - раг1и. 

Инжил - библия, жугьут1азулги христианазулги динияб т1ехь. 

Исбирна - (гlypyc) смирно. Рит1ун ч1езе аскаралда гьа 

булеб амру 

Аставить - (гlypyc) оставить абун гьабулеб амру; кьураб амру ч1езаби. 

Астанависилан, равняйсилан - кьерда ва рит1ун ч1езе кьолел буюрухъал. 

Атказ - (lypyc) отказ, ай инкар гьаби. 

Подшашка, под шашку! - (rlypyc) хвалчен борхун та-мих1алъе ч1езави. 

Терек - накъиш, расен, сурат. 

 

 

 

 

Инхелоса Къурбан (1870 - 1935) 

НАИБЗАБИ    Х1ЕЛУН 

Наибзаби х1елун, х1иллаял гьарун,  

Гьагал г1олохъаби хъвана полкалде.  

Рагъул х1ал лъаларел лъимал рит1ана,  

Лъабго ту мен моц1рой г1ураб жойилан. 

Багьа кьун, росана кьариял чуял,  

Кьили-т1енк къач1ана, къай-партал лъуна;  

Формияб рет1елгун, т1ад ярагъ борчун,  

Чуязде рахана, сапарги бухьун. 

Анжиялде щвана, Щураса рахъун,  

Щибаб рагъул низам лъазе гьабуна.  

Зурма-къалиялъул къаг1ида ккана,  

Къач1а-к1ат1аялъул т1абиг1ат лъана. 

Т1ад вугев командир ц1акъ разилъана,  

Щакъ к1одо гьаруна, гьурра бачана.  

Гьоболлъи гьабуна, хъатир гьабуна,  

Хазина-г1арац кьун, рази гьаруна. 

Аваданлъиялъул асаралда гъоркь  

Гъира щвезабуна щиб-щибги бицун.  

Ракъдада машина, ралъдада гама, 

Гирун унел руго гlypyc ракьалде. 

Хъалабиги сверун, Сибирьги бихьун,  

Свера-хъерун ккана цо к1к1алахъе ниж;  

Т1аде балагьидал зобал рихьула,  

Г1одой балагьидал ракь цебе буго. 

Сардалгун къоязул хилиплъи буго,  

Хадур гъолел гьеч1о бакъгун моц1алда,  

-Я Къилба лъаларо, Каг1ба лъаларо,  

Кирехун руссинел нахъ рег1уларо. 

Нахъа дунялалъул х1исаб хун буго,  

Х1исаб биххун буго халат рачиналъ.  

Нижерго чара хун, чуязул мугъ хун,  

Чабхъад г1емер рачун т1аг1унел руго. 

Гьури пулеб буго, ц1ад балеб буго,  

Ц1орон холел руго чодул кьолонир. 

 Ц1аруй т1окъоялъе т1ад буртина бан,  

Нижги ругин абе эбел-инсуда. 

Цинги ругив: абе г1агарлъиялда,  

Кьолониб бусен бан, сардалги рогьун.  

Сардил макьу гуро, къад къоги гуро,  

Къварилъи г1ун буго г1олохъабазе. 

Инсан г1емерлъиялъ, г1адан ц1ик1к1иналъ  

Гьанжелъаг1ан ирга нижеде щвеч1о.  

Щивав чи къач1ана, къан ярагъ бухьун,  

Къаниги ч1оларо гьалагал чуял. 

Бичаяс лавх1алда чиясе хъвараб  

Чидай бихьиларо, бихьиналлъун ч1а!  

Бихьинал рагъулъе, ярагъги борчун, 

-Ясалгун мусудул росулъ х1аяхьун ч1а. 

Вореги чучуге, нуж г1олохъаби,  

Михъ кьурун, кьварун ч1а, кьалул ях1 бачче  

Чидай х1акъирлъула х1алихьалъани, 

-Х1ехьезе къасд лъунин къват1ир рахъунел. 

Гуллил ц1ад баниги, ц1ер г1адин т1аде,  

Ц1ар бакъвазе хъвач1ев ч1аго хут1ула.  

Ц1вабиг1ан г1арада т1аде баниги,  

Т1ад къадар щвеч1есда щибго хъваларо. 

Рагъуе гъираял, гъерезе ц1акъал,  

Бац1ил т1анч1и  г1адал т1адмаг1арулал,  

Г1арада-топалъул ц1аги т1ад бакун,  

Т1аг1ун кколел руго, цо-цо, к1и-к1и ч1ван. 
ЛахГту бухъич1ого, мусрал рач1ого,  

Месед г1адал васал т1ад ракь хъван тана.  



Т1ат1ала ран тана, гвендалги рухъун,  

Гуллицаги чурхъун, чабхъадги мерхьун. 

Суалал ва т1адкъаял. 

1. Кида бук1араб рагъул х1акъалъулъ хъвалеб бугеб шаг1ирао? 
2. Лъил х1илла-рек1к1алда божун, полкалде хъварал г1олохъаби? 
3. Бокьун рагъизе арал г1олохъабаздехун наибзабазул кинаб 

бербалагьи бук1араб? 
4. Ахиралда г1олохъаби кинаб къисматалде ккарал? 
б. Кьог1аб къисматалде кканиги, жалго кинал чаг1ильун гьез 

рихьизарурал? 
6. Пачаясул х1укуматалъ рагъда ч1варазе кинаб «х1урмат» гьабураб? 
7.Япониялъулги Россиялъулги рагъда ч1варав Дагъистаналъул 

бах1арчиясул х1акъалъулъ цоги лъица хъварабали бице. 
8. Кеч1алъулъ дандекквеял рате. 
 

БОРХАТАБ   МАГ1АРДА 

Борхатаб маг1арда т1егь г1адинай дун  
Т1убай гьеч1еб рокьул ургъалилъ йиго,  

Гъваридал к1к1алабахъ иццг1ан хъах1ай дун  

Хъубал бугьтанаца турулей йиго. 

Якъваялъул керен ва канал берал  

Балагьалъе ккана дуде ялагьи.  

Гьаваяб лочнода чан барай дида  

Чара т1аг1иналъе г1ураб гьир бана. 

Берал духъ г1одараб г1ашикъаб рокьи  

Г1адамаз бицине кицилъун ккана. 

Алжанул тахида тун г1ураб лачен,  

Чучаравищ, гьудул, чидар ясазе?  

Черх маргъалул ц1ураб, т1адагьаб лага,  

Жемаралищ къвалал, къварид дунги тун? 

Тухум-кьибилалде ургъелги бикьун,  

Гьединабищ, гьудул, рокьи бук1унеб?  

Бицараб харбида хадув лъугьине,  

Халкъалда кодобищ кверщел бук1араб? 

Бук1инч1ебищ чилъи, щай чучардарав  

Чидар ясалазе, хадувги лъугьун?  

Лъугьунареб бицун, аск1ой вач1индал,  

Ворч1ами кьелаан, ккараб лъанани. 

Лъаларо лъугьинеб метер къоялъул,- 

Къот1и буго, гьудул, дуда къвал базе.  

Йосаралъе тани талих1 къагиян,  

Къуръан х1арам гьабун, гьедарай йиго. 

Гьурмал кьер свинег1ан, сармалги ах1ун,  

Мун чидаде вуссин сси гьеч1еб ккана.  

Кверги къан, гьабураб къот1иги биххун,  

Бах1арчилъи гуро чидахъ валагьи. 

Васални ясазе сабаблъун ккола,  

Мун дир сси хвеялъул хабарлъун ккана.  

Кинав щвананиги, щваравги восун,  

Юссина рукъалде, рокъов мунги тун. 

Тана гьанже рокьи, бокьухъе бук1а,  

Данде бач1инч1елъул бач1ухъе биччан.  

Бицинаро хабар хваниги т1ок1аб,  

Т1убай гьеч1еб рокьул ургъелги гьабун. 

Суалал ва т1адкъай. 

1. Рокьи ккарай яс шаг1ирас кинайлъун йихьизаюлей йигей? 

2. Щай гьес вокьулесда г1айиб гьабулеб бугеб? 

3. Вокьулес рехонтарай яс лъий ине разияй йик1арай? 

4. Коч1ол аслияб тема щиб кколеб? 

5. Коч1олъ ругел дандекквеял, эпитетал яги метафорал рат1а гьаре. 

 

 

 

 

 

 

 

 

 

 

 

 



Г1ЕНЕККЕ, ЙОКЬУЛЕЙ 

Г1енекке, йокьулей, хабар бицине  

Хиял духъ т1амурав т1алибчиясухъ.  

Иинт1аме, хирияй, рек1елъе биччай,  

Мун сабаблъун ккараб сагьвиллъиялъухъ. 

Сабабги мун йиго, дарманги йиго,  

Дун к1алъач1ониги, к1алъазин кагъат,  

К1алдиб мац1 г1едераб булбул х1анч1ида  

Х1асраталъ гьаглъараб гьинал рак1 бицун. 

Дургун къадар хъвараб къо т1аде щвани, 

 Т1охил раг1алалда байрахъ ч1валаан.  

Дуда къвал жемараб сордо бач1ани,  

Сардил г1ужалъ рагьда сух1мат лъелаан. 

Вай, рак1алъул гьудул, дарман йокьулей,  

Мун гьеч1еб росулъ дир рак1 кин сасинеб?  

Санаул маждалда ц1а г1адай гьудул,  

Ц1алараб к1очана мун лъаралдаса. 

Мун гьеч1еб сверуда сабру гьеч1ев дун,  

Сабру кин гьабилеб, мун ячинч1ого?  

Г1амбарул т1егьг1адай, т1инай меседо,  

Т1амула рек1елъе, к1оларо ч1езе. 

Г1ун-г1еч1ого ккараб г1ашикъаб рокьи,  

Г1еч1ев дунин абун, т1амунги тоге.  

Т1егь сверун сверулеб т1инч1аб най г1адин,  

Мунин свер-сведиялъ свакалев вугин. 

Дургун къадар хъвач1еб къо бач1инег1ан,  

Къот1изе рокьила хвалчаца лугбал.  

Диеги кьеч1ого, чидай мун кьуни,  

Кьог1аб загьру гьекъон, къаникье ина. 

Ракьалда бижараб жавгьарул х1уби,  

Х1илла т1аг1арав дун х1асратго тоге;  

Зобалъул г1аршалда г1урай Г1унайзат,  

Г1акълу батанани, дун рехун тоге! 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Суалал ва т1адкъай. 

1. Васаc жиядирго йокьулей сунда 
релълъинаюлей йигей? 
2. Жиндирго бугеб х1ал сунда данде 
кколеб бугеб? 
3. Йокьулей чидае кьуни, гьес жиндиего 
кинаб х1укму гьабулеб? 
4. Шаг1ирас г1олиласул образ кинаблъун 
бихьизабулеб бугеб?  
5. Коч1олъ аслияб тема щиб кколеб? 
6. Коч1олъ ругел дандекквеял рат1а гьаре. 
 

 

БАХЪА, КЪАЛАМ 

Бахъа, къалам, мун т1аде,  

Т1убаларо гьединан,  

Гьайбатаб калам хъвазин  

Хъах1аб шагьрикагътида.  

Цинги къач1ай мун, щакъи,  

Щварабин дуе заман,  

Маргъал г1адал раг1аби  

Пажаибго херхине. 

Хирияв гьудуласул  

Гьороца мах1 бач1индал,  

Ч1ух1араб кагъат хъвазин,  

Каранзул х1алги бицун.  

Цингиги цо к1алъазин  

К1иго каламалдалъун,  

Шиялдаго абулеб  

Саламгуму тах1ият, 

Алжанул мах1 бахъараб,  

Х1урулг1инал урхъараб, 
Бичасул рахъалдасан  

Рещт1аги дуде салам.  

Я дир хирияв гьудул,  

Гьабуге диде г1айиб, 

-Гьабунщинаб г1акса ккун,  

Г1ажизлъун хут1ун йигин. 

Хириял г1адамазул  

Г1адатал ратун руго,  

Г1ажизлъарал чаг1азе  

Г1апву, г1апият кьолел.  

Кьерилав гьудуласул 

 Гьорол салам бач1индал,  

Ч1обого теларилан,  

Дагьал алфазал хъвана. 

Саламалъул силсила  

Т1ат1алаго сук1ана,  

Сунареб фонаралъул  

Гьаниб канлъи лъуг1ана. 
 

Суалал ва т1адкъай. 

1. Коч1олъ сундул х1акъалъулъ бицен гьабулеб 

бугеб? 

2. Хирияв гьудуласде йокьулелъ    кагъат хъваялъе 

г1илла щиб кколлеб? 

 

3. Дандекквеял, эпитетал ругищали хал гьабе.  
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Рич1ч1уларел раг1абазе баянал. 

JIaвxI - къадар хъван батарабилан 

диналъ рик1к1унеб хъарщи. 

Сартал - (диалект) саринал. 

Т1алибчи - т1алаб гьабулев, щибниги 

балагьулев, лъа-забулев чи; ц1алдохъан, 

мутаг1илав. 

Сагьвиллъи - х1айранлъи, х1асралъи.  

Санаул маждалда - рецц-бакъалъул 

т1адег1анлъиялда; машгьурлъи-ц1аралда, 

х1урматалда. 

Г1арш - исламалда Аллагьасул тахбак1 бугебилан 

бицунеб зодил т1ох. 

Шагьрикагъат - ц1вакараб, бац1ц1адаб кагъат.  

Тах1ият — барки; адаб-х1урмат гьаби, рахьи бай; к1одо 

гьарун, реццун гьабулеб калам. 

Г1апву - мунагьаздаса rlaca лъугьин, тамих! гьабич1ого- 

Папият - сахлъи, сах-саламалъи, чорхое х1алхьи, рах1ат 

буголъи. 

Силсила - рахас, чит1ир. 

 

 

 

 

 

 

ДАГЪИСТАНАЛЪУЛ   ХАЛКЪАЗУЛ 

 ________ АДАБИЯТАЛДАСА ___________  

Къалухъа Мирза 

(табасараназул шаг1up) (1696 - 1742) 

ХАНАСЕ   ЖАВАБ 

Къалухъ нижги лъарг1ив мунги, 

-Лъилгун даран дуй бокьараб?  

Бер рещт1араб багъилаб ракь  

Бокьунин, хан, хапдоге мун. 

Мал г1емерлъун, кутак бугищ, 

-Кванай, кьабе кьижич1ого.  

Дурго г1урхъи г1ун ч1еч1ого,  

Рагьде лъугьун, лъурлъудуге. 

Гулла т1амун, туманк1 ц1оге, 

Ц1адул пикру гьабич1ого;  

Гьебгун кьалде гьесун хадуб,  

Пири щолеб дур рукъалда. 

Гьал ханзаби, халкъ зурулел,  

Зулмуялъул бут1рул руго,  

Аздагьодал г1амал босун, 

 Г1адамазе г1азаб кьолел. 

Къалухъ Мирзал жаваб гьале:  

Жалго те, хан, уздензаби, 

-Гурони мун вежун, велъун,  

Гьез вух1улеб мах1 бахъина. 
 

 

 

 



Суал ва т1алкъаял. 

1. Коч1олъ ханасул кииал хасиятал рихьизарулел ругел? 
2. Халкъалъул рахъалъан Мирзаца ханасе кьолеб жавабалъул бице. 
3. Халкъалъул ханасдехун рокьукълъи бижиялъе г1илла бице. 

4. Ханзабазде данде халкъалъ гьабулеб къеркьей Гьидерил 
Хочбарица гьабулеб къеркьеялде данде ккун бице. 

б. Рубас жаниблъиялъул жамаг1аталъулги Гьидерил 
жамаг1аталъулги къисмат данде ккун, къокъаб хабар г1уц1е. 

 

 
 

 
 

 

 

 

Г1АШИКЪ-БУЛБУЛ 

Их т1аде щун, т1егь барабго,  

ТГогьолъ бахчун бук1уна мун.  

Т1олго талих1 тун буго дуй,  

Огь, талих1аб г1ашикъ-булбул. 

Г1ишкъуялда кеч1 ах1ула  

Ургьел-г1азаб лъач1еб дуца.  

Дур гьаракьги гьоц1олъула,  

Гьунар т1ок1аб г1ашикъ-булбул. 

Т1огьол ахакь, ах1ун кеч1гун,  

Аваданго бук1ин гуреб  

Бак1аб г1умру лъалареб мун  

Лъик1 бук1ина, г1ашикъ-булбул. 

Коч1ол бакъан къот1арабго,  

Т1егь беэдун, рак! гьолеб дур.  

Рек1ел гьудул т1асабищун,  

ТалихГ гХураб, г1ашикъ-булбул. 

Багъдадалда хасел балеб,  

Хинаб ихдал т1ад буссунеб,  

Боржа, гьобол, Мирзал рагьде,  

Рещт1а Къалухъ, г1ашикъ-булбул. 

 

Суалал ва т1адкъаял. 

1. Булбулалъулги мискинаб халкъалъулги г1умру дандеккуи 

бук1иналъул бице. 

2. «Булбул» абураб кеч1 цоги лъил бугебали бице.- 
3. Щай автор булбулалъул г1умруялда бахиллъулев? 
4. Гьес булбулалде кинаб хит1аб гьабулеб 
бугеб? 

б. Коч1ол аслияб маг1на кинаб бугебали бице. 
6. Коч1олъ дандекквеялъул бугеб к1варалъул бице. 

 

 

 

 

 

 

 



 

 

Йирчи Гъазахъ 

 (лъараг1азул шаг1up) (1830 - 1879) 

 

ВЕКЬАРУХЪАНАСУЛ   КЕЧ1 

Ниж гьаб хъутаналде, хъарпуз бекьизе,  

Ракь лъик1аб бак1илан, рач1ун рук1ана.  

Роц1араб къоялъул бакъухъ х1асралъун,  

Х1алт1изе щварал ниж - анищ х1орлъана. 

Гьури багъарана, бакъул нур свана,  

Бец1аб накк1к1ул ц1уна, ц1орона гьава;  

Гьабун иш лъугьинч1о, унеб буго къо, 

-Оцазги хер квине инкар гьабуна. 

Мекъсаги ралагьун, рахъги ц1ач1ого,  

Ч1ана ахирги гьел - пуруц ц1адаб лъе.  

Гьаб дунял сверана дица г1емераб,  

Нижг1ан талих1 къараб къавм данде ч1вач1о. 

Щорой кутаклъана, квачги ц1ик1к1ана,  

Рокъоре рач1унеб нухги къосана. 

 

Суал ва т1адкъаял. 

1. Коч1олъ векьарухъанасул г1умруялъул сипат- сурат 

кин бихьизабулеб бугеб? 
2. Векьарухъан кинаб х1алт1и гьабулев яи кколевали 

бице. 

3. Кеч1алъул аслияб тема ва идеяб маг1на щиб кколебали 

бице. 

4. Кеч1 пасих1го рек1ехъе ц1але, анализ гьабе ва гьелъул 

роце-налъул бице. 

 

 

 

 

 

 

  

 

 

 

 



 

ЭМИНИЛ ВАСИЯТ 

Дун хвараб мехалда, къо лъик1 гьабизе,  

Къисмат дирго г1адин, къваридав вач1а.  

Пагарлъуда к1очон, ялгъуз хут1арав,  

Хиялаз гуккарав, рак1 лъик1ав вач1а. 

Мискин-пакъирасе рит1ухъав вач1а,  

Пуланазе каву рахач1ев вач1а,  

Къварилъигун балагь бихьарав вач1а,  

Дун г1адин, г1азабаз г1орц1арав вач1а. 

Гъудуца киниги, г1агарал чаг1аз  

Г1аданибералцин рик1арав вач1а,  

Гьез хъамал гьавурав, вет1а-векарав,  

Дун г1адин, г1узрабаз г1орц1арав вач1а. 

Вацг1аллъи хьихьарал, гьел рет1а-къарал,  

Гьез тушманлъун ккурал,- киналго рач1а.  

Квешлъи-щурщуралде мугъ рехун ч1арав,  

Ч1ух1арав, дун г1адин, къваридав вач1а. 

 Эмин, г1олохъаби куцанин дуца, 
-Кумекалъе кида квер бегьараб гьез?  
Йохъ, дун хвараб мехалъ, къо лъик1 гьабизе  
Къадарав вач1унге, къваридав вач1а.  
 

 

КЪВАТ1УЛ   ХАРБАЛ   Ц1АЛК1УЛЕЛ ХЕРАЛ   
РУЧЧАБАЗДЕ 

Къват1ул харбал ц1алк1угеян  

Ц1акъ гьарула, гьей, хараби!  

Хабалъе бох бегьарал нуж,  

Мунагьакье ккезе ч1оге. 

Цох1о хьулни бугебха дир:  

Нужер мац1ал, мац1ихъаби,  

Ц1ан рахъулев шагь анищ цо...  

Унго, кида руц1ц1ун ч1елел? 

Хабалъниги теларебдай  

Талих1къадаз рогьо-хьандей?  

Дие къо къварилъанаг1ан,  

Къват1ахъ рохула хараби. 

 



Махьа хъубал, к1ал бахьинал,  

Бахьикъосаял хараби,  

Къват1ул харбил устарзаби,  

Теларищ дун х1алхьиялда? 

Нужер мац1азул ц1адуца  

Ц1уллъун рух1арал раг1ана,  

Амма, херал руччаби, лъай:  

Рух1ила нуж жужах1алда. 

Дир рахъалъан йокьулелда  

Кьог1ал гьерсал рицарал нуж, 

-Нуж сабаблъун гурищ гьанже  

Габур далун вугев Эмин! 

 

Суалал ва т1адкъаял. 
1. Шаг1ирасул асаразулъ кинал социалиял дандеккунгут1аби 

рихьизарун ругел? 

2. Щай Эминица, жив хвараб мехалъ, хабалъ гьев вукъизе мискинал, 

гьудул-гьалмагълъиялъ рехун тарал ах1улел ругел? 

3. Ятим Эминилги Йирчи Гъазахъилги поэзиялъе г1аммал рахъал 

рате, гьезие г1ила щиб? 

4. Цоги кинал Дагъистаналъул хъвадарухъаби нужеда лъалел, Эминил 

г1адаб зах1матаб г1умруялъул ахир ккарал? 

5. . Квешлъиялъул ва т1екълъиялъул х1акъалъулъ хабар г1уц1е. 
6. Гьудуллъун кинав чи кквезе бегьулеб? Лъик1аб гьудуллъиялъе ахир 

бук1унищ? 

7. Гьудуллъиялъул х1акъалъулъ нужеда лъалел кицаби, абиял хъвай нужерго 

тетрадазда. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Мунги Ах1мад 

(даргиязул шаг1ир) (1843 - 1915) 

ШАМИЛИЛ СУД 
Цо чабхъаде аралъуб,  
Чачаназул г1орхъода,  

Г1урусаз гьоркьч1ел гъабун, 

 Гъурана муридзаби. 

Ццидахарав имамас  

Ах1ана наиб цеве,  

Цояб г1ин къот1ейилан,  

Къокъаб кьуна буюрухъ. 

Кваранаб г1ин къот1ана  

Г1айибав наибасул. 

 Наибас, накуги ч1ван,  

Гьарана Шамилида: 

«Бет1ерч1ахъаяв, имам,  

Инкар гьабуге дуца,  

Дирго рогьо чуризе,  

Чабхъад вит1е нахъеги». 

Имамас г1инт1амуна  

Наибасул гьаруде;  

Гьесда божун, бо кьуна,  

Кьалде аян виччана. 

Чанго къо гьоркьоб ана,  

Чапар т1аде г1унт1ана, 

Г1ин гьеч1ес тушманасул  

Бо гъуранин бицана. 

Шамилица чи вит1ун,  

Кубачиял ах1ана,  

Устарзаби рак1арун,  

Хехаб буюрухъ кьуна: 

«Кьалда къураб мехалда,  

Къот1арабаб хисизе  

Хирияв наибасе  

Меседил г1ин биун т1е!» 

...Наибасде дандч1вазе  

Даргъоб хъала бач1ана,  

Хъах1илаб чарма къарав  

Шамил цеве вилълъана. 

Кьалда рогьо чурарав  

Г1ин гьеч1ев наибасе,  

Г1арцул гъутухъалъуб лъун,  

Меседил г1ин гьес кьуна. 

Къот1аралъул бак1алда  

Бижиларо ц1ияб г1ин,-  

Ц1арги реццги хут1ана  

Г1ин гьеч1ев наибасул. 

 

 

 

Суалал ва т1адкъаял. 

1. Коч1олъ кинал церехъабазул бицунаб бугеб? 
2. Шамилица гьабураб буюрухъ кинаб бук1араб? 
3. Рогьо х1ехьезе к1веч1ев  наибас имамасда щиб 
гьарараб? 
4. Жиндирго рогьо наибас кин т1аса инабураб? 

 

 

ПАНАЛЪАЯБ ДУНИЯЛ 

Анц1го т1имугъгун цояв,          Цоцин щвеч1ев дун г1адин, 
Цоцин гьеч1ев цогияв,-             Г1адлу хвараб гьаб дунял. 
Къат1ра рит1ухълъи гъеч1еб 
Паналъаги гьаб дунял. Цоясул месед-г1арац, 

Мест1ералгун къебелъи,— 
Анц1го лъади цоясул, Къо бух1арав пакъир дун,- 
Цоцин гьеч1ев цогияв,-            Пахьул баргъич гьабулев. 



Суалал ва т1адкъаял. 

1. Цо-цо чиясул г1умру Мунги Ах1мадица кинаблъун 
бихьизабулеб бугеб? 

2. Г1емерисезул г1умру кинаблъун бихьизабулеб 
бугеб? 
3. Т1адехун рехсараб к1иго бат1ияб г1умруялъул 

г1адамазул xlaкъалъулъ пикру бице. 
4. Коч1ол аслияб пикру кинаб бугебали бице. 
5. Цебеги гьанжеги г1адамазул г1умру данде ккун 
бице. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

1917-1946 СОНАЗДА АВАР АДАБИЯТ 

                Ц1адаса Х1амзат (1877- 

1951) 

                                                  



АЙДЕМИР   ВА   

УМАЙГЬАНАТ  

Лъабго пардавалъул пьеса 

Гъоркъоб г1ахъаллъи гьабулел г1адамал:  

Г ъ а з и  - жадул кьерав, къокъвицатав, ц1акъ 

гьекъолеб тайпаялъул, 40 сон барав чи. 

А с м а - Гъазил ч1ужу, жуба-гъубарай, 

парталхьиталда хьарай, 38 сон барай г1адан. 

У м а й г ь а н а т -  Гъазил яс, цоги бат1ияй 
лъадуе гьаюрай, партал-хьиталда язихъай, жийго 
гьайбатай, намусай, сабурай, кьенсер-бер ч1ег1ерай, 
рачлихъа г1одоре даларал гъалазул, 10 классалда 

ц!алулей, 18 сон барай г1адан. 

С и м и с х а н -  Асмал яс, бат1ияв росасе 

гьаюрай, 

иудраялъ ва партал-куналъ къач1арай, жиндирго 

аслияб бсрцинлъи гьеч1ей, 20 сон барай г1адан. 

А й д е м и р -  младший лейтенант, ях1 бергьарав 

патриот, 22 сон барав, Симисханил абурав вас. 

А с и я т -  Айдемирил яц, ц1одорай, сабурай, 30 

сон барай г1адан. 

М и л и ц и о н е р .  

Т1оцебесеб пардав 

Бац1ц1а-бакъадаб рукъ, жаниб стол-бак1, отолалда нахъа 

г1одов ч1ун счетал рехулев Г ъ а з и г и ,  гъамасги рич1ун, 

жидерго к1илик1-курхьеналде ралагьулел А с м а г и      С им 

и с х а н г и. 

А см а. Яхъа, Симисхан, самоваралде жанибе 
дагьабги лъимги т1е, тТурччи т1аг1ун батани, гьебги 

бай. 
Г ъ а з и. Жакъа ц1ияб самоварги лъунищ ну ж ругел, 

Асма? 

А с м а. Радалго Умайгьанатица лъолеб бугоанха, 

ц1аги 

сун батила, лъимги къун батила. 

С и м и с х а н и ц а кухниялъуйги ун, яч1ун эбелалда цо жо щурула, эбел айгун 

цадахъ жаяиеги ун, йиххун ккун яч1уна. 

Ас м а. Унго, гьай Умайгъанатида гьабулеб жого дида лъаларо: хвезабун буго 
самоваралъул х1алт1и. 

Г ъ а з и  (виххун ккун). Щиб элъие гьабун бугеб? 

Асма. Щиб гьабун бугебали валагьизе, вахъа дове. Лъим т1олелъубе т1урччи 

бан буго, т1урччи базе кколелъубе лъимги т1ун буго! 

Гъ а з и, вортун жанивеги уи, живго ццидал къвач1а г1адин, вач1уна. 

Г ъ а з и. Валлагь толаро, Асма, гьанжени дица гьадай 

яс ч1вач1ого! 

Асма. Гьебги лъик1 гьанже, ч1ван гьейгун, туснахъалде ин г1адаб жо 

бук1инаро. 
Г ъ а з и. Цо нух гуреб, к1иго нух гуреб, даим алъ гьабунщинаб жоги жанибе 

бачунищха рук1инел гьанже? 

Ас м а. Эбел гьеч!ей яс йигин, Гъази, жиндиего бокьухъе те. 
Г ъ а з и .  Гьанже эбел гьеч1огонилан, кидаго элъие дах1а ккунищха 

рук1инел? Те-теянги абун, дур х1алимлъиялъ буго, Асма, кинабго хвезабулеб. 

Асма. Гьанже гьеб к1очараб бихьугегийин, яхъа, Симисхан, бац1ц1инеги 

бац1ц1ун, ц1идасан лъе, дир яс, самовар. 

Г ъ а з и .  (саг1аталдеги ваккун). Гьанже гьелъухъ валагьун ч1езе заман 

гьеч1ин, квешав чиясда бер ч1валалде, дие цо реч1ч1изабизе жо босея гьанибе! 

Асма. Вай, гьанже кив кваназейиланха мун унев? 

А с м а ца цо литраги к1иго-лъабго хоноги Г ъ а з и д а цебе лъола.  

Г ъ а з и    (цебе литраги ккун). Доб чакаралъул бахъараб жойищ, Асма, аб? 

Асма. Гьеб буго доб гьит1инаб чирмакъолониса биччараб, бищун дуего 

бокьулеб чагъир. Чакаралъул бахъараб жо жеги полпилъго буго. 

Г ъ а з и .  Воре гьаб чакар къанаг1атаб мех бугелъул, чакаралъулаб кинав 
ватаниги чиясда цебеги лъоге, амма нилъерго районалъул гьалмагъзабазе 
камунги тоге! 

Асма. Гьеб, Гъазй, гьанжелъизег1анги камич1еб, нахъеги камилареб 
батилин, гьай цо ясилан абурай расул горолъадил бук1уна ургъел. Т1аде щолел 
ал къоялги руго, нилъеца алъие гьабураб к1удияб х1адурлъиги гьеч1о, 
г1адамазул берзукьег1аги, цо йигей ясалъе жого гьабич1огоги г1олеб гьеч1о. 
Гьанжелъаг1анги дуца эменлъи гьабидал, дуда жо абизеги намуслъун йиго. 

       Г ъ а з и    {кеплъарав ни). «Чвантиниб г1арац бугони, 

маг1арда ах гьабулилан» абула, Асма, дуе гьелъул расги  ургъел ккоге, 



сельпоялъул ихтияр нилъехъ гурищ бугеб? 

Асма.  Сельпоялдасаги даим босулелго босулел рук1ун,   

цощина   т1аде-гъоркье   жойин   ккелебан х1инкъулаха, 

Гъази. 

Г ъ а з и .  Мун гьелда х1инкъуге, Асма, гьелъул 
рахъ гурищ дуе нилъеца, жибго «Салих1илас жергъен 
г1адин», рекъезабун бугеб. Нилъеца босараб жоялда 
дандбит1араб багьа гъоба лъезе буго, цинги тайгун 
цадахъ босаниги, элъул ккезе жо гьеч1о. 

Асма. Г1али вугоан жакъа ах1делев, г1емер 

лъадахъани, г1ерет1 бекулилан рук1уна, Асма, нужер 

гьав Гъазидани, г1урулъан ваханиги, риччел 

хъваларилан. 

Г ъ а з и .  Г1али щивч1и? 

Асма. Гьале гьав нилъерго мадугьал гьеч1ищха! 

Г ъ а з и  (пунщун бет1ерги хьваг1улаго). 

Щибдай къвариг1ун буго къвач1а-Г1алие? Ах1ун 

райкомалдегун, Х1асанилав г1адин, цо воркьизейищха 

гьавуларев! 
Асма. Гьведа к1алдире т1илал регьугеян абулин, 

Гъази, Г1али жах1авго те, гьев ваккулареб карат1 
бук1унарин. 

Г ъ а з и. «Бакъ-моц1 нилъехъан бугони, ц1вабзазул 
ургъел гьеч1илан» рук1уна, Асма, Г1али-Г1умарил иш 
бигьаяб жо бугин, дурго цоги босизе бокьараб жо батани, 
метер гурищ базаркъо, ячина цадахъ Симисханги, босила 
бокьанщинаб дир ясалъе. (Гъазица ясалъул мугъалда квер 
к1утп1-к1ут1ула). 

Лъик1 жоги гьекъон, къвалакь сумкаги бан, Г ъ а з и 

вахъуна, эв т1овит1изе яхъун, хадуб кверги хьваг1ун, Асма 

нахъ юссун, ясалде семизе лъугьуна. 

Асма. Лъелъе т1урччи базег1ан, г1адалай йик1ине 
ккани, дуда жеги самоварго бихьунищ бук!инч1еб, 
рак1бахъад? Жакъа дур г1айиб рехизе Умайгьанат 
гьеч1еяни, щиб гьабилеб бук1араб? (Ясалъул гъуждул 
къакъала). 

С и м и с х а н .  Щиб гьабилеб, йоха, т1аса т1алъел 
босулаго, самоваралъуса к1анц1араб х1ухьел дида к1к1уй 
бугилан кканаха. 

Асма. Вигь, т1орччоде т1ураб лъим г1одобе бач1араб 
мехалъг1агийищха кант1уларей, керен турад! 

Симисхан. Цин лъим т1елалде, т1урччи бан бук1ана, 
йоха. . 

Асма. Вай, гьан тураяй дун, гьалда жо малъизе ккарай. (Эбелалъ жиндирго 
квер х1анч1ула). 

Гьеб заманалда, армиялдаса бач1араб А й д е м и р и л  кагъатги, квербац1ц1алда 

къан, С и м и с х а н и е  китайшалги шеблеталги росун, Ас и я т т1аде яч1уна. 

А с и я т. Йорч1ами, яц Асма! Нужго хут1унищ ругел? 

Асма. Йорч1ами, яцако Асият, яч1а, яч1а. (Эбел-яс m1адe рахъун, 
х1урматалда А с и я т г1одой ч1езаюла). 

Асият. Гъази, Умайгьанат кире арал? 

Асма. Гъазиги гьабсаг1ат жиндирго хъулухъалде ана. Умайгьанатги 
школч1ужу йигоха нижер эй, т1ок1аб жоялъул ургъел бугей г1адан эй гуроха. 

Асият. Щиб гьабилеб, яц Асма, гьанже хъвазе-ц1ализе лъаларев чиго бегьулев 
гьеч1елъул, эдин ятилаха Умайгьанатги. 

Асма. Вай, лъаларо, Асият, гьай болъоналъени бокьич1о гьеб къват1ул ц1али. 
А с и я т .  Ц1ализеги унарей ай щиб жо гьабулейг1агиха йик1уней? 

(Симисханида къвал бала). 
Асма. Жиндирго гьаб угьулеб, хьухьунеб жоялда йик1унаха, Асият. Яхъая, 

Симисхан, доб къандалъудал лъел босея, Асиятида бихьизе!  

Яхъун ун, алъ У м а й г ь а н а т и ц а   угьараб цо жо босун бач1уна. 

А с и я т .  Вай дур кверал щулалъаялъул х1алт1ул гьайбатлъи! Гьадинаб 
махщел гьалъухъ батулеб жойиланго йик1инч1о. 

Асма. Квералдаса борч1араб махщелни щибго гьеч1оха алъул, Асият. Жийго 
гьадинай намусай, рукъ тун къват1ие яхъунарей жо йигоха, яц, нижер ай. 

А с и я т .  Намус т1аг1араб ц1уяб жо лъик1го гуро, яц Асма. 
Асма. Нужерго щиб х1ал бугеб, йоха, Асият, Айдемирил хабар-кагъатго 

бач1унаребищ? 

А с и я т .  Кагъатги буго, Асма, эсул, Симисхание гьит1инабго сайигъатги 
буго. (Алъ Асмада цебе квербац1ц1 лъола). 

Асма. Вай, гьабго щай бук1араб, яц, даим бач1унеб сайигъатищ бук1унеб  
(Квербац1ц1алдаса бахъун, шал бихьула). 

Ясалъ нечарал ххвелал гьарула. 

Асма. Гьале, кидаго бихьараб жо гуро, рохьг1анасеб шал буго, гьалъул кун-
квар рик1к1ун, г1умру кьеги дир васасе (ясалдехун). Гьанже, къоял гьарич1ого, 
кинха мун йик1иней! 

А с м а ц а ясалда шал ч1вала. 
Асма. Рекъон гьеч1ищха, Асият? 

А с и я т .  Рекъон буго, яц Асма, месед г1адин, гьеб басрияб, нусго ц1ияб! 

Къвалакь жиндирго т1ахьалги ккун, У м а й г ь а н а т  т1аде яч1уна, «йорч1ами» абун, 

А с и я т и л   кверги босун, т1ахьал нахъе лъезе уна. 

А с и я т. Яч1а, яч1а, Умайгьанат, Айдемирил кагъат 

бугин, гьаб ц1ализе яч1а. 

У м а й г ь а н а т .  Айдемирилилая? 

Йортун яч1ун, жиндирго пасих1аб мац1алъ кагъат ц1алула. 

«Айдемирил рахъалдасан урхъараб салам буго 
эбелалде, ясалде, цоги ниж гьикъаразде... Гьанже гьаб 
моц1рол анц1абилелде дун нужеда т1аде щвезе вуго, 
цинги анц1ила щуабилелде нахъ вуссинч1огоги чара-
г1амал гьеч1о. Гьел къоязда жаниб нужеца х1адурлъи 
гьабич1они, нилъер иш ц1акъ хадуб бехъерхъун хут1изе 
буго. Саламгун, нужее сахлъи гьарулев нужер вас 
Айдемир Къурбанов... Воре, воре, хъвай-ц1али 
лъангут1и т1аг1инабизе жигар бахъе, гьелъие к1вар 
кьоларев чи нилъер гьалмагъ гуро». 

А с и я т. Гьанже, яц Асма, бат1аго дица жо абизе 
ккарай ч1ужу мун гуро, к1удияб къо-мех гьабизе 
нилъеца ккеларо, цо релълъаралда рекъараб жоги 
гьабун, гьаб т1асияб хамизалдег1аги ресго гьеч1оха... 

Асма. Вай, гьедиг1анго г1едег1изе кколеб 
жойиланго йик1инч1о, щиб гьабилеб, гьанже гьесул 
рак1 сук1араб жо нилъеца гьабиларо. Йилълъа, 
Умайгьанат, ц1улги бич1ун, ц1а-каналде лъугьа, 
Асиятие гьоболлъи гьабич1ого г1еларогури 

нилъеца. 

А с и я т. Къвариг1инаро, Асма, щибго гьабуге, дун 

кванан йиго. Унге, яц Умайгьанат! Гьаний нижеда 

аск1ой г1одой  ч1езе  яч1а. 

Халат гьарун гъалалгун, квербац1ц1алъ бет1ерги бухьун, 

рохьил г1амирко г1адин, У м а й г ь а н а т  гочун уна, А с 

и я т, гьелъухъ ялагьун, паналъун хут1ула. 

А с и я т. Вай мун т1аса йосугеялъул гьайбатлъиги, 

кьенсер-бералъул ч1ег1ерлъиги! Дида гьалъул г1адал 

халатал гъалалго рихьич1о, Асма! 

Асма. Киналго гьединал рук1уна, яц Асият, гьел 

лагълъул мах1 бугел жал. 

А с и я т .  Алъие батиларо, яц, гьелъул мах1! 

Асма. Валагь бугебха, яц, гьалъул эбелалъул эмен 

жеги кьер хисич1ев чийилан абулаан. 

А с и я т .  Лъаларо, яц Асма, жакъа дуца гурони гьелъул 

ц1ар бахъулеб раг1ич1о. Симисханидаса санадги 

гьит1инай ятилаха, Асма, ай, лага-г1уч1 алъулалдаса ц1ик1к1араб бугониги. 

Асма. Вуйгь, гьебги щиб раг1и, яц Асият, Симисхан гьайилалде, гьир г1ат1ал 

кун батила Умайгьанатица. 

А с и я т .  Абураб-тараб бак1го бугебищ, Асма, алъул?  

А с м а. Киса раг1и, яц Асият, школалдаги курсанталгун лъугьунищ ай 

йик1унеяли, хъах1аб чол г1адаб ц1ар бахъун буго алъул. Эдинаб жо Гъазида 

бицине нижедаги к1оларо. 

Гьеб заманалда жаниб, къвал ц1ун ц1улалгун, баг1арал г1анабаздасан г1ет1ул 

гаралги гирулаго, У м а й г ь а н а т  яч1уна. 
А с и я т .  Гьанже гьеб ц1а-каналдаго квалич1ого, йилълъа, Умайгьанат, нижеде, 
дир цо бет1ерги буго ххазе.  
У м а й г ь а н а т .  Инищ, Асма?  
Асма. Бегьиларо, яц Асият, гьоболлъиг1аги гьабич1ого,ч1обого мун йит1изе. 

А с и я т .  Гьеб ц1акъ бигьаяб жо буго, Асма, дун дагьай г1едег1унги йигин, 

гьайги йит1е дида цадахъ. 

Асма. Аха, Умайгьанат, амма кват1ич1ого юсса! 

К1иялго элги ун, А с м а г и     я с г и     хут1ула. .  - 

Асма. Яхъа, Симисхан, гьеб шалги ч1ван, шелбеталги рет1ун, цо лъел ц1езе 

а, т1ок1алъ мун къват1ие яхъине щолеб г1адаб жоги гьеч1ин аз бицунеб. 

Ясалъ рет1ун, эбелалъ рсжъезабула, пудра бахуна, мах1ал гьарула, 
мат1уялъуй ялагьун, кьенсер-бер лъухьула. 

 

С и м и с х а н .  Пайда щибха, эбел, Умайгьанатил г1адаб 

цо маржаназул ц1ал гьеч1елъул гьанже горбода базе! 

Асма. Гьелъул ургъел гьабизе дуде ккеларин, дица т1убазе те гьезул 

х1алт1и, дурго нухда а! 

Гьанже лъадае ине къач1ала, г1ерт1ил къвал батуларого, йортанхъилей йик1уна. 

С и м и с х а н .  Хамиз сордо кинаб маг1ида бугеб, эбел?  

Асма (йиххун ккун.). Щиб жойилая?  

С и м и с х а н  (г1одоеги къулун). Г1ерт1ил къвал кинаб маг1ида бугебан 

абулей йик1ана. 

Асма (к1иябго кверги ясалде хьваг1ун). Вай, чехь чурадил яс, аск1ор чаг1и 
рук1аралани, щиб гьабилеб бук1араб? Гъажалда бан босе, гъеж къот1агийин дур. 

Гьанже хъазил рилълъинги бачунаго, яс уна, элда хаду-хадуй йилълъун, эбелалъ 

гьелъул партал рекъа-решезабула. А с м а, ургъалил пикраби гьарун, жийго жиндаго 

гаргадизе лъугьана. 

А с м а. Азарго сон къелъ барай, къого сон ракьулъ барай, къват1ул 
Умайгьанат дир ясалдаса гьит1инайлъун гьаюлей Асият йихьулищ?! Жого 
гьеч1ого, Асиятица Умайгьанат ячун инч1о. Алъул гъалазул кьуриги кьенсер-



бералъул ч1ег1ерлъиги г1олеб буго Асиятие. 
Гьедиг1анго рак1 хъах1ай Асма дунги гурейин, цо 
йиччан тун йихьея. Хъвазе-ц1ализе лъазабеян бач1араб 
Айдемирил кагътидасаги ч1ух1ун, х1ат1ил роси 
бат1алъана Умайгьанатил жакъа!.. 

Гьединал пикрабазда Асма йик1аго, нухда г1одой ккун, 

г1ерет1ги жанибе пунт1ун, т1аде чвахараб лъеца ц1алтаде 

яхъун яч1уна Симисхан. 

Асма. Вуй-вуйгь, гьаб дуй лъугьарабго щибч1и, Си-
мисхан? 

С и м и с х а н .  Сахаб жо дуца малъиларо. 
Бит1ун клубалъул к1алт1е щолаго, хъущт1ун г!одой 
реч1ч1ана, г1ерет1ги хвана, халкъалдаги сурана! 
(Г1одизе лъугъуна). 

Асма. Мунго кий ялагьунг1аги йик1арай, рак1 
бахъадил яс? Г1адамаздаги йихьарайищч1и? 

С и м и с х а н .  Сунде данделъун рук1аралали, 
росуго бугоан т1аг1адазул, дун г1одой ккейгун, г1аг1ай 
бахъана, «г1одой ккезейищ яхъарай?» абун цоял ах1дон, 
«т1аде яхъинайизе гьание яч1а», - ян цоял ах1дон, инжит 
гьаюна. (Щакърахун бицуна). 

Асма. Вай керен тураяй дун, жакъаго жакъа мун 
лъадае йит1арай! Хут1араб жониги нахъе щай т1олареб 
рак1 къот1ад! (Асмаца г1одобе араб лъим рокъоб 
жужала.) 

Гьанже, А с и я т и ц а  гормендоги ч1ван, гьелъул 

бет1ерги ххан, бадисан нур бец1ц1улаго, Ум а й г ь а н а т  

яч1уна, ч1ег1ераб къо ч1ун, А с м а г и    хут1ула. 

Асма. Гьаб жужараб рукъ бихьуларогунищ, 
к1анц1ун яч1иней йигей? Дуда щибилан дица абун 
бук1араб, сардал, къоял ран ч1езе йик1ун йиго Асиятил 
доя!.. 

 

У м а й г ь а н а т .  Бет1ер ххазег1ан хут1анаха, 
Асма, сардал, къоял разе ккаралани, эдинги ч1елаанха. 

Асма. Йилълъа, баркалайин дуе, лъел ц1езе а! 

Бахъун гьеб гормендоги г1одоб лъе, лъил гьебали, гьеб 
ч1ван ругьунай гурин мун. Гьурщун гъалалгун, 
матушка г1адин, йик1инч1ого, гьеб бет1ералда 
чохт1оги къай. 

У м а й г ь а н а т .  Симисханида шал ч1вараб 
мехалъ, гормендог1аги дуеги къвариг1инилан, 

Асиятица ч1вана гьаб. Дир чохт1оги гьеч1о, Асма, чохт1о къарал ясал нижер 
школалдаги гьеч1о, къазе нижер учительзабаз изнуги кьоларо. 

Асма. Нижее школалъулги учительзабазулги мах1ниги ургъел гьеч1о. 

Басриябго бук1аниги, гьадаб Симисханил бук1араб чохт1о къай. Бихъараб гуро, 

багьараб гуро, мун, эбел гьеч1ей яс, ч1ух1изе ккеларо. 

У м а й г ь а н а т .  Гьанжелъаг1ан гьабураб ц1алиги хвезе тун, дида 

чохт1о къазе к1оларо, Асма! 

Асма. К1олищ-к1оларищан гьанже балагьилинха, 

вач1ине виччан те дов эмен. 

У м а й г ь а н а т .  Ч1ваялдаса к1удияб жойищ дие гьес гьабилеб. 

Гъажалда г1ерет1ги бан, У м а й г ь а н а т   паркъула.  

Асма.   Гьаб Умайгьанатилги Асиятилги бугеб гьоркьоблъи щиб жойилан дуца 

толеб, Симисхан? 

С и м и с х а н .  Дида лъаларо, эбел, сон-церекъадги гьание яч1ун, 

Умайгьанатилгун ххенейги бан, ана Асият. Асма. Риччан те, алъулги Гъазилги    

доб г1ерт1ида т1асан бук1унеб накъит бихьилебин нилъеда. 

Бицунаго-толаго, гъажалда ч1обогояб г1ерет1ги бан, У м а й г ь а н а т т1аде шола. 

У м а й г ь а н а т .  Аб г1ерт1ил х1алт1и хун буго, Асма, лъим кколеб 

х1алго гьеч.1о, щиб алъие лъугьараб? Абги босун лъадае чиго ун вук1аравдай 

нужер жакъа? 

Асма. Щиб элъие лъугьунеб, ц1ияб г1ерет1алъе? Г1арч1ихинеги гьаюн, 
дуца тенкезабун батилаха? Гьебги босун, лъадае ине дуда барахщун рук1ун 
ратила г1адамал! (Йортпун яч1ун Асмаца, г1ерт1ихъ балагъун, накаби рухула). 

Гьай жоялъ квегъулел руго! ( У м а й г ъ а н а т и д а  mlaдe къулкъудула, 
Умайгьанат – х1инкъун сородула). 

Гьеб х1алалда гьел рук1аго, Г ъ а з и т1аде вач1уна. 

Г ъ а з и. Щиб, Асма, гьанжеги алъ гьабун бугеб?  

А с м а. Щиб бугоян бихьизе, гьаб г1ерт1ихъ валагье. (Асмаца г1одулгб ххвел 
гъабула). 

Гьанже Г ъ а з и  У м а й г ь а н а т и д е  вортула, ав кколеб ххвел гьабун, А с м а г и 

сверун к1анц1елей йик1уна, гьоркьое лъугьуней йик1арай Симисхан, нахъасан балъгого 

гурдеги турк1ун, А с м а ц а  ч1езаюла. У м а й г ь а н а т  ч1ич1идилаго нахъарокъое 

к1анц1ула. Т1аде нуц1аги къан, Г ъ а з и ц а кьабула, к1алт1а ч1ун, гьардолеб ххвол 

гьабун, «Ма, босе»,- ян А с м а г и йик1уна. Г1одой ккезег1ан эйги кьабун, Г ъ а з и   

цеберокъове вач1уна. 

Асма. Дурги ч1олеб бак1го гьеч1о, Гъази, гьедиг1анго гурх1ел гьеч1евгийищ 
чи вук1унев? 



Г ъ а з и .  Щибха гьабилеб, Асма, ч1алг1ине мех 

щвеч!ищ? 

Асма. Щиб гуреб гьабилеб, берцин гьабун малъун, 
бич1ч1изабила. 

Г ъ а з и .  Малъуларогонищха бугеб, Асма, дудаго 
лъаларищ? 

Асма. Малъараб босулеб чанк1елни гуро, Гъази, ай. 
Хваразул рух1аздасаги нечон йигин, дир яс, гьарщун 
кат1аригун йик1инч1ого, гьаб чохт1ога къан йик1аян 
абидал, г1ин киса т1амулеб, г1аданищ жинда к1алъалев, 
х1айванищ вугевали цо жойидег1аги гьайич1оха дуй элъ. 
Жидер школалда чохт1о къазе бегьулареблъи лъаларищ 
дудайилан, к1ал гьикъана. 

Г ъ а з и .  Бегьуларищан гьанже балагьила! (Босун 
чохт1огун ун, Гъазица Умайгъанатида кьабула). 
Гьабсаг1ат къай гьаб! 

«Гьанжеги къаге!» абун А с м а г и   

йик1уна.  

Пардав  къала. 

 

К1иабилеб пардав 

Гьениб бихьизе буго гьадабго рукъ, столалда нахъа г1одой 

ч1ун Си-мисханги, Симиоханидаса бахъараб чохт1оги т1ад 

къан, аск1ой г1одой ч1ун, гьелда ц1ияб алфавит малъулей 

У м а й г ь а н а т г и в а  гьезде т1аде къулун   Гъ а з и г и     

А с м а г и .  
Х1уччт1асан бачунаго къаламгун, Симисханица бабадулеб 

мац1алъ ц1алула, къосарал бак1ал 

У м а й г ь а н а т и ц а г и  рит1изарун, 

Конституциялъул гьаб хадуб рехсараб статья: 
«Статья 131. Обществоялъулаб социализмалъулаб 

бет1ергьанлъиялде квешаб къасд гьабулел чаг1и 
халкъалъул тушбабилъун рик1к1уна». 

У м а й г ь а н а т .  Гьелеха, г1езег1ан лъик1 лъалеб 
буго. Цо анкьалъ т1аде юссун ц1алани, йорч1арай ч1ужу 
йик1ина. 

Г ъ а з и  ги    А с м а г и     рохула. 

Асма. Дуца малъизе ккела, Умайгьанат, алда, т1аса 

яхъинч1ого. 
У м а й г ь а н а т .  Школалде инч1ого г1елароха, Асма, гьениса юссарайго 

малъила. 
Г ъ а з и .  Школалдеяли кват1ун аниги ургъел гьеч1ин, гьай Асмаца  малъараб 

гьабе. 
У м а й г ь а н а т .  Йилълъая цо дурго ц1ар хъван бихьея, Симисхан. 

Симисхан, ц1ер къот1улев чи г1адин, йик1уна, цо заманалдасан хъван кьола. 

У м а й г ь а н а т .  Гьелеха, кибго гьеч1ебг1ан лъик1 буго. К1иябго «С» -ги 
гьоркьоб бугеб «М»-ги басрияб къаг1идаялъул ккун буго, хут1аралда к1алъазе 
бак1 гьеч1о. 

А с м а г и     Г ъ а з и г и  рохула. 

Асма. К1иабилеб классалда гъоркь хут1арай г1адан гурищ ай, т1ок1ай 
инч1ого ч1арай? 

Г ъ а з и. Я гъарин, Умайгьанат, гьадаб нужеца ц1алараб жоялъул цо мурадго 
босизе к1веч1оха дида. Кинал г1адамал дол халкъалъул тушбабилъун рик1к1ине 
кколилан абулеб бугеб? 

У м а й г ь а н а т .  Гьадалъ абулеб буго: колхоз-совхозалъул бук1а, селыто-
райпоялъул бук1а, гьединго фабрик-заводалъул бук1а, халкъалъул ялъуни 
пачалихъалъул бук1а, гьоркьосеб боц1иялда жаниб хиянат гьабулел чаг1и 
халкъалъул тушбабилъун рик1к1унилан. 

Г ъ а з и. Лъил  раг1и  гьадаб  кколеб? 

У м а й г ь а н а т .  Гьадаб буго нилъерго Советияб Конституциялъул 

раг1и. 

Г ъ а з и (велъулаго). Гьединал, боц1уда жанир рац1ц1адал чаг1и 

ругиландайха, нилъергун гьудул-гьалмагълъиги гьабун, гъоркье-т1аде 

рач1ун ал рук1унел? 

У м а й г ь а н а т .  Гьеб жо Конституциялъул г1айиб гуроха. 

А с м а. Дуцаги бади-к1алдиб жо реч1ч1улеб батилаха, Гъази, гьезда, дурги 

г1амал царал буго. 
Г ъ а з и (вохун). Гьай-гьай! «Гьабизе лъани квас, квине лъани нах» абун гурищ 

рук1унел? Гъоркьан рат1а бегьич1они, т1асан бохги бегьуларо. Раг1ич1ищ 

дуда доб сордоялъ бухгалтерас абулеб жо: живго хъубав вугонити, 

документал рац1ц1адав чи вугин Гъазиян  абун? 

А с м а. Къададаги г1ундул рук1унилан абулин, Гъази, щай гурин нилъее 

гьеб хабар, нилъ базаралде рахъун лъик1, жакъа школалде унеб къо 

гурелъул, Умайгьанатги къват1ахъе инч1ого ч1езе ккела. 

Г ъ а з и .  Раг1улищ дуда, гьаб рокъоса киего ягъаруге!.. Йилълъа, дир яс 

Симисхан, къач1ай! (Гъазица Симисхан лъухьа-рухьула). 



Портфельгун Г ъ а з и г и, кораинкагун А с м а г и, 
зонтикги хъатикь ккун, Симисханги уна, У м а й г ь а н а т  
жийго хут1ула. 

Гьанже У м а й г ь а н а т и ц а  жиндирго ургъалил 
къвач1а ч1ехьезе байбихьула. Бахъун хъах1аб 
квербац1ц1алъ маг1уги бац1ц1унаго, цо жо хъвазе 
лъугьуна. 

У м а й г ь а н а т .  

Гьанже дида бугеб къварилъи лъани,  

Къориниб т1амураб церги гурх1ила.  

Къваридаб дир рек1ел х1исаб гьабуни,  

Х1асраталъ турулев тушман г1одила.  

Бесдал эбелалда цее ккезег1ан,  

Каранда къанал ч1ван, ч1арбида лъеги.  

Ч1ух1ухъабаз хут1ел т1ад рет1инег1ан,  

Т1арамагъадисеб мусру жемаги.  

Дир маржаназул   ц1ал   карандаги бан,  

Кеп босеян абе Симисханида. 

 Сверун  расен  бугеб  гормендоги  ч1ван,  

Ч1ух1дай  свере  абе  Асмал ясалда.  

Эбел  гьеч1ел  ясал ч1ух1уларилан,  

Чохт1о  бихьуларищ дида аз  къараб? 

 Дур  гормендо  ч1валеб  габур  гурилан,  

Гьаб  квар  бихьуларищ  бухьине  кьураб?  

Эмен, дун къокъанин, къо-мех лъик1 дуе,  

Босе  хут1араб  ццин  т1аса  лъугьун те.  

Лъик1го  йик1а,  Асма,   арай дун гьанже,  

«Эбеллъи»   гьабидал,   дуе  баркала! 

Гьанже кварил к1ич1ида жанибе габур ккезабулей 

У м а й г ь а н а т  йик1аго, нуц1а рагьун, А с и я т т1аде 

яккула. «Вай, вай, У м а й г ь а-н а т!» - абун ч1ич1илаго, 

йортун яч1ун, У м а й г ь а н а т и д а  т1ад хурхуна. Жигар 

бахъун кваридаса гьей хвасар гьаюла. Гьанже к1иялго цоцалъ 

хурхун г1одула. Цинги г1одорги ч1ун, гара-ч1варизе 

лъугьуна. 

А с и я т. Вай, дир Умайгьанат, гьедиг1ан г1асияб 

х1алт1и 

гьабизе кий яхъарай? 

У м а й г ь а н а т .  Г1айиб гьабугеха, яц Асият, 

рес 

къот1идал, т1амураб к1ич1 бук1анин. 

А с и я т .  Гьаб дуца бот1рода къараб жо щиб, 

Умайгь а н а т? 

У м а й г ь а н а т .  Гормендо ч1валеб габур бат1ияб бук1унилан, т1аса 

гьебги бахъун, гьаб чохт1оги къан, тана 

дун Асмаца. 

А с и я т .  Кинаб габурдай, Умайгьанат, гьелъие 

къваригГунеб? 

У м а й г ь а н а т .  Лъаларо, яц Асият, Симисханил 

г1адаб къокъбицатаб бук1ине кколеб  куц бугоха. 

А с и я т .  Гьанже гормендо бугеб бак1 щиб? 

У м а й г ь а н а т .  Гьебги эбелалъул рук1арал рац1ц1адал маржаназул ц1алги 

- к1иябго гъансиниса «бикъун» ун раг1улаха. 
А с и я т .  Лъица гьел рикъулел?  
У м а й г ь а н а т .  Дица росун вакьинасухъе кьун 

раг1улаха, яц. 
А с и я т. Вакьинас дуе гурищ гормендоги элда релълъарабги кьезе кколеб, 

дуца эсие кьолеб къаг1ида щиб? 
У м а й г ь а н а т .  Дида лъаларо, Асият, сират1 багьана бугилан абун буго 

г1андисес. Гьединаб жо батиларищха азулги. 

А с и я т .  Эменг1аги киве валагьун вук1унев, Умайгьанат, гьединал бугьтанал 

дуда лъолеб мехалъ? 
У м а й г ь а н а т .  Асмал ишараялъухъ ишанги ккун, кибе гьелъ килищ 

бит1аниги, вортизе къач1ан вук1уна. 
А с и я т. Мун расги пашманлъуге, яц Умайгьанат, цо раг1ал гьеч1еб байдан 

бук1унаребин. 
У м а й г ь а н а т .  Вай, parla-ракьанго батулеб гьеч1о, Асият. Гьадиг1ан 

халкъалъе г1ат1идаб, эркенаб дунял диде т1аде бегун бугеб куц дуда щибха, яц, 
лъалеб?! Сон радал, азие самоварги лъун, дун школалде ана. Рахъун аз лъим 
т1олелъубе т1урччи бан, т1урччи балелъубе лъим т1ун, самоваралъул х1алт1иги 
хвезабун, гьелъул г1айиб диде рехана. Гьединго росу балагьун, Симисханица 
пунт1изабураб гlepeт1 сабаблъун, дие гьез гьабунщинаб раг1и! Нижер школалда 
чохт1о къазе изну кьоларин абураб дир раг1иги кьолон, дида инсуца 
кьабг1анщинаб жо! «Киб гъугъарабги Гъуниб маг1ардейилан» абухъего, азул 
кканщинаб г1айиб диде кколеб бугоха, Асият, баччизе. 

А с и я т .  К1варич1ин, Умайгьанат, Айдемирги вач1ун вуго, эсдаги цебе 
лъела нилъеца дур масъала. 

А й д е м и р и л  ц1ар бахъигун, У м а й г ь а н а т  йохун-хинлъун лъугьуна. 

У м а й г ь а н а т .  Балагье, Асият, дир макьу бит1ун ккараб куц, нолъ 
дида цеве т1амуна эв цо жал-рач1 халатаб чодаги рек1ун, йоргъинабун инев. 

А с и я т .  Рек1ун вихьини, ч1ужу ячинелъидал вач1ун вугев, гьелъие 
батилилан телаан нилъеца, амма жал-рач1 халатаб бук1иналдасан бат1ияб жо 
бич1ч1улеб буго. (Алдаги тункун, Асият елъула. Ай дагъай намуслъун лъугьуна). 

А с и я т .  Гьеб чохт1оги бахъун рехун, дагьаб маг1на-г1иналда йик1ине 
ккела, Умайгьанат. Айдемирги ваккизе бегьула аниве «эбелалдеги» щвезе, 



Елъизеги елъун, А с и я т  уна. Цадахъ к1алт1е щвезег1ан У м а 

й г ь а н а т г и  ун, к1иязго цо щурщур гьабула; гьимулаго, 

г1одое къулун, У м а й г ь а н а т г и  нечон лъугьуна. Гьанже 

У м а й г ь а н а т и ц и ,  бахъун чохт1оги рехун, халатал 

гъалалги гьурщун риччан, панаяб бакъаналъ, рукъ сверулаго, 

гьал раг1аби абула: 

Рии бач1ун, хасел ун, 
Харил кьибил ц1илъула, 
Хасалил нак1к1ал роц1ун, 
Бец1аб дунял гвангъула. 
Кваркьимилъир х1улараб 

Х1анч1ида рас бижула, 
Жанив т1амурав туснахъ, 
Манифест ккун, ворч1ула. 
Гьури-ц1ералъ гъурарал, 
Гъут1бузда т1егь баккула, 
Т1аде хинаб ц1адги бан, 
Ц1орол г1унсби риуна. 
Къварилъиялда хадуб 

Г1ат1илъи камуларо. 
Кидаго цо х1алалда 

Г1адамал хут1уларо. 
Лъица-щиб гьабуниги, 
Гьабурасе батула, 
Сабур гьабураб агьлу 

Ахиралда бохула. 

Гьединал пикрабазда йиххун У м а й г ь а н а т  йигеб 

заманалда, А й д е м и р и ц а  нуц1ида к1ут1ула. Асмадаса 

х1инкъарай У м а й г ь ан а т, хехго чохт1оги къан, нуаДа 

рагьизе йортула. «Йорч1ами, Умайгьанат»,- абун Айдемир 

жаниве лъугьун вач1уна. «Ворч1ами, лъик1 щварав Айдемир», 

- абун, У м а й г ь а н а т и ц а ,  кверги босун, бак1ида г1одов 

ч1езавула. Аск1ой жийгоги ч1ун,   гьикъа-бакъаризе   

лъугьуна. 

У м а й г ь а н а т .  Гьа, кида щварав, щиб х1ал 
бугеб? 

А й д е м и р .  Рохь г1адин! Ворея   дурго   щиб   

х1ал бугеб, Асмалгун  гьоркьоблъи  кин  бугеб? 

У м а й г ь а н а т (гьимулаго). Гьоц1оги  нахги  
г1адин. 
А й д е м и р .  Гьоц1о-нах гьедиг1анго кьог1лъунищ 

аниб бугеб? 

У м а й г ь а н а т .  Щай эб кьог1лъулеб? 

А й д е м и р .  Ц1акъ азун йихьулей йигоха дида мун. 
У м а й г ь а н а т .  Логое ун ятизе бегьулаха. Мун щиб ц1акъ хиса-басун 

вугев? 

А й д е м и р. Заманги хисун гьеч1ищха, гьалмагъ? 
У м а й г ь а н а т  (асул формаялдеги ялагъун). Гьаб щиб ц1акъ 

берцинаб форма, Айдемир? 

А й д е м и р. Гьаб финляндиязул дора рук1арал нилъер г1олохъабазул формаха, 

Умайгьанат. 

У м а й г ь а н а т  (асул орденалда бугеб xamlzu ц1алун). Гьаб кинав чиясе кьолеб 

орден кколеб, Айдемир? 

А й д е м и р .  Гьаб буго Ворошиловасул къаг1идаялъ туманк1 кьвагьизе лъарасе 

кьолеб жо. 

У м а й г ь а н а т  (гьимулаго). Гьеб дидаги лъалаан. Амма дие кьуралдаса гьаб 

дагьаб бат1ияб буго. 

А й д е м и р .  Гьадинаб кьезе бокьани, дунгун   цадахъ йилълъа. 

У м а й г ь а н а т .  Асмадаса    ят1алъизе к1веларо. (К1иялго релъула). 

А й д е м и р .  Кире ун ал жакъа т1аг1ун ругел? 

У м а й г ь а н а т .  Базаралде ине ккеларищха, Айдемир? 

А й д е м и р .  Кина-щиналго рахъун ине, азул базаралда бугеб щиб? 

У м а й г ь а н а т .   Ясалъе къвариг1араб-тараб бук1инарищха босизе. 

А й д е м и р .  Яс кьезейиланг1аги гурищ ал ругел?  

У м а й г ь а н а т .  Дуда лъалаха. 

Айдемир. Дидани щиб гурин лъалеб? Лъие ай кьезе хиялалда ал ругел? 

У м а й г ь а н а т .   «Лъиейилан» абурасе кьолей раг1улаха. 

А й д е м и р .  Щибилая, щибилая, Умайгьанат? У м а й г ь а н а т .  Г1инкъав 

чиясе к1иц1ул   г1ак1а ах1уларо нижер гьаниб. 

А й д е м и р .  Дица гьей ячунаро... Дица ячине йиго среднее образование 

лъуг1арай отличница. 

У м а й г ь а н а т .  Кисадай яхъила, Айдемир, гьединай гьалмагъ дуе? 

Айдемир. Г1емер рик1к1аде вахъине ккелареб г1адин буго дида рак1алда. 

У м а й г ь а н а т .  Гьебмехалъ Асмал бакъаналъухъги г1енеккизе ккелаха. 

А й д е м и р. Гьебни бигьаяб жо бугин, гьаб дур чахт1ил берцинлъиялъул 

бицунебго гьеч1огури нилъеца  

У м а й г ь а н а т .  Берцинаб бук1унгут1изе лъидаса бахъараб   чохт1о   
абали   лъалебищ   дуда? 

А й д е м и р ,  Дуца бицани, лъалаха, Умайгьанат. 
У м а й г ь а н а т .  Гьаб буго, гьалмагъ, дур дандиялъул бук1араб чохт1о. 

А й д е м и р .  Дандияй абулей дуца? 

У м а й г ь а н а т .  Нилъерго хирияйлъун йигей Асмал яс. 

А й д е м и р .  Гьединал дандиязда рекъолеб бакъан гьеч1о, Умайгьанат, 
дир. Дица гьалмагълъун кквезе йиго мат1уялда жанисан гурони жеги дуда гьумер 



бихьич1ей г1адан. 

У м а й г ь а н а т .  Финляндиялдаго нич-намусги 
тун, вач1ун вугилан ккола, Айдемир, дида мун! 

А й д е м и р .  Ничги намусги, ясбер г1адин, 
ц1унун бук1ана, Умайгьанат, амма гьанже рехизе кколеб 
буго. 

У м а й г ь а н а т .  Бат1аго гьанже эдиг1ан учузго 
эб кьеялде мун  ах1араб  жо  щиб? 

А й д е м и р .  Бух1араб кьеч1они, бокьараб 
щоларилан раг1ич1ищ дуда? 

У м а й г ь а н а т .  Мац1алда ракьа гьеч1елъул, 
бокьа-бокьараб  бицине бегьила, Айдемир, дуца. 

А й д е м и р .  Дуца изну кьуни, гьеб дур чохт1о 
бахъун, арабг1ан бак1алде рехизе бокьун бугоан, 
Умайгьанат, дие. 

У м а й г ь а н а т .  Ясалдаса чохт1о бахъани, 
бук1унеб статья лъаларищ дуда! 

Айдемир. Лъала, Умайгьанат, ясги разилъани, гьеб 
бегьилин ккола. Дир рек1ел х1укму ц1акъ щулияб буго, 
дуцаги гъулбасани, эб т1убалаанха. 

Гьанже, жиндирго чохт1оги бахъун рехун, гъалалги 

гьургцун ри-ччан, панаяб бакъаналъ У м а й г ь а н а тица гьал 

раг1аби абула: 

У м а й г ь а н а т .  

Эбел хун хут1арай къват1ул ц1алдохъан  

Дуца ячинаро, младший лейтенант. 

 «Лагълъул мах1лъи бугей» гъалхалатида  

Дур рак1 рекъеларо, рагъул итарк1о. 

А й д е м и р .  

Рагъул фронталда чучич1еб xlapa  
Дур чергесаб логохъ чапулеб буго.  

               Чармил къот1и г1адаб къвак1араб дир рак1 
 Дур кьенсер-бералъухъ кьват1улеб буго. 

Гьанже У м а й г ь а н а т ,  жиндирго напс кквезе 

к1веч1ого, гьесде т1аде егун уна. К1иялго хурхун, къвалалги 

ран, заманаялъ ч1ола. Гьанже Айдемирица Умайгьанатие 

гьадинаб бадибч1вай гьабула. 

А й д е м и р .  Мун, Ленинил комсомолка, 
гьоркьохъеб образование лъуг1арай отличница, 
Асмалги ва гьелъул дандерижи дурго инсулги мурадги 
гьабун, гьадаб квар бухьиналде мун ах1араб жо щиб, 

Умайгьанат? Щай мун гьел тушбабазде данде къеркьеч1ей ва гьел къват1ир 
ч1вазаризеги х1алт1ич1ей? Гьединаб г1антаб хвелалъ мун хун ятараяни, 
халкъалъ дуй кьолеб къимат кинабдай бук1инаан? 

У м а й г ь а н а т  (пашманго панаяб х1ухьел биччан).  

Айдемир, дир г1умруги  

Г1ун дун яч1араб бак1ги  

Дуе баянаб бугин,  

Бадирч1ваял гьаруге. 

Гьит1инго эбел хвана,  

Асмал ц1обалде ккана, 

 Араб дир рук1а-рахъин  

Рак1алде щвезабуге! 

У м а й г ь а н а т и ц а А й д е м и р и л  каранде бет1ер бегизабула. Хадуб 

А й д е м и р и ц а  жиндирго план гьалъие баян гьабула. 

А й д е м и р .  Бач1унеб хамиз сордоялъ дица, бах1арай ячине абун, Асият 
йит1изе йиго. Гьейгун цадахъ яч1ине дуца г1амал гьабе. Гьебмехалъ нилъеца, 
мунги доя ккун, Асмал яс жиндиего тезе йиго. 

Гьедин гьал ругеб заманалда, базаралдаса рач1унел Асмал къукъаялъул сас раг1ула. 

Йортун у н У м а й г ь а н а т и ц а  нуц1аги рагьун, Айдемир вач1ун вугилан, рохел 

бицуна. Гьанже риххун ккун рач1ун, Асмаги Гъазиги Айдемирида хурхуна: Умайгьанатги 

Симисханги цояб рокъорехун рорч1ун уна. Гьанже столалда   нахъа г1одорги ч1ун, гара- 

ч1варизе лъугьуна. А й д е м и р и л   орденги эоул хъулухъги, иргадал лъугьун, баркула. 

А с м а в а Г ъ а з и .  Вай мунгийищ вихьулев, вай мунгийищ вач1унев?  

(Асмалги Гъазилги    ч1езе бак1 т1аг1уна). 

А с м а. Дур кагъатги ц1алун бук1ана, Айдемир, ниже-ца, амма гьадиг1ан 

къокъидго мун вихьизе рак1алдаго бук1инч1о. 
Г ъ а з и. Ниж дуде рак1 щун рук1арал куц дуда щибхf лъалеб, Айдемир! 

(Цин-цияхъ валагьун кеп гьабула Гъазица). 
А с м а. Вай дуе г1умру кьеяв, дир вас, гьадиг1ан ниж рохизарурав, щибдай 

дуе кьезе ккела гьанже? 

Г ъ а з и (велъулаго). Асие кьезе кколеб жояли асда жиндаго лъалеб 

батилин, яхъа цо закускаялъе г1амал гьабе, гьеч1ебищ дур кодолъияли? 

А с м а. Вай мунгиха, Гъази, цо урхъи буссинег1ан, 

аск1ой толарей. 

Яхъун арай А с м а ц а гьекъолеб-кунеб жо, рохь г1адин, ч1езабула. Айдемир цо пашманго 

г1адин вук1уна. Гъоркъгоги кеплъун вугеа Г ъ а зица ц1ун стакан Айдемирил сахлъиялдасан 

реч1ч1изабула. Хадусеб иргаялда цо ц1ун Айдемирихъеги кьола. Айдемирица, цодагьаб т1аса 

гьекъон тола. А й д е м и р и л  хасияталъухъ балагьун, А с м а дагьай рах1атхун йик1уна. 



Г ъ а з и  (кеплъарав чи). Рач1а, вац Айдемир, 

гьекъезин, кваназин! Гьаб буго нилъер бертадул 

цебехъан. 

А й д е м и р  (пашманго). Рак1алда бугеб 

жо бицинч1огойила, Гъази, гъеду ч1ег1ерлъараб. Дир 

рокъове вач1ин гьелъие г1оло бук1ана. Амма дир гьеб 

план хвана, хадуб ц1ияб план гьабизеги ккана. 

Г ъ а з и    ва А с м а. Щай-щай. Щиб лъугьараб? 

(Риххун лъугьун). 

А й д е м и р. Гьай нилъер Умайгьанатил цо 

маржаналги гормендоги раг1ула гьаниса бикъун. 

Гьелъ дагьаб рах1ат хвезабун  буго,  Асмаги    

Гъазиги,   дир. 

А с м а. Вай, божуге дир вас, лъица гьелъул гьеб 

бикъулеб? Жинцаго гьелъ нахъе босун батила. 

Г ъ а з и .  Чеснислов, Асмал раг1и бит1араб буго. 

Жинцаго гьелъ босун батизе ккола гьеб. 

А й д е м и р. Асмал раг1и нилъеца гьереси 

гьабиларо, Умайгьанатилилан бикъараб жо гьеб гуро 

(ххвел гъабун). Гьеб буго Асмал ясалъулиланги ккун, дие 

квешезе гьабураб х1алт1и. Гьелда т1ад дица х1алт1и 

гьабич1ого тезе гьеч1о. 

А с м а (йиххун ккун). Вай щиб х1алт1и, дир вас, 

гьелда т1ад гьабизе кколеб? Гьит1инаб жо к1одо 

гьабуге, Айдемир! 

Г ъ а з и. Дица росила, вац, гьелъие маржаналги гор-

мендоги, талих1 кьеги, Асмацаго абухъе, гьит1инаб 

жо к1одо гьабич1ого те! 

А й д е м и р. Нилъеца гьеб к1одо гьабизехъин 

гьеч1о, Асмаги Гъазиги. Гьеб х1алт1и лъица ва лъие 

квешезе гьабурабали дида ц1акъ баянго лъала. 

Асма гьанже, чехь унтараб цер г1адин, ч1езе 
къадар лъуг1ун лъугьуна, элдаго релълъун, Гъазиги 
вук1уна. Гьанже Айдемирица, баркалаги кьун, ине 
къасд гьабула. Йиххун ккун, Асмаца эв ккола, хадувго 
цун Гъазиги   реч1ч1ун, ч1езавула. 

Асма. Ч1а, дир вас, цо элъул ккараб жо 

бицинег1анг1аги сабру гьабе! Гьеб гормендоги 

маржаналги лъицаго рикъич1о, дир вас, гьел руто 

Умайгьанатие къвариг1араб къоялде дица нахъе лъун, месед г1адин, 

ц1унун. 

Г ъ а з и. Вот, бихьулищ дуда? Асмаца гьелъул жо хвезе дуе кидаго тезе 

гьеч1о! 

А й д е м и р. Гьеб иш дуца бицанихъе батани, Асма, нилъер  иш  нухда  

ккезе буго. 

Йортун А с м а ц а  нахъарокъоса росун маржаналги гормендоги Айдемирида цере 
лъола. Айдемирица, ах1ун Умайгьанатгун, гьелда кодоре кьола. Гьанже кияалго рохун-

хинлъун лъугьуна. Хасго Г ъ а з и, байдан г1адин, г1ат1илъун уна. Ас ц1уц1ун стакан 
Асмахъеги Айдемирихъеги бегьула. Жиндиегоги т1ун, лъабазго «За здоровье!» абун 
цоцалъ тункизабун гьекъола. 

 

А й д е м и р. Гьанже, Асмаги Гъазиги, жиндирго малъаз г1адин, г1адамасул рокен 

хъасуларилан абула, нилъерго иш нилъецаго бицун лъик1. Бит1ун гьеч1ищха, 

Гъази? 

Г ъ а з и. Ч1ор г1адин буго, Айдемир. 

А й д е м и р. Вах1аралъул х1амаян, гьудулин ва къайи босун рит1улел ясалин 

абун, цо къвариг1ел гьеч1ел г1адатал рук1унаан нек1о. Гьанже нилъеда жаниб 

гьединаб х1алт1и бук1ине бегьуларо. Хамиз сордоялъ гьание Асият яч1ине йиго. 

Гьелда цадахъ ясги йит1е. Босич1ого г1олареб г1иси бикъиниб къайи-матах1алъул 

жо батани, гьеб босун нилъерго Умайгьанатги йит1изе бегьила. Т1ок1ав чи нилъее 

х1ажат гьеч1о. 

Г ъ а з и .  Бит1араб буго, Айдемирица абухъе гьабизе ккола гьелъул иш. 

Асма. Вай, гьадай ункъг1алг1аги йит1ич1ого pec гьеч1о. Ц1акъго мекъса бихьила. 

Г ъ а з и .  Бит1араб буго, Айдемир, Асмаца абухъего, ункъг1ал йит1ич1ого 

г1оларо. 

А й д е м и р .  Лъик1 буго, йит1изе бегьила гьейги. Гьанже дун инин, гьедин 

тела нилъеца иш. Сордо лъик1 нужей. 

Азул квералги росун, Айдемир уна. Гьесул хгурмат гьабун, гьев т1овит1изе, 

цадахъ алги уна. 

 

Пардав къала. 
Лъабабилеб пардав 

Гьадабго рокъор Г ъ а з и ,  А с м а ,  А с и я т ,  У м а й г ь а н а т  ва З а й б а т г и  къаси 

бах1арай т1ойит1изе х1адурлъулел ва гьелъул къайи-матах1 къач1алел. 
А с и я т .  Рач1а, яц Асма, циндаго босич1ого, гьаниса цо чара гьеч1ел 

т1аг1елалги росун, Умайгьанатги дунги, доре гьелги щвезарун, рач1инин. 

Асма. Дидаги рак1алда бук1ана, болъонил ригь щвелалде, цо кверг1елалъе жо 

бит1ун лъик1илан. 

Гъази. Ц1акъ бит1араб буго, гьедин гьабич1ого г1оларо. 

P а й б а т. Щибдайха гьенибе бит1ун лъик1? 



Асма. Ясалъул нарта-маг1ал лъураб чемоданги бит1изе 

ккела, цоги гьаб г1ерет1ги гелги – к1иябгоги бит1изе 

ккела. 

Г ъ а з и .  Гьедин ккун бук1ана дидаги рак1алде. 
Чемодан У м а й г ь а н а т и ц а ,  г1ерет1-гел А с и я т и ц а  

босун ине байбихьула. 
А с и я т. Сордо-къо лъик1 нужее, гьанже ниж аралин! 

А с м а. Нух бит1аги, нух бит1аги, рукъалде лъик1 

рачаги! 

3 а й б а т. Ч1а! Ч1а! Йилълъа, Асма, нухда ятизе к1алт1е 

яхъа! 

Асма. Мун лъик1 гуродай, яц Зайбат? 

Г ъ а з и. Мун лъик1, к1ух1аллъич1ого яхъа. 
А с м а г и    нуха  ятун, ал к1иялго уна. 

Асма. Гьанже, яц Зайбат, Симисханил ургъел 

бахъанаха нилъер, лъаларо Умайгьанатилги ургъел 

кидадай бахъилебали! 

Г ъ а з и. Щиб ургъел гьелъулги бук1унеб? 

З а й б а т .  Айги ккеларищ, вац Гъази, нилъеца 

ригьнаде кьезе? 

Гъ а з и. Валагь ккелароха цо баккизеги. 
Асма. Ккелареб батани, хазинаялъе гьейги тун вук1а. 
Г ъ а з и .  Гьай-гьай вук1ина, киг1ан дуда мекъса 

бихьаниги. 
З а й б а т .  «Хазинадай г1арац те, г1едал яс росасе 

кье»,-ян раг1ич1ищ дуда, Гъази. 
Г ъ а з и .  Рос-рукъ бук1ана къвариг1ун къват1ул 

Умайгьанатие!  

З а й б а т .  Вийгь, гьедиг1анго нур гьеч1еб 
раг1ийищ, вац, ясалде абулеб! 

Асма. Нижер рокъоб кколебщинаб раг1и щибха, яц 
Зайбат, Умайгьанат сабаблъун, элде к1алъан гурого 
вук1унарого  ав, гьеб бегьуларого дун. 

З а й б а т .  Дида лъаларищ, яц Асма, мун гьелъухъ 
балагьарай куц! 

Асма. Гьале гьасда жиндаго лъала. Дирго яс йигей 
жойилан дида ккеч1о, гьей гурони. 

Г ъ а з и .  Валагь, Зайбат, эбеллъиги эменлъиги 
к1иябго гьабуна Асмаца    гьелъие, амма гьелда гьеб 
лъач1о. 

З а й б а т .  Лъик1лъи туруларилан абула, Гъази, 
гьабурасе гьабураб цо къоялъ батила. 

Асма. Гьанже ай чохьол гьарихвад щиб жо гьабулейиландай ч1ун йигей, 
аниег1аги яккуларей? 

 З а й б а т .  Намуслъун ятилаха ай. Йо, Симисхан, нижеда аск1ое яч1а, 
гух1ай, мун нечезе кколев чи гьеч1ин гьанив. 

Г ъ а з и .  Симисханилан ах1изе бегьиларо, Зайбат, 

Ас м а. Т1ок1аб щибиланха элде ах1илеб? 

Г ъ а з и .  Щиб гурелъул, бах1арайилан ах1изе ккела. 
Асма. Ккела, гьанже гьелъие х1урматал гьарулел рук1ине ккела. Яхъа, 

Зайбат, ячун гьаниегун, партал-жоги рет1ун, х1адурлъи гьабе. Гьабсаг1ат т1аде 
долги щвелин., 

Яхъун у н З а й б а т и ц а  цеберокъое ячуна. «Нечон щиб гьабилеб, дир ясан» гьелда т1ад 

партал рет1ун, рекъа-решезабула. Эбелалъ одеколоналъул мах1ал гьарула. 

Г ъ а з и .  Расги барахщич1ого т1ун баче, Асма, нилъер сельпоялда гьеб 
киг1ан бокьаниги бугебин. Зайбатидеги чвалхе! Вот, вот, воо-о-т, гьедин гьабизе 
ккола! 

Асма. Гьанже, яц Зайбат, гьит1инал жалазул т1убараб лъайги букГунаро, 
дуца малъа-хъван гьабеха, гьанже ллъул эбел мун йигин. 

Г ъ а з и .  Асмаца абухъе, мун ц1акъ балагьизе ккелаха, Зайбат. 

З а й б а т .  Лъицаго ккеларо, Асмаги Гъазиги, Симисханида жо малъизе. 
Баркат бугел ратаги, васалгун ясалгун данделъарал ратаги! 

Асма. Дурги рокьанщинал ч1ахъаги. Г1алиги рукъалде лъик1 вачаги, бищун 
гьит1иназе гьабулеб къоги лъик1 бихьаги! 

З а й б а т .  Гьанже дир бугеб х1инкъи нужеда щибха лъалеб?! Вах1аралда 
г1ери реч1ч1улеб г1адат бук1унелъул г1олохъабазул, гьединаб жоги бук1инадай 
цощинаб? 

Асма. Щакъ лъик1аб жоялде ургъун йиго мун, Зайбат. Цо хал-шал гьабизе 
Гъази  вит1ун лъик1 гуродай? 

Г ъ а з и .  Г1емер лъик1, дун ина гьезухъ валагьизе. Дица минатахъ 
риххизаризе руго гьел. (Гъази уна). 

Гъ а з и  заманалдасан, цо рахараб кагъатги босун, вач1уна. 

Г ъ а з и .  Вихьа-раг1улелъув г1адан-чиги гьеч1о, Гъазил рукъги ц1ехон, 
вач1унев цо чи ч1вана данде. Дун вугин Гъазиян абидал, Айдемирица нужехъе 
бит1араб жо бугилан, гьаб кагъатги кьун, нахъ вуссун ана. 

А с м а. Щиб босун вач1иневдай вугев хабарквеш? Босе, яц Зайбат, ц1алун 
бихье, щиб жо гьелда бугебали. 

Гьанже Зайбат, кагъатги рич1ун, т1аде балагьун ч1ола. Ц1ализе к1оларого, бадибе 

ц1аги бахун, заманаялъ хут1ула. Чури бух1араб бах1ри г1адин, ч1езе къадар т1аг1ун А с м 

а г и, элдаго релълъун  Г ъ а з и г и хут1ула. Гьазухъ ялагьун ч1аралъуйго хут1ун   ясги 

йик1уна. 

Г ъ а з и .  Айдемирил гъулбас бугищ гьелда? 



З а й б а т .  Буго, вац Гъази, гьале. 
А с м а. Ц1але, яц Зайбат, щиб жо гьелда хъван 

бугебали? 

З а й б а т .  Дуцаниги ц1алулебани, Гъази, гьаб. 
Г ъ а з и .  Дида гьеб ц1ияб къаг1идаялъ ц1ализе лъа-

ларо. 
Асма. Гьесда лъалеб бук1арабани, духъейищ гьеб 

кьолеб бук1араб? Дир чохьониб ц1а лъеч1ого, ц1але, яц 
Зайбат, кагъат. 

Зайбат пашманго кагъат ц1ализе лъугьуна. 

З а й б а т .  Гьадин хъвалеб буго, яц Асма, 
Айдемирица: «Гъази ва Асма! Нилъер тушбабазул бищун 
к1удияб мурад буго ц1ализе, хъвазе лъалареллъун нилъ 
рук1ин. Жакъа гьел тушбабазда данде вугев 
красноармейцасе рекъолеб гьеч1о, гьезул мурадалда 
хадувги ун, хъвай-ц1али гьеч1ей, гьелде т1адеги, 
к1ух1алай, г1амал к1удияй, гогьай Асмал ясалъулгун 
гьалмагълъиялда г1умру т1амизе. Гьедин бугелъул, дица 
гьелъул бак1алда гьалмагълъун кколей йиго среднее 
образование бугей, Гъазил дие йокьарай яс - Умайгьанат. 
Бат1аго нужедаса т1ун-хун вук1ине бокьун гьабулеб 
х1алт1иги дир гьаб гуро. Гьайги - нужер, гьейги - нужер. 
Бат1алъи гьеч1о «гьарак1унибехун». 

Гьанже А с м а ц а накаби рухун, квер х1анч1ун тола. 

Асма. Вийгь, вийгь, гьай къват1ул Умайгьанатидаги 
данде гьаюларелъул, мун холарого щибулей йигей, 
чехьчурадил яс? (Т1ад реч1ч1ун яс къакъала). 

Гьелдаго релълъун Г ъ а з и г и лъугьуна. 

Ас м а. Инсуца квер кквеч1ого, лъица гьесие гьей 
кьолей?  

Г ъ а з и .  Дица кверккун кьеч1ого, дир яс лъица ячу-
пояли гьанже балагьилагури. ( Г ъ а з и  вортун унев 
вук1уна, Зайбапгица ккун ч1езавула). 

З а й б а т .  Киве ине къасд гьанже дур? 

Г ъ а з и .  Райкомалде ине вуго. 
З а й б а т .  Райкомас щиб элда гьабизе дуе бокьараб? 

Г ъ а з и .  Гьабич1они исполкомалде ина. 
3 а й б а т. Къаси сардилъ дуда исполком кив ватулев? 

Г ъ а з и .  Ватич1они бит1ахъе Зайналовасде т1аде 
ина. 

3 а й б а т. Эв щиб хъулухъалъул чи кколев? 

Г ъ а з и  (надалда кверги ч1ван). Мац1алда бугоанха, бач1унарого буго. 
З а й б а т .  Щайт1ан т1ад бук1ун батила. 
Г ъ а з и. Агьа, гьанже ургъана, уполкомзаг. 
З а й б а т .  Эсда щиб дуца бицинеб? 

Г ъ а з и .  Гьаб диего гьабунщинаб жо бицина; 
3   а й б а т. Щиб дуе гьабунилан бицинеб, Гъази? 

Г ъ а з и .  Гьабги гьабунин, гьабги гьабунин, гьабги гьабунин. 
З а й б а т .  Дуе Симисхан ц1ализе бегьич1о, амма ц1алич1ей г1адан 

гьалмагълъун Айдемириеги бегьич1о. Дун дудаса ц1ик1к1арай ятаниги, гьит1инай 
гьеч1о. Дица цониги ликпункт ялъуни кружок борч1изе толаро. Доб дица кагъат 
ц1алулеб куц бихьанищ дуда? Гьадалдаса дагьабги лъик1 хъвазеги лъала дида. 
Дун г1адин, мунги х1алт1аравани, гьаб иш гьалде кколароан. 

Асма. Дир ясни эдин тун ятилин, Умайгьанат ячиналъе ккараб г1илла? 

Г ъ а з и .  Йилълъа, гьанже гьебги бице дуца! 
3 а й б а т. Эй ц1аларай йигелъул батилаха, дида лъаларо. Доб Айдемирил 

кагъат ц1алулеб мехалъ, г1инт1амун щай рук1инч1ел? 

С и м и с х а н .  Дие бегьиларищ цо гьит1инаб к1алъаялъе раг1и  кьезе? 

Г ъ а з и .  Симисхан к1алъалей йигин, руц1ц1а! 

С и м и с х а н .  Къват1ул ц1али бакьангурилан, дун эбелалъ школалдасаги 
гьукъун, гьаб бец1лъиялда гъоркь ч1езаюна. Жакъа кинавго чи жиндир лъаялъул 
канлъиялдалъун цеве унеб заманалда жаниб, Айдемирие бокьун батиларо бецай 
дун ячине. Дун гьадин хут1иялъе г1айибаллъун эбелги эменги руго. Гьез басрияб 
г1адат ккуна. Гъанжеялдаса цо чанго къоялъ цебе бач1араб гьесул кагътидасанго 
бич1ун бук1ана дида дирги гьесулги бакъан рекъелареблъи. Диралдаса 
Умайгьанатил г1амал эсие бокьана. Гьединго дидасан кканщинал гъалат1ал 
эбелалъ Умайгьанатиде рехана, Умайгьанатил квердасан угьарабги, букъарабги, 
къот1арабги, лъут1арабги - кинабго махщалил х1алт1и диде г1унт1изабуна. 
Рекъарабги берцинабги бук1инч1ищ жинди-жиндир г1айиб жинда-жинда 
баччизабизе ва жиде-жидер махщелги махщалил бет1ергьабазе тезе. Гьале, дир 
Зайбат, дунги тун, Айдемирица Умайгьанат ячиналъе ккараб сабаб. 

Гьеб заманалда нуц1ида к1ут1-к1ут1ула. «Умайгьанатг1аги гуродай» абун йортун 

ун, А с м а ц а нуц1а рагьула. Жиндир бук1ине кколеб формаялда м и л и ц и о н е р  

жаниве лъугьун вач1уна. Ал киналго, риххув ккун, ралагьун ч1ола. 

М и л и ц и о н е р  (Гъазидехун). Дур бит1араб ц1ар щиб? 

Г ъ а з и. Гъази. 
М и л и ц и о н е р .  Къурбанов Гъази гурищ мун кколев? 

Г ъ а з и .  Уха. 

М и л и ц и о н е  р. Мун ах1улев вуго милициялде. Г ъ а з и .  Ясалъул 
х1акъалъулъйщ? 
 М и л и ц и о н е р .  Кинай яс дуца абулей?  
Г ъ а з и .  Дир изнуги гьеч1ого, ун йиго Айдемирица дир яс ячун. 



М и л и ц и о н е р .  Гьеб х1алт1и дида лъаларо, мун 

милициялде ах1улев вуго. 

А с м а.  Ав милициялде щай, дир вас? 

М и л и ц и о н е р .  Гьеб иш дир гуро, начальникасда 

лъалеб батила. 

А с м а. Лъил васг1аги мун, гьедиг1ан гьайбатав? 

М и л и ц и о н е р .  Дир эменго гьеч1о, дида лъалелдего 

хун ватана. 

Гъази. Цо нухалъ Зайналовасул гъова вихьун вук1арав 

г1адин ккола дида мун!  

М и л и ц и о н е  р.  Вихьун йук1ун ватизе бегьула. 

Зайналов гьоболищ нужер? 

А с м а. Нижер рокъосаго чи гурищ, дир вас, эв! 
М и л и ц и о н е р .  Гьевги вихьана дида 

милициялде ах1ун. 
Г ъ а з и .  Эвги щайдай? 

М и л и ц и о н е р .  Батизе бегьула щибниги 
гьикъизе-ц1ехезе жо. Ну, вилълъа, вилълъа. (Гъази цеве 
къот1ула). 

Г ъ а з и  (къват1иве лъугъунаго). Дир гьеб портвел 
босе гьанибе, Асма! 

А с м а (портфель балагьулаго). Щай дуе гьаб 
кьвариг1араб?  

Г ъ а з и .  Гьелда жанир руго дир документал. 

Асма. Дур портвел гьаниб гьеч1о. 
Г ъ а з и. Гьеч1ого кибе эб унеб? (Вач1ун шкафалъул 

нуц1а рагьула). 

Гьениб жаниб ас сельпоялдаса босараб цо гури 

къат1ипадул бихьула. Милиционерасдаса бахчун, Асмаца гьеб 

жиндирго къвалакье ккезабула. 

М и л и ц и о н е р .  Гьаб щиб дуца бахчулеб жо? 

Асма. Гьаб цо гьадингояб кагъат буго, дир вас. 
М и л и ц и о н е р .  Кагъат гуро дица гьикъулеб 

бугеб? Кагъат т1ад жемараб жо щиб? (Асмахъа нахъе 
босун, жаниве ваккула). Агьа, гьале доб сельпоялдаса 
гьал къоязда жаниб т1аг1анилан абулеб бук1араб 
къат1ипа. 

Асма. Вай гуро, дир вас. Гьеб буго ясалъе парталалъе 
Айдемирица бач1араб жо. 

М и л и ц и о н е р .  Хъалиналъе бач1араб жо 
кколеб батилаха аб? 

Г ъ а з и .  Чеснислов, гьедин бач1араб жо буго. 

М и л и ц и о н е р .  Г1емер лъик1 раг1ула. Гьебги босизе ккола нилъеца. 
(Милиционерас гури къвалакъ ккола). 

Цеве Г ъ а з и г и къот1ун, ав уна, хадур ралагьун пашманго а л г и 
хут1ула. 

Пардав къала. 1940 

 

Суалал ва т1адкъай. 

1. Г1умруялъул кинал рахъал Ц1.Х1амзатил «Айдемир ва Умайгьанат» 
пьесаялъ жанибе бачунеб бугеб? 

2. Иисанасе хасиятал кинал рахъал пьесаялъулъ авторас къват1ир 
ч1вазарулел  ругел? 

3. Жив-жив героясе сипат-сурат гьабизе, Х1амзатица халкъияб к1алзул 
гьунаралъул асараздаса кинан пайда босуи бугеб? 

4. Нилъер заманалда «Айдемир ва Умайгьанат» пьесаялъул кинаб к1вар 
бугеб? 

5. Халкъияб к1алзул гьунаралъул асараздаса авторас пьесаялъул 
пасих1лъи ц1ик1к1инабиялъе росарал абиял, кицаби нужерго тетрадазда 
хъвай. 

 

 

 

 

       Г1УМРУЯЛЪУЛ    ДАРСАЛ 

Щибаб жо г1емерлъанаг1ан,  

Г1адат буго учузлъулеб, 

-Г1ажаиблъи, адаб кинаб,  

Г1емерлъидал хиралъулеб? 

Г1адан ракьа-гьаналъ гуро,  

Панзидаса ват1алъулев;  



Лъик1аб-квешалда г1уж балеб  

Г1акълу-тадбир къвариг1уна. 

Эбел-инсул адаб ц1уне,  

Ц1ик1к1арасул хъатир гьабе;  

Хъизан-лъимал, тарбия кьун,  

Тадбиралда ругьун гьаре. 

Мадугьалихъ гьуин вук1а,  

Гьалбадирилъ недегь вук1а;  

Мискин-пакъир рази гьаве,  

Язихъасда гурх1ел гьабе. 

Г1агаразулъ тамах вук1а,  

Тухумалъулъ х1ерен вук1а; 

 Х1ажатасе кумек гьабе,  

Квачакъасул х1урмат гьабе. 

Рекъал-бецал, заг1ипазде  

Зияратал г1емер гьаре;  

Заманаялъ мугъ рехарал  

Харабазда гурх1ел гьабе. 

Мунагьалда рак1 бух1арал  

Х1елмуялда жанир раче;  

Х1алуцараб ццинги къулч1ун,  

Къураздаса т1аса лъугьа. 

Дургун рак1 сук1арав гьалмагъ,  

Салам кьун, нечезе гьаве;  

Ццин бахъун, дулъ ригъаразда,  

Гъоркье-т1аде ваккун, к1алъай. 

Дурго раг1и рит1ухъ гьабун,  

Р1адамалгун къацандуге;  

Бергьарав чи къураб рагъде  

Къоно рич1изе лъугьунге. 

Рет1унеб рат1лидаса дур  

Т1абиг1ат берцинаб бук1а;  

Бицунеб раг1иялдаса  

Гьабулеб жо лъик1аб бук1а. 

Живго г1одовг1ан гьавурав  

Г1адамаз к1одо гьавула;  

Гьумер бит1ун к1алъалесде  

Кинавго чи мут1иг1лъула. 

Гьит1инал к1одо гьарулев  

К1удиязеги вокьула;  

Гьесул х1урмат гьабулаго,  

Гьит1иналги г1ун рач1уна. 

Адаб буго г1адамасул  

Г1умру берцин гьабулеб жо; 

Живго вахчун вук1аниги 

 Халкъалда гьев вихьулев жо. 

Хазина дур гьелъул бук1а,  

Бикъиялда х1инкъи гьеч1еб;  

Бикьанаг1ан г1емерлъулеб,  

Лъунаг1ан бак1 г1ат1илъулеб. 

Босе адаб — дурго ярагъ,  

Адаб ц1уне - дурго гьалмагъ:  

Мех баниги, херлъулареб,  

Мун хваниги, к1очонареб. 

Воре, ч1ух1и г1одоб рехе,  

Г1адамазул къимат гьабе;  

Г1амал гьит1инавлъун вук1ун,  

Гьалмагъзабазе рух1ги кье. 

Дулъ гьеч1еб рецц гьабунилан,  

Гьелдаса, воре, вохуге;  

Бугеб г1айиб рехсонилан,  

Вихха-хочунги лъугьунге. 

Живго жиндие г1урав чй  

Г1адамазе басралъула;  

Бохараб гьумер бугесул  

Гьалмагъзаби г1емерлъула. 

Гьуинаб раг1и бицани,  

Г1адамасул рак1 батула;  

Рак1ги кверги г1ат1идасул  

Г1умру берцинаб бук1уна. 

Киг1ан уяб бук1аниги, 

Мунго дуцаго веццуге; 

«Дун», «дне», «дир», «дица»-йилан, 

Ц1ек1ал раг1аби рицунге. 

 Халкъалдаса т1адег1анлъи  

Т1алаб гьабизе лъугьунге;  

Вортани бохдул унтулеб  

Борхалъиялде вахунге. 

Бараб ах1улъ ях1 рехуге,  

Виххич1ого, цо х1ал ккун, ч1а;  

Х1амабагьадурлъи гьабун,  

Балагьазда данде унге. 

Дуда бацизе к1олареб  



К1алт1уги рагьуге дуца;  

К1алалъ бичизе к1олареб  

Гарац1ги бухьунге дуца. 

Мун лъаларев чи гурилан,  

Кутак бихьизе гьабуге;  

Бихьилин, раг1илин абун,  

Г1адамазе х1инкъи кьоге. 

Чияца къанц1улеб х1алалъ,  

Ц1акъго виччунги вук1унге;  

Къокъидго векулеб куцалъ,  

Квешго вакъванги вук1унге. 

Г1адамасул т1адег1анлъи  

Раг1ад г1адаб жойин бугеб,- 

Мун вортанаг1ан, лъутулеб,  

Мун лъутанаг1ан, бортулеб. 

Рек1ел гьава ч1арбида лъе,  

Гьагаб г1амал х1ат1икь т1аме;  

Рецц къвариг1араб напсалда  

Босун гъванщилъ бак1аб зар лъе. 

Воре, дуца гьалмагъасе  

Щибниги зарар гьабуге,  

Зулмуялъ дур г1умруялъул  

Порхъаби рук1к1инарулеб. 

Мазлумасул рек1ел унти  

Тушман ч1валеб ч1ор бук1ин лъай,  

Ятимасул берзул маг1у  

Загьру бук1ин к1очон тоге. 

Воре, дуца цого к1алдиб  

К1иг1аркьелаб мац1 хьихьуге;  

Мац1алда ракьа гьеч1илан,  

Бокьанщинабги бицуш'е. 

Бицунеб дур раг1иялда  

Г1акълу цебе ккезе гьабе;  

Ца таралъ мег1ер толелъул,  

Г1антаб хабар хулжиниб лъе. 

Воре, дурго балъгояб иш  

Чияхъе ц1унизе кьоге,- 

Дуца къват1иб гъураб раг1и 

Г1адамаз жаниб толаро. 

Г1иналъ къабул гьабулареб,  

Гьодораб раг1и бицунге; 

 Бицунаго цадахъ велъун,  

Лъик1аб хабар хвезабуте. 

Дурго пикруялда мугъ ч1ван,  

Мушавара рехун тоге;  

Нахъе боссе кколеб раг1и  

Г1адада кьвагьун биччаге. 

Ахир дурго рак1 бух1улел  

Х1орал къот1аби гьаруге;  

Х1ал к1оларел бак1ал ишал  

Рак1алда раччизаруге. 

Чияр рокъоб бихьараб жо 

 Къват1иб бицине лъугьунгё;  

Лъалеб бугилан, кинабго 

 Кинасего бикьун кьоге. 

 Воре, раг1анщинаб хабар  

Г1адамазеги тьурщуге;  

Г1емерисеб аслу гьеч1еб  

Гьабихъа хабар батулин. 

Г1адамаца бицунелде,  

Данде ч1ун, къецги гьабуге,  

Дадил ургъел, аби буго,  

Г1оркь ккураца гьабилилан. 

Воре, г1адамал ругелъуб,  

Г1инде къулун, щурщудуге,  

Щибниги до макруялъе  

Батилилан ккезе гурин. 

Г1ундул к1и-к1и рижун руго,  

К1алъалеб мац1 цох1о буго;  

Бицен г1емер гьабич1ого,  

Г1енеккизе ругьун гьаве. 

Дурго гъванща бухулеб мац1,  

Рахасги бан, жаниб хьихье;  

Халкъалдехун бугеб жах1да  

Жулица къват1ибе лъухье. 

Гаргади г1арац батани,  

Г1инт1амун ч1ей месед буго,- 

К1алдисан араб раг1иялъ  

Ахирги мун лагълъун ккола. 

Напсалда квелъ базе к1вани,  

Мунг1ан гучав герой гьеч1о;  

Мац1алда кверщел гьабуни,  

Дуде щварав х1аким гьеч1о. 



Гуллил ругъун г1емерисеб  

Моц1идасан сахлъун уна,  

Мац1алдасан щвараб ругъун  

Щибуниги сахлъуларо. 

Г1акълу буго г1адамасул  

Г1аданлъи- жинда бараб жо,  
Бит1арабгит1екъабги жо  

Жанисан бихьулеб мат1у. 

Гьеб жаниб гьеч1еб бет1ералъ  

Х1ат1ал сваказе гьарула,  

Х1акъабги бат1улабги иш  

Бат1а гьабизе к1оларо. 

Воре, гали босилалде,  

Цин ч1олеб бак1 х1адур гьабе;  

Рукъ ккун вахъиналде цебе,  

Мадугьаллъи лъазе гьабе. 

Жидерго ургъел бикьулеб  

Агьлуялде т1аде унге;  

Эз бицунеб хабаралде  

Хъаравуллъиги гьабуге. 

Ах1ич1ого чияр кванде  

Кету г1адин ваккаруге;  

Дур ихтияр гьеч1еб рокъоб  

Хважаинлъйги гьабуге. 

Мекъса раг1и бицунев чи  

Рит1ухъ гьавун, т1ад рекъоге;  

Т1екъаб х1алт1и гьабулевги,  

Гьумер бух1ун, нечезаве. 

Дуда лъалеб хабар бицун, 

 Цогидав чи к1алъалелъул,  

Лъалареб ххвел гьабун, дуца  

Хабаралде лъик1 г1инт1аме. 

Г1адамазде рохел щвани,  

Щибго х1алхъублъи гьабуге;  

Х1асад буго г1адан ч1валеб  

Ч1ег1ераб гьве, гьеб нахъе гъе.  

Чияде балагь бач1ани,  

Гьесда х1алхьун, рак1 бохуге; 

 Бадибч1вай хехго бихьулин,  

Хъубаб г1амал г1одоб рехе. 

Воре, гьурмал лъимги бичун,  

Лъиданиги жо гьаруге, 

 Рощногох1да батаниги,  

Х1икмат босич1ого тоге. 

Вакъич1ого квен кванаге,  

Кеп щвеч1ого, велъанхъуге;  

Кинасдаго х1алги рекъон,  

Х1елх1елчилъунги вук1унге. 

Бечедав чилъун вук1ине,  

Нахърателалги гьаруге;  

Бугелда рак1 рази гьабе,  

Гьебин бечелъи бук1унеб. 

Воре, дурго ресги бахчун,  

Чиядаги ч1унч1удуге;  

Чарал маргьабиги рицун,  

Гьалмагъзабиги х1улуге. 

Дур агъаз гьабуларезде  

Ургъалабиги рикьуге;  

Рокьукъав тушманасдасан  

Кумекалде хьулги лъоге. 

Г1акъиласе вижараб ракь  

Рух1алдаса хиралъула;  

Ват1ан ц1унулаго хварав  

Хабалъги ч1аго вук1уна. 

Воре, гьудул-гьалмагълъун дур  

Гьагав гъалайчи вук1унге;  

К1иго гьумер бугесдехун  

Хурхен, рухьенги гьабуге. 

Цо саг1аталъ мац1ихъанас  

Моц1ил питна т1аде ц1ала;  

Гьит1инаб цо раг1уда т1ад  

К1удиял рагъал рижула. 

Г1адамазул хасиятал 

Сахал рихьун гъорлъа хъирще; 

Рак1 рекъарал т1абиг1атал, 

Т1ад квер ч1ва-ч1ван, ч1аран росе. 

Х1ажат гьеч1ел хабаразда  

Хадув лъугьун, ц1ехолдуге;  

Ц1огьол гьалмагъзабаздехун  

Рек1елгъеялги гьаруге. 

Дургин бакъан рекъоларев  

Къайицадахълъун гьавуге;  



Къвариг1индал дуй ватулев  

Тушманлъиялъеги ккоге. 

Воре, чадил гьудуллъиги  

Гьанал вацлъиги лъан бук1а;  

К1ал бахьинаб, махьа хъубаб 

Борхьил мурад бич1ч1ун бук1а. 

Балагьазде дандч1вач1ого,  

Гьалмагъасе къимат кьоге;  

Къали ц1амул ч1ик1ич1ого,  

Гьудуласдаги божуге. 

Воре, дуца гьалмагъасе,  

Гьев рехизе, гвенд бухъуге;  

Бухъаралъув мунго ккола,- 

Кици гьедин бач1ун буто. 

К1иго гьудуласда гьоркьоб  

Гьел барщизе рищни хъваге,- 

Ахир к1иявгоги рекъон,  

Дур мукъулукъ кквезе буго. 

 Воре, гурел багьназдалъун  

Гьудул-гьалмагълъи биххуге,  

Цо-цониги мунагь гьеч1ев  

Гьалмагъ дуда ватиларо. 

Гьац1улъ х1еги х1анилъ расги  

Камуларин аби буго,- 

Кинабго рахъ рекъарав чи  

Къанаг1атги вук1унаро. 

Бищун рик1к1адаб сапаралъ  

Унев чи щиван гьикъани,  

Ункъабго бук1он бит1арав  

Гьалмагъ ц1ехолев чи ккола. 

Г1агарлъиги къот1ун уна,  

Къайицадахъал риххула,  

Рак1 жубарав гьудул-гьалмагъ  

Дур кваранаб кверлъун ч1ола. 

Ях1 бергьарас жиндасаго  

Гьалмагъзаби цере ккола,  

Гьезул мурад ц1унулаго,  

Ц1адай жанивги к1анц1ула. 

Цо тушманги г1емерилан,  

Азарго гьалмагъ дагьилан,  

Ц1акъ гъваридаб раг1и бугин,  

Гьелъул маг1на лъазе ккела. 

Х1икмат буго г1адамасул  

Г1инда базе рекъараб жо,  

Г1акълуялъул бет1ергьабаз  

Хазинаде ц1унараб жо. 

Заманаялъ г1адамазе  

Г1емерал дарсал ц1алула;  

Г1акълаби данде рехани,  

Бахчарабги загьирлъула.  

Лъик1аб г1амал гьабулесул  

Г1умруялда баркат лъола;  

Г1ет1 баккич1еб бет1ер ахир 

Бат1аргьиналъ къазе ккола. 

Макьу гьуинал беразда  

Сардил халалъи лъаларо;  

Зодихъ ц1ваби рик1к1инч1езда  

Раглил бусен ч1алг1унаро. 

Дурго малъаца г1адинан,  

Дур мугъзал гьод хъасуларо;  

Хъизаналда аск1об г1адин,  

Рек1ел ч1оло бит1уларо. 

Реч1ч1унилан панкъидаса  

Гьаби нахъе лъутуларо;  

Рищват босун ругьуназда  

Гьелъул хъубаб мах1 лъаларо. 

Мискинлъиялъ г1адамазул  

Г1узраби загьир гьарула,  

Г1арцул мугьазул звархиялъ  

Гьезул мунагьал чурула. 

Х1акъаб раг1и къабулав чи  

Къацандизе лъугьунаро;  

Лъаларев чи вуц1ц1ун ч1ани,  

Жаниб хилапги кколаро. 

Тушманлъиялде лъугьине  

Ц1акъ бигьаяб амру ккола,  

Амма элдаса вахъизе  

Нахъа г1емер зах1малъула. 

Ццин бахъун абураб раг1и  

Г1узрабаца бац1ц1унаро;  

Г1одов виччан х1алт1арасул  

Зах1мат нухда хут1уларо.  

Халатаб къот1иялдаса  

Къокъидго нахъч1вай беццула;  



Цо раг1и баччун ч1еч1есда  

Г1емер раг1аби раг1ула. 

Жидерго г1айибал лъазе  

Г1адамазе зах1малъула;  

Х1ажат гьеч1еб раг1удаса  

Мац1 ц1унизе ц1акъ бак1лъула. 

Бегун г1ураб гъалбац1алде  

Г1иял гьве т1аса бищула;  

Балагьазда данде ч1вайдал,  

Чадил гьудул ват1алъула. 

Рокъов къолохъан лъугьани,  

Лъимал кьурдухъаби ккола;  

Кьурса г1одоб ц1ц1е к1анц1ани,  

Хадуб бурут1ги к1анц1ула. 

Сард ал, къоял къинал жалин,  

Жаниб бугеб т1инч1 лъаларел,  

Т1ат1ала квер лъун ч1еч1ого,  

Щвараб жигар бахъун, х1алт1е. 

Рук1а-рахъиналда жанив  

К1вар гьабич1ого вук1унге,- 

Гьабизе лъани - квасги гьеб,  

Кваназе лъани - нахги гьеб. 

Гьабулеб х1алт1иялде мун  

Х1елекогун цадахъ вахъа,- 

Радал вахъарасул кьег1ер 

 Ц1уяб абун аби бугин. 

Аманатал хвезарулел  

Хиянатазда рек1унге;  

Халкъалъулго божи хварал  

Божударек1к1ал гьаруге. 

Воре, мекъаб кверги бегьун,  

Гьит1инаб жоги босуге,- 

Цебе хоно бикъарасин  

Хадуб г1анк1уги бикъулеб. 

Хъизаналъул г1унгут1аби  

Г1адамазеги гьурщуге,- 

Дуца квер к1обок1унилан,  

Килищ г1одоб бортулареб. 

Воре, дурго бадиб унеб  

Ч1алуги бихьич1ого, мун  

Чияр бадиб унеб расул  

Ургъел гьабизе лъугьунге. 

Дурго бахьи бугеб г1умру  

Хьулаз лагълъун кквезе тоге;  

Бугелда рак! рази гьабун,  

Уздензабазда гъорлъ вук1а. 

Воре, пДакъго кутакалда  

Квенч1ел ч1ехьезе лъугьунге;  

Квер бук1арав, к1ал гьак1к1арав  

Гьоролчулъунги вук1унге. 

Рукъ бакъараб садакъаялъ  

Сахаватаб ц1ар босуге;  

Сабру гьабизе зах1матаб  

Рук1а-рахъин рик1к1ад гьабе. 

Сапаралде вахъаралъуб  

Хъизан-лъимал к1очон тоге,- 

Бакъвараб гамач1 босунги,  

Сайгъат камун, нахъ вуссунге. 

Воре, ц1акъго рачел чучун,  

Чохьой хъулухъги гьабуге,—  

Гажаца бессаралдаса  

Квераз бессараб лъик1 рет1ел 

Воре, рияъ рик1к1ад гьабе,  

К1вараб кумек балъго гьабе, 

Гьабураб жо бадиб ч1ваге,  

Чияр лъик1лъи к1очон тоге. 

Боц1удаса т1ок1лъи бикье,  

Мац1алдаса т1ок1лъи бахче;  

Бокьич1они, кьеч1ого те,- 

Кьураб жо нахъе босуге. 

Воре, дарманалда божун,  

Дуца загьруги гьекъоге;  

Къаникь бет1ер шапизег1ан,  

Тушманасдаги божуге. 

Адабиял дарсаздасан  

Данде гьабун хъвараб назму  

Гьаб бак1алда лъуг1араблъун  



Бегьула гьанже рик1к1ине. 
1948 

Суалал ва т1адкъаял. 

1. Поэмаялъулъ Ц1адаса Х1амзатица 
г1умруялъул кина-кинал рахъал аслияб къаг1идаялъ 
жанире рачун ругел? 

2. Нужеда Ц1адаса Х1амзатго г1адав цогидав 
маг1арулазул насих1атчи лъалищ? 

3. Кин нужеца рик1к1унеб ч1ух1и, г1адамал 
берзукь рихьи, цох1о жиндирго пикру бит1ун 
бугилан лъугьин - инсанасул лъик1аб рахълъунищ 

яги г1унгут1ийищ? 
4. Лъалареб, божи гьеч1еб, уябищ яги гуребищали хал гьабич1ого, 

рак1алде щванщинаб бицун, пудари инсанасул кинаб г1амаллъун нужеца 
рик1к1унеб? 

5. Г1абдалас харбиде гьедун байбихьула, г1акъилас цин цебе кици 
т1амун, байбихьула абурал халкъиял раг1аби кин нужеда ричЫулел? 

6. Кинав чиясда халкъалъ к1игьумерилав чийилан абулеб? Гьесдехун 
нужерго гьоркьоблъи кинаб бук1унеб? 

7. Халкъиял к1алзулаб гьунаралъул асараздаса поэтас кин пайда босун 
бугеб? Нужерго тетрадазда Х1амзатица, жиндирго калам берцинлъизе, 
пасих1лъизе, маг1наялъул рахъалъ гъварилъизе, асар т1олабго халкъалде 
буссараб бук1ин бихьизабизе х1алт1изарурал кицаби, абиял, афоризмаби 
хъвай. 

п

«СУЛАХЪАЛЪ   НУПЛЪИ   ГЬАБУЛА» 

РОМАНАЛЪУЛ  БУТ1АБИ 

Кьода нус 

Хасалихълъи т1аде щвана. Ц1ад нахъаса къот1ич1ого, щенелеб бук1ана. 
Чорхолъе бортулеб г1адаб квачараб гьури пулеб букХана. Къаси 
кваназеги кванан, Юсуп, жйндир г1адат батухъе, х1ул-х1улараб хъабчилъ 
гъасда гьапуллъун ккана, Аргъутин абуни, нуц1ик1алт1а бегизеги бегун, 
ц1одорго сардил ч1инхъиялъухъ г1енеккун ч1ун бук1ана. Аргъутицаги 
Юсупицаги цадахъ г1емерал сонал рана. Цо заманалъ Аргъут Парашил 
г1иял рехъаби ц1унун букХана. Цинги, гьой херлъараб мехалъ, гьеб 
азбаралъуса къват1ибе бачахъана ва г1емераб мехалъ гъаримго, жанйбе 
сверизе бак1ги гьеч1ого, къват1ал тирулеб хут1ун бук1ана. Лъималаз, 
хадур лъугьун, балъаргъун, гьелде ганч1ал ралаан. Цо нухалъ росу 
раг1алде лъутараб Аргъутида данде ккана Юсуп. Къот1араб рач1ги 
хьваг1езабулаго, гьой, рак1 гурх1иледухъ, ц1ир-ц1ириялда Юсупил 
х1ат1азда лъурун ч1ана. Янгъизав Юсупица жанибе лъугьине бак1 
гьеч1еб гьой беэдана, ва гьеб къоялдаса нахъе ал ц1идасан цадахъ 
бет1ербахъи гьабизе лъутьана. Юсупица жиндирго мискинабго квен, 
к1их1и бащад гьабун, Аргъутие кьолаан, ва г1емерисеб мехалъ гьав 
гьебгун гаргадулаан. 

- Гьей, Аргъут, Аргъут,- ан абулаан Юсупица,- херлъун руго нилъ. 
Рак1алда бугищ дуда доб муг1руздаги хъутабаздаги г1иял рехъабигун 
нилъ хьвадулел рук1араб куц? 
Чан нухалъха циялгун дандч1варал! Дуца гъанкъаралщинал бац1азул 
бицун пайда щиб гурин. Гьале гьанже херлъараб мехалъ, нилъ лъиениги 
х1ажат гьеч1о, х1алица нилъерго рукьби хинлъизарулел руго. Гьеч1о 
гьанже дурги дирги, аби батухъего, я талих1, я бет1ер бегьизе бак1. 

Гьайгьай, х1ул-х1улараб хераб гьой гьедиг1анго тулакаб бук1инч1о, 
амма бук1инч1они щибха, гьелъул ц1одораб г1иналда киг1ан дагьабги 
ч1инхъи paг1yлаан; Аргъутица жиндирго х1апиялдалъун кидаго 
лъазабулаан Юсупида кьода аск1ове щив вук1аниги чи вач1ун вук1ин. 

 



Гьойкьа х1инкъун, г1емерисезда, Юсуп вач1инег1ан, кьо бахине 
к1олароан. 

Хаслихълъиялъул бец1лъиялъ къаси сверухъ бугебщинаб жо 
бахчараб ва Сулахъалъул лъимги ццидалго хъудулеб бук1араб 
цо сордоялъ нуц1ик1алт1а бегун бук1араб гьой, циндаго т1адеги 
борхун, к1анц1ун бахъун кьодухъе ана. Гьелда чол т1варкъи 
раг1улеб бук1ана ва хеккого рихьана кьодухъе г1агарлъулел 
ругел рек1арал. Гъулгъулиялда гьеб рокъобе жанйбе бортун 
бач1ун, Юсупида аск1об ч1ана. Макьидасанго к1удияв чи 
рек1еда ватулев вук1инч1о, сунца гьвел рах1ат хвезабурабали, 
гьав, ццин бахъун, хичизегицин хичана гьведе. Амма Аргъут 
рак1 г1агарун ч1еч1о ва теч1ого гьелъ Юсуп къват1ивехун 
ц1алев вук1ана. 

- Щиб дуе лъугьараб жо, Аргъут? - абун г1ажаиблъана 
Юсуп. 

Мугъзал унтиялъухъги г1енеккич1ого, хъаравул х1алицаго 

т1аде вахъана, фонаралъул пильта бит1а-бишизабуна ва 

расги бокьуларого, Аргъутида хадув вилълъана. Рагьу 

бахарабго, Юсупида кьоде г1едег1ун вач1унев к1иго 

рек1арав вихьана. Гьез хехго чодаса бахъун бач1ана к1иго 

къандалъо ва кьода бугеб карт1инир жанире руг1ун 

ралагьизаруна. Юсупица цо чанго гали бахъилалдего, 

гьел,к1анц1ун чуяздеги рахун, бец1лъуде т1ерхьун ана. 

Гьел, буртабиги рет1ун, башлихъалги ран, ругоан. 
Юсуп кьодухъе г1едег1ана. Гьес мух1канго лъалк1алъухъ 

хал гьабуна, гьале гьабсаг1аталда гьел щалали: лъаларел чаг1и 
рук1араб бак1алда, г1ажаибаб жо буго, кьода чол щанк1лазул 
лъалк1 бихьулеб гьеч1оан. Г1одове къулараб мехалъ, 
хъаравуласда цо чанго бидул т1ири бихьана, бит1ахъе гьеб 
карт1ихъин абуни гьасда батана хонжрол лъаликь лъолеб нус, 
г1едег1арал рек1аразда к1очон гъоркь хут1ун батизе кколаха. 

Лъалк1ил мах1 сунт1араб Аргъутида бидул мах1 лъана, ва 
гьебги, зодихъе к1алги бит1ун, халатбахъун рурудана. 
Цодагьабго заманаялъ кьодухъги ч1ун, Юсуп жиндирго 
хъошниве т1ад вуссана. 

Гьаниб гьас ц1адаре рехана ц1оросаролъил х1ок1ал, ва 
гьелъул ц1адул канлъухъе гьав жиндаго батараб нусалъухъ 
мух1канго хал-шал гьабизе лъугьана. Гьелъул балалда гьасда 
бихьана жиндаго лъалеб мугьру. Гьеб бук1ана хунжрузул устар 
Маххуласул мугьру. Юсупихъан ах1ун борч1ун ана: 

- Гьалдасанали нилъеда лъалебин нусалъул бет1ергьан 
щивали! 

Гьеб пикруялъ рак1 парахалъизабурав г1адин лъугьана Юсуп. Гьев 
жиндирго т1ингъилъ дагьавги лъик1 гура-шурана ва гъасде г1агардег1анги 
къана, амма гьеб сордоялъ гьасда, щиб гьабуниги, макьу щвеч1о. 

...Куракул ахал завалалда т1егьан рук1ана, ц1олбол гъабу 
г1урччинлъун ана. Гьороца т1езарурал хъах1ал ва баг1аркьерал т1огьол 
т1анхал терелаго, ххенелаго гьогьаб ракьалда рещт1унел рук1ана. 
Гъут1бузда цо-цо нахъе ккарал т1угьдул рагьулел ругоан. Найил зузуй 
бук1ана. Куркьби хехал милъиршаби ахазда т1ад, ц1олбол гъабуялда т1ад 
т1ут1азда хадур лъугьун ругоан. Г1ат1идго т1ибит1араб Сулахъалъул 
к1удиял ганч1азда гьоркьор кваналел ругоан ц1ц1аниги бурт1алги. 
Г1одобе бет1ерги къулизабун, цо ганч1ида т1ад г1одовги ч1ун, пашманго 
вехьасул щвант1ихалъул гьаркьихъ г1енеккун ч1ун вугоан Юсуп. 

Гьесул х1ат1азда аск1об, квач1алъ беразде раг1адги гьа-бун, бегун 
бук1ана Аргъут. 

Анц1ила анкьго сон барав, т1ипало бараб г1адаб гьу-мералъул, бозил 
гурдеги рет1арав, рукъалабазул ц1ураб игарбалги бугев гьит1инав вехьас, 
хисда-хисда х1ат1алги лъун, г1одовги вук1ун, муц1идал к1ирек1арал 
лалабазда килщал г1едерго расандизарулел ругоан - гьес рак1 

пашманлъулел бакънал рачунел рук1ана. 
Вехьас г1ажаибго берцинго пулел ругоан лалаби - гьезул гьаркьихъ 

киналго муг1рулги, к1к1алалги, хъит1алги г1енеккун ругилан кколаан; 
х1анч1азул ч1ирч1ири къот1ана, на кинабго сверухълъиялда т1ад, 
кинабго жоги х1айран гьабулаго, лъедолеб бугоан лалабазул пашманаб 
бакъан... 

Г1емер бат1и-бат1ияб хабар т1ибит1ун бук1ана г1адамазда гьорлъе 
къаларев ц1ц1анавехь Ах1мадил х1акъалъулъ. Гьев г1емер к1алъа-ралъай 
гьеч1ев чи вук1ана, амма гьесда лъалаан лалабазул мац1алда рохелги, 
пашманлъиги, рокьиги, т1абиг1аталъул берцинлъиги бицине. Жиндирго 
бакъназ гьес г1енеккарал чаг1азулъ пашманлъи бижизабулаан, рохелги 
лъугьинабулаан ва г1ишкъуги ккезабулаан. 

Лалабазул ахириял бакънал кибалиго рик1к1ада к1к1алабахъ т1аг1ун 
ана. Бет1ерги к1ибик1изабун, пашманго, Юсупица абуна: 

- Огь, Ах1мад, Ах1мад! Дуца дир - херав чиясул рак1 
багъа-башаризабунаха. Дуца бице, гьудул, лъихъг1аги 
гьедиг1ан пашманго дур лалаби г1одулел ругелали? 

Ах1мадица гьурмадаса т1огъроца г1ет1 бац1ц1ана ва, жиндихъ 
г1адамал г1енеккилелилан х1инкъарав чи киниги, нахъехунги валагьун, 

бигьа гьабун гьес абуна: 
- Балагьея, Юсуп-даци, дица гьеб бакъан бахъана гъоркьисала 

хаслихъе цо сордоялъ дидаго бихьараб жоялъул 



х1акъалъулъ. 
Вихха-хочун, маг1у хуларал бералги къапезарулаго, 

к1удияв чи г1олохъанав вехьасда бадиве валагьана. 

- Ах1мад, дир вас! Щибилан дуца абураб? Хекко бице 

щиб гьеб дуда бихьараб жояли? 

- Гьеб щиб, Юсуп-даци? Дида рак1алде ккун бук1ана дида 
бихьараб жо дудаги лъалебилан. Доб сордоялъ мун, чирахъги 
босун, кьоде вач1ун вук1анагури, дунин абуни, хъошда нахъа 
вахчун вук1ана, дида дол г1адамалги лъана. 
- Щайха мун гьанжелъаг1ан вуц1ц1ух1ун ч1ун вук1арав?    
Г1емер пикру гьабуна дица, щиб гьабилебали лъаларого. Доб 
мехалъ дун нахъаса къот1ич1ого духъе вач1унаан ва щибаб 
нухалъ дургун к1алъай гьабизе гьесунги вук1ана. Амма дида 
мун вуц1ц1ух1ун ч1ун вук1ин бихьана. Дица пикру гьабуна: 
херав Юсуп вуц1ц1ун ч1ун вугелдаса нахъе, дуцаги, Ах1мад, 
к1алалда к1улал райилан абун буго Аллагьас. Гьале гьаб жакъа 
гурони... 

- Бице хехго, щал дол рук1арал? 
- Дида вихьана Мурадги Хъиличги. 
- Гьединищха! - абун гьаракь борч1ана Юсупил. 

- Доб мехалъ дун ц1ц1аназда аск1ов бит1ахъе Ахъсуялъул 
кьурда т1аса нохъода сордо бан вук1ана,- абун хадубги бицине 
лъугьана Ах1мад. - Цинги сардилъ, гьанжего-гьанже дун 
гъапуллъулев вук1аго, нохъодул к1алт1а регун рук1арал дир 
ц1ц1ани цойидасанго, к1анц1ун т1адеги рахъун, рихха-хочун цо 
рахъалдехун к1анц1ана. Дун, т1адеги вахъун, бигьа гьавун 
нохъодаса къвайиве лъугьана: бац1цин гуродай, цощинаб, 
терелеб бугеб абун рак1алде ккана дида. 
Балагьана: бит1ахъе дида хьибилалдехун ч1ун рyro буртабиги 
рет1арал г1адамал. Дун т1епун ч1ана, рек1аралин абуни, 
чуяздаса гъоркье рещт1ана, ва гьез гьел нохъоялда 
аск1об бук1араб цо гъот1одехун рухьана. Гьел цодагьаб мехалъ 
ч1ана, щибниги жо раг1улищали г1енеккарал киниги. Цинги 
бигьа гьарун гьел Г1узайирил ах бугеб рахъалдехун ана. Дида 
циндаго бич1ч1ана гьал чаг1аца цо кинабалиго квешаб жо 
гьабун бук1ин. Иях1-миях1 гьабун дун, хъурщун гьезда хадув 
ана... Гьеб сордоялъ дун нуг1лъун ккана Маххуласул вас 
Камилги Г1арашил яс Нафисатги ч1ваялъе. Щиб дица гьабилеб 
бук1араб? Гьезул рук1ана хунжрулги тунчулги рарав ункъояв. 
Дун, ах1и базе, росулъе векеризе гьесун вук1ана, амма заман 
г1еч1оха. Доз, цох1о гуллацин кьвагьич1ого, иш лъуг1изабуна 
Камилилги Нафисатилги, гьезул къаркъалаби жанир ругел 
къандалъабиги чуязде рахинарун, кьодухъехун ралагьун ана. 

Гьезда хадув вилълъана дунги... Дица дида бихьараб жоялъул 
х1акъалъулъ лъиданиги ц1ар бахъич1о, амма лалабаз бачине бакъан 
бахъана. 

Херав Юсуп вуц1ц1ух1ун вук1ун, ганч1идаса т1адеги вахъун, 
г1урул раг1алдехун вагъарана. Гьесдаго хадуб гьел-гьелиялда Аргъутги 
ана. Пашманал бераздалъун полпил ц1ураб чвахиялъухъги валагьун, 
г1емераб мехалъ гьенив лъеда аск1овги ч1ун, к1удияв чияс пикру 

гьабуна: 
          «Жидеего  лъугьине  бугеб жо  цебеккунго  лъалеб бук1арабани, 
щибдай г1адамазе лъугьинаан? Вай, Аллагь, Аллагь, унго, дунялалда бугеб 
т1екъаб г1умруха! Гьале Г1умарги Камилги к1иго гьудул вук1ана, гьел 
жеги г1емерал соназги ч1аго рук1ине бегьулаан. Гьез дуниял тана бечедал 
ва къуватал г1адамазул ццидалаб мурадалъе г1оло. Г1умруялъул к1удияб 
чвахиялде щвезеги к1веч1ого, ракъварал г1исинал иццал киниги, къун 
т1аг1ана гьел. Киг1анха гьединал къарал   иццал ругел гьаб дунялалда! 
Вай, Аллагь, цо-цоязе дуца бечедаб ва аваданаб г1умру кьун буго, цо 
цоялин абуни, дуца дурго гурх1елалдаса мах1рум гьарун руго... Мун т1аса 
лъугьаха, х1алк1олев бет1ергьан, херав дир мунагьал пикрабаздаса...» 
Камилилги Нафисатилги х1акъалъулъ Юсупил пикраби Сулахъалъул 
бихха-хочараб лъим кинигин чвахун унел рук1ана... 

Гьит1инаб заманаялъ, мутаг1илзабилъун ругеб мехалъго, 
гьудуллъи ккана росулъго бечедал г1ияхъабазул лъимал 
Г1абдурах1манил ва Г1арашил, гьел г1ел бащадал чаг1и рук1ана. 
Г1абдурах1манилги Г1арашилги к1иго к1удияб ту-хумалъул, 
гьудуллъиги г1елалъ г1елалъухъе кьун бач1ана. Гьел цоцазе 

г1агарлъана, рохалил къоял ва пашманал къоял цадахъ данделъун 
т1орит1улаан, даг1бадулаан ва, г1адатлъун батухъе, рекъелги 
гьабулаан. 

Г1абдурах1маница росулъ г1араб ц1али лъуг1изабураб мехалъ, 
инсуца гьев Бухараялде вит1ана, ва гьениб гьесие г1арабиязул динияб 
лъай щвана. Росулъе т1ад вуссараб мехалъ, жеги г1олохъанго вук1аго, 
гьев къадилъун тана. 

Г1арашидайин абуни, цудунго эменги хун, ц1алун лъай босизе 

к1веч1о, ва гьевги г1ияхъанлъиялде машгъуллъана. Цинги х1акимзабаз 
гьев росдал бегавуллъун тана. Маг1арулазул восстание мерхьиналда 
гъорлъ жигараб г1ахьаллъи гьабура-лъухъ, Г1араш-наибилан абураб, 
т1адег1анаб ц1аралдалъун 

К1одо гьавизе лъугьана. 

Г1абдурах1манил ва Г1арашил гьудуллъи соналдаса со-налде 

щулалъулеб бук1ана. Гьел т1адаб налъи т1убазабизе Маккаялде 

щвана, ва гьелдаса хадуб, х1урмат гьабун, гьезда «х1ажи» абун ц1ар 

абизе лъугьана. 
Цо нухалъ, г1орц1изег1ан беэнаб квенги кванан, гьу-дулзаби 



Г1абдурах1манил ахикь т1ансаялда т1ад х1алхьуда рук1ана. 
Г1аркьахараб каругъвет1алдаса т1ансаялде т1аде 

гъун бачхунеб бук1ана барщараб кару. Бакъалъ ц1обтун 
бух1изабулеб бук1ана, ва г1иц1го гъот1ол раг1дукь гурони 
гьогьен бук1инч1о. Г1арашицаги Г1абдурах1маницаги жидерго 
хъах1ал гужгатазул к1ич1ал рич1ана, ва рах1аталъе хьалбакь 
х1улидал къандалъабиги лъун, рази-ракиго хабар-к1алалда 
рук1ана. Гьенивго векердахъилев вук1ана Г1абдурах1манил 
лъабго сон барав вас Мурад. 

Гьудулзабазул хабар цо киналиго дандего кколеб бук1инч1о, 
бак1лъарал берзул т1елхал кидаса-кидаги данде рек1унел 
рук1ана, амма тату бахъарал т1ут1аца кинго кьижизе толеб 
бук1инч1о. Бук1унбак1алда ч1вархан надалда хъатги кьабун, 
Г1абдурах1ман-Х1ажица абуна: 

- Вай, вай! Щиб, вац ле, нилъеца жеги гьанжелъаг1ан дургун 
к1алъай гьабич1еб? Аллагьасх1аги дир цо ц1акъаб пикруйин 
ккун бугеб. Нилъ бечедаб ва талих1 бугеб г1умруялда руго ва 
нилъеца нилъерго гьудуллъи ва г1агарлъи халат гьабизе ккун 
буго. Дир вуго вас, дур йиго яс. Нилъерго гьудуллъи 
г1агарлъиялде сверизабунгут1изе нилъее къвариг1араб жо щиб? 

Г1арашида гьаб пикру ц1акъ ургьиб рекъон ккана, ва 
гьудулзабазги г1емер халат гьабич1ого, къан ккун цоцазул 
кверал росана, ва раг1иги кьуна, к1удиял г1уралго, Мурадги 
Нафисатги данде гьаризе. Къот1и щула гьабиялъе гьез, бил лъун, 
релъарал мугжузда квералги рахъун, абуна: 

«Аллагьас хъван батагиха нилъер мурад т1убазе ва г1емерал 
соназе нилъер г1агарлъи щулалъизе!» 

Гьединаб къаг1идаялъ, кинида йигеб мехалъго, Нафисат 
Мурадил абурайлъун ккана. Гьеб т1олго росдадаго лъалаан. 

Мурад г1ун вач1унев вук1ана вакъа-к1асарав, берцинав 
гьеч1ев васлъун. Гьес анц1го сон бараб мехалъ, Г1абдурах1ман-
Х1ажица жиндирго гьудуласулгун г1акълуги дандбан, Мурад 
базаргабазда цадахъ Бухараялде жиндиего лъай кьурал нек1сиял 
устарзабазухъе вит1ана, гьесие динияб лъай кьейилан гьарун. 

Г1еде-гъедерай Нафисат, муллаясухъеги ун, гьелъул 
г1елалъул цогидал лъималго г1адин, рек1ехъе Къуръан лъа-
забулей йик1унаан. 

Бихьинлъималазда гьоркьов г1едерлъиялъул ва бер-
цинлъиялъул рахъалъ бищунго вихьулевлъун вук1ана 
Маххуласул вас, х1алакъккарав, тирияв Камил.  

Цо нухалъ дарсида гьоркьоб заманалда лъимал рахчирукъ 
гьабулел рук1ана. Цо васас веке-векерулаго Нафисатил 
бот1родаса ц1ан бахъун ана к1аз. Гьурмада хъаталги ч1ван, яс 
синкъиялда г1одана. Камилица гьеб лах1заталда, Нафисат 

къварид гьаюрав васасде т1адеги к1анц1ун, гьесда лъик1 кьабизеги кьабун, 
к1азги кодоса бахъун, гьесие х1инкъи кьуна: 

-Дуца ясал жалго те, гурони дуе квеш ккезе буго! 

Гьеб къоялдаса нахъе Нафисатица Камилилгун гьудуллъи гьабуна. 
Г1емерал аваданал къоял т1орит1ана Камилицаги На-фисатицаги 

цадахъ. Заман арабг1ан, гьезул гьудуллъи щулалъана, г1ашикъаб 
рокьиялде сверана. 

Амма, гьале гьанже цоцадаса рат1алъулел къоял т1аде щвана. 
Т1арамагъадисеб нухалъ рокъоре унаго, Камилица угьун х1ухьелги 
биччан, Нафисатида абуна: 

- Жакъа нилъеца Къуръан лъуг1изабуна. Дуца анц1ила 
к1иго сон бана, дица анц1ила лъабго сон бана - гьанже 
нилъ г1урал чаг1и руго. Т1ок1ал нилъ киданиги цоцада 
рихьизе гьеч1о. Мун рокъоса къват1ие яккизе теларо, диейин абуни, 
нужер азбаралде берч1ван ваккизегицин рес 
бук1инаро.  

Камилихъ ялагьич1ого ч1езе х1аракатги бахъулаго, Нафисат г1одана. 
Сородулеб гьаракьалдалъун гьелъ абуна: 

- Камил! Нилъ цоцада данделъизе руго. Нижер ахикье 
вач1а гьагъаб гъоркьиса риидал нилъ расандулел рук1араб, 
бит1ахъе гъоб Ахъсуялде т1аде бит1араб бак1алде. Ахил 
чалиялда куйдул лълъар бихьани; гьеб буго дун ахикь дунго 
цох1о йик1иналъе г1аламат, гьебмехалъ мунги расги 
х1инкъич1ого вач1ине бегьула. Дун духъ ялагьун ч1ун йик1ина. 

Камилица жаваб кьун бахъиналде, цо бок1нилъан тур-хьан яккун 
яч1ана лах1ч1ег1ераб парталги рет1арай херай палихъан Заза-баба, хабар-
к1алалда ругел Камилги Нафисатги рихьун, херай гаргадизе лъугьана. 

- Гьуй, наг1ана батаяб г1ел, эбелалъул рахьдал мах1 к1алдиса иналде, 
рокьи гьабизе ругьунлъун руго. Нафисат йик1ин лъараб мехалъ, Заза-баба, 
цоцалъ хъаталги кьабун, ах1дана: 

- Аставпируллагь! Гьав х1урматав Г1араш-наибасул яц, Г1узайирил 
яц, росасе абурай яс гурищ, гъарин, гьай! Вай, щив гьалда цадахъ вугев 
чиг1аги?! 

Амма гьай аск1ое щвелалде, Камилги Нафисатги рахъ-рахъалде 
лъутун ана. Палихъаналъ, ццин бахъун, тун биччан тана лъутун унел 
лъималазда хадуб ва, жинцаго жиндиего гъула-туларал жалги рицунаго, 
гьалъ хазабуна: 

- Берцинав вас вуго. Лъил вас гъарин гьев, унго, Нафисат гьевгун 
къосун ккун йигодай, цощина? Вай, Аллагь, 
г1асияб къиямасеб къо т1аде щвела! 

Гьелдаса нахъе анлъго сон ана. Бихьинчи лъугьун, Мурадги 
Бухараялдаса т1ад вуссун вач1ана. Бук1ине бугеб бертадул 
бицунел рук1унаан росулъ. Амма гьебго заманаялъ Нафисатилги 
Камилилги гьоркьоблъиялъул х1акъалъулъги хабар къот1улеб 
бук1инч1о. Гьезул дандч1вай г1емер мехалъ хут1ич1о балъго; 
кинабго жо лъазе бокьулел, рак1хъубал г1адамаз нахъаса 
рич1ич1ого халккуна гьезда хадуб. 

Маххуласул васги, хварав Г1араш-наибасул ясги цоцазде 
аск1оре данделъулел рук1иналъул х1акъалъулъ гаргар, Мурад 
вач1араб мехалъ, дагьабги кутаклъана. Росдал мац1ихъаби, 
къулг1аде лъел ц1езе рач1араб мехалъ, г1емераб заманаялъ 
харбида рук1унаан. 

- Вай! Ц1ияб хабар раг1арабищ? - ан абуна, сих1ирго 
гьимизеги гьимун, тукенчи Мирзал ч1ужуялъ. – Г1арашил 
яс щибаб сордойилго Маххуласул васасда аск1ой йик1уней 
йиго. Вай, Аллагь, Аллагь! Гьабулеб бугеб рогьо, гьелъул 
абурав вас Бухараялдаса вач1ун вугилан абулеб буго. 
Къуръаналх1аги дир рак1алъ бицунеб буго цо г1асияб жо 
лъугьинехъин бук1ин! Рекъола гьелъие, нилъ г1адал рац1ц1адал 
руччаби суризарич1ого йик1ине йигоан! 

Гьелъухъ г1енеккараз г1ажаиблъун бут1рул хьваг1езарулел 
рук1ана ва Мирзал ч1ужуялда т1ад рекъезабулеб бук1ана. 

- Г1адада гуреб бук1ун буго дида квешаб макьу бихьараб, 
гьабсаг1ат нахъаса къот1ич1ого т1ерк1елеб буго дир квег1аб 
бер,- ан абуна херай Г1айшатица. - Гьеб лъик1алъе бугеб жо 
гуро, ч1вай-хъвей ккеч1ого хут1изе гьеч1о. 

- Г1урулъе к1анц1иго лъик1ан гьелъие,- ян сант1арилаго 
абуна г1ачивехь Салманил ч1ужуялъ, Камилил г1умруялда 
х1инкъун. Гьалъ пикру гьабуна: «Хъатамасан Рукъиятида 
лъазабизе ккела...» 

Мурад, г1азухъах1аб кьаг1азул тахтабазул т1имугъги рет1ун, 
жиндирго рокъов тамахаб т1ансаялда т1ад г1одовч1ун вук1ана. 
Г1унк1рукьалда гъоркь къандалъоги лъун, ч1алг1араб сураталда гьев цо 
г1араб т1ехь бегулев нук1ана. Гьаракьго бахъинч1ого, рагьун бач1ана 
рокъобе нуц1а, Мурадида херай палихъаналъул бет1ер бихьана. 

Г1емер сонал рарай йик1аниги, Заза-баба тири-гъирияй г1адан 
йик1ана, ва кинабго жоялъе гьелъул бугеб махщелалъул ц1ар ун бук1ана 
росулъ. Гьелъ пал т1амулаан, дapy гьабулаан, ригьин гьабулаан ва мац1ал 
гьарулаан. Щиб-щибги балъгоял ишазухъги дагьаб жо гуро Заза-бабае 
щолеб бук1араб. 

- Гьа, Заза-баба, лъанищ? - абун х1алакун гьикъана Мурадица. Амма 
Заза-баба г1едег1ич1о. Жанире рахъун арал, кьерхисарал жиндирго берал 
гьелъ рукъ сверун реч1ч1изаруна, ч1ег1ераб к1азикьа къват1ире 
к1анц1арал жиндирго баг1арал расал рит1а-ришизаруна ва т1ансаялъул 
раг1алда г1одой ч1ана. Бигьа гьабун гьелъ сонтолълъар къват1ибе 
бахъана, цо лъик1 сунт1изеги сунт1ун, гьебмехалъ, пашманго бет1ерги 
хьваг1изабун, абуна: 

- Лъана, дир вас, нужер тухум суризабун буго. Вай, бицине рак! 
билълъунеб гьеч1о... 

Мурадица, хапун к1удияй ч1ужуялъул гъежги ккун, цабиги данде 
къан, х1ер-х1ериялда абуна:  

- Хехго бице, илбис, ма, босе кколеб жоги! – К1удияй ч1ужуялъул 
квенч1елде бортун ана меседил щуго гъурущ. Хъатамасан гьебги лъороб 
къазабун, гьелъ сих1ирал берал къапезаруна. 

- Сонрелъедал бегавул Г1узайирил ахикь дирго бералда йихьана 
Нафисат гьагъав лагъ Маххуласул васасда аск1ой,- абун щурщудана 
херай.- Вай бач1ун бугеб заманха, дир вас! Гьез къот1и гьабуна гьал 
г1агарал къоязда к1иялго, росу тун, лъутун ине. Дирго г1иналда раг1ана.  
Суранагури! 

Мурад, вах1щиго понц1озе маг1арзукъалалги гьарун, гьалгъан хут1ун 
вук1ана. Гьесул канлъи босун ана, сородулел килщаз хонжрол т1агъи 
данде къалеб бук1ана. 

- Гьанже гьабулеб жо дудаго лъалаха, дир вас,- ан 
абуна Заза-бабаца, бигьа гьаюн т1адеги яхъун, х1инкъадго 
нуц1ихъехунги унаго. - Аллагьас квер бакъаги дуе гьеб 
х1урматаб иш т1убазе. Гьеб балъголъиялъул лъиданиги ц1ар бахъани, 
к1ал ц1ороги дир! Дудаги, дир вас, херай, х1алимай Заза-баба к1очон 
тогеха. 

Ццидаца лъавудаса арав Мурадги гьанив тун,  гьай щибго гьаракь-
мухъ гьеч1ого, жание яч1арайго г1адин, т1аг1унги ана. 

- Гважи! Гьелда рак1алда батила дун цо кинабалиго тарщихъ - 
маххукъебедасул васасухъ хисизе. Т1олабго ту-хумго суризабуна. Дунги, 
дир эменги, вацги суризавуна!-абун рокъов жанив ххенелев вук1ана 
Мурад, Нафисат т1аг1инайиялъе киналго къаг1идабиги рак1алде 



рач1инарулаго. Гьесие я рокьиялъ, я щакдариялъ г1акъуба 
кьолеб бук1инч1о, - гьесда жиндирго абурай яс цох1ониги 
нухалъ йихьун йик1инч1елъулха,- гьесул рак1 ццидал ц1ун 
бук1ана ва рец1ел боси т1алаб гьабулеб бук1ана. Мурадил 
х1ухьел т1аг1унеб бук1ана, ва рец1ел босиялъул г1азабаз 
гъанкъулев вук1арав гьев, тату хун, т1ансаялда т1ад чвархъан 
г1одов ккана... 

Гьал ахирал къоязда Мурадица жиндирго рокъоса 
къват1ибе бер баккич1о ва мац1алда кванил къат1раги лъеч1о. 
Гьев бади-к1алдиса вахъана, к1ут1би хъах1лъана ва, сардилъ 
кьижич1ого, берзул рукъал хъах1иллъун рук1ана. Рокъоселин 
абуни, щибго жоялдаги щаклъич1ого, бертаде х1адурлъи 
гьабулел рук1ана. 

Г1иц1го эбелалда лъана васасе цо кинабалиго татубахъи 
бук1ин. Амма эбелалъ киг1ан гьикъаниги, гьес щибго жо 
бицинч1о. Мурадидасан щибниги жоги лъач1ого, гьелъ ро-
сасулгун к1алъай гьабуна. Нахъияб къоялъ радал 
Г1абдурах1ман-Х1ажи васасул рокъове лъугьана. Гьениб 
Мурадицаги кинабго жо бицана инсуда. Г1абдурах1ман-Х1ажи 
вуц1ц1ух1ун ч1ун, т1асан балагьухъе г1одове виччан васасухъ 
г1енеккун вук1ана, амма гьесул килщаз ч1умал хехго-хехго 
рехулел рук1ана, цебеялде данде ккун. Мурад, 
г1одобе къулизе бет1ерги биччаан, ч1ун вук1ана, гьесда лъалеб 
бук1ана гьесул гьурмаде ц1а бахунеб бук1ин. 

«Суризеги сурун, инсуда цеве ч1езег1ан, хвейго лъик1»,- 
абун пикру гьабуна гьес. 

- Г1иц1го бица чуризе буго нилъер тухумалда лъураб 

т1анк1, - ан, бигьа гьабун дуг1адул г1адаб гьаракьалдалъун, 

абуна Г1абдурах1ман-Х1ажица. 

- Эмен, изну кье дие дидаго т1адаб налъи борхизе,- ян 

абуна Мурадица, цебего г1адин, бет1ерги эхеде 

борхизабич1ого. 

- Бит1араб буго, дир вас! Нилъер г1адат батухъе х1алт1е, 

- ян абуна, т1адеги вахъунаго, Г1абдурах1ман-Х1ажица. 

Рицатал килщаз ч1умалги рехулаго, гьев бигьа гьавун 

рокъоса къват1иве лъугьун ана. 

...Сардилъ нахъа заман бук1ана. Мурадил рокъоб 
т1ансаялда т1ад, хисда-хисда бохдулги лъун, Мурадида 
хьолбохъ г1одорч1ун рук1ана к1игоял, г1агарал чаг1и 
рук1ине кколаха гьел. Гьез цо-цо гъоркьо-гьоркьоб гъваридго 
угьун х1ухьел биччалеб бугоан, хунжрузул т1ад месед 
бекьарал т1агъалги ццидалъ данде къалаго. Ахирги 

Мурадица абуна: 

- Бит1араб гьеч1ищ, гьудулзаби, дица бицунеб жо? 
Г1олохъабаз, лъалинисаги рахъун, хонжрол балазда убачалги гьарун, 
киназго цох1о гьаракьалдалъун жаваб 

кьуна: 
- Аллагьас кумек гьабеги нилъее! 
Гьеб заманаялъ рокъове жаниве лъугьун вач1ана Хъилич. 
Г1олохъаби, хунжрулги лъалинир лъун, цо жо гьикъулел киниги, 
т1аде вач1арасухъ ралагьун ч1ана. Цо х1ат1идаса цоги х1ат1идаги 
ч1олаго, Хъиличица абуна: 
- Чуял х1адур руго.- Мурадил рак1-мак1 гьабизе бук1ун 

батилин ккола, гьес нахъеги абуна: - Аллагьасх1аги гьаниве вач1иналде 

цебе дун цодагьав гъапуллъун вук1ана, 

ц1акъ г1ажаибаб макьуги бихьана дида... 

-Ниж дур макъабазухъ г1енеккизе гуро гьанире дан-делъун ругел, - 

ан гьес бицунеб жо хъач1го гьоркьоб къот1изабуна Мурадица, 

буртинаги рет1унаго. 
- Бит1араб буго, валлагь, заман гьеч1о. Рилълъа! - ян абуна 

г1олохъабаз, гужгаталги рет1унаго, башлихъалги ралаго. Раг1и абун 
бахъинег1ан теч1ого ч1езавурав Хъилич нуц1ихъехунги валагьун 
унаго, гъулгъудилев вук1ана. 

- Баркала лъаларел х1амул... Хъулухъ гьабейила гьазие... 
Ц1орораб нак1к1алъ сверун ккун бук1ана мажгиталъул мимараги ва 

бащдал г1иц1ал бигьаругъут1биги. Гъут1бузда гъаримго къвагъдилел 
ругоан рихьизего рихьуларел гъудул. Салатаву маг1ардасан раг1улел 
рук1ана ракъарая бац1азул г1авусди ва к1к1алахъан раг1улеб бук1ана 
Ахъсу лъарал чвахиялъул хъуй. Кьолорал чуялги хадур ц1ан унаго, 
Мурадги гьесул гьалмагъзабиги ц1акъ к1варкьун г1енеккулаан щибаб 
ч1инхъиялъухъ. Чуязул щанк1лазда т1ад бицатаб буртина ккун 
бук1ана. Нагагь буртина т1аса бортанийилан, т1укъби цебесеб рахъ 
нахъехун гьарун ч1ван рук1ана, лъалк1 къосиналъе. Кинабго жоялъул 
х1исаб гьабун бук1ана махщел бугев хъулухъчи Хъиличица. 

Г1узайирил ахикьин абуни, г1ечугъот1ода гъоркь г1одой йик1ун, 
кват1арав Камил вач1иналъухъ ялагьун ч1ун йик1ана Нафисат. Гьелъул 
х1ат1азда аск1об лъун бук1ана гьит1инабго бухьа-къараб жо. Чан 
нухалъха гьелъ Камилгун цадахъ гьаб ахикь рохалил минутал 
т1орит1арал!.. Гьале гьанже т1аде щвана гьалде инсул рукъалдаса, 
г1агарал чаг1аздаса, хирияй эбелалдаса ят1алъулеб къо. Хьухьан цебе 
ч1олеб бук1ана Нафисатида жиндирго бук1инесеб, амма гьей кинабго жо 
гьабизе х1адурай йик1ана, г1иц1го Камилгун цадахъ йик1иналъе г1оло. 
Гьев гьеч1ого, цох1о къо базеги пикруялъ къабул гьабулароан 
Нафисатица. Рокьул ц1ураб рак1алъ гьей киналго сангаразда - г1адатазда 
т1асан эркенлъуде ц1алей йик1ана. 
Заман ц1акъ зах1матго унеб бук1ана. «Щайдай гьав гьадиг1ан ц1акъ 
кват1улев вуго?.. Щибниги жо лъугьунцин гуродай? » - абураб пикру 



бач1ана Нафисатил бот1ролъе. Гьелъул маг1ил ц1урал беразда 
цебе паркъелеб бук1ана Г1узайирил ва гьелда лъазецин лъаларев 
гьелъул абурасул ццидал ц1ураб гьумер. Гьел ццидахун рук1ана 
Нафисатица гьабураб кидаго раг1ич1еб ишалда. Нафисатида 
г1инзунир рук1ана эбелалъ абурал paг1aби: «Наг1ана батаги 
дица мун гьаюраб къоялъе, тухума-лъул хиянатч1ужу. Борохь 
хахизабулел рук1арал дир курмул щайдай ракъвач1о. 
Лъабц1улго наг1ана батаги эбел-инсул гъасито суризабурай 
дуеги... къиямасеб къоялъцин т1аса лъугьинаро дун дур 
мунагьалдаса...» 

Х1инкъун рак1 биххарай Нафисат щурщулей йик1ана: - Гуро, 
гуро! Аллагь вугелъул, гьес гьеб наг1ана биччазе гьеч1о. Досда 
бихьула гури дир рокьи. Гьит1инаб къоялдаса нахъе, 
т1адег1анав Аллагь, дуца дун Камилгун данде гьаюна... Щибха 
гьанже г1адамазе нижедасан къвариг1араб жо?!.. Нафисатида 
рак1алде щвана ахирияб нухалъ Камилилгун бук1араб 
дандч1вай. Гьес г1едег1алихъе гьелъул квер данде къана ва, 

х1алица х1ухьелги бахъулаго, абуна: 
  - Дир рак1алъул гьудул, т1ок1аб нилъее гьаб росулъ г1умру гьеч1о. 
Нилъер х1акъалъулъ ч1ег1ераб хабар, рукъалъуса рукъалъубе, борохь 
г1адин, хьвадулеб буго. Лъутизин гьаниса, лъутизин лъиданиги нилъ 
лъалареб бак1алде. Шагьаразда лъик1ал г1адамал ругилан абулеб буго. 
Нилъецаги гьел ралагьич1ого теларо. Хех гьабун, лъутизин, гурони нилъ 
хвезе руго... 

Камилги ч1агого Нафисатида цеве ч1ун вугевг1анлъун вук1ана. 
Гьелда гьев вихьулев вук1ана, гьесул х1ухьел ч1валеб бук1ана, гьесул 
к1алъай раг1улеб бук1ана... Гьалда мугъалда нахъа цо хваши раг1ана. 
Нафисат, макьидаса йорч1арай киниги, т1урк1ана ва к1анц1ун т1аде 
яхъана. Г1агарлъухъго цо лъилалиго г1едег1арал галабазул гьаракь 
раг1ана. Гьелъ, расги лъач1ого, кверал г1ебеде рит1ун ана ва рак1алде 
ккана: «гъов!» абун. Рак1 хехго т1ерк1езе лъугьана. Г1ебеде квералги 
рит1ун, жиндирго вокьулесда данде унаго, Нафисатица раг1улеб 
гьаракьалъ абуна: 

- Камил? Мунищ? Дун нек1огоялдаса нахъе духъ ялагьун ч1ун йиго. Дун къват1ие лъугьун йиго... 
Жавабалъул бак1алда цо лъилалиго хъач1ал квераз гьелъул щекъер ккуна... Гьединабго жо ккана Камилиеги. 

Маххуласул рукъ кунч1изабун бук1ана гьит1инабго мазгарул щайт1анчирахъалъ. Г1ажаибал раг1адал рекерахъдилел рук1ана къададаса, 
ракьул ч1абаралдаса г1ебеде. Гъасда ругел ц1адул х1енх1азда т1ад нек1ого хъах1илаб рохъо ккун бук1ана. Цо бок1нилъ т1епараб катил 
г1ypччинал берал кенч1елел ругоан. 

Гьеб х1адурлъулеб бук1ана гъансида нахъа ч1енхъе-леб бук1араб г1онк1к1оде т1аде к1анц1изе. Бит1ахъе мокърокь цун гьабун бугеб берда 

бихьулареб жиндирго нусиялда г1унун ч1ун бук1ана бусурбабаз лъик1алъейилан абулеб нусиреч. 
Гъасда т1амураб буртинаялда т1ад г1одорч1ун рук1ана Юсупги Маххулавги. Гьезул ургъалилъе ккарал пашманал гьурмазухъ балагьараб 

мехалъ, бихьулеб бук1ана гьез аваданаб гараач1вари гьабулеб гьеч1олъи. Жиндирго к1к1уйца т1огьиллъарал михъазда к1удияб сог1аб кверги 
бахъулаго, Маххулас зах1матго угьун х1ухьел биччана. 

 

- Г1емер бицардун щиб гьабилеб, Юсуп, квешаб хабар босун бач1ана... Гьанже дида кинабго бич1ч1ана. Г1иц1го цо жо буго дир рак1 
бух1араб жо!.. 

- Къварилъахъданиги къварилъахъдич1ониги, Маххулав, вас нилъедаса ват1алъана. Щиб гьабилеб, - ан абуна Юсупица, цо т1илил жоялъ 
ц1аги хъирщулаго. 

- Дида лъала: жиндирго вац1ц1алъиялъе г1оло, гьудулзабазе г1оло хваравани... Гьавин абуни, рокьул ишал сабаблъун хун вуго. Гьединаб 
хвел дица беццуларо, Юсуп. Щибилан дица г1адамазда абилеб, кинаб гьумерги босун, дун годек1аниве вахъинев? 

- Валлагь, дуца бицунеб жо бит1араб буго,- ян абуна Юсупица.- Амма, вац Маххулав, дуда лъалищ рак1алда данделъун бугебщинаб жо? 
Ц1еда т1ад хьаг г1адин, гьалдолеб буго гьеб. 

Г1узайирил тухумалъул г1азабги х1ехьон, кидаллъаг1ан нилъ рук1инел? Дуца бице, Маххулав, чан чи гьез, расги г1айибги гьеч1ого, 
Сулахъ г1урулъе рехун гъанкъарав, чан язихъ гьавурав! Вехь Г1усмание гьабураб жо щиб гьез! Мискин Пат1има хвараб куц лъалищ?! Дица 
жеги нахъе ц1унун буго Г1умар хванилан бач1араб кагъат. Гьеб кагъат Г1узайирица хъвазабураб жо буго. Гуреб батани, щайха Дибирас 
Г1умарил х1акъалъулъ щибго жо хъвалеб гьеч1еб! Цо киналалиго щалали лъаларел г1адамаз хъван буго. Нилъин абуни, руц1ц1ух1ун ч1ун 
руго. 



- Щиб гьабилеб, Юсун, нилъер кверал къокъал ругеб мехалъ? - абун ах1ун биччана Маххулас. 

Гуро, вац Маххулав, дида т1ок1аб х1ехьезе к1оларо. Балагьун вук1а мун, киналго гьез гьаруралщинал жал дица бит1ахъе Дагъистаналъул 
губернаторасда лъазаризе руго, дун вуц1ц1ун ч1езе гьеч1о. Юсупил ццин бахъана, к1их1и бекун, кодоб бук1араб г1уч1 ас   ц1адабе рехана. 

К1удиял чаг1и жеги г1емераб мехалъ ургъулел  рук1ана щибдайин гьабилайилан, ахирги х1укму гьабуна, Юсуп шагьаралде ине ва гьениб 
базаралда чайханаялда, г1арза хъвалев чиги валагьун, Дагъистаналда бищунго к1удияв начальникасухъе г1арза хъвазабизе ва, Х1усенил вас 
Г1умарил х1укму-х1ал лъазабейилан гьарун, Бакуялде Дибиридеги кагъат хъвазабизе.

Ихдал къалъараб г1ужалда Юсуп нухда вахъине къач1ана. 
Гвангъараб хъах1илаб зобалъ дуниял кьерхине гьеч1олъи 
бицунеб бук1ана. Муг1рул лабаллъаби г1урччинлъун рук1ана, 
Салатаву мег1ералъул т1огьилан абуни, г1азул т1агъур лъураб 
киниги, бакъукь кенч1олеб бук1ана. 

Гьеб къоялъ Юсуп вихьаралщиназ г1ажаиблъи гьабулеб 
бук1ана, гьесул чарухъал мух1канго рац1ц1ад гьарун ва лъик1 

т1ат1и бахун рук1ана, басрияб гужгаталда рукъалаби ран 
рук1ана. 

Гаргадилаго Юсуп, х1урул ц1ураб, гвендахараб нухккун 
г1ебеде Аргьутгун цадахъ ана. Кьода хъаравуллъи гьабизе 
хут1арав Исрафил жиндирго гьудуласда хадув кутакалда 
ах1дана: 

-Шагьаралда жулик1аздаса ц1одорго вук1а, Юсуп! 
Г1исах1ажиясул петералде а! Цогидалъуй унге - цощинаб 
х1улун рехизе гурин мунго... Ле, ле! Г1ададия базарганасухъа 
боз босизеги к1очон тоге, гъос учузго кьола, ххамги гъосул 
щулияб бук1уна. Г1арац дица дур таргьиниб лъуна. Аллагьас 
нух бит1агийин гьанж 

Исрафил жеги г1езег1ан мехалъ нухав ч1ун вук1ана, чияр 
ракьалда хваразул заназда аск1ов, рик1к1алъун унев вугев 
Юсупихъги валагьун, гьес пикру гьабуна: 

«Унго, Аллагьас вижун вугев рах1ат гьеч1ев чи! Лъие щиб 
лъугьаниги, гьас гьелде к1вар кьеч1ого толаро. Гьеле гьедин 
жиндиего тушбаби гьарун руго. Вай, вай, щибха гьабилеб 
гьадинав чиясда?!» 

Исрафилица ах1арабщинаб жо Юсупида раг1арабищали 
гьанже цох1о Аллагьасда лъала. Юсупин абуни, т1убанго 
бат1иял пикрабазда вук1ана. 

Юсуп кидаго шагьаралде щун вук1инч1о. Г1иц1го росулъа 
чаг1аз бицахъе лъалаан гьасда к1удияб базарги, г1емерал 
т1алаби ругел рукъзалги, г1ат1идал гамач1 ккурал, чирахъалги 
ракарал къват1алги, к1удиял ц1урмалги рарал рорхатал 
килисабиги, мазгарул гьавурав генерал Аргъутги, сардарасул 
к1алг1аги, казармабиги, берцинал файтоналги ва г1емераб 

цогидабги. 
Ииц1го бакъанидехун, доба рик1к1ада, бихьа-т1ерхьуда, цо 

рохь бижараб гох1икь рихьана Юсупида шагьаралъул 
кенч1олел ц1аял, гьелда т1ад, меседил хъанчалги кенч1елаго, 
эхетун ругоан килисабазул т1огьал. 

Вакъарав ва свакарав Юсупица х1алицаго цебехун галаби 
рахъулел рук1ана. Квег1аб рахъалдаеан нухч1ван г1ебеде ахал 
ругоан, кваранаб рахъалда г1ат1идаб г1ypччинаб байданалда, 
рит1арал кьерал гьарун, ч1варал чадирал рихьараб мехалъ, 
Юсупица г1ажаиблъи гьабуна. Чадиразда аск1ор хьвадулел ва 
г1одор ч1арал цо киналалиго г1ажаибал г1адамалги ругоан. 
Гьез, рукке-руккел гьабун дандеги рак1арун, халат рахъарал 
куч1дул ах1улел ругоан. Юсупида киданиги гьадинал г1адамал 
рихьун рук1инч1о, гьединлъидал гьав ч1ана. Г1ажаиблъун цаби 
гьеч1еб к1алги гьак1к1ан, надалде хъатги ккун, гьеб г1ажаибаб 
хъах1аб  шагьаралъухъги  хал гьабулаго, пикру гьабуна: 

«BaxI! Ле, гьаб щиб гьаз гьаниб гьабулеб жо? Киназго 
цоцада релълъараб парталги буго рет1ун, ал цоцаздасаг1аги 
киндай рат1а гьарула». 

- Гьа... Гьал ратизе ккола пачаясул солдатал. Азул 
г1eмерлъи! - ян абуна гьес раг1изеги гьабун. Амма лагералъул 
цо рахъалдехун болъонал рихьараб мехалъ, гьев г1oдове 
тударизе лъугьана:- Вай, болъоназул г1емерлъи бихьулищ! Тфу 
щайт1аби, пурцица г1адин бухъулеб буго ракь. 

Чадразда гьоркьосан г1ебеде хьвадулев вук1арав, кодоб 
туманк1ги ккурав солдат, нухав ч1арав Юсуп вихьа-раб мехалъ, 
гьесде ах1дана: 

- Ле, кардащ, дурго нухалъ а, гьанив ч1езе изну кьоларо. - 
К1удияв чиясда рак1алде ккана солдатас, сордо базе, 
гьоболлъухъ жидехъе вач1айилан ах1улеб вугин живилан. 
Квералги хьваг1улаго, Юсупица ах1ун жаваб кьуна: 

- Баркала! Баркала, г1урусав. Щиб х1ал бугеб, сах вугищ? 
Дун шагьаралде г1едег1ун вуго, нахъ вуссуда вак-кила. «Киве 
къач1арав?» - абун гьикъарал чаг1азе, Юсупица жаваб кьолаан: 

- Г1умруялда жаниб цо нухалъниги Шура базаралде щвезе 
бокьун буго. Хвезе мех щун буго, дидайин абуни, жеги 
шагьарцин бихьич1о. 



Юсупил сапаралъул х1акъалъулъ хабар росдал бегавул 
Г1узайиридеги бахана. Гьесда гьеб лъазабуна кинабго лъалей 
Заза-бабаца. Жиндир маг1ишаталда лъеберго соналъ вехьлъун 
х1алт1арав херав Юсуп Г1узайирие ц1акъ рихарав вук1ана. 
Гьев жаниве вуссине бак1 гьеч1ев херав кидаго цо кинабалиго 
рит1ухълъи балагьулев вук1унаан, цо-цо мехалъин абуни, 
Г1арашидеги Г1узайиридеги хичизегицин хичулаан. 
«Жиндирго кьода парахат, чед кьуралъухъ Аллагьасе реццги 
гьабун, вук1уневани лъик1ан, - абун пикру гьабуна 
Г1узайирица, ццин бахъун, михъги кьурулаго. - Гуро, кина-
киналги ишазде гъорлъе жувалев вуго. Цо мехалъин абуни, 
Пат1имал рукъалда аск1об Хъиличи-оги, г1ащт1иги босун, 
х1инкъи кьун буго. К1удияв чиясда хадуб хал-шал гьабизе 
ккела». 

Ц1оросаролъил г1ат1ал чедги ц1амх1алаб нисуги жаниб 
бугеб таргьаги гъажилда бан, г1арза хъварав чиясе кьезе 
бук1араб лъабго пахьул шагьиги цо нахул ч1ортоялда гъорлъ 
жемун, (лъабго гъурущ ас т1аргъиниб бахчана) Юсуп гьесул 
х1ат1азда лъурлъулеб бук1араб Аргъутидехун к1алъана: 

- Гуро, Аргъут, цо киб бук1аниги рит1ухълъи батичloro 
pec гьеч1о. Гьеб гьеч1ого Аллагьас дуниялбижун батизе гьеч1о. 
Рилълъа, гьудул я, к1иялго цадахъ шагьаралде рилъжьинин, 
бищунго к1удияв сардарасухъеги ун, дица кинабго жо бицине 
буго. Кидалъаг1ан г1адамал бечедал чаг1аз х1акъирги гьарун, 
гьебги х1ехьон рук1инел? 

Жиндирго нухккун унаго, Юсуп живго жиндаго гарга-
дилев вук1ана: 

- Унго, гьал ругел гьобол хириял чаг1и: х1ухь бахъун 
бахъиналде, жидехъе вач1айилан ах1долев вуго. Болъонил гьан 
кьун, кваназеги гьавун, гьазие дун капурлъизавизе къвариг1ун 
бук1ун батизе ккола. Гуро, дуца дун гуккизе гьеч1евин, 
гьудулав чи... 

Цо к1к1алал лабаллъудаса эхевеги вач1ун, Юсуп цо 
гьит1инаб лъарахъе щвана. 

«Ле, бугеб ц1акъаб бак1! - абун ах1дана гьев.- Лъимги 
бац1ц1адаб буго гьаниб. Цо Аллагьасе какги бан, нилъ дагьаб 
кваназин гьанир, Аргъут, шагьаралде гьедиг1ан ц1акъ 
г1едег1ун щиб нилъеца гьабилеб? Сордо банги, гьанир рук1ине 
бегьула, харда т1адги регун, квачан гьеч1о, кепкалги 
чвантинир хут1ила». 
Лъарахъ г1урччинаб харда т1ад какги бан, кванан лъуг1араб 
мехалъ, Юсуп жиндирго багь-багьараб г1ypyc г1абида гъорлъ 
гурун ккун, къаданиб таргьаги лъун, парахат кьижана. Гьесул 
х1ат1аахада гура-шурун Аргъутги бук1ана гъапуллъулеб. 

Бец1лъуда недегьго щурщудилеб раг1улаан лъар, 

Нахъияб къоялъ радал, Аргъутги хадуб гьабун, Юсуп 
шагьаралде жаниве лъугьун вахъиналде, х1апделаго, 
ч1ич1идилаго, цо къунц1араб гьойги цебе гьабун, киналго 
кавабахъан къват1ире к1анц1ун рач1ана г1емерал гьаби. 
Юсупица, ццин бахъун, т1ил хьваг1улеб бук1ана. Аргъут, 
хичизеги хичун, гъугъго гъулгъудана, рагъде лъугьинеги 
х1адурлъулаго. Цо гьит1ииаб гьоялъ, кин бук1аниги сих1ру 
гьабуна - гьеб Юсупил г1абаялъул квенч1елалда хурхана, амма 
к1удияв чиясул т1илги щун, г1асиял гьаркьалги гьарулаго, 
кьандиб рач1ги къазабун, цо къот1нобе т1ерхьун ана. Гьабзазул 
т1олабго рехьедги гьелда хадуб ана. Цох1о хъах1аб къунц1араб 
гъой бук1ана, хвалчен г1адин жиндирго т1еренаб рач1ги эхеде 
к1ич1изабун, Аргъутида цебе ч1ун. Аргъутин абуни, 
билбаг1арлъун бералгун, ч1варкьун балагьун ч1ун бук1ана 
жиндирго тушманалъухъ. Санаг1атаб заманги хал гьабун, 
Аргъутица хапун ккуна гьелъул хичараб жал. Гьанивги Юсуп 
кват1ич1о - къунц1араб гьойда ас т1ил бахинабуна. Гьадинаб жо 
ккелилан рак1алдаго бук1инч1еб къунц1араб гьой, Аргъутил 
к1алдисаги борч1ун, ч1ич1идилаго лъутун ана. 

Гьеб гьаркьихъе руччаби рач1ана кавудахъа къват1ире 
к1анц1ун. Гьел киналго рохун рук1ана нухлулас гьеб гьой 
бачахъиялдаса. 

- Гьеле гьедин гьабизе ккола гьев наг1ана батарав гьодорил 
гьоялъе, - ян абуна руччабаз, - я къаси, я къад х1алхьи толаро 
гьелъ... Чан г1анк1уги т1анч1иги гьелъ кванарал! Г1адамазеги 
гали бахъизе толаро. Бер т1аса босанагури,- цо щиб бук1аниги 
жоги хъамун, ун батула. 
Вай, Аллагь, гъарим к1удияв чиясул шинель т1ун бугеб куц! 

Цо ригь арай г1адай ч1ужугГаданалъ Юсупихъе цо чадил 
рекел бегьун бач1ана. 

- Босе, рокъор лъимал ракъун ратизеги бегьула,- ян абуна 
гьелъ,- гьой бачахъаралъухъ баркала дуе. 

Рортун рач1арал лъимал. кавудахъ руккел гьабунги ч1ун, 
рик1к1аде щолев вутев Юсупги Аргъутги, килщал рит1ун, 
вихьизавун ч1ирч1идулел рук1ана: 

- Васька, ва Васька! Балагьея, балагьея, нухиг1анасеб квас 
т1уна Максимил гьоялдаса. Гьединаб гьеч1они, гьвел пайда щиб 
- бац1ал гъанкъулеб гьой батила. 

- К1удадал лебаллъи бихьарабищ! Лъу-лъуна гури цо 
гьойда т1ил... 

Чед кодоб ккурай ч1ужу кавудахъ ч1овухъего хут1ун 
йик1ана. Гьелъ, г1ажаиблъи гьабун, бет1ерги хьваг1езабун, 
абуна: 



- Гьав к1удияв чиясул ч1ух1и! Цох1о берцин т1амич1о 
чадиде! 

Жиндаго рак1алде ккараб жоги Аргъутидехун бицунаго, 
Юсуп рахъ-рахъалде валагьулев вук1ана: 

- Валлагь, Аргъут, щибаб къот1ноб нилъеда гьадин 
дандеч1валелги ругони, гьадин т1орит1улелги ругони, рокъоре 
нилъ толох1очго руссинаха, г1умруялъго сурилагури нилъ 
цинги. Гьебмехалъ росулъе раккич1ого рук1инго лъик1. 
Г1адамаз абила: «Шагьарги бук1ана дуе къвариг1ун, талих1 
къарав байгуш, рекъараб дуе. Дурго магъкьаз гьабиги 
х1инкъизарич1ого дурго кьода парахат вук1аравани...» 
Аставпируллагь! Азул руччаби рихьулищ? Maxlaбазда т1ажу 
бихьуларо. Гьай намус гьеч1ел - мах1аби цере ран руго, расин 
абуни, илбисазул г1адин, гьурщун буго. 
Вай, Аллагь,мунагьалъукьаг1аги щайдай х1инкъуларо?! 
Жалгони сахаватал жал рихьула... 

Гьедин, Аргъутилгун хабарги бицунаго, Юсуп шагьраялъ 
г1ебеде унев вук1ана. Цо г1ат1идаб байданалда, 
губернаторасул рукъалда цебе, гьесда бихьана ц1акъ 
ц1ик1к1араб борхалъиялъул мазгарул гьабураб г1адамасул 
къаркъала. Гьеб ч1ун бугоан сверун рахсалги ккураб ганч1ил 
борхатаб хач1алда т1ад. Т1еренал х1убазда бараб ункъо 
чирахъалъ сверун ккун бугоан гьеб памятник1. Г1агардег1анги 
вач1ун, Юсуп г1ажаиблъун гьелъухъ валагьизе лъугьана. 

- Огьо-гьой, вугев нартав вихьулищ! Буртина бихьулищ, 
т1агъур бихьулищ!.. Гьа-гьа, лъана! Гьав вуго инарал...    

Губернаторасул рукъ бугеб рахъалдехун вуссараб мехалъ 
рак1алдаго гьеч1ого, Юсупида жиндаго цеве ч1ун вихьана 
ч1ах1иял михъазул городовой. Ц1алги хьваг1езабулаго, 
гьеядалъун каранда ругел медалазул чвархъиги бахъинабун, 
городовой Юсупиде ах1долев вугоан: 

-  Ле мун, хасмуш! Т1агъур щай бахъулареб т1аса? Гьаб 

памятник1 бищунго х1урматав князь Аргъутинскиясе гьабураб 

бук1ин лъаларогойищ дуда бугеб? Яре гьаниса нахъе, дица 

мунго полициялде вачинецин гурин! - Городовоясул х1инкъи 

кьолеб гьаракьалъухъ балагьун Юсупида бич1ч1ана жинца 

гьаниса нахъе хазабизе кколеблъи ва гьев памятник1алда 

аск1оса г1едег1ун нахъе ана. 
- Щайт1ан, ах1долев вугеб куц! Сундуе г1оло? Мохмох 

киниги кьаралъун вуго. Гьелъ ватила ццидахунги вугев... 
Нилъее хъатамасан базаралде нух бахъизе къвариг1ун буго, 
Аргъут, гурони нилъ бакъинег1ан гьанир сверсвелел хут1изе 
руго. 

Цудунаб радал заман бук1ана. Къват1ал лъухьулел чаг1и, 

хъубал цебебухьалги ран, каранда к1удиял пахьул хинк1-хинк1 
г1адал номералги дализарун, к1вах1алго къват1ал лъухьулел 
ругоан. Гьез лъухьулелдасаги ц1ик1к1ун xlyp эхеде бахъинабун, 
г1одоцараб гьаваялда х1урул нак1к1 лъезабун бук1ана. Къват1 
лъухьулев чиясде аск1овег1анги вилълъун, Юсупица гьикъана 
базаралде нух кисан бугебилан. Дос жинцаго гьабулеб жоги 
ч1езе теч1ого, вуц1ц1ух1ун вук1ун, къват1алъул цояб 
рахъалдехун кверхьваг1ун, бихьизабуна. Гьеб заманаялъ 
цебехун, нухал цоцаца къот1улеб бак1алде ваккун вач1ана т1ад 
жо лъураб х1амаги цебе къот1арав цо чи. Вохараб гьаракьги 
гьабун, Юсуп гьесда аск1ове вортун ана: 

- Вай, Аллагьас нух бит1аги дуе! Гьесго ватила мун дие 
кумекалъе вит1ун вач1арав. Бит1ахъе кивехун лъугьиневали 
лъаларого хут1ун вyгo. Базаралде вач1ун вук1ана, дида гьеб 
кинго батулеб гьеч1о. 

Юсупидасаги ц1акъ маг1арулавги вохана гьев данде 
ч1ваялдаса. Херас, жиндаго лъале-хъвалев чи вугилан ккун, 
гьудуллъиялда гьесухъе бегьун ана жиндирго пинкьазул ц1ураб 
квер. 

- Чан сонха нилъ цоцада рихьич1ого бараб, хирияв гьобол! 
Ч1ужу, лъималг1аги парахат ругищ? Унтич1ого ругищ? Кинго 
заман щвеч1оха, дир гьудул, духъе ваккизе, бигьа гьавун 
къач1а-к1ат1алевги вук1аравха дун духъе гьоболлъухъ 
вач1ине... Унго, нилъ херлъун ругеб куцха, вай, вай!.. 

Виххун ккарав Юсупица, рек1едаго гьеч1ого, квер босана 
лъазего лъаларев чиясул. Жеги Юсупица жаваб кьун 
бахъиналдего, цоги ц1ияб тату бахъи ккана: бит1ахъе къват1ал 
лъухьулев чиясда цебе щвараб мехалъ, х1амица ч1ух1араб 
къот1ноб гьабизе бегьулареб жо гьабуна. Ццидахарав къват1ал 
лъухьулев чи, xlамида цо жулги бан, маг1аруласдехунги вуссун, 
ах1дана: 

- Я г1ак1а кье, ялъуни дуцаго бац1ц1ад гьабе, гурони 

гьабсаг1ат городовой ах1ила. 

Гьаб иш кин лъуг1илеб бук1арабали лъаларо, Аргъут 
гьоркьобе жубач1ебани. Цабиги жиризарун, къват1ал лъу-
хьулев чиясде гъулгъудана гьой, гьевин абуни, вугеб бак1алда 
х1инкъиялъ шурич1ого ч1ана. Гьелдасан пайда босун, 
Юсупги гьесул рак1алдаго вук1инч1ев гьоболги рик1к1аде 
щун бук1араб х1амида хадур  г1едег1ана. 

Бат1и-бат1ияб парталалъ чар гьабураб руккалилъ гleмерал 
мац1азул к1алъай раг1улеб бук1ана: рорхатал муг1рузул 
лабаллъабаздаса, к1к1алабахъа рек1унги, лъелгоги, гьаказдаги 
гьанире рач1ун рук1ана бат1и-бат1ияб къавмалъул 



маг1арулал. Гьанир Юсупида рихьаралщинал г1a-дамалха! 
Ц1акъ к1удияб базар буго Шура! 

Гьале, базаралде жанире лъугьунеб мехалъ, ч1ух1а-
ч1ух1араб парталги рет1ун, росабалъа щварал берци-берцинал 
ясал руго рач1инел. Гьел бигьа гьарун рилълъунел руго 
кьераздаса г1ебеде, къайиялъухъги хал гьабулаго. Нечарай 
г1адин, к1азица гьумерги бахчулаго, г1олохъанав ба-
зарганасде къинк1улей йиго билбаг1арал к1аркьабазул 
къоролай. Низамго гьеч1ого, байданалда рикьа-риххун ругел 
г1иси-бикъинал базаргаби г1едерго жидерго къайиги хапун 
ккун, цоцазул гьаракь гъоркь къинабун, гьеб беццун, босизе 
чаг1и ах1улел ругоан. 

— Бокьа-бокьараб жо буго! Бах1аралъе парча, 
Москваялъул сатин, къажаразул бил, 6axlapace гужгаталъе 
г1ат1лас ва исхъали, херазе шал, боз. Хекко, хекко! Учуз 
кьолеб буго! Маккаялде ине къват1иве лъугьунев вуго. 

Гьев ах1долев чи вук1ана Мирза ва аварагасул xlypмат 
гъабулелщинал г1адамаз гьесухъе г1арац бегьулеб бук1ана, 
Мирзаца жидее щиб кьуниги, ургъел гьабич1ого. 

— Аллагьас сахлъи кьеги дуе, - ян абуна ч1ег1ераб 
парталги рет1арай цо херай ч1ужуялъ. - Босе, талих1 
кьегийин, гьаб лъабго гъурущги, кье дне гьалъухъ цо щиб 
бук1аниги жоги. Амма аварагасул хабада дирги ва дир хварав 
росасулги ц1ар рехсезе к1очон тогеха.  

-- Дир босе. 
-- Дие кагьрудал ч1умал росе добаса, Мирза. 
- Мирза-Х1ажи, - ян абуна цо херав чияс, цебеккунго 

х1ажийилан гьесул ц1арги к1одо гьабулаго, Маккаялдаса 
замзам лъим босизе к1очон тоге.Цояз гьарана ч1умал 
росейилан,-цо-цояз гьарана аварагасул хабадаса к1иго килщикь 
ккураб ракь босейилан. Г1адамаз Мирза сверун ккун вук1ана, 
авин абуни, Аллагьасде гьардолев киниги, зодихъе бералги 
ралагьизарун, г1арцухъ халцин гьабулеб гьеч1еб ххвелги 
гьабун, г1едерго гьеб чунтбухъ бахчулев вук1ана. 

- Аллагьас хъван батани, дин цоял вацал, дица нужер 
кинабго т1адкъай т1убазабизе буго, - абун такрар гьабулеб 
бук1ана гьес. 

Базаркъоялде щвезе цо чанго къоялъ цебе Мирзаца Шура 
базаргабазул бегун хут1ун бук1анщинаб ххам кинабго босана. 
Г1ажаиблъарал базаргабаз гьесие гьеб къайи учузго кьей 
гуребги ва гlapaц т1ад гьабунгицин кьуна. 

- Ах1макъ ватана, ахирги гьаб хъул-хъаламалдаса 
хвасарлъана нилъ,- ан абулеб бук1ана базаргабаз. 

Амма жеги ц1акъ г1ажаиблъи гьабуна гьез Мирзаца гьезул 

босараб къайи ц1идасан г1адамазе бичизе лъугьараб, ва 
Мирзаца ч1вараб т1адег1анаб багьаялъухъги балагьич1ого, 
г1адамаз гьеб къайи босулебги бихьараб мехалъ. 

Юсуп, рек1едаго гьеч1ого, Мирзада г1агарлъухъ ч1ун 
хут1ана. «Мирза Маккаялде иналъул х1акъалъулъ росулъ щибго 
биценго бук1инч1о гури, - абун пикру гьабуна гьес. - Херлъараб 
мехалъ г1адан кант1ун ватизегицин бегьулаха». 

Руккалилъан нухги бахъулаго, Юсуп дагьавги довег1ан 
вилълъана. К1удияб к1ит1алаяб минаялда цебе къот1нор г1одор 
ч1ун ругоан гьардухъаби ва г1айибал г1адамал. Гьез халат 
бахъинабун, бат1и-бат1ияб гьаракьалъ рик1к1унеб бугоан: 

- Вацал ва яцал, бусурбаби, къварилъиялда гъоркье ккарал 
г1адамазе, Аллагьасе г1оло ва гьесул аварагасе г1оло кумек 
гьабе. Аллагьас нужее талих1ги кьеги ва г1емерал соназ ч1агоги 
таги! 

Ч1ег1ераб халг1атги рет1арав, баг1араб х1ежт1агъурги 
лъурав, хъубав хохо-т1от1орав Дарвиш-Х1ажи бералги 
рич1изарулаго, к1алдиб полопги бан, рахъ-рахъалдеги 
хьвархьвалаго ах1долев вук1ана:  

- Ла-илагьа-иллаллагь!    Мух1аммад-расуллуллагь! 
Хьвац1а-лакаялъул ц1ураб к1удияб хъорщода нахъа г1одов 
ч1ун вук1арав мегежги бег1ерав гьит1инавго херав чи, цо 
бицатаб хьвац1ит1икъваги гьет1изабулаго, ах1долев вугоан: 
- Ле гьудул, гьаниве валагьея цо, дудаго бихьун бук1ине, 

ганщил буго. Дицагоги ч1ван буго, багьизабизе к1олеб жо 
гуро. Шураб бищунго лъик1аб дабагъханаялда гьабураб буго, 
хвезег1ан рет1аниги, багьизе гьеч1о! Босе, босе. 
Учуз кьела! 

- Буртаби, г1андадерил буртаби! К1к1арат1исезул сугъур, 
дир мадугьаласул мегежалх1аги, берцинал ясазул меседил 
квераз бищунго лъик1аб квасул гьарурал руго! Рокъове 
г1едег1ун вуго, учуз кьела, ч1обого г1адин кьела,- ян 
буртабаздаса х1урги к1ут1улаго, г1ерг1елев вук1ана цо 
мегежги баг1арав керчаб т1агъуралъул маг1арулав. 

Борхатаб х1ежт1агъурги лъурав, къуларав цо херав чи, 
гъажилда рарал жиндирго к1азал, шалал, ригъулел жалги рега-
рит1улаго, лазат щун, бералги къинк1изарулаго, т1еренаб 
гьаракьалъ ч1ич1идулев вугоан: 

- Бах, бах! Гьай, къайидал ц1акълъи! Баргъичалда 

жанисан бахъизе бегьула. Багъдадалъул къайи. Г1умруялъго 

хвезе гьеч1о, дие баркала кьеч1ого ч1езеги к1везе гьеч1о. 

Лъималазул лъималазеги ирсалъе хут1изе буго. 

Хекко, хекко, т1аг1иналде!.. 

Ворхатав, х1алакъав, унтараб кинигияб кьералъул, свараб 



гьумералъул цо чи, г1ебаб паркъолеб бугеб ханжарги 

жиндирго бет1ералда т1ад хьваг1улаго, гъугъаб гьаракьалъ 

ах1долев вугоан: 

- Хунжрул, цуни рас къот1улел, цо кьабг1аралъ гамущ 

к1их1и хъвалхьунел руго! Гьороца унаго, рас хъвалхьуна. 

Гьадинаб ханжаралъукьа цониги бидуласул бет1ералъе 

хвасарлъи гьеч1о. Лъик1ал г1адамазе т1ад гьабун кьела. 

Бихьизе рач1а! 

Юсуп хунжрул ричулев чиясда аск1оса нахъег1ан ана ва 

зах1матго угьун х1ухьел биччана: 

- Дур къайидал куц лъик1аб гьеч1о, гьудул. Хвел 

бичулев чи вуго мун. Гьедин батила Аллагьасги дуе тамих1 

гьабун бугеб. Х1алакъав, ццидалав чи вуго мун. 
- Т1арсал, гулгунал, тебсаби- кинабго бах1аралъе! 

Меседил къайи буго! - абун ах1долев вук1ана ч1ег1ерк1к1уяб 
гьумералъул, баг1арал т1елхазул цо гьит1инав чи. Гьесул 
кверазда, гъажалда, мугъзада дализарун ругоан гъалай 
биччарал пахьул т1аг1алаби, гьесул къокъал, к1ич1арал 
бохдул къайидал бак1лъиялъ гьет1изарун ругилан кколаан. 

Хъах1аб жоги цебе бухьарав, гьединабго т1агъурги бугев 
ч1ах1иял михъазул булкачи, горбодасан бачараб рачелалда 
дализабун к1удияб ящик1ги ккун, руккалилъ гleдерго терелаго 
киналго бакъназда гьаркьагъинев вук1ана: 

- Ле бубликал росулев, хинлъилаго бубликал росулев! 
Гьанжего-гьанже гьарурал руго, первый сорт! Дицаго квинаан, 
г1арац х1ажат буго! Расги х1инкъич1ого рач1а! Хекко-хекко 
росе! Дагьал хут1ун руго! 

- Ц1орораб лиманат, кебкиде истакан кьола! - ян коч1ое 
ах1улев вук1ана, хадуб гьокоги ц1ан, унев цо чи. 

Сих1ручиясул г1адаб рагъа-ракариялъул цо г1олохъанчияс 
халатал, ракъва-гасарал кверал ругоан хьваг1улел чакаралъул 
гьарурал х1елказул, сапуналъул, цо киналалиго г1исинал 
шушбузул, чара-гъарал кагъталъ жемарал учузал конфетазулги 
ц1ураб цо гьит1инаб столалда т1ад. Гьес, дуг1а гьабулеб 
киниги, хехго хъурулеб бугоан: 

- Айландир бир шагьи - тирун-сверун, цо шагьидахъ 
талих1 босе... Бир шагьи, айландир. 

Хъах1ал к1азалги ч1варал руччаби бит1ахъе ракьалда 
г1одор к1усун ругоан. Гьезда цере лъун рук1ана карзинкаби, 
жанисан жидерго халатал гарбал къват1ире раккизарун ругоан 
хъазаз, гургураз, г1анк1уяз, хьибилалдехун лъун бугоан нах, 
х1ан, гьоц1о ва цогидаб куне-холеб жо. Ричарухъабаз хьодолъ, 
гьац1улъ ялъуни нахулъ ччун, килщал ругоан аск1осан унел 

руччабазда цере кколел ва, цоцазул гьаракь къот1изабун, гъудул 
г1адин, ч1ирч1идилел ругоан: 

- Йо, мату, к1алдиб хъвай! Нилъ гьалбал руго, валлагь, 
ц1акъал ханал руго, хьон буго. Мая, г1анк1у босея! 

- Халияр, халияр кичитгъан, ц1ияб пер, мич1,- абун 
ах1долел ругоан г1урччинлъи бичулел руччаби. 

Щибниги жо бикъизе, санаг1аталъухъ балагьун, гьезда 
нахъа рахчарал г1исинлъимал, гьел махсараде ккун, ах1долел 
ругоан: 

- Лъие къоролай къвариг1арай? Ламадург1ан гьуинай, 
чакарг1ан хъах1ай йиго... Цох1о хут1ун йиго... 
                Билбаг1арал к1аркьабазул херал руччабазда аск1осан 
г1ебеде, ц1огьохъего г1адин, к1ержелел ругоан х1инкъарал 
кутул. Мадугьалихъ ругел росабалъ херал руччабаз 
таргьинирги т1амун, рачун рач1ун, гьанире риччан руго гьел, 
раккарун ч1оларел ц1огьаби т1аса рихьун рук1ине. 

Лъабго кьер бугеб гьит1инаб байрахъги т1ад парпалеб 
бугеб гьет1араб т1адхъаликь квалквалев вугоан х1ат1идаса 
вахъарав бет1ералде щвезег1ан ханждаца вацарав ц1адирочи. 
Гьев, квералги хьваг1улаго, х1ерх1ериялда ах1дана: 

- Вач1а, вач1а!.. Кебкал гьеч1о, цинги кьела. Хадусев! 
Бецав шарманщик1ас к1вах1алго тирулеб бугоан жиндирго 
шарманка ва гьев пашманго, гъварараб гьаракьалъ гунгулев 
вугоан: 

«Дие гьев во—о—окьунилан, хабалъ тамих1 гьабе абе...» 
Бархъалиса щаг1ихъабаз, т1ад кунч1изабун ц1ер биччарал 
к1удиял чахьазул щаг1ил хъубиги эхеде рит1ун, ч1вархиялда 
гьезда хъаталги кьабг1ун, коч1охъе ах1улеб бук1ана: 

- Рач1а, балагье, г1енекке; меседил г1адин, зин-зини буго! 
Г1арцул жо г1адин, кенч1олеб буго! Учуз буго, бекуларо, 
гъуруларо! 

Боц1ул базаралда к1вараб х1алалъ гьаг1делел ругоан 
х1амул, г1ерг1елел ругоан ракъарал ганщал, баг1асдилел 
ругоан г1иял. Порол, ражидал ва ц1улал ц1урал гьаказда аск1ор 
регизеги регун, к1ух1алго раг1бахунел ругоан сун-дулъниги 
г1ахьаллъи гьабуларел оцал. К1игояс даран гьабулеб бугоан, 
ч1вархан цоцазул квералги росун. Басриябго чухъаги рет1арав, 
халатаб ханжарги барав ригь арав маг1арулас г1ашикъго абулеб 
бугоан: 

- Васасе лъади ячуней йик1ун гуребани, бичизе 
бук1инч1оха. Ц1а г1адаб чу буго! Балагьея цо: лсеги 
г1олохъанаб буго, рахьдал цабигицин хисун рахъун гьеч1о... 
Валлагь бикъарабги гуро, киналго кагътал руго; дицаго рокъоб 
гleзабуна... Гуро, щуго туменалдаса гъоркье кьезе гьеч1о. 



Чу босулев чи, чол бет1ергьанасухъа квер бахъизе 

xlaракатги бахъулаго, разилъуларого вук1ана. 

- Дица лъик1 кьолеб буго, гьудулавчи, босе! Гьадинаб 
чуялъухъ ункъо тумен лъик1аб багьа буго! Дир г1арацги аб-

бикъараб жо гурелъулха, ле, Дирго зах1маталъухъ щвараб 
жолъидал. 
Гьезда сверухъ рак1арарал г1омо борлъиялде ккарал г1адамал, 

ях1 гьабизе к1оларого, магаричалъухъ ралагьун ч1ун ах1долел 

рук1ана: 
- Маслиг1ат... Маслиг1ат! 
Дарамалда рук1аразде аск1ове руккалилъа кьабг1ун-ч1ван 

вач1ун цояс, г1ебса хъатги тункун, гьезул кверал рат1а гьаруна. 
- Я гьес абухъе гуро, я дуца абухъе гуро,- ян абуна гьес 

разилъизе кколеб гьаракьалдалъун.- Гьоркьосеб бук1ине 
биччанте. Ункъо туменгин бащдаб буго чол багьа, -я гъоркье 
гуреб, я т1аде гуреб. Же, иш лъуг1ана,- абун, пикрабалъе 
ккарав, чу босулесги чу бичулесги жаваб кьезег1анго ч1еч1ого, 
маслиг1атчияс хадубги байбихьана,- баракат бегьизабеги нужее 
гьаб дармил. 

Рази-ракиял маслиг1атчаг1аз, аваданго квералги 
лъулъалаго, абулеб бук1ана: 

- Магарич гьабизе ккела, магарич! К1иясдасаго лъабго 
гъурущ. Рилълъа ашбазалде, доба кагъатги нуг1забазда цебе 
хъвазин. 

Чол бет1ергьанас жиндиего щвараб г1арцуда т1аса 
гъурущгун бащдаб магаричалъе бат1аго лъуна, хут1араб 
гужгаталъул лъороб нахъег1ан цун босун къазабуна. Цинги 
гьев, чол бет1ералде кверги бегьун, чангит бахъизе лъу-гьана. 
Гьебмехалълъаг1ан вуц1ц1ух1ун ч1ун вук1арав чу босарав чи 
цойидасанго т1ирун ч1ана: 

- Гуро, гуро, гьедин дун разияв гьеч1о. Чу бичанагури - 
цадахъ чангитги кье, гурони, гурони гьеб дараналъул баракат 
бук1ине гьеч1о. 

- Гьединаб къот1и бук1инч1о. Мунагьал чураяв дир хварав 
инсуцаго аманат гьабун бук1ана диде, чангитгун цадахъ чу 
бичугейилан. Бакьангурищ - босуге, цоги босулев чи камиларо, 
- янги абун, чол бет1ергьанас, гужгатги рич1ун, г1арац 
къват1ибе бахъана ва гьеб чу босулев ву-к1арасухъе нахъе 
кьуна. 

Магаричалъ к1алдиб лъим ккезабун рук1арал 
маслиг1атчаг1иги, данде билълъинч1еб дармидаса 
пашманлъун, рикьа-риххун ана. 

Юсуп гьел г1адамазда аск1ов лъалхъун вук1ана: цинги, 
Аргъутги хадуб гьабун, довег1ан ана. 

Гъункун данде къараб горсверуда бакьулъ ракьалда 
г1ажаибго кьурдилеб бугоан чар-чарал ч1арталги т1ад ригъараб 
к1иго маймалак. Гьел цо х1ат1идаса цоги х1ат1иде к1анц1улел 
рук1ана, ва гьез к1удиял чалабиги рухьарал т1еренал рач1ал 
т1ерк1езарулел рук1ана. Маймала-казул бет1ергьан к1к1вараб, 
гургинаб бет1ералда т1оноц1иб такъият1агъурги лъурав цо чи, 
т1еренаб кагъатги данде ккун, гьоркьоги к1алдиб ч1ван, 
бакънал рачунев вук1ана. Цо-цо мехалъ гьес, к1алдиса 
гьоркьоги бахъун, жиндихъго г1енеккарал чаг1аздехун, 
сих1ирго берги къинк1ун, хъатги ч1валаго, ах1улаан. 

.-Хумар гозден яш гелир, панжереден даш гелир... 
Маймалакалин абуни, гьеб заманаялъ, жидедаго т1аса 
т1агъралги рахъун, хьвадулаан релъанхъилел ругел г1адамазда 
церееа г1ебеде, гьез квач1аз г1адамазул партал турк1-
турк1улаан, г1арац гьарун. Цояб, Юсупида аск1обеги бач1ун, 
гьесул шарбалалда хурхана. К1удияв чи чвантиниве ваккизе 
ккана, ва маймалакалъ цебе ккун бук1араб т1аргъинибе 
жиндирго шагьабазул цояб рехизе ккана. Аргъут маймалакалде 
гъулгъулеб бук1ана, амма г1адамал гьелде хичана, ва 
Юсупицаги жиндирго гьудул нахъе бачине ккана. Нахъе унаго, 
рази гьеч1ого гунгулев вук1ана ав:  

- Щайт1абаз вачун ватила дун гьаниве... Тату бахъи 
бихьуларищ, г1исинаб жо гьеч1ого т1убараб шагьи кьезе ккана 
гури... Вай, дур бет1ергьан габуниве вахун бечелъила, 
маймалакалъ щивасдаса цо-цо шагьи босулеб бугони. 

Гьебмехалъ цойидасанго щаг1ихъабазул кьерда ах1и-xlyp 
багъарана. Цо кисаналиго бекерун бач1ана к1иго гьой, 
рач1алда хъах1маххул банкабиги рухьун. Чуялги х1амулги 
х1инкъун цо рахъалдехун к1анц1ана, щаг1ил ц1урал гьагьалги 
регизарулаго, ва г1одор лъурал хъубиги гъудрулги щанк1лаз 
мерхьунаго. Бет1ергьаби жидерго боц1уда хадур рортана, 
щаг1ихъабазул къайиикъоноги к1ала-гъоркье ч1вазабулаго. 
Гъурараб щаг1ил гъваркьи бук1ана малакь. 

- Ккве! Ккве! - ян ах1долел ругоан руккалилъ. Амма 
х1инкъарал чуял кквезе лъицаниги таваккал гьабич1о. 
Жалго г1адамалги чуяздасаги ц1акъ х1инкъун ругоан. 

Х1инкъун pyк1арал городовоял, къват1ире бералги 
цвизарун, пещт1елел ругоан, г1адамал низамалде ах1улел. 

Рихха-хочи т1адеялдаса т1аде ц1ик1к1унеб бук1ана. 
Дарвишин абуни, дагьавги ц1акъ ах1дезе лъугьана: 

- Хехлъи гьабе, бусурбаби! Рокъо-рокъоре т1ура! 
Къиямасеб къо г1агарлъулеб буго!.. Зодихъе ралагье, зодихъе!.. 

Грозныялъул рахъалдасахун, бакъги бацизабун, базаралде 
г1агарлъулеб бугоан цоцалъ гъункараб ч1ег1ераб нак1к1. 



Бит1ахъе гьебмехалъ, Грозныялда нартил промыслаялда ц1а 
ккун бук1ин г1адамазда лъалароан, ва гьелги божун рук1ана 
х1акъикъаталдаги дуниялалъул ахир т1аде щолеб батиялда. Цо 
чанго минуталдасан базаралъул байдан ч1обоголъана, кинабго 
жоялъе г1айибиял, рач1алда хъах1маххул банкабиги рухьун, 
базаралде гьаби риччарал, х1ат1ида г1иц1го ругел 
г1исинлъималин абуни, цебе ккара-ккараб жоги босулаго, 
базаралда тирулел рук1ана. 

Цогидалгун цадахъ г1едег1ун Юсупги базаралдаса нахъе 
ана. 

Къадарабго канлъиги бугеб, хъалияналъул к1к1уйдул 
ц1ураб петер рокъоб ц1акъ х1алкъан бук1ана. Ракьул 
ч1абаралда ва къиркъири бахъарал наразда т1ад бат1и-бат1ияб 
къаг1идаялъ регун ругоав! г1адамал, жиде-жидер бухьа-къараб 
жоги къаданиб лъун. 

Юсуп кьижун вук1инч1о. Гьасул хьалбал унтун рук1ана, 
гьаб араб къоялъул лъугьа-бахъиналъул пикруги гьабулаго, 
нахъаса къот1ич1ого гьав цо хьибилалдаса цо хьибилалде 
сверсвелев вук1ана. 

Гьеб заманалда хъорщоца гьоркьоса къот1араб доб цояб 
рокъосан мехтарал чаг1азул гьадинаб гара-ч1вари Юсупил 
г1инда ч1вана: 

- Анц1го тумен кьела, - ян абуна цояс, - гьадав xlaма цо 
кинав вук1аниги начальникгун дандч1валареб къаг1ида 
гьабизе к1вани. 

- Росулъ бугеб жо бук1арабани,- ян абуна цогидас, - дица 
гьеб балагьараб бер къанщилалде гьабилаан. Шагьаралдайин 
абуни, дудаго лъалаха, щивасе санаг1ат гьабизе ккола, гали 
бахъа-бахъаралъуб харж гьабизе жо къвариг1уна. Гьасиеги 
кьезе ккола, досиеги кьезе ккола, реч1ч1изабизе жоги бук1ине 
ккола. Дуца дагьаб кьолеб буго. Гьедиг1анасебги т1аде жубай, 
лъуг1ана иш. Валлагьил г1азим, илбисги хадуб гъезе гьеч1о. 

Юсуп, т1адеги ворхун, цо бич1араб бак1алдасан валагьана. 
Гьесда вихьана хъубал шушбузул ц1ураб столалда цахъа 
г1одов ч1арав к1иго чи. Гьезул цояв Г1узайирил хъулухъчи 
Хъилич вук1ин лъараб мехалъ, Юсуп г1ажаиблъун хут1ана. 
К1иабилев, Юсупидехун мугъ рехун, г1одов ч1ун вугоан, 
к1удияв чиясда гьев лъазе к1веч1о. 

Мехтарав Хъиличица жиндирго гьалмагъасда абуна: 
- Харжалъе цин цебе щуго меседил гъурущ босе, хут1араб 

цинги хадубги кьела. Дун ине заман щун буго. Кинабго жо 
лъик1 ургъе, гъоркье ккезе ч1оге. Гьаниб щибго жо ккеч1они, 

доба гьабизе бегьула... Кибали дудаго лъада. 
Юсуп нахъеги вегана. «Лъил х1акъалъулъдай гьаз бицунеб 

бугеб? - абун, рах1атхун, пикру гьабуна гьас. - Унго, дида 
рак1алда бугеб жоялда хадур гъунциндай руго, цощинаб? 
Ягъарин, дица лъиданиги ц1ар бахъун бук1инч1огури, щай дун 
гьаниве вач1аравали. Хъиличица г1aдада г1арац кьеларо. Цо 
кинаб бук1аниги хъубаб иш гьабизехъин ратизе руго. Гьекъон 
бугебщинаб г1аракъи бихьулищ... 

Цо къварилъи т1аса ун бахъиналде, цогидаб т1аде 
г1унт1улеб буго. Гьале дуе шагьар. Дуцаго пикру гьабе гьанже, 
щий жо гьаб кколебали». 

Пикрабазда виххун, Юсупида кинго кьижизе к1веч1о. 
Хъах1лъи базе цодагьаб заман хут1араб мехалъ, дваргъан 
рагьун бач1ана рокъобе нуц1а, ва михъалги ч1ах1ияв вакъа-
гасарав околоточныйги цеве гьавун, жанире к1анц1ун рач1ана 
полициялъул чаг1и. Гьенир сордо бан рук1арал г1адамал 
жидерго бак1аздаса к1анц1ун т1аде рахъана. Черхалъул 
жунжрабаз х1анч1арал бак1алги ц1обтун хъабулаго, гьел 
г1ажаиблъун ралагьун ч1ана жанире рач1аразухъ. 

Х1ат1икье ккараб чарухъ, гьумерги ц1а-ц1азабун, бараб 
малалъ добег1анги рехун, околоточный ах1дана: 

- Щай, рихъизе бералги гьарун, ралагьун ч1арал?.. 

Паспортал ругищ? Хехго къват1ире рахъе! 
Жеги макьидаса ригьун рахъинч1ел г1адамал жиде-жидер 

бухьа-къараб жоялда гъорлъ квалквадизе лъугьана, ч1артазда 
гъорлъа паспорталги къват1ире рахъулаго. Полициялъул чаг1и 
х1алакун ралагьун ч1ун рук1ана. 

      Юсупида гьеб падишагьасул хъулухъчаг1аз т1алаб гьабулеб 

бугеб паспортилан абулеб жо щиб жоялигицин лъалароан. Гьав 

росулъа къват1иве вахъунеб мехалъ, Юсупида гьелъул 

х1акъалъулъ лъицаниги щибниги жоги абун бук1инч1оха. 

Виххун ккарав Юсуп цин цоясул, цин цогидасул г1инзукье 

къулун, щурун гьикъулев вук1ана: 
-Гьеб, щиб кагъат гьебго кколеб - «паспорт»? Щай гьез гьеб 

балагьулеб бугеб? Ле, дур цо дудаса т1ок1абг1аги гьеч1ищ 
гъарин. Нахъе кьезег1ан кьуни щибан дие. 

Рак1къан хъубал паспортазухъ ва цо щал-щалги 
кагътазухъги хал гьабулаго, околоточныясда Юсупил щурщуди 
раг1ана: 

- Щиб мун щурщулев вугев, херав х1ехь? - абун x1aпана 
гьев.- Гьая, паспорт цебе бачея гьанибе! 

Юсупица бет1ералдаса т1агъур бахъана ва гъаримго 
околоточныясухъ валагьун ч1ана. 

- Ле! Пачаясул хъулухъчи! Дун жакъаго жакъа вач1ана 



шагьаралде, гьанжелъаг1ан кидаго щварав чи гуро, валлагь, 
щибха дида лъалеб бук1араб, паспорт гьеч1ого, гьаниб оордо 
базе бегьулареблъи. Дун цо кив вук1аниги харда т1ад кьижун 
вук1инаан. Шагьиги чвантиниб хут1илаан! 
Гьанибин абуни, гьале, жунжрабаз х1анч1ич1еб бак1 хут1ич1о. 
Херав чиясул х1урмат гьабуни щибан, гьале дица дуда цебе 
т1агъур бахъулеб буго. Т1ок1аб кидаго шагьар бихьулеб 
бак1алдецин къаларо, гьанжеса т1аса лъугьа. 

Ч1ег1ераб мегежалъул городовояс Юсупил раг1аби щиб 
гьабунги бахъа-бат1ун, гlypyc мац1алде руссинарун, 
околоточныясда рицана. Г1урус мац1алде буссинабураб 
мехалъ, Юсупица абураблъун ккана гьадин: 

- Кинаб бук1аниги паспортги дихъ гьеч1о ва капурзабаз 
хъварал кагътал кодор рук1инеги бакьангуро. 

- Ваче гьав полициялде,- абун, ццидахана околоточный. - 
Базар тала гьабуразул цояв ватизеги бегьула гьев. 

К1иго полициялъул чияс, Юсупида аск1ореги рач1ун, 
гьесул чунтбухъ ч1ухь бана, рачлихъ бахъун бук1араб ц1улал 
лъелги бугеб лъалиниб лъолеб нус ц1ан ана ва к1удияв чиги 
гьениса вачун ана. Ч1ухь базе махщел бугел городовоял 
Юсупил т1аргъиниреги раккана. Гьез гьев хъач1го нуц1ихъа 
къват1иве тункун валагьизавуна. Амма гьез гьев кавудахъа 
къват1ивехун вачун вахъиналде, бортун бач1ун Аргъут, 
гьаркьалги гьарун, гьезда т1ад хурхана. Х1инкъарал гьел 
рек1еда ратилалде, Юсуп бец1лъуде т1ерхьун ана. 
Полициялъул чаг1и ах1дана: «киве!», «киве!» Цоцада хадуб 
к1иго кьвагьи бахъана.  

Радал Шураса базаргабаз жидерго тукаби рагьараб мехалъ, 
Юсуп, жиндирго Аргъутги хадуб гьабун, ххам бичулел 
бак1аздаса г1ебеде сверулев вук1ана, г1ададаго тукен 
балагьулев. Гьанже гьес щуабилебищ, анлъабилебищали тукен 
тун бук1ана, ахир гьев ч1ана. 

- Гьале гьаб бук1ине ккола гьесул тукен... Тукенчиясул 
мегеж Исрафилица бицаралда релълъараб буго. 

Кьабг1ун ч1ван к1алт1уги бахун, Юсуп тукада к1алдиб 
хулхулхъалиянги ккун вук1арав мегеж бугев тукенчиясдехун 
к1алъана. 

- Ле тукенчи! Г1ададиял тукен гьаб гурищ гъарин? 
Мунцин гурищ Исрафилил гьобол? 

Киданиги Исрафил вихьич1ев ва лъаларев сих1ручи 
кинигияв тукенчиясда лъана жинда т1аде вач1арав чи т1оцебе 
шагьаралде ккарав чи вук1ин. Гьес, вохараб ххвелги гьабун, 
гьуинаб мац1алъ жаваб кьуна: 

- Вай, щай лъаларев гъарин дида дирго гьобол Исрафил! 
Щиб х1ал бугеб досул? Щиб гьав цебегоялдаса нахъе гьаниве 
ваккич1огури. Хъизан-лъималг1аги унтич1ого ругищ? Дос 
цох1о дир гурони босулароан боз, чит, к1аланч1ад... Дос 
щибниги жо т1адкъанцин гурищ мун вит1ун вугев? 

 - Жаваб кьезег1анго ч1еч1ого, гьес хъорщодаса бахъун 
бач1ана бозил туп: - Гьале, гьудул, балагьея цо мунго, бихьун 
бук1ине: лакай г1адинаб боз буго, чанго соназбагьизе гьеч1о. 

Хехго даранги ккун, тукенчияс г1едерго, к1вараб xlaлалъ 
г1арщиналде т1адеги ц1ан, борцун рехана Юсупие щуго 
г1арщин ххамил ва ч1вархан бихъун рехана кесек. 

- Гьай машаллагь, щулалъи. Х1алица бихъана. Исрафилида 
дир салам бицине к1очонге. Мунги гьанже дир гьоболлъун 
лъугьана, ххам босизе чаг1и рит1е дуцаги. 

Цо рахъалдехун бозги лъун, Юсуп таргьиниве ваккана,- вай 
балагьал! - Гьениб г1арац бук1инч1о. Сородулел квераз 
таргьиниб бук1арабщинаб жоги къват1ибе бахъун, Юсуп 
ххенезе лъугьана: 

- BaxI, ле, кибеха араб?! Сонги бук1ана... Шагьабигицин 
гьеч1о. Цо шагьини дица рукъалъухъ кьуна, к1иабилеб кибха 
бугеб? Диргони кин бугониги бук1инин. Гьале Исрафилил 
т1убараб гъурущ бук1ана гури, Маххуласулги лъабго гъурущ 
бук1анагури. Гьебги гьеч1о. Вай, вай, ккараб квешаб жо! 
Лъицаха босараб? Киб бак1алда? Базаралдадай, петералдадай? Я 
гъарин, дун кьижизегицин кьижич1огури. Ч1ухь балеб 
мехалъцин босун анадай, цощинаб? 

Гьабсаг1аталдаги гьудул-гьалмагълъиялъул хабаралда 
вук1арав тукенчияс, лъугьараб жоялда рак1ги г1агалун, борцун 
кьун бук1араб боз босун нахъе лъуна, боз т1ад гьабун кьейилан 
гьаризе, ургъунго г1илла балагьулев вугин Юсупиланги ккун, 
гьумерги бук1к1инабун, гьас абуна: 

- Гьая, гьанже дурго бада-гъудур нахъе бак1арея гьаниса, 
къайи босизе чаг1и рач1инеги бегьула. Же, же, дурго г1арац 
балагьизе хазабе, батизеги бегьула. 

Къварилъиялъ ч1ван рехарав Юсупица х1укму гьабуна, 
х1акимзабазухъегицин ваккич1ого т1ад вуссун рокъове ине. 
Тукенчиясул рагъа-ракариялъ гьав рек1еда ватизавуна. «Кинав 
гьоболха гьав вук1унев Исрафилил, ххам т1ад гьабун босейилан 
ххвел-к1ечцин гьабич1ин гьас, - абун пикру гьабуна Юсупица. – 
Г1адамасени щиб-щибги жо ккезеги бегьулагури. Досда дир 
къварилъиялъе кумек гьабизе к1олаан. Рокъове 
вилълъайиланг1аги абич1о... Наг1ана батаги дун гьаниве щвараб 
саг1аталъе. Т1ун гloдобеги аги гьаб шагьарги, жулик1 гурев 
чиги вихьулареб, киналго мискинзабиги х1улулеб. Гуро валлагь, 



гьанибги рит1ухълъи батизе гьеч1о. Дие т1ад вуссун инго 
лъик1илан ккола. Г1одовеги къулун, пашманго къват1ккун 
г1eбеде унев вук1ана Юсуп. Доб сордоялъ петералда 
паспортазухъ хал гьабулел рук1арал городовоязул цоясда лъана 
гьев. Аргъутидаса дагьалъ довег1анги ун, городовояс кутакалда 
гьищт1ана. Кавабахъа къват1ире к1анц1ун рач1ана нухал 
лъухьулел чаг1и ва цо минуталдего Юсупги участкаялде вачун 
ана. 

Г1адан лъазе зах1матаб жо бугоха, ле! Дида рак1алде ккун 
бук1ана гьав мискинав вац1ц1адав чи ватилилан. Авин абуни, 
унго-унгояв хъачагъ вук1ун вуго. Унго, бач1ун бугеб заманха! 
Аргъут г1емераб мехалъ балагьун ч1ана, Юсуп жаниве вачун 
араб бак1алда, полициялъул к1алт1а. Амма гьелъул бет1ергьан 
вихьулев вук1инч1о. Гьой, рахъ-рахъалдеги балагьулаго, 
кавудахъе г1агарде бач1ун бук1ана, амма гьеб бак1алдаго ч1ун 
вук1арав городовояс гьеб нахъе хъамуна ва гьелда хадуб 
к1удияб гамач1ги ана рехун. Шагьар къот1ун унаго, Аргъут, 
жиндие кинаб бук1аниги тату бахъи ккезе бегьулебщинаб 
бак1алда, мух1канго добег1анисан сверун унаан. Гьаб сах-
саламатго шагьаралдаса къват1ибе лъугьана ва г1едег1ун 
росулъехун балагьун ана... 

...Жанив т1амун моц1 араб мехалъ, Юсуп к1иго нукарас 
неве къот1ун вачун вач1ана участкаялъул начальник1асул 
управлениялде. Туснахъалда язихълъун, xlaлакълъун к1удияв 
чияс х1алицаго росулел ругоан галаби. Наибасул канцеляралда 
г1агарлъухъ чалиялъул ракьанда гьунк1усида г1одов ч1арав 
Исрафил вихьараб мехалъ, Юсупица ц1акъ г1ажаиблъи 
гьабуна, ва гьев вохана. Гьесул х1ат1азда аск1об бегун бугоан 
Аргъутги. Юсупги вихьун, гьой т1оцебе бортун ана гьесухъе. 
Амма нукарзабаз Юсуп тункун нуц1ихъа жаниве рехана ва 
бит1ахъе Исрафилида цебе гъванкан нуц1аги къана. 

Юсупида т1аса т1агъурги бахъун, нукарзабаз гьев к1удияб, 
гвангъараб рокъове вачана. К1удияб столалда нахъа, 
креслоялда ч1ух1араб къаг1идаялъ г1одов ч1ун цо киналалиго 
кагътал гелулев вугоан хъах1аб мегежалъул наиб. Наибасул 
мугъалда нахъа къадада бан бугоан Ник1алай пачаясул, 
меседилкьераб рамкаялда жаниб лъураб сурат. Ишан гьабураб 
мехалъ, нукарзаби, жидедаго хадуб нуц1аги къан, рокъоса 
къват1ире лъугьун ана. 

Юсуп, щиб бицинебали лъаларого, цох1ого бак1алда 
мерхьарилев, виххун хут1ун вук1ана. Къулизе мугъги гьабун, 
наиб т1аде вахъун вач1ана ва недегьго гьев Юсупидехун 
к1алъана: 

- Г1одов ч1а. Г1акъуба кьун бугогури дуе гьаз? Дида 

лъач1о. Дур гьудул Исрафилица бицана дида, мундила, цо 
кинабалиго г1арзгун шагьаралде ун вук1анила, мунин абуни, 
расги г1айиб гьеч1ев чи жанив т1амун вуго. Бит1араб бугищ дос 
бицунеб жо? Дуца дие кинабго жо бит1ун бице. Дица дуе кумек 
гьабизе жигар бахъила. 

Намуслъун, г1одовго ч1еч1ого, Юсупица абуна: 
- Г1акъилав ва х1алк1олев наиб! Аллагьас, талих1 кьун, 

вохизавеги мун ва дур хирияб г1умруги г1емерал   соназ халатаб 
батаги. Г1енеккея мун, дир г1адаб г1умруялда, гьадинаб хабалъе 
бох бортарав мехалъ, гьаб шагьаралде дун щай вач1аравали. 

Гьасги наибасе мух1канго бицана Камилилги Нафисатилги 
х1акъалъулъ жиндаго лъалебщинаб жо. Гьес бицана росдал 
бегавул Г1узайирица халкъалъе г1акъуба кьолеб бугеб куцги. 
Пат1имахъе бач1араб кагъаталъул xlaкъалъулъги бицана, 
туснахъалда цо чияс гьасда, гьеб жо х1акимзабазда 
бицунгейилан абун бук1аниги. «Квералъ квер чурула, - ян абуна 
гьев чияс, - вореха к1удияв чи, цощина дуего мекъи ккезеги 
гурин». 

- Наиб, такъсирияздат1асалъугъунге, бук1ине кколеб 
тамих1 гьабе гьезие. Т1олабго г1умруялъ дуеги, дур 
хъизаналъеги, киналго дур г1aгa-божаразеги дуг1а гьабулев 
вук1ина, х1акъав Аллагьас мун киналго балагьаздаса ц1унун 
таги. 

Гьеб бак1алда лъуг1ана херав Юсупил хабар. Наиб Т1агьир 
гьебмехалъ, магжида кверги бахъулаго, вуц1ц1ух1ун  ч1ун  
вук1ана, цинги абуна: 

- К1удияв чи, гьале дуе наибасул раг1и: кинабго жо гьабизе 
буго падишагьасул законалъ абухъе. Мун берцинго рокъове ине 
бегьула. Амма дуца дие бицанщинаб жоялъул х1акъалъулъ 
лъиданиги ц1ар бахъугеха. Дур гьудуласдаги к1ал бог1ое 
тейилан абе. Бич1ч1анищ? 

Юсупица гьесие жаваб кьун бахъиналде, жаниреги рач1ун, 
нукарзабаз гьесухъе таргьаги т1агъурги кьуна. Наибги 
веццулаго, ва Аллагьасде гьесие гьари-дуг1аги гьабулаго, Юсуп, 
гьесие бет1ерги къулун, рокъоса къват1иве лъугьун ана. 

Къот1нор Исрафилги Аргъутги гьав вач1иналъухъ ралагьун 
ч1ун рук1ана. Т1оцересел минутазда Юсуп, абизе раг1и 
бач1унарого вук1ана. Гьедиг1ан к1удияб бук1ана 
дандч1ваялъул рохел. Аск1оса г1ебеде унел г1адамал, ч1езеги 
ч1ун, г1ажаиблъун ралагьун хут1ун рук1ана цоцалъ хурхун 
ругел к1удиял чаг1азухъ ва бохун ц1ирц1идулеб бугеб 
Аргъутихъги. 

Наибасул рукъалда аск1оса дорег1анги ун, к1удиял чаг1и цо 
ахил чалиялда аск1ор г1одор ч1ана ва киналъулго х1акъалъулъ 



г1орц1изег1ан хабарги бицана. Ахир гьал рокъоре рагъарана. 
  Бакъанида Юсупидаги Исрафилидаги хадув гъуна полпилъ 
чуги т1ерхьинабун вач1унев цо рек1арав. Гьев вук1ана 
наибасул нукар Къасум, Юсупидасан лъарабщинаб жо 

мух1канго наибас Г1узайирихъе хъвараб кагъат босун унев чи. 

Сулахъ г1оралъул раг1алда кутакалда борхатаб кьурда 
гъоркь ц1акъго нек1о заманаялдаса нахъего бук1ана аск1об 
цох1ого цо бигьаругьвет1ги бугеб язихъабго гьобо. Г1емерисеб 
мехалъ х1ама бихьулаан гьеб гъот1окь бегун гъапуллъулеб. 
Гьабил т1охда тирхьиялда хъирщадилел ругоан г1анк1уял. Гьеб 
бук1ана ц1ад базехъин бук1иналъул г1аламат. Къулараб 
мугъалъул заг1ипав, канлъукьавго гьабигьан, гьабихъа 
къват1ивеги вач1ун, гурун хъаталги к1алдир ч1ван, х1ер-х1ери 
бахъараб гьаракьалъ ах1долев вугоан: 

- Ва-а-а... Пари! Кий йигей мун! Ц1ад базехъин буго!.. 
Гьобоги хьадарлъун буго. Рог1ороялъе щибниги жо лъугьунцин 
гуродаяли хал гьабе!.. 

- Яч1уней йиго, ц1ц1еялда хадуй ун йик1ана, - абун 
ах1улеб раг1ана данде. 

К1к1алахъ дандерижи раг1илалдего, сухъмахъ нухдасан 
яккун яч1ана анц1ила микьго сон барай г1адай, 
канч1г1урччинаб гурдеги рет1арай къамарт1ай, билбаг1арал 
к1аркьабазул цо яс. Гьелда хадуб бекерун бач1унеб бугоан 
ц1ц1е. Г1агарлъулей йигей ясалъул галабазул гьаракьги раг1ун, 
гьабигьанас бет1ер к1ибик1ана: 

- Вай, гьаб ахираб заманалда яс г1емер яхчаризе лъугьун 
йигоха. Цебе дида аск1оса йич1улароан. Гьалъул г1анч1ал 
сонал т1аде щун руго, цощинав, данделъунгицин гуродай. 
Г1олохъанаб мехалъ г1акълуги бук1унаро, ах1макъаб жо 
гьабизеги бегьула. Вай, вай, заман гуреб мехалъ ят1а гьаюна 
гьей Аллагьас эбел-инсудаса. 

Х1амзалав гьабихъе жаниве лъугьине нахъ вуссун вук1ана, 
амма гьебсаг1ат гьасде аск1ое йортун яч1ана яс. 

- К1удада! - ян абун, х1инкъараб гьаракьги гьабун, гьелъ 
к1удияв чи жиндаго хадув ц1ана.- Вилълъа хекко, к1удияб 
балагь буго. Вай, аман! Аман! Ч1ег1ераб балагь! Доле дова 
хварав чи вуго, лъеца гьабил рахъниве рехун. 

Х1инкъарав гьабигьан, сухъмахъ нухалъ эхеде жиндирго 
васасул ясалда хадув унаго гаргалев вук1ана: 

         - BaxI?! Щив чи гьевго вук1унев? Ч1алуцин гуродай, 
х1инкъиялъ дуда щиб-киналиго лъач1ого бихьараб? 

     - Валлагъ, к1удада, дидаго бералда вихьана. Дур г1адаб 
мегежги буго досул... Вай, гьале, балагье мунгоги. 

К1удияв чи рахъда гьунк1усида г1одов к1усана, гьениб, 
лъималъе нухги къот1ун, лъун бугоан сурат лъаларедухъ 
лъугьараб г1адамасул къаркъала. Гьабигьанас жиндирго 
сородулеб квер хварав чиясул гьурмада бахъана. 

- Валлагь, гьав, цо лъица вук1аниги ч1вазеги ч1ван 
г1урулъе рехун вук1ине ккола. - Пари, Пари, лъалев гьеч1ищ 
дуда? Лъик1 гьурмахъ балагьея цо. Х1инкъизе ккеларо. 
Бихьулищ дицаги квер хъвалеб бугогури гьасда. Гьание ялагьея, 
гьасул бурт1ин килищалда баргъич буго. 

Х1инкъиялъ х1ат1азда хьвархьалаго яхъун ч1ун йигей яс 
х1алицаго гьев гъанкъарав чиясул цурараб гьурмахъ ялагьана. 

- К1удада! - ян ах1дана гьей, - баргъич маххул буго, 
мегежги байгуш Юсупилалда релълъараб буго. Гьав байгуш 
Юсуп ватич1ого вук1инеги бегьула... бук1аниги релълъарав 
вугоха. 

- Унго, Юсупдай? У валлагь! У, гьев вуго, дида гьав лъана! 

Гьабигьанги гьесул васасул ясги г1емераб мехалъ ралагьун 
ч1ун рук1ана гьеб сипат-сурат лъаларедухъ гьабун бук1араб 
къаркъалаялъухъ, гьелда щиб гьабилебали лъаларого. 
Радалалдаса нахъе ц1адалаб г1адаб гьава бук1ана. Муг1рузда 
г1емерисеб мехалъ бук1унеб г1адин, ц1адал нак1к1алги рач1ун, 
чвахунц1ад бана. Х1амзалавги Париги гьабихъе рортана. 

- Хекко, хекко, Пари! Вай Аллагь, гьаб нилъер мунагьал 
сабаблъун гьабулеб тамих! буго нилъее. 

Щад къат1араб мехалъ, гьел нахъеги г1урул раг1алде 
рилълъана. Амма хварав чиясул къаркъала гъениб бук1инч1о. 
Г1ор к1одолъараб мехалъ, гьеб рик1к1адаб Каспиялде г1уруца 
арабкин буго. 

Нахъияб къоялъ къаси, херав гьабигьан кьижараб мехалъ, 
гьесул васасул яс Сулахъалъул раг1алда г1одой ч1ун йик1ана 
ц1ц1анавехь Ах1мадгун цадахъ. Ах1мадица жиндирго 
йокьулелъе бицана: 

- Дуда рак1алда бугищ, доб дун дуда аск1оса араб 
сордоялъ, дие бокьун бук1ана Юсуп-даци вихьизе. Гьелдаса цо 
чанго къоялъ цебе гьев шагьаралдаса вуссун вук1аиа. Ц1акъ 
рук1к1араб сордо бук1ана. Дун хъаравулрукъалде аск1ове 
щвараб мехалъ, дида бихьана бигьа гьабун рокъобе нуц1аги 
рагьун, гъежда хъапги лъун, гьениса къват1иве вач1унев цо чи. 
Гьабго щиб г1аламатилан, пикру гьабуна дица, Юсупги гьав чи 
гурилан. Дун пикрабазда вук1аго, гьев дида лъаларев чи 
кьодухъе щвана. Дида бихьана гьес, бан малгун, таргьа лъелъе 
рехараб куц. Дун, ях1 гьабизе к1веч1ого, бахъун гьале гьаб 



нусгун, гьесде вортана. Амма гьесул лебаллъи ц1ик1к1ана, 
гъванщилъ бараб жоялъ г1одов дунги ккезавун, дов циндаго 
цевеса т1аг1ун  ана... Гьев сон дуда вихьарав гъанкъарав чиги 
гъарин Юсуп вук1ине кколаха. Дида лъаларо лъица гьев 
ч1варавали, нилъер росулъайищ гьев, гурого цоги бат1ияб 
бак1алдасайищ гьевали. Ц1акъ бец1го бук1ана, дида гьев 
гьурмахъ валагьун лъазе к1веч1о. 

Гьел г1емераб мехалъ г1одорч1ун, щиб гьез гьабун 
лъик1али, Ах1мадида бихьараб жо халкъалда бицинадаяли 
ургъулел рук1ана. Ахирги, гьез х1укму гьабуна: Х1амзаласул 
г1акълуялда нахъ рилълъун, Юсуп ч1варав чи щивали 
лъазег1ан, лъиданиги сундулниги ц1ар бахъич1ого рук1ине. 

Боркьараб рагъ 

Сардилъ бец1лъуда гьет1-гьет1араб, гвендахараб нухrун 
г1ебеде ч1ег1ераб ч1ва гьабун унеб бук1ана яргъид г1уц1араб 
рек1аразул къокъа. Чуязул пунхъи, озденгазул зваргъи бугоан. 
Нухлул цояб рахъалдехун къуркъби ругоан ах1долел, цо 
кибалиго бец1лъуда гарц1ил ц1ир-ц1ириялъ г1индамес 
бакъвазабулеб бук1ана. Щибго гьури-муч гьеч1еб гьава чуязул 
г1ет1улги, ц1адаца бокъинабураб xlyрулги мах1да босун 
бук1ана. 

К1иго рек1арав, дозор х1исабалда, къокъаялда цере унел 
рук1ана. Х1адурго туманк1алги ккун, гьез, к1вар кьун, хал 
гьабулаан щибаб хъарахъалъухъ, щибаб ганч1ихъ. Гьезул 
рихха-хочараб рагъа-ракариялъухъ балагьидал, цо-цо мехалъ 
рак1алде кколаан, щибаб хъархъикь, щибаб ганч1икь, щибаб 
сверуда нахъа цо щивалиго т1епун ч1ун вугин, ва гьале 
гьанже гурони гьанже кьвагьи бахъинилан. Цо рохь рек1араб 
к1к1алахъе лъугьунеб эхебераялда гьел чуяздаса рещт1ана ва 
г1инч1ван ч1ана. Цояс, хъалияналда ц1аги лъун, 
дангъураялъубе ккун гьебги ц1алаго, абуна: 

- Аллагьас гьаб т1арамагъадисеб батугеги. 
- Квешал бак1ал руго гьал, ц1одорго рук1ине ккун руго, - 

ян абуна цогидас, хадуб чуги ц1ан, бигьа гьавун цевехунги 
вилълъунаго. Нухлул раг1алдаса херги х1анч1улаго, гъваркьи 
бук1ана чуязул к1алдижал рукъулел. 

- Ле Мажид! Дида ккола гьанже нилъер наиб унго-
унголъунги х1инкъун ватилин, - абун к1алъана нукар-Къасум 
жиндирго гьалмагъасдехун.- Къоялдаса къоялде ц1ия-ц1ияб 
татубахъи кколеб буго. Дир х1исабалда, гьаб кинабго 
гъалмагъиралъе циндаго ахир лъезе кколаан. 

- Вай, гьудул Къасум, илбисалда гурони лъаларо гьанже 
гьеб сверухъ лъугьунеб бугебщинаб жо, - абун жаваб кьуна 
Мажидица. – Моц1цин инч1ин жеги, нилъеда гьоркьоса 
камуралщинал чаг1и рихьулищ. Унгоха г1адада хварал 
ц1акъал г1адамал! Гьале дица цо-цо мехалъ пикру гьабула, 
сундуе г1оло гьез жидерго pyxl кьураб? Аллагьас хъван 
батани, сах-саламатго гьаб сапаралдаеа т1ад вуссани, хазабизе 
бугоха нахъе. Наибасдаги гьарун, танкан къвач1а баччила. 
Халкъалде данде вагъизе к1оларо дида. Рагъде инго лъик1 
япониявгун тункизе. 

Нухлул раг1алдаса хер х1анч1улеб бук1араб чуги турк1ун, 
г1едерго кьолонивеги к1анц1ун, чухъил къвалалги гурулаго, 
Къасумица хъач1го гьоркьоб къот1изабуна Мажидица 
бицунеб жо: 

- Гуро, гьудулавчи, къварилъи т1аде щвараб мехалъ, 
т1уризейилан гурев дун нукарлъун вач1ун вугев. Дица дирго 
керен киласазул ц1езабила. Халкъго халкъилан вугин мун! 
Кинаб халкъ гьеб бук1унеб. Гьел руго хъачагъал. Ярагъгицин 
г1одоб лъезе рак1алда гьеч1о гьезда. Гьелдасаги, дуца 
бит1ахъе бицани лъик1 бук1ина - Шамхалил х1акъалъулъ 
хабар раг1арабго, дагьаб пахь бач1ун батизе буго дур, ия? Дов 
ц1акъ лебалав, г1едерав хъачагъ вуго, нилъедайин абуни, гьев 
кинго кквезе к1олев гьеч1о. 

Мажидги, ццидалъ турк1ун жиндирго чугун, къан 
къвалалгун, чоде вахана. 

- XIинкъа-къаялъул рахъалъ дуца, Къасум, к1ал данде 
бачун толебаниго лъик1ан, - абун хехдарана гьев. - Къоккараб 
мехалъги вихьаравин нилъеда мун. Дие бицине бокьараб жо 
бат1ияб буго. Гьале нилъеда цадахъ вуго бечедав чи Г1узайир. 
Хабар буго гьесда т1асадила лъадуда цебе Шамхал-хъачагъас 
шарбал бахъарабилан, гьесул йокьулейдила цо кинавалиго 
Г1умарица яхъарайила. Щайха нилъеца гьелъие г1оло жакъа 
нилъерго бут1рул гуллида цере кквезе кколел? Гьеб бит1араб 
жойищ кколеб? Дун кинго хадув гъоларо, сунде г1олоха 
нилъеца халкъалъе г1акъуба кьезе кколеб? Къода жаниб къого 
шарбал бахъизе биччан те гьесдаса, - г1адамазул г1айиб щиб 
гьаниб бугеб? Дуда раг1ун батиларо студент Мах1ачица 
бицунеб жо, гьебмехалъ дуда лъик1алан жо бич1ч1илаан. 
Халкъалъе бокьун буго, ханзабиги пачазабиги гьеч1ого, парахат 
рук1ине, ракьул бет 1ергьабилъун жалго рук1ине. Нилъин 
абуни, ханзабазул кванихъ муг1рузде, рохьазде лъугьун, чияр 
бечелъи ц1унун, терелел руго, нилъергойин абуни, гудрада 
бухьине мугьцин гьеч1о. 

Къасумица хъач1го гьоркьоса къот1изабуна Мажидил 



хабар: 

- Гьанже гьев хасмушица, къват1ул Мах1ачица бицунеб 
жоялъухъ г1енеккун вук1инарищха дун, наибасул нукар. 
Киналго гьел туснахъалде гъезе къвариг1ун руго, ялъуни, 
г1ужие гъун, ч1вазе ккола, гьебмехалъ тела гьез г1адамазе 
рах1ат. Рач1а, гьеб хабар жибго тун лъик1 нилъеца. Дуеги к1ал 
бог1ое тун вук1ани лъик1ан, гурони дургоги бет1ер бакъвазе 
буго, цогидазеги балагь гьабила дуца. 

Гьедин хабар-к1алалда Мажидги Къасумги Сулахъалъул 

К1удияб кьодухъе щвана. Гьенисанго азда бихьана хьагакь 
ракарал ц1аяз ва каназ гвангъизабураб росу. 

- Балагьея цо, гьабулеб бугеб жо бихьизе! Унго, росдада 
ц1а гъундай гьаз, цощинаб? 

Амма гьебмехалъ гьезда раг1араб зурма-къолол гьаракьалъ 
азда бат1аяб жо лъана. Къасумица чу т1ад буссинабуна: 

- Дун вач1инег1ан, гьаб бак1алда ч1а. Дица, инеги ун, 

наибасда лъазабизин. Гьел гьанир г1агарда сверуда нахъе щун 

ратизе ккола. 
 - Лъик1 буго, а, - абун жаваб кьуна Мажидица, ц1а-
каналъ гвангъараб росдал сураталде машгъулго вугев чияс. 

Чода цо-к1иго ц1алги ч1вархун, Къасум къокъаялде данде 
ана, биччан гьебгун. Мажид, вук1аралъувго хут1ун, пикрабалъе 
ккана. Гьанже г 1агар Мах1ачица бицараб хабаралдаса хадуб, 
гьасда рак1алде ккана халкъалъул бица кверал баг1арлъарал 
нукарзабазда гъорлъа  ват1алъизе. 

Х1укму гьабизе ккун бук1ана. Щибаб минуталъул х1инкъи 
бук1ана. Рик1к1адасан г1агарлъун бач1унеб т1варкъи раг1араб 
мехалъ, Мажидица чуялда х1ет1е тункана, ва, к1анц1изе гьебги 
гьабун, кьодасан росулъехун валагьун ана. 

Хъах1лъи рехулеб мехалъ, наибасул нукарзаби росулъе 
лъугьана. Гьел рек1едаго ратилалде, т1аделъана гьезде гьаби. 
Цо минаялдасан цогидаб минаялде бортун унеб бук1араб цо 
къокъаялда гъорлъ вук1ана Къасумги. Жакъа гьунар 
бихьизабизе рак1алда бук1ана гьасда - наибасги 
веццаравлъидалха гьав, Мажидилгун ккараб гара-ч1вари 
бицаралъухъ сайигъат кьезе къот1иги гьабуна. Гьанже Мажид 
бунтчаг1алъе лъутун ун вугелъул, Къасумица, щиб гьабунги, 
гьев кквезе кколев вук1ана. 

Къасумица цо рукъалъул бок1нилъан бет1ер баккизабун: 
бахъиналдего, жиризе гажалги гьарун, т1аделъун бач1ана 
гьесде цо залимаб г1иял гьой. 

Тохлъукьего гьединал жал г1емер ккун ругьунав нукар 
виххич1о, гьес, харц1ун лъалинисаги бахъун, бугеб рух1алъ 

гьойда кьабун биччан тана хвалчен. Ч1ич1илаго бортун ун, гьой 
гьенибго цо кавук1алт1а танкан г1одоб ккана. Къасумица рак1 
къан к1ут1би рук1к1инаруна, бица баг1арлъараб хвалченги 
гьвел мугъалда бац1ц1ун, ццидалъ семана: 

- Гьабиги риччан, х1инкъизаризе къвариг1ун бук1ун буго, 
наг1ана батарал лагъзал! Гьанир бихьинал, руччабазул к1азалги 
ч1ван ратизе руго. - Къасум гьойгун вагъулаго-толаго, цогидал 
нукарзабиги т1аде щун, гьесда сверун лъугьун ч1ана, щиб 
гьабилебали лъаларого. Гьебмехалъ т1охдасан цо гъугъаб 
гьаракь гьабуна г1ачивехь Мирзалас. 

- Ц1ук1аби! Щиб гьабулел ч1ун ругел накабиги ч1ван? 
Х1инкъиялъ хвахинире ун ратила! Ма нужее дир гьоялъе г1оло! 
Чахъматуманк1алъул цо гъугъай бахъана, ва каран-а гуллаги 
щун, Къасумги бидул ц1ураб гьойда аск1оо г1одов ккана. 
Хъатикь ккун бук1араб бахъараб хвалчен гьесда кодоса г1одобе 
бортун ана. Ах1и бараб киниги, росулъ киналго рахъаздасан 
къвагьи бахъана. Ганч1ил къадазда реч1ч1улел гулбузул 
ч1анк1и бук1ана, къваридал къват1азда туманк1ухарил мах1 
бахъана, х1инкъарал маккалги къудкулги рахъ-рахъалде 
роржанхъизе лъугьана, гьаби рурудилел рук1ана. 

Цо т1охдаса цоги т1охде к1анц1улаго, Мажид вугоан 
ах1долев, х1инкъиялъ руккел гьабун ч1арал нукарзабазде: 

- Ле нукарзаби! Жиндаго ничалъул мугьру ч1вазе 
бокьич1ев чи нижер рахъалде вач1а! 

Дандбит1ун цояб рахъалдехун бугеб т1охдасан мулла-
Г1арифица х1аракат бахъулеб бук1ана Г1умарил азбаралде 
бак1арараб халкъалъе лъик1аб бицине. 

- Аллагьасулги аварагасулги ц1ар бахъун, гьарулеб буго 
дица нужеда, дин цоял вацал, нуж рек1еда рате. Нужеца росдаде 
ч1ег1ераб балагь т1амуге, илбисалъ бахъинабураб цциналда 
диналъул квелъ бай нужеца, гурони биял г1одоре т1еч1ого 
рорч1изе гьеч1о. Гьаб гъалмагъиралъул г1айибияв Г1умарги 
Шамхалги х1акимзабазда кодоре кье, нужгойин абуни, рокъо-
рокъоре ани лъик1 бук1ина. 

Г1адамал руц1ц1ух1ун ч1ана. Цо-цоязул гьурмахъ 
балагьараб мехалъ, гьел васвасдилел рук1ин бихьулеб бук1ана. 
Амма гьебсаг1атго Г1умарил гьаракь paг1ана: 

- Гьудулзаби! - абун ах1ана гьес. — Нижер иш бигьаяб жо 
буго. Дунги Шамхалги наибасде данде рахъине х1адурал руго, 
амма гьабуралда рак1 бух1ун гуребха ниж рахъунел, ниж 
рахъуна ах1ич1ого рач1арал гьалбадерие бук1ине кколеб 
дандч1вай гьабизе хъатикь ярагъгун. Нужеда киназдаго лъала 
нилъее би къвариг1ун гьеч1олъи. Амма бет1ералда пачаясул 
наибгун нич бахъарал бечедаз, инсанасул къадруги хвезабун, 
Г1узайирил чорокаб шарбал сабаблъун, халкъалъе къварилъи 



гьабулеб бугеб мехалъ, руц1ц1ух1ун ч1езе к1олебищха 
нилъеда? Ц1уяв Г1узайирил мац1аздаги божун, нукарзабазул 
бо буго нилъер росдаде т1аде гъун бач1ун, халкъалъе г1акъуба 
кьезе, гьадингоги язихъаб нилъер маг1ишат хвезабизе. 

 

Г1умарида г1агарлъухъ ч1ун вук1арав Гороца, харц1ун 
лъалинисаги бахъун, эхеде борхараб ханжар баккун бач1унеб 
бакъул ч1оразда гъоркь паркъолеб бук1ана. 

- Нилъее би х1ажат гьеч1о! - ян ах1ана гьес. - Амма 
гьаниса цох1ониги бихьинчи нахъе ине гьеч1евха, наибасги 
гьесул нукарзабазги гьадаб рач1арабго нухалъ нахъе 
хазабич1ого. Я Г1умар, я Шамхал нижеца лъихъениги кьезе 
гьеч1о! Бит1араб гьеч1ищ дица бицунеб жо! - абун, к1алъайги 
лъуг1изабун, гьес жиндирго кенч1олел ругел берал 
реч1ч1изаруна халкъалда. 

- Бит1араб буго! Бит1араб буго! Росдае рогьо гьабизе 
гьеч1о! Яре наибги гьесул нукарзабиги! - абун ах1дана 
руккалилъан. 

- Наг1ана батаги гьев ч1ег1ерав тушманасда мугъ бихьарав 
чиясе! - абун ах1дана т1охазда рук1арал руччаби. 

Бет1ералда наибасул кумекчигун нукарзабазул къокъаялъ, 
кавудахъа жанире к1анц1изе х1аракатги бахъулаго, абулеб 
бук1ана: 

- Я хун, я ч1аго Г1умарги Шамхалги нижехъе кье! 
Цогидал г1адамазулгун нижер иш гьеч1о. Рихха гьаниса, 
гурони реч1ч1изе буго. 

Ахирги, кавуялъул ч1варкьи бахъана ва гъурун ана. 
Кьвагьи бахъана. Руккалилъ цо чанго чи г1одов ккана. Г1умар, 
бахъун ханжаргун, гьел т1аде рач1унезде данде вортана, 
вач1инахъего гьес наибасул кумекчи чехьат1аде лъуна. Унго-
унгояб боркьараб рагъ байбихьана. 

Т1охаздаса ганч1ал рук1ана роржунел нукарзабазде. Гьел, 
к1к1уйдул т1алабиги ричун, руччабаз хьваг1ун рачунел 
рук1ана тушбабазде т1аде. 

Халкъалъ гьединаб дандеч1ей гьабизе рак1алдаго бу-
к1инч1ел нукарзаби, кьвагьелаго нахъе къазе лъугьана. Гьезул 
цояв, цо рахъалдехунги къан, г1одоб накуги ч1ван, 
Г1умаридехун туманк1 бит1изабулев вук1ана. Гьебмехалъ 
т1охдаса гъоркье ганч1ал реч1ч1улей йик1арай Меседол 
циндаго берк1ут1ана гъоркьан Г1умариде ишан ккурав 
нукарасда. Жинцаго гьабулеб жоялъул пикруго гьабич1ого, 
гьей т1охдаса бит1ахъе гьесде т1аде к1анц1ун ана. Гьебсаг1ат 
кьвагьи бахъана, ва ишан кколев вук1арав нукарги, бот1ролъ 
жоги щун, г1одов ккана. Гьесда туманк1 реч1ч1ана 
Шамхалица. Меседо, х1алицаго т1адеги йорхун, Г1умар вугеб 

рахъалдехун ялагьана, ва Г1умар ч1аго-г1ат1го вук1ин бихьараб 
мехалъ, лъана гьелда жиндирго г1унк1рукь ккун т1адехун 
гъажилда бугеб бух1-бух1улеб уйти. Унтиялъги йиххиялъги 
гьелъ бадир хъатал ч1вана ва бигьа гьаюн хьибилалдехун шалун 
ана. Лъавудаса унаго гьелда жеги Г1умарил гьаракь г1инда 
ч1валеб бук1ана: 

- Вацал! Т1урулел руго нукарзаби. Хекко кьодухъе 
рорта, наиб ворч1изе тоге! 

Ярагъги, башлихъалги, т1агъралги нухаса г1ебеде хьалаго, 
нукарзаби кьодухъе т1урулел рук1ана. Гьенир, ях1 т1аг1ун, гьел 
рач1иналъухъ ралагьун ч1ун рук1ана наибги, Зубайирги, 
Нузайирги. Гьезул хьул бук1ана нукарзабаз, нахъехун квералги 
рухьун, Г1умарги Шамхалги рачун рач1инилан. Амма х1инкъун 
т1урун рач1унел нукарзаби рихьараб мехалъ, наиб ццидахана. 

- Ц1ук1аби, к1иго хъачахъ ккун бажарун гьеч1о! -абун 
г1ерг1едана гьев. 

Гьебмехалъ гьесда хьолбохъ ч1ун вук1арав Зубайирица 
гьесул г1инзунибе щурана: 

- Рач1унел руго... Балагьея рач1унел руго! 
Кьоде бугеб нухалъ ццидахарал г1адамал гъун-ч1ван 

рач1унел ругоан, хунжрулги, хвалчабиги, тунк1алги хьва-
г1улаго. Наибас къокъидго амру гьабуна: 

- Чуязде раха! 

Виххун ккарав Г1узайир, ч1аралъувго вортанхъилаго, 
бабадулеб гьаракьалъ ах1долев вук1ана. 

- Ди-ди-ди-ца щиб гьабилеб? 

Наиб, г1инцин гьесухъги т1амич1ого, к1анц1ун чоде 
вахана, ва чода ц1алги кьабг1ун, амру гьабуна: 

- Шагьаралдехун! 
Наибасда хадур рихха-хочун, риччан чуялгун, ана бе-

гавулги, диванбегги ва сах-саламат хут1арал нукарзабиги. 
Гьезда хадур цо чанго т1ад чи гьеч1ел чуялги ругоан бохдузда 
ч1олохъжоялги жем-жемулаго, пунхъиядда рекерун унел. 

4 

Г1адамал росулъе руссараб мехалъ, Г1узайирил рукъалда 
ц1а рек1ун бугоан. Ц1адул карачелаз хъант1ун мац1 бахъулеб 
бук1ана къадаздаги т1охдаги. Ц1адул г1ари бук1ана 
нуц1бухъанги гордахъанги к1анц1ун бач1унеб. Руччабазги, 
херазги, лъималазги гьеб ц1адуца жанибе бачараб минаялъуса 
къват1ибе баччун бач1унеб бугоан т1анса-салмаг, гъансал, ургал 
ва цогидаб бечелъиги. Цо-цог1адамаз мадугьалихъ ругел минаби 
ругоан ц1а ккеялдаса ц1унулел. 



К1удияб годек1аниб бух1ун бахъунеб бугоан диванха-
наялдасаги бегавуласул канцеляралдасаги къват1ире рахъарал 
щал-щалги кагъталги таптаралги. Г1емерисел г1адамазда 
рак1алде кколеб бук1ана гьел кагъталгун цадахъ гьениб бух1ун 
лъуг1улеб бугин, нек1о заманалдаса нахъего гьел зулмуялда 
гъоркье рачараб наг1ана батараб бецДаб г1умругийилан. 

Г1емерал соназда жаниб т1оцебе, щуго к1улалги ран, къан 
бук1ана Мирзал тукен. Мутаг1илзабиги мадрасаялдаса кире 
аралалиго лъач1ого т1аг1ун ккана. Цох1о Г1абдурах1ман-
х1ажи-къади вук1ана мадрасаялда хут1ун. Г1емерисел 
рукъзабахъан ч1валеб бук1ана ц1еда ч1вагъизабулеб 
сакъисалъул ва михик1алъул мах1 - гьеб буго рокъов хварав 
ялъуни зах1матго лъукъарав чи вук1иналъул г1аламат. Щибаб 
гьединаб къавулъеги яч1ун, Заза-баба, накабиги рухун, 
ах1долаан: 

- Вай, Аллагь, бусурбаби! Гьаб къайи-свериялдеги 
ч1ег1ераб балагь рещт1ана. Аллагьас алжаналда данде гьаризе 
хъван батагиха. 

Руччаби пашманго г1одорч1ун рук1ана, т1ад буртабиги 
ран, рахчизарун ругел хварал чаг1азда сверухъ. Гьез 
рик1к1унеб бугоан: 

- Вай, аман, росулъ бакъ т1ерхьана. Бах1арчи г1адин 
хвана мун тушманасул гуллидасан. Кунч1изе биччанте дур 
гьудулалъул бадиб ч1ух1иялъул ва ццидал маг1у. 

Ч1ег1ерав тушман Сулахъалъул карачалабалъ вахчун вуго. 

Х1алк1олев Аллагьас алжаналъубе нуц1а рагьила дуе ва 

дур рух1ги гьелъул т1егьалел ахакь бук1ина... 
Салимги Мирзалавги ва цоги гьеб къоялъ ч1варав лъаб-

гоявги, нек1сияб г1адаталда рекъон, щибго маг1у т1еч1ого, 
рукъана. Рагъул байданалда хварал чаг1и х1исабалда, гьел 
ракьулъ лъуна мусралги рач1ого, чуризеги чурич1ого, гьур-
мада бетараб бигун цадахъ, холеб мехалъ т1ад бук1араб 
рат1лилъ. Нукарзабазул къаркъалабийин абуни, кьурса г1одоре 
Сулахъ г1урулъе рехана. 
   Г1умар, бигьа гьавун, вач1унев вук1ана хабзалалъа рокъове. 
Гьев лъугьараб жоялъул пикрабазда вук1ана. Гьабсаг1ат 
рукъарал г1адамал хвеялъе ругел г1иллабаздасан цояблъун гьес 
рик1к1ана живгоги. Гьалмагъзабазулгун гьабураб къот1иялда 
рекъон, къуваталги данде гьарун, Бакуялдасан ах1и 
бач1иналъухъ ралагьун рук1иналъул бак1алда, заманго 
щвелалдего, восстание ккезе биччан тана. Жеги ахир щиб 
гьелъул ккезе бугебалиги лъаларо. Хасаб рец1ел босиялъул 
асаралъцин гуревищха гьав гьадинаб иш гьабизе т1амурав? 

Гьебго заманалда, жибго жиндасанго багъарун бач1араб 
восстаниялъулъ гьесда бихьулеб бук1ана т1оцебесеб бер-

гьенлъи босараб халкъалъул бугеб к1удияб къуват. Гьеб г1адада 
хвезе рес бук1инч1о. 

Пикрабалъ вук1арав Г1умарида жиндирго рукъалъул 
к1алт1е кин щваравалй лъач1о. Гьесда рокъоб жаниб ц1еда 
ч1вагъулеб сакъисалъул ва михик1алъул мaxI ч1вана. Г1одобе 
биччан бук1араб рак1 нахъеги гьалаглъана, мугъ ц1унц1рахана 
ва, сородилаго бохдулгун, Г1умарица бигьа гьабун рагьумах1у 
бахана. Рокъове жаниве лъугьараб мехалъ, гьесда йихьана, 
кьерги т!ун, бусада егун йигей Меседо. Гьелда сверун лъугьун 
ругоан гьудулзаби. Г1умар жаниве лъугьаравго, гьел, к1азица 
гьумерги бахчун, г1едег1ун цоцада хадур къват1ирехун ана. 

Г1умар бах1аралъухъе вортана: 
- Щиб лъугьараб дуе, Меседо? 

Меседоца гьимизе х1аракат бахъулеб бук1ана, амма гьелъул 
к1ут1би г1иц1го зах1матго щурана. 

- Расги ургъел ккоге, дир гьудул, дун т1охдаса гъоркье 
йортана... 

Дагъистан областалъул рагъулав губернаторасул 
кабинеталъул ч1ух1араб цеберокъоб, лажбаралъ накъищал 
гьарураб къед халалъухъе лъурал тамахал бак1азда г1одор ч1ун 
рук1ана наибги, Иузайирги, Зубайирги ва Мирзаги. Гьез 
къанаг1атго цо-цо раг1и рехулаан, кабинеталде лъугьунеб 
к1удияб нуц1ихъ х1инкъадго берги реч1ч1изабун. Магжида 
кверги бахъулаго, г1ат1идаб бухариязул халг1атги рет1ун 
жаниве лъугьун вач1ана мулла-Г1ариф. 

Гьес, саламги кьун, наиба.сул ва киналго г1одор ч1ун 
ругелщиназулги иргадал квер босана. Цинги бигьа гьабун 
къалазда ц1оробералги рекъезарун, гьевги бакТида г1одов 
ч1ана. 
Гьебсаг1ат аск1овеги вач1ун, Мирзаца гьесул г1инзунибе 

щурана: 
- Мун жакъайищ росулъа вач1арав? Ц1ияб хабар щиб буго? 

Мулла-Г1арифица к1удияб маг1наялда квер хьваг1ана. 

Гьес абулеб бугилан кколаан: «Кинабго иш хвана». 

Гьенир рук1аразул цонигияс гьелде к1вар кьеч1о, ро-

сулъан бугеб ц1ияб хабаралъул гьезие рух1ицин гьеч1еб 

ххвелги гьабун. 

Цеберокъоб нахъеги саскъот1ана. Гьеб саскъот1и хве-

забулеб бук1ана цох1ого цо рах1атхун к1ержелел ругел 

гьалбадерица бак1азул бахъинабулеб къир-къириялъ. 



Щивав чи жинди-жиндир пикруялда вук1ана, 
Гьанир г1одор ч1ун ругелщиназ, гьале гьанже 

г1агаргицини, Мирза жидеда аск1ов г1одов ч1езе къадру 
гьеч1ев гьадингояв базарганлъун рик1к1унаан. Жакъайин 
абуни, цогидалгун цадахъ авги губернаторасухъе ах1ун 
вуго. Мирзаги рак1-рак1алъго вохун вук1ана гьанже гьев, 
гьел. нек1ого жив жойиде гьавуларел рук1арал г1адамазда 

бет1ер бащадго, вугилан. 

Г1узайир гьанжеги рек1еде вач1ун вук1инч1о. Гьес 

пикру гьабулеб бук1ана щиб тамих1дайин Г1умариеги 

Шамхалиеги ургъилайилан. Цин гьес да гьел рихьулаан, 

кваридаги ран, гъанкъулел, ц1алаца рухун хвезарулел, 

цин, маххалги ран, Сибиралде рит1улел. 
Губернаторасул кабинеталъул цеберокъор гьесда 

цадахъ данделъун ругел г1адамалин абуни, гьесда 
рихьулел рук1ана, жидер   г1умру   Г1узайирил   
икъбалалда   барал   гьесул 

хъулухъчаг1илъун. 

Тамахаб бак1ида санаг1аталда г1одовги ч1ун, наиб-Т1агьир, 
къанщун бералгун, гъапуллъулев вук1анилан ккола. 
Рекьарухъабазда гьоркьоб рихха-хочи байбихъаралдаса нахъе 
к1иабилеб сон бук1ана, ва гьеб кинабго заманаялъ наиб 
нукарзабигун цадахъ росабалъ терелев вук1ана. Гьай-гьай, 
гьединаб х1алхьи гьеч1еб г1умруялъул цо к1удияб кепги 
бук1инч1о, амма хайир бук1анаха. Масала, цо росулъ 
«парахалъи лъугьинабуралъухъ» г1иял бет1ергьабаз гьесие 
кьуна кьоло-гъолон чу, цогидаб росулъ гьесие кьолаан г1иял 
рехъен, лъабабилелъуб - буртина, ункъабилелъуб - лъик1аб 
ярагъ. Наибасе щибниги жо гьанк1изабич1еб цох1ониги къо 
бук1унароан. Гьале гьанже г1агарги цо жамаг1аталъ асие т1ад 
месед бекьараб хвалчен кьуна... 
Гьаб лъугьунеб бугебщинаб жо мулла-Г1арифица бат1айиса 
рик1к1унаан; Мискинав мутаг1иласул мулла вахъунаго, 
киг1ан г1емер г1акъубаги х1акъирлъигиха асда бихьараб. Гьес, 
мулла-Г1арифица, Аллагьасул ва г1асияб диваналъул 
ц1аралдалъун х1инкъизарулаан ва гуккулаан бец1ал г1адамал, 
гьел бечедазе мут1иг1го рук1ине. Бечедазин абуни, гьесде, 
гьев къабих1 гьавун, нахъасан абулаан «т1охол дибир» абун. 
Гьале гьабсаг1ат ав бит1ахъе сардарасул рокъов вуго 
наибасдаги диванбегасдаги бет1ер бащадав чи г1адин, ав 
тайпаялъул г1адамалин абуни, гьезда цере сородула. 
Муллаясухъй., динияб къаг1идаялъ бералги нахъе ц1азарун, 
киназдаго раг1изабун, к1алдисан борч1ун ккана: - Ва, 

т1адег1анав Аллагь, дур рит1ухълъиха! Муллаясул гьаракь 
раг1араб мехалъ, цеберокъор рук1анщинал сабру т1аг1ун 
бак1азда рагъардахъана. 

Диванбег Зубайирил пикраби, гьесда аск1ор рук1аразул 
пикрабаздаса ц1акъго рик1к1ада рук1ана. Зубайирида лъалаан 
гьесул гьалмагъзабазда лъалареб г1еме-г1емераб жо. Гьесул 
хурхен ккун бук1ана х1укуматалдехун г1агардег1ан ругел 
г1адамазулгун, гьес газетал, журналал ц1алулаан, балъгоял 
документал ц1алулаан. Гьесда лъик1го бич1ч1улаан гьал 
ахирал соназда Дагъистаналда ккараб лъугьа-бахъин жого 
гьеч1ого ккараб жо гуреблъи, гьелъул кьалбал халкъалда жанир 
рук1ин. Гьес жиндирго тушбабилъун рик1к1унел рук1ана 
шагьаралъул х1алт1ухъаби, студентал ва армиялдаса риччарал 
солдатал. Гьеле гьезин рекьарухъабазе г1акълу кьолеб 
бук1араб, хъачагъаз гуреб. Газетазулги журналазулги ах1и-х1ур 
бук1ана, цо щалалиго хъачагъаз бугила рекьарухъабазул 
х1алт1и хвезабулебилан. Я Япониялъулгун рагъалъ, я зама-
заманалдасан миллатазда гьоркьоб багъаризабулеб ч1вай-
хъвеялъ, я пачаяс гьарулел рук1арал бигьалъабаз халкъалъул 
ццинбахъин т1аг1инабизе к1олеб бук1инч1о - гьеб Зубайирида 
ц1акъ лъик1 лъалаан. Гьединлъидал гьеб «гъалмагъир» 
кьуч1дасанго г1умруялъего т1аг1инабизе г1оло щиб гьабуниги 
к1варич1оанилан кколаан асда. Турказул рахъ ккуразулгун 
Зубайирил балъго-г1ат1гояб хурхен бук1аниги ва гьесул 
васасулги щакал студентазулгун гьудул-гьалмагъ-лъи бугилан 
хабар бук1аниги, Зубайир вук1ана т1олабго рух1 жиндирго 
х1укуматалъе кьурав чи. Зубайирида бихьулеб бук1ана гьаб 
губернаторасул канцеляралда ругелщинал чаг1и цолъизарун: 
рук1ин т1аде щвараб балагьалъ - жал ракьалдаса т1аг1инаризе 
къач1ан ч1ун бугеб халкъалъул ццидаца. 

Лъик1алан заман ун бук1ана, шагьаралъул саг1тиде 
балагьараб мехалъ, къалъун бугоан, губернаторасул ка-
бинеталъул нуц1айин абуни, жеги рагьулебго бук1инч1о. 
Гьаиже кабинеталъул цеберокъоре рак1арана къвалакь 
даптаралги ккурал ч1ух1араб форма рет1арал чиновникзабиги, 
наибзабиги, округалъул начальник1забиги. 

Гьале гьанже рагьун бач1ана нуц1а, ва къват1иве ваккун 
вач1ана губернаторасул берцинав г1олохъанав адъютант. Гьес, 
бигьа гьабун, к1удияб къаг1идаялъ берщвезабуна гьенир 
шурич1ого г1одор ч1ун ругел г1адамазде ва, Зубайир вугеб 
рахъалдехун х1урматалда бет1ерги къули-забун, гьес абуна: 

- Жиндир бет1ерч1ахъаяс ах1улел руго нуж кабинеталде. 
Жиндихъе рач1айилан. 

Унаго парта-маг1алги бит1а-бишизабулаго, гьанжего-
гьанже к1к1вараб бет1ералда квералги рахъулаго, Зубайирги, 



наибги, мулла-Г1арифги ва цогидалги губернаторасул 
кабинеталде жанире лъугьун ана... 
Пашманго к1удияб годек1анире ралагьарал Г1узайирил 

минаялъул къадал рихьараб мехалъ, сон къо рак1алде щолеб 

бук1ана. Бух1ун лъуг1араб рукъалда данде бит1ахъе цо 

киналиго г1ажаибго ц1а хъвач1ого хут1ун бугоан росулъа 

т1урун арав Мирзал тукен. Гьелда г1ажаиблъун рук1ана 

г1адамал. Годек1аниб бак1-бак1алда гьороца 

боржанхъизабулеб бугоан бух1араб кагътил ч1ег1ераб рохъо. 

Хабарг1аги гьеч1ого, мадрасаялда г1одор ч1ун ругоан 

мутаг1илзаби. Цо-цо годек1анибе гордухъан берги реч1ч1изабун, 

мах раж бахъарал гьаркьаздалъун гьез дарсал рек1ехъе 

лъазарулел ругоан. Минараялда гъунгъудулел макказул 

гьаракьги раг1улеб бук1ана. Лах1улги ц1ун, г1исинлъимал 

ругоан диван-хана бук1араб бак1алда рохъдол гох1дулъ 

хъирщадилел. Росдал г1алабигицин ругоан бегавуласул 

канцеляр бух1араб бак1алда сунсулел. 

Росулъ гьеб лъугьа-бахъин ккаралдаса цо-к1иго къо ун бук1ана. 

Гьанже г1адамазда гьоркьоб рихха-хочи г1одобцун бук1аниги, 

цо балагь бач1ине бугеблъи х1алацаго бицараб киниги, гъел цо-

цоккунги, къокъа-къокъаккунги годек1анирги кьодаги 

хьвадулел ругоан. Щиб гьабулел рук1аниги, щиб бицунел 

рук1аниги, гьезул щивасул рах1ат хвезабун бук1ана цо жоялъ: 
- Нахъа щибдай ккела? 

Гьелде т1адеги, гьал къоязда Г1узайирил цо-цо г1ухьбиги 
лъутун ун рук1ана, г1иял рехъабиги чуялги хъамун. 

Щибаб минуталъ г1адамал х1алакун ч1ун рук1ана, ша-
гьаралдасан ц1ияб хабар лъалародайилан. Цо-цояз абулеб 
бук1ана губернаторас амру гьабун бугила росу бух1ейилан. 
Гьединго хабар т1ибит1ун буго шагьаралдаса росулъехун 
балагьун къват1ибе лъугьун бугила яргъид г1уц1арал 
рек1аразул полкилан. Херал чаг1азул цо-цояз абулеб бук1ана, 
росулъе аскар бач1инег1ан ралагьун ч1еч1огодила, т1аса 
лъугьайилан гьаризе вакилзаби рит1ун лъик1илан. Цо-цояз 
жидерго пикру бицунеб бук1ана, «бунталъул» бут1рулдила 
падишагьасул ц1обалде кверде инч1ого рее гьеч1илан. 
Гьалагал г1адамазин абуни, киналго росдал г1адамал рохьоре 
ун ч1езе кколилан абулеб бук1ана. Гьай-гьай, цо-цо гьадинаб 
г1айиб гьабулел г1адамалги рахъана: 

- Кьвагьизе х1ажат бук1инч1о, ярагъ г1одоб лъезе кко- 
лаан бук1араб, нилъерго бет1ералде балагь ц1ана. Нилъер 
анкьумумулго гьадинаб яшавалда гурищ рук1арал, Аллагьасе 
рецц буго, нилъецаги х1ехьезе бегьулаан бук1араб. 

Тунка-г1усиялъулъ г1ахьаллъи гьабурал г1емерисел 
пашманго руц1ц1ух1ун ч1ун, жидедаго гьоркьоб бугеб низам 
хвараб г1алагъважаялъул пикрабазда ругоан. Росулъ лъица щиб 
бицаниги, кинавго бецго божулев вук1ана. Цонигияе пикру 
гьабич1о, лъица гьеб хабар босун бач1арабилан гьикъизе. 

Гьеб кинабго хабар Г1умарихъеги щолаан. 
К1удиягодек1аниб, халкъалда цевеги вахъун, гьес абуна: 

- Х1инкъарал г1адамаз, ц1огьабаз киниги, балъгого 
росулъ къвариг1ел гьеч1ел харбал т1ирит1изарулел руго. 
Гьез абулеб буго, биял г1одоре т1еялъул г1иллалъун кколила 
ниж: дунги, Маххулавги, Шамхалги. Гьел г1адамаз 
абулеб буго ниждила мук1урлъун кверде ине кколила... 
Нужеца пикру гьабун бихье, гьудулзаби, кинаб зах1мат 
нилъер киназулго щивас баччарабали. Г1емерал соназ 
данделъараб бечедазде бугеб нилъер ццин нилъеца жакъа 
т1оцебе бихъана гьезул бет1ералде. Гьаб ткщебесеб нух буго 
ни-лъер маг1ил къварилъиялъ гьезие асар гьабулеб. Россиялда 
вугев цо гlypycac, бищунго г1акъилав чияс, х1алт1ухъабазда 
малъулеб буго, хважайинзабахъа фабрикал нахъе рахъе-йилан, 
рекьарухъабазда малъулеб буго, помещиказухъа ва бечедал 
чаг1ахъа ракьал нахъе рахъ-ейилан. Бит1араб гьеч1ебищха 
гьеб? Нужеца бице, лъица хьихьун ва ц1унун бугеб Г1узайирил 
анц1ила щуазарго г1и? Лъица ц1унун бугеб гьесул чуязул 
илхъи? Лъица рекьулел ва х1алт1изарулел Г1узайирил 
ч1ах1иял хурзал? Лъил квераз гьеб бечелъи бук1инабураб? 
Нужеца гьелъул пикру гьабун бихье ва жидее х1алт1ун 
херлъарал нилъер умумул бечедал чаг1аца бокьаралъуре айилан 
къват1ире ра-чахъулеб куцги рак1алде щвезабе. 

- Валагь, дуца бицунеб жо бит1араб бугоха, Х1усенил 
вас Г1умар! - абунги ах1ун, Багьадур, живго г1одов ч1ун 
вук1араб ч1алде т1адеги вахун, заг1вит1ун вахъун ч1ана.- 
Гьале, дирго г1умруялъул к1икъого соналъ Г1арашида рагьда 
х1алт1ана дун, квешав вехьги вук1инч1оха дун. Херлъараб 
мехалъ щибха гьес дие гьабураб? Гъудал рик1ун, бадиса бадибе 
бет1ербахъи гьабулев вуго дун гьабсаг1ат. 
Дун г1адал г1адамалин абуни, росу ц1ун руго. 

Гьебмехалъ, чодаги рек1ун, годек1аниве ваккун вач1ана 
мулла-Г1ариф. 

Г1адамал х1инкъадго цоцахъ ралагьулел рук1ана. Бицунеб 
жо лъуг1изег1анги хут1ич1ого, гьурмадаса г1ет1ги бац1ц1ун, 
Багьадур жиндирго бак1алда г1одов ч1ана. Мулла-Г1ариф, 
векерун вач1арав цо мутаг1илас кумекги гьабун, бигьа гьавун 
чодаса гъоркье рещт1ана ва халг1аталъул кунч1буз михъ-
мегежалдаса, мугъалдаса х1урги к1ут1ун, гьев г1адамазда 



аек1овег1ан вач1ана. 
- Ассаламу г1алайкум, бусурбаби! Нуж Аллагьас балъгоял 

балагьаздаса ц1унун таял, - ан абуна гьес хичарал кьунсрузда 
гъоркьан Г1умарида берги реч1ч1изабун. Цинги, г1умруялда 
жанибго т1оцебе Багьадурасда т1ад ханжарги бихьун, ас пикру 
гьабуна: «BaxI, ле, херав Багьадурасгицин ярагъ бан буго». 

- Ваг1алайкум салам,- абун садам буссинабуна чанго чияс 
цадахъ.- Ц1ияб хабар щиб бугеб мулла-Г1ариф? Михъ-мегежги 
бит1а-бишизабун, угьун х1ухьелги биччан, мулла-Г1ариф, 
Багьадур к1удадада аск1ов ч1алда г1одов к1усана ва 
ц1оробералги ран, свакарабго гьаракьалъ к1алъазе лъугьана: - 
Огь, гьабсаг1ат вуссана шагьаралдаса, сардарас цо к1удияб 
ишги т1ад къан вит1ун вуго. Ц1акъ к1вар бугеб хабар буго. 
Бокьани бицинаха нужеегоги. 

- Бице, мулла-Г1ариф, бице. Ц1акъ бокьилаан г1енеккизе. 
Г1умар вуц1ц1ух1ун вахъун ч1ун вук1ана. Гьесда сверун 

лъугьана Горо, Маххулав ва тунка-г1усиялъулъ г1ахьаллъарал 
цогидал г1адамалги. Багьадур к1удада, г1инзукье хъатги ккун, 
г1енеккизе х1адурлъун вук1ана. К1ох1алго бералги къинк1изарун, 
мулла-Г1арифица лъороса бахъун бач1ана ункъихъе сук1араб 
кагъат. Гьебги рич1ун, ас байбихьана ц1ализе. 

«Х1урмат т1адег1анав Дагъистаналъул губернаторас 
падишагьасул ва Аллагьасул ц1аралдасан гьал хадусел шарт1ал 
лъазарулел руго бунт гьабураб жамаг1аталда, гьел шарт1ал 
т1уразарун хадусала гурони, росдал ракълилал ишазул 
бицинеги рее гьеч1о: 

Т1ок1аб нахъ бахъич1ого, халкъалъухъа ярагъ бак1аризе 
байбихьизе. 

Бунталъул г1айибияв Г1умарги, Шамхалги ва цогидалги 
х1укуматалде кодоре кьезе. 

Бегавул Г!узайирил тала гьабурабщииаб боц1и-рикъзи 
бенц1изе. 

Ч1варал нукарзабазул хъизанал г1умруялъго хьихьизе». 
- Гьал т1адехун рехсарал шарт1азул рахъалъ ургъизе 

губернаторас къоло ункъо саг1аталъул заман ч1езабун буго, - 
ян божиледухъ абуна мулла-Г1арифица. Кагътида т1аса берги 
босун, гьес нахъеги байбихьана. 

- Ццидахарав сардарас нилъер жамаг1аталъе цин ц1акъго 
зах1матал шарт1ал лъолел рук1ана, масала, нилъер т1олабго 
росуго рик1к1адал бак1азде бахъинабизе. Амма диванбег 
Зубайирицаги, дицаги, Мирзацаги гурх1ел гьабейилан гьарана, 
гьеле гьедин бихьуларищха, ал шарт1ал дагьал бигьалъун 
ккаралги. Дида рак1алде ккола нилъеца гьел шарт1ал къабул 
гьаризе ккелилан. Гьелдасаги квеш ккезеги бегьулаангури... 

Ургъун рихье нуж, бусурбаби, ц1одорго хал гьабе киналъухъго. 
Нилъеца нилъедаго гьоркьоса къадру бугел г1адамал рищун 
лъик1 гуродай, жидедаго лъик1 бихьахъе х1укму гьабизе 
ихтиярги кьун? 

Г1адамал пашманго руц1ц1ух1ун ч1ун рук1ана. Г1емерисез 
рах1атхун пикру гьабулеб бук1ана; «Г1умарги Шамхалги 
гьезухъе кьейни бигьаяб жо бугоан, амма доба хъван бугоха, 
цогидал г1айибиялгийилан. Щалха гьел цогидал кколел? Дунги 
гьезул рик1к1адулъ ватизе бегьулагури?» Цоцоял х1адурго 
рук1ана жидедаго жо хъвалеб гьеч1ебалдаса нахъе гьел шарт1ал 
къабул гьаризе. Г1умарил г1агарал, гьудулзаби, аск1ореги ун, 
гьесда сверун лъугьун, гъункун ч1ана. 

Г1адамазул гьурмахъ валагьараб мехалъ, г1умарида баянго 
бихьулеб бук1ана щивав чиясул пикруги ургъелги. Цох1о 
минутги г1адада биччазе бегьулеб бук1инч1о. Гьес т1агъур 
т1аса бахъана ва борхараб гьаракьалъ к1алъазе лъугъана: 

- Ле г1адамал! Пачаясул наибзабазул къуваталъ нилъер 
дандеч1ей хвезабизе бегьула, амма халкъ къезабизе гьезда 
кидаго к1везе гьеч1о. Гьале, нилъ жеги тушманасда къезаризе 
к1веч1ел чаг1и руго, амма, «бунталъул» г1айибиял 
кьейилан абураб сардарасул амруялъукьа х1инкъун, ничаб 
къаг1идаялда васвасалъе ккун руго. Гьанже нилъ васвасдилел 
руго: кьеладай, кьелародай абун. Нилъеда гьоркьор г1айибиял 
гьеч1о. Г1айибиял руго Г1узайирги, Зубайирги, Мирзаги ва 
гьезул вакил - гьеле гьев муллаги. 

Бет1ер ч1вараб г1анк1 киниги, мулла-Г1ариф, к1анц1ун 
т1аде вахъана, вихха-хочун г1адамазухъги валагьун, гали 
босизе лъугьана. Жидерго рази гьеч1олъи лъазабулаго, 
г1адамал хъух1удана. Г1умарида лъана живго дагьав т1асан 
ворч1и, мулла гьабсаг1ат жах1авго тезе кколаан. Амма гьанже 
гьабизе жо бук1инч1о: абун араб раг1и нахъ буссинищ? 
Г1умарида хадубги байбихьана: 

- Г1айибиял руго мискинаб халкъалъул гъийин кунел 

ругел чаг1и. Г1айибиял руго нилъер вацал туснахъалде гъо- 

лел ва кварида ран гъанкъизе рит1улел чаг1и. Хал гьабе 

цо, рик1к1адаб Сибиралде рит1ун арал нилъер гьудулзаба- 

зул рукъзабазухъ. Гьел рукъзал рихх-риххун, жаниб ч1ах1 

бижун руго. Г1айибиял руго нилъер г1ет1улъ босараб зах1мат 

кваналел чаг1и. Г1айибияб буго бет1ералда пачагун т1олабго 



х1укумат. Гьез жидеда г1айибиялилан абулел г1адамалин 

абуни, лебалго халкъалда цере ч1ун руго, гьелъул 

талих1алъе г1оло ва бук1инисеб рохалил г1умруялъе г1оло 

бокьараб минуталда жидерго pyxl кьезе х1адурго руго! 

Г1умарил х1асратаб ва рит1ухъаб к1алъаялъ асар гьабурал 
г1адамал хъудизе лъугьана: 

- Бит1араб буго! Бит1араб буго! Халкъалъе г1оло pyxl 
кьезин! 

Т1адеялдаса т1аде ц1ия-ц1иял гьудулзаби рач1ун 
Г1умарида аск1ор ч1олел рук1ана. Г1умарица гьезда т1ад бер 
билълъинабуна, гьенив къогоясдасаги ц1ик1к1ун чи вугоан. 

- Гьедула ниж! - ан ах1ана Г1умарица.- Нужеда цебе 
гьедула ниж, гьудулзаби, биялда барахщич1ого, мискинаб 
халкъалъул эркенлъиялъе г1оло, хъатикь ярагъги ккун, 
къеркьелилан. Г1агарал муг1рузда цере, нилъер умумузул 
хабазда цере гьедула пачаясул ва бечедазул х1укумат т1аса 
рехизег1ан ва халкъ жиндирго г1умруялъул бет1ергьанлъун 
ккезег1ан ярагъ г1одоб лъеларилан ва нахъе къаларилан! 
Я хвел, ялъуни эркенлъи! - янги ах1ун Г1умарица жиндирго 
к1алъай лъуг1изабуна. 

 

 

*    *    * 

Гьанжего гьанже ц1ад къот1ун бук1ана. Муг1рузда терелел 
рук1ана рихха-хочарал нак1к1ал, гьел рикьа-риххарал 
бак1аздасан бихьулеб буго лъедон унеб ц1ураб моц1. 
Ч1анк1иялда г1иц1ал х1ат1алги рахъулаго, х1орал ч1араб 
нухгъун эхеде росулъан муг1рузде унел рук1ана руччаби, 
мугъалда баччун пахьул т1аг1ел-г1уч1гун ва рукъалъул къайи-
къоногун. Руччабазда цере-цере рук1ана г1ачи, х1амул, 
ц1ц1ани. Гьенир рекердахъилел ругоан лъималги. Дагьал 
г1исинал лъимал х1амузда лъурал гьагьазда жанир г1одор ч1ун 
рихьулаан. Бихьиназ рукъзабазул нуц1би, гордал, хъарщалги 
ч1ван, рацун, цадахъ муг1рузде босизе к1веч1еб дагьа-
макъабго т1орщел ва къайи-къоно ракьулъ бахчана. 

Мажгитухъ ч1ун бугоан яргъид г1уц1арал г1адамазул 
чанго къокъа. Г1умарица щурун амру гьабулеб раг1улаан: 

- Вореха Шамхал, г1едег1уге, ах1иялъухъ балагьун ч1а. 

Бищунго аслияб жо буго - тушбаби рек1еда ратизе тоге... Гьа, 
гьудул, нух бит1а! 

- Кинабго т1убазабила, божа мун, - ан абуна Шамхалица 
гьединго щурун. Гьевги щуго чи вугеб къокъаялда цеве 
рик1к1алъун ана. Анц1го гьединаб къокъа бит1ана 

Г1умарица рахъ-рахъалде. Гьел рит1аралщинал къокъабазулгун 
г1акълу дандбан, Г1умарица гьез гьабизе кколебщинаб жо 
бич1ч1изабун бук1ана. Гьанжейин абуни, асие х1ажат рук1араб 
куцха Бакуялдаса гьудулзаби. Гьесие гьезул г1акълуги кумекги 
къвариг1ун бук1араб куц! Бакуялъул гьалмагъзабазул сипат 
ч1ана гьесда цебе... Гьале Кузьмаца жиндирго хучараб 
михъилъеги хьимулаго абулеб буго: «Къвак1ун ч1а, вац! Мун, 
гьудулав чи, мунго цох1о гуро вугев. Т1олабго гlypyc ракьалда 
х1алт1ухъабазул халкъ жидерго рохалил г1умруялъе г1оло 
къеркьезе бахъун буго. Воре, къвак1ун ч1а!» Цогидаздасаги 
баянго, ч1агояб жо киниги, Г1умарида цебе ч1ана ризаб, 
лах1ч1ег1ераб рас-мучалъул цо чиясул сурат. Ц1одорал, 
реч1ч1ани чи ч1валел кинигиял бералги дагьалго щуризарун, 
Г1умарихъги валагьун, г1одобе биччараб, къвак1араб 
гьаракьалъ гьес абулеб буго: «Тушманасдаса ц1унизе гуреб 
къвариг1ун бугеб - тушманасде т1аде к1анц1изейин къвариг1ун 
бугеб. Г1едег1уге. Х1укму гьабизег1ан цебе, лъик1аб 
къаг1идаялъ кинабго жо ургъе! Дуда к1очон тоге, къват1ахъ 
гьарулел рагъазда халкъ буго - бах1арчи, амма яргъид г1уц1арал 
вацаз нухбихьизабулеб гьеч1они, ва мисал бихьизабулеб 
гьеч1они, гьеб гьадингояб гьаркьихъе т1урун унел ц1ук1абазул 
руккалиде сверизе бегьула...» 

Гьединал пикрабалъ ч1ун хут1ун вук1ана Г1умар 
Г1узайирил бух1араб минаялда цебе бугеб байданалда. Гьесул 
рак1алъе дагьаб х1алхьи бач1ана. Гьесда рек1елъ паркъана 
коч1охъанасул ах1улаго къот1ун хут1араб коч1ол х1акъалъулъ 
ва Надир-шагьасул боязда данде руччабаз гьабураб рагъул 
х1акъалъулъги къиса. Петровскиялда петералда ругеб мехалъ, 
Кузьмаца абурал раг1абиги рач1ана рак1алде; «Нилъеца 
нилъерго кеч1 гьабизе буго». 

- Гьале гьаб буго гъоб нилъер кеч1алъул байбихьи,-абун 
пикруги гьабун, жиндирго къокъаги бачун, ана Г1умар... 

Росу г1одобцана. Салатаву маг1арде рахунеб эхедераялъ 
ч1ег1ераб кун ккураб киниги, къокъун унеб бук1ана росу тун 
маг1арде унеб халкъ. Баччараб жоялъул бак1лъиялъ к1ич1ван 
къуларай Рукъият х1алицаго харун уней йик1ана сухъмахъ 
нухалъ т1аде. Ризго х1ухьелги ц1алаго, гьелъ абулеб бугоан 
жиндаго цадахъ йик1арай ч1ужуялдехун: 



- Вай, вай. Т1аде щвараб балагь! Гъол нилъер росулъе 
рач1унел чаг1аца г1емерал г1арадаби ругила цадахъ росун 
рач1инелилан абулеб буго. Бит1араб жодай гьеб? 

- Щиб лъалебха? - ян абуна цее-цее йик1арай цо 
г1олохъанч1ужуялъ, лъимер т1ад бущараб киниги мугъалдаса 
г1одобе цо ганч1иде биччалаго.- Рач1а цодагьаб х1ухьбахъи 
гьабизин, дицаги васасе керен кьелаан. Росулъ хут1аралщиназда 
хадуб рак1 бихъ-бихъун унеб буго. Гурх1улев Аллагь, дуца 
ц1унеха гьел. Малаикасул кваркьиялде гъоркье раче гьел! 

Херай Рукъият г1одой йик1ун яхъиналде, нахъасан цо 
ч1ужуг1аданалъул гьаркьал рахъана: 

- Ле лъик1ал г1адамал, лъица гьаб нух къан бугеб? 
Церехун рилълъа, ялъуни нижее нух те. 

Сухъмахъ ц1акъго къваридаб бук1ана, руччабиги, т1адеги 
рахъун, нахъеги нухда рилълъине ккана. 

- Мариям, дир яс! - абун байбихьана Рукъиятица 
нахъеги. - Руччаби ц1унизейин бихьинал рук1унел. Жиндирго 
г1агарал муг1рузда ч1ег1ераб балагь рещт1араб мехалъ, 
киданиги вук1аравищха цониги унго-унгояв бихьинчи 
жиндирго йокьарай лъадуда аск1ов, ялъуни жиндир хъизаналда 
гъорлъ. Дурни Мариям рак1 ганч1ил бук1ине ккола. Вас 
т1аг1арай эбел йиго дун, дица бицунеб жоялъухъ г1енекке мун. 
Дуда раг1унгойищ бук1инч1еб Меседоца гьабураб жо?! 
Нилъер росабазе бугеб х1инкъиялъул бицине бегьулеб 
заманищ гьанже бугеб. 

Херай Рукъиятихъги г1енеккун, Мариямица гьит1инаб 
лъимер бугеб кини к1варалъ каранде къалеб бук1ана. Рек1ел 
гьаракьалъ абулеб бук1ана гьелда: «Мариям, мун росулъе т1ад 
юсса, мун жакъа Шамхалида хьолбохъ йик1ине ккола!» Амма 
гьенибго цогидаб гьаракьалъ ц1акъго т1алаб гьабулеб бук1ана: 

«Мун йиго эбел, дуца вас ц1уне, йокьарай гьудуллъун 
йик1ине бокьун батани. Мун муг1рузда, рохьазда йик1ине 
ккола, гьенив дуда вас тушманасдаса вахчизе к1везе буго!» 

Цудунаб радал г1ужалъ К1удиягодек1аниб цо г1асиял 
гьаркьал paгlyлаан. Ццидахарав наиб, мулла-Г1арифил 
гъванщаги ккун, к1овок1улаго к1алдиб полопги бан, 
ч1ич1илев; вугоан: 

- Киб бугеб ярагъ? Кив вугев Пумарги гьев хъачагъги? Киб 
бугеб халкъ? Лъабабго саг1ат бана нижеца дуца рит1илилан 
абурал вакилзаби рач1иналъухъ ралагьун кьода ч1ун. 

-- Ва гурх1ел к1удияв наиб, - абун кьер т1урал к1ут1би 

рищаризаруна мулла-Г1арифица.- Халкъ сардилъго биххун ана, 
кибе арабали лъаларо. Киг1ан дица лъик1аб бицаниги, киг1ан 
дун гьарданиги, гьез дихъ г1инт1амич1о. г1адамазул г1акълу 
х1абургъун буго. Дида бихьарабщинаб г1акъуба Аллагьасда 
гурони лъаларо. Тункун муллаги довег1ан къазавун, рак1къан 
к1алъана наиб: - Сардарасда цеве пударилев вук1ана, дица доб 
гьабилин, гъоб гьабилин абун! - Нукарзабаздехунги вуссун, гьес 
амру гьабуна: - Гьаб росу к1алагъоркье буссинабунги, нужеца 
бунтчаг1и ралагьун дихъе раче! 

Яргъид г1уц1арал нукарзаби росулъ риххун ана. Цо 
т1охдаса цоги т1охде к1анц1улаго, к1иго г1ел вугоан, бугеб 
гьаракьги биччан, ах1делев: 

- Ле г1адамал чаг1и! Х1урматав наибас амру гьабулеб буго, 
хехго К1удиягодек1анире рач1айилан! Ярагъги бегавуласул 
рокъоса тала гьабурабщинаб жоги цадахъ босизе 
к1очон тоге, гурони ярагъ, ялъуни бегавуласул къайи жаниб 
батараб рукъалда ц1а лъезе буго! Хехлъи гьабе, хехлъи гьабе! 

Наибасда сверухъ т1адхъаликь данде руссун ругоан 
Г1узайирги, мулла-Г1арифги, Г1абдурах1ман-х1ажиги. 
Мадрасаялъул гордухъан годек1аниб лъугьунеб жоялъухъ ра-
лагьун ч1ун рук1ана х1инкъарал мутаг1илзаби. Мирзайин 
абуни, жиндирго тукадул к1алт1а вихьулаан к1улазда 
квалквалев. Чанго нукаргун цадахъ Хъиличги вугоан т1урччи 
лъугьараб Пузайирил рукъалда сверун лъугьун. Диванбег 
Зубайир пикрабалъ годек1анив бигьа гьавун цеве-нахъе 
хьвадулев вук1ана. 

Г1ажаибаб жолъун бук1ана мажгиталъул мих1маралъул 
карт1ахъ маккал гъунгъулел гьеч1олъи. Цо-цо мехалъ гьел 
г1агарлъухъе роржун рач1унаан, амма цо сундасаялиго 
х1инкъун г1адин, рик1к1аде роржун унаан. Хеккого нукарзабаз 
годек1аниве вачун вач1ана цо чанго херав чи. Гьез, ц1улал магь 
киниги, раччун рач1ана нек1сиял тунк1ал, хунжрул ва кьавуца 
кварал хвалчаби. Жалго г1ад гьарун, босун бач1араб гьеб ярагъ 
бихьараб мехалъ, Г1узайир гьел херал чаг1азда т1ад реч1ч1изе 
къач1ан вук1ана, амма сабруги гьабун, рак1 къараб киниги 
цабиги къжрщизарун, хъадин абун тана: 

- Х1амул! 
К1удиячаг1и, г1одоре бут1рулги къулизарун, бегазуласда 

цере ч1ун рук1ана. 
Цинги нукарзабаз вачун вач1ана Исрафилги Маххулавги, 

гьездаго хадув, тунк1ил хъундагъалъги вухулаго, цеве къот1ун 
вач1ана гьабигьан Х1амзалавги. 

Росулъ байбихьана унго-унгояб талавурчилъи. Нукарзабаз 
нуц1би ва гордал гъурана, т1охаздасан щаг1ил хъуби ва 



цогидаб т1аг1ел-г1уч1 бук1ана хьуризабун бач1унеб. 

Гьезул цо-цояз найил т1улбузда жанибе тунк1ихарил 
к1к1уй биччан, ялъуни лъим т1ун, наги к1отинабун, цинги 
ч1анк1иялда гьоц1о кваналеб бугоан. Бак1-бак1алда paг1yлеб 
бук1ана нукарзабазул бат1и-бат1иял гьаркьал: 

- Воре, гъуре! Кьабг1е! Byxle! 
Гьез, рукъзабахъа къват1иреги рахъун, гъансал ругоан 

гъурулел, кунеб-холеб жо, квас бугоан х1ат1икь мерхьунеб, 
къандалъаби, ургал ругоан ч1алхинеги ч1алхун, щущазарулел. 
Ц1акъго ццидахараз ц1ц1ани, г1анк1уял рук1ана хвалчаца 
хъвехъулел, малаца мерхьунел рук1ана хъуби, гулгунал, 
т1арсал, цебе ккара-ккараб жо хвалчаца бусс-буссун балеб 
бук1ана. Чиллайдул к1азал г1адаб, баргъич-курхьен г1адаб 
багьа хирияб г1иси-бикъинаб къайи гьез жидерго к1удиял 
чунтбухъе буг1улеб бугоан. Х1алихьатал талавурчаг1аз, 
чухъил к1ич1алги рич1ун, жидерго черхалда т1ад жемулеб 
бук1ана чиллайдул ххам. Жаниса г1адамал ун, ч1ороголъарал 
рукъзабазда т1ад нак1к1 г1адин ч1ег1ераб к1к1уй бетун 
бихьулаан. 

Наиб Т1агьир годек1анив к1удияб столалда кахъа г1одовч1ун 
вук1ана. Бокьараб минуталъ хъулухъ гьабизе х1адурго 
нахъег1ан ч1ун вугоан мегеж халатав нукарзабазул вакилги. 
Наибасул квег1аб рахъалдехуи г1одовч1ун вихьулаан 
г1олохъанав офицер - Зайнал. Дагъистаналда гьесул ц1ар ун 
бук1ана, ц1об гьеч1ого, бунтчаг1и кквезе бугеб гьунаралъул 
рахъалъ. Гьесда т1ад бук1ана хъах1аб чухъаги баг1араб т1охги 
лъураб ц1ах1илаб т1агъурги. Ярагъги погоналги бакъукь 
гвангъун паркъелел рук1ана. Губернаторас наибасе кумекалъе 
вит1ун вук1ана гьев Дагъистаналъул рек1аразул полкалъул 
сотнигун цадахъ. Офицерасул г1адамал кьода хут1ана, 
амруялъухъ ралагьун. 

Ц1ах1илал бералги къинк1изарун, т1аса-масаго сверухъе 
валагьула офицер. Гьеб балагьиялъ абулеб бугин кколаан: 
«Унго, гьаб кинабго жо бизарлъун бугеб куцха!» Гьесие наиб 
вокьулароан, питнабазде данде къеркьолел наибасул нек1сиял 
къаг1идаби сабаблъун. Зайналил пикруялда рекъон, бунтал 
мерхьине кколаан бат1иял къаг1идабаздалъун: гъоркьан ричун 
росун, тушманлъи багъаризабун, мац1ал гьарун. Гьанибин 
абуни, наибас г1акъуба кьолеб бук1ана лъавудаса арал херал 
чаг1азе. Зайналил пикруялда рекъон, бунталъул цониги унго-
унго-яв бет1ер гьазда гьоркьов вук1инч1о, гьеле гьевин 
валагьизеги валагьун, къакъазе къвариг1ун вук1арав... Бунтчи 
Г1умарил бах1арай Меседол берцинлъиялъул х1акъалъулъ 
раг1араб хабарги щвана Зайналида рак1алде. 

«Цо бер реч1ч1изабизени квеш бук1инароанха гьей 
г1аданалда» абун пикру гьабуна ас ва ццидалъ, хьимизеги 
хьимун, жинцаго жиндаго абуна: «шарбалалъул бунт» 
мерхьунел руго... 

Зайналица, ццин бахъун, жиндирго ч1ег1ераб михъ 
кьурана. Щубалъул т1ири киниги, паркъелеб бук1ана гьесул 
т1еренаб халатаб гьит1ин килщида хураб меседил баргъичалда 
наг1лиялъе лъураб алмаз. 

Годек1анир г1адамал рухулел рук1ана. К1иго нукарасул 
свакан тату хвана, Исрафил вухулаго. Хьибилалда ч1ун 
вук1арав бегавулас гьикъулеб бугоаи: 

- Наг1ана батарав байгуш! Бицунищ, бицунарищ дуца 
Г1умар кив вахчун вугевали? 

Ракьулъе малъалги къазарун, х1ухькъот1ун ч1ун вук1ана 
Исрафил. 

Гьаваялда хьурхьури бахъунаан хьваг1улеб хьопол. 
Х1ехьезе к1олеб сурат бук1инч1о гьез Исрафилил черхалда 
бух1-бух1изабулеб бук1араб куцалъул. Бигун жубараб 
ц1орораб г1ет1 бук1ана Исрафилидаса чвахулеб. Гьале гьанже 
гьев, бугеб-гьеч1еб къуватги кьун, т1адеги вахъун, заг1вит1ун 
ч1ана ва, кьурун наибасдехунги вуссун, гьесда бадибе туна. Цо 
нукарас, гъванщилъ тунк1ил хъундагъги тункун, Исрафил 
танкан г1одов ккана. 

Виххун ккарав наиб, гьумерги бац1ц1ун, г1ерг1езе 
лъугьана: 

- Кьабг1е гьесда, нахъеги кьабг1е! Жеги... 
Исрафил лъавудаса араб мехалъ гурони, нукарзабаз кьабг1и 
ч1езе теч1о ва г1иц1ал х1ат1алги ккун, гьев вехъерхъун цо 
рахъалдехун рехана. 
Гьабигьан Х1амзалав, лъеберго т1ил кьабг1ун бахъиналдего, 

микъан вахъинч1ого хвана. Исрафилги хвана. Маххуласги цох1о 
каламцин кьеч1о. Г1ададаго х1инкъи кьолеб бук1ана 
Г1узайирица гьесие, ч1агого т1аса т1ом бахъилилан. 

Гьебмехалъ наибасул столалда цеве, квералги рухьун, вачун 
вач1ана Щайт1ан-Х1асан. Гьесул гьумер, вихьани лъаларедухъ, 
ч1урх1-ч1урх1ун бугоан. 

- Гьале бищун к1удияв хъачагъ ватаравин! – абун ах1дана 
нукарзаби. 

Бегавулги Зайналги, Маххулавги живго тун, Щайт1ан-
Х1асанидехун сверана. 

Гьеб заманалъ Мирза, хабар гьеч1ого, реч1ч1ун лъугьун, 
жиндирго тукада г1аракъи-чагъир бичулев вук1ана, пайдаго 
гьеч1еб багьаги кьун, нукарзабахъа гьез тала гьабураб щиб-
щибги  боц1и  бичун босулев вугоан. 



Суалал ва т1адкьаял. 

1. Щай Г1умар росулъа арав? 

2. Росулъа унаго, кинаб пикру Г1умарил бук1араб? 

3. Г1умарил пикраби хисиялъе сунда кумек гьабураб? 
4. Киб ккараб лъугьа-бахъиналъул авторас бицуяеб бугеб? 
б. Кузьмалги Г1умарилги гьудуллъи ккеялъе кинаб г1илла 
бук1араб? 
6. «Нилъ къуват буго» абурал Кузьмал раг1абазул маг1на 
щиб кколеб? 

7. Г1умарил сипат гьабулел бак1ал рате ва рат1а росун 
къвай. 
8. Лъалеб бук1анадай Юсупида жиндирго рек1ел 

бац1ц1алъиялъ жив киве вачуневали? 
9. Меседоги Камилги кинаб ва киса щвараб ярагъалъ 

ч1варал? 

10. Кинаб балъголъи бугеб кьода батараб хонжрода гъоркь 

лъолеб носол? 
11. Гьудуллъиялъул х1акъалъулъ нужерго кинаб пикру 

бугеб? Гьелъул х1акъалъулъ «Гьудуллъи щиб жо» абураб 
сочинение хъвай. 

12. Учителас т1аса бищараб бак1 рек1ехъе лъазабе. 
 

 

 

 

 

 

 

 

 

 

 

МУХ1АМАД ШАМХАЛОВ 

ВАЦ 

Алипат росураг1алде щвараб мехалъ, бащдаб росулъ бакъ 
т1ерхьун бук1ана, хут1араб бащалъиялдайин абуни, бакъуде 
дандиял гор дал, ц1адул ц1урал жал г1адин, берал 
бецлъиледухъ, гьелде данде кенч1олел рук1ана. Гьез гьарзаго 
канлъи кьолеб бук1ана раг1дукь бугеб росдал гъоркьа авалалъе, 
Гьей г1едег1ун уней йикГана. Рак1алде кколаан, гьей, жинда 
хадуб бекерун росулъе бач1унеб бугеб раг1адалдаса х1инкъун, 
лъутулей йигилан. Жеги бакъ т1аса босич1ого бугеб т1аса 
авалалде йорч1изе гьелда нух малъулеб киниги, цебе-цебе 
бекерулеб бук1ана гьелъул жиндирго тамашаго халатаб раг1ад. 
Сверун т1огьол накъищаз берцин гьабураб хъах1аб 
квербац1ц1алда гъоркьан раккарал гьелъул рицатал ч1ег1ерал 
гъалазда баизе бокьун бугин бакъул ч1орааейалаи кколаан. 
Г1адатияб, амма т1ад рекъараб к1аланч1адил рет1ел рет1арай 
гьей ч1урканай, йорхатай яс жидеде г1агарлъарайго, лъуг1ун ана 
сунда т1асаналиго бук1араб г1олохъабазул къец, борхараб 
гаргар. Изнуго гьеч1ого, гьей яч1унеб рахъалде руссана гьезул 
берал. 

Гьезда гьоркьоса ворхатав ч1ег1ерал кьенсер-беразул 
г1олохъанчияс жиндирго гурде бит1а-бишизабуна ва къалмица 
хъварал г1адал т1еренал михъазда квер бахъана. 

- Цо-к1игоги гьадинаб микки росулъ бугебани, сордо 
бач1унилан гьал къват1ал бец1лъилароаниланги абун, жиндирго 
вак1а-вахариялъул хал-шал гьабуна цогидав г1олохъанчиясги. 

- Талих1 кьегийин, цо щиб бицунг1аги к1алъазае, гъарин. 
Алипатида к1алъазе, гьей гаргадизайизе зах1матаб жо 

бук1инч1о. Гьей рак1бац1ц1адай ясалда лъалаан махсараялъе 
махсараялдалъун жаваб кьезе. Бугониги цониги г1олилас 
таваккал т1амич1о гьей гаргадизайизе. Гьезие бокьун бук1ун 
батила гьелъул рек1елъ рекъолеб, гьей гьимизе т1амулеб 
бег1ераб раг1и балагьизе. Х1ажатаб мехалъ, кварт1а к1ут1изе 
бак1 гьеч1еб, гьединаб куркьби ругеб раг1и батизе бигьаяб жо 



гуро. Гьединлъидалищали, г1олилаз руц1ц1унги ч1ун, бераз 
т1ойит1улей йик1ана гьей. 

Алипатида к1алъазе ц1ик1к1аразул гьунар г1еч1елъул, 
гьезда жиндирго нахъекъай гьеч1олъи бихьизабизе г1адин, 
гьелде цевеги векерун, цо гьит1инав васас абуна: 

- Дида раг1ана гури дуца кеч1 ах1улеб куц! 
- Раг1ун батила... Рак1ниги рекъарабищха дур? - ан абуна 

Алипатица, г1олилазде берги щвезабун. 
- Рекъана. Нижер эбелалъ абуна, нажасалъул гьаркьил 

берцинлъи бихьуларищилан. 
Васасул т1агъурги бадиб ц1азабун, гьанжесаги г1олилазде 

берги щвезабун, росдал гьет1-гьет1арал къват1ахъе гочун ана 
Алипат. 

- Жакъайищ Алипат кеч1 ах1улей йик1арай? – абун 
гьикъана ч1ег1ерал т1ереналго михъазул ворхатав 
г1олохъанчияс, ращдал бералги рахчун, Алипатица бадибе 
ц1авухъе т1агъургин вахъун ч1аралъув вугев васасда. 

- Гуро. Эбелалда харилъ милъиршо батараб мехалъ. 
Г1олилас гьединаб суал кьураб г1ададаго бук1инч1о. 

Гьесда бихьулеб бук1ана Алипатил иш коч1олъ гьеч1олъи. 
Цох1о гьесда лъалаан, щай гьей гьайбатил бет1ер къулун 
бугеб, кинаб пашманлъиялъ гьелъул халатаб, чинидул биун 
г1ураб г1адаб габур гьет1ун бугебали. Гьале гьелъ рехун тана 
коч1олгун кьурдул кружок. Гьей, росуго ц1ун йик1арай яс, 
гьанже эбелалъул гьит1инабго рокъой х1ебт1ун йиго. 

II 

Алипатида рокъов щивго ватич1о. Жанив унтарав чи вугеб 
г1адин, бигьа гьабун, рагьана гьелъ жиндирго гьит1инаб 
рукъалъул кьер-кьераб лажбар бахараб нуц1а. Цинги жаний 
лъугьине жан г1оларого йигей г1адин, цояб х1ет1е 
жанах1алъуб, цояб х1ет1е рокъобги лъун, гьей лъик1алан 
заманалъ яхъун ч1ун йик1ана. Ч1ег1ерал нак1к1ал г1адин, 
жинде т1аде гьет1ун ч1ун бугеб балагьалъе, жиндир талих1 
къиналъе кинабго г1айиб радиоялда бугеб г1адин, гьелъ кьурун 
ч1езабуна маг1арул мац1алъ ах1улеб кеч1 кьолеб бук1араб 
репродуктор. Гьелда рак1алде ккана къеда бан бугеб 
г1олохъанчиясул сураталъ, жинца гьабураб жоялда рази 
гьеч1ого, кьунсрул рук1к1инарунилан. Гьей лъик1алан 
заманалъ ялагьун ч1ана гьелъухъ. 

«Щай мун дихъ гьедин валагьулев? Щай мун жакъа 
гьимулев гьеч1ев, дир хирияв вац Мух1амад, - ан абуна 
цинги гьелъ, сородулеб гьаракьалдалъун, разиял ч1ах1иял 

беразул чиясул сураталъухъги ялагьун,- Кив вугев мун дир 
хирияв, дир г1агарав?! Щай мун жакъа дида аск1ов гьеч1ев? 
Х1алалънигийищ дир бугеб х1ал дуда бицунеб гьеч1еб, 
макьилънигийищ дуда дун йихьуларей?... Гьардарав гурищ 
мун, дурго гьайбатай Пат1иматиде, лъик1ал лъималазде 
рак1ги гъун вугев. Унго, эбелалда т1ад рекъеладай мун? Йохъ, 
рекъеларо, рекъеларо, рекъеларо!» 

Алипатица хиял гьабуна жиндир к1удияб къварилъиялъул 
Мух1амадихъе хъвазе. Анц1го нухалъ хъвана гьелъ «Хирияв 
вац Мух1амад» абураб мухъалда хадуб саламалъул раг1аби ва 
анц1абго нухалъ бихъ-бихъунги бана. «Вай, Аллагь 
бет1ергьан, щиб дица гьабилеб, к1оларо хъвазе... Кинха 
вацасухъе хъвалебги. Вай, к1оларо... К1оларо... К1оларо», - 
янги абун, г1одоб къаламги реч1ч1ун, г1одун биччан тана 
гьелъ. 

- Алипат! Ва Алипат! - ан абуна къват1исан лъимадул 

гьаракьалъ, - нужер Мух1амад вук1ана к1алъалев. Мун 

къвариг1ун йик1ана гьесие. 

Алипат т1урк1ана, вацасул ц1ар рехсараб мехалъ. Гьелда 

рак1алде ккана жиндие г1емер х1ажат вук1иналъ, гьадинго 

раг1араб жойилан. Нахъеги добго лъимадул гьаракь раг1араб 

мехалъ, гьелъ бет1ер борхана. 

- Кив Мух1амад вугев? Щиб гьес абураб? - иланги 

гьикъун, маг1ил ц1урал берал рац1ц1инегицин рек1еда 

ятич1ого, къват1ие к1анц1ун яч1ана Алипат. 

- Болъихъе вач1ун вук1анила, гьанже цо-к1иго къо базе 

рокъове вач1ине вугилан абуна гьес. 

Т1уянго божич1ониги, Алипатица, к1иябго квералъги 

ккун, васасул к1к1вараб бет1ералда т1ат1алаго баана, цинги, 

чанил бурут1 г1адин, цееса т1ерхьунги ана. 

*     * 

Т1аде-гъоркье рач1унел г1адамал къот1аралго, эбелалъ 
Мух1амадида бицана Алипат ригьнаде кьезе х1адурлъун 
рук1ин. Гьей йохун йик1ана,  хабар бит1илалде, к1удияв васги 
вач1ун. Эбелалъул хабаралъ пашман гьавич1о Мух1амадги. 
Эмен бат1ияй йигониги, гьесие Алипат гьит1инаб къоялдаса 
нахъего хасаб, ц1ик1к1арай яцалде ва вацаздехун гьеч1еб 
рокьиялъ йокьулаан. Гьесул рек1елъ х1инкъи бук1унаан гьей 
ц1акъго рак1 рагьарай, х1алимай ва намусай ясалъул г1умру 
талих1 гьеч1еб бук1инадай абун. 

- Щибха гьабилеб, эбел, кьурдилаха берталъ,- ан абуна 



Мух1амадица. 

Гьесие ц1акъ бокьун бук1ана Алипатил рослъун, жин-
дирго дурцлъун вук1инесев г1олохъанчи лъазе. Эбелалъин 
абуни, Мух1амадида лъик1 лъалеб, Алипатил лъик1лъиялъул, 
вацазул къадру ц1унун гьей хьвадараб куцалъул, гьей 

гьарулел рук1аралщинал бак1азул бицунго бахъунеб 
бук1инч1о. 

- Талих1 бугей жо йик1ун йиго. Росу бахилав вас вуго 

Къумач, - илан абуна ахирги эбелалъ. 
Эбелалъул ахирияб раг1иялъ Мух1амад т1урк1изавуна. 

Бак1аб жо щвараб мехалъ г1адин, гьесул бот1ролъ зуз-з-зилан 
гьаракь бахъана. Гьабилан эбелалъул раг1иялъе жавабги 
кьеч1ого, гьелъул бадиве валагьун хут1ун вук1ана гьев. 

- Нилъерго К1удияв Мух1амадил вас Къумач вуго дица 
абулев,- ан такрар гьабуна васасул г1амал рек1ее г1еч1ей 
эбелалъ. Гьелда рак1алде ккана жинца абураб жо гьесда 
бич1ч1ич1илан. Гьелъ Мух1амадил рак1 ч1езабулеб бук1ана, 
Къумач г1адав вас ракьалда т1ад вижизе рее гьеч1илан. 
- Цо теч1ого какги бала, лъик1ав жойин гьев вугев, -ан абуна 
гьелъ. 

Бич1ч1ана, эбел, бич1ч1ана, - ян абуна Мух1амадица, 
жиндирго гуреб г1адаб гьаракьалдалъун. Гьев тириго т1аде 
вахъана ва, вуц1ц1унги ч1ун, рокъов хьвадизе лъугьана. Гьев 
х1инкъун вук1ана Алипатги эбелалда т1ад рекъон ятилилан. 

Эбелги васги руц1ц1ух1ун ч1ана. 
Эбелалда ургъел ч1вана, жидер ишалда Мух1амад рази 

гьеч1илан хабарги бахъун, тухум сурилилан. Гьелда рак1алде 
щвана Мух1амадие лъади ячине къач1адилел рук1араб заман. 

«Дирго яцг1ал ч1ужулъун ячинег1ан, г1умруялъго ч1ужу 
гьеч1ого вук1ина», -ян абуна гьас. Т1олабго тухум т1аделъаниги, 
т1ок1ав гьев вит1изавизе к1веч1о. Доб мехалъ росу ц1ун 

бук1ана гьеб хабаралъул. Гьанжеги гьелъул рек1елъе х1инкъи 
к1анц1ун бач1ана, «вацг1аласе яцг1ал кьей г1алхуллъи 
бугилан» абилин гьесилан. «Магьари лъезег1анниги 
вач1инч1евани», - абун пикру гьабуна ургъалил карачелаз 
гьелчезаюлей йигей эбелалъ. 

Эбелги васги г1емераб мехалъ гаргадана. Амма дандего 

ккеч1о. 

Кьураб раг1иги хвезабун, тухум суризабизег1ан, хвезего 

рази йигилаи, ч1ана эбел. 

- Алипатица щибилан гьелда абулеб бугеб? 
- Щиб элъ абилеб, дир вас. Нилъеца абураб жо 

гьабуларей яс йик1арайани, т1у-т1ун ялароанищ дица гьей? 
Эбелалъеги вацазеги бокьаралъуе кьурдилаго инилан йиго... 

- Щай, эбел, г1иц1го нилъеца абураб жо гурони гьелъ 
гьабизе бегьулареб? Щай, дир хирияй эбел, гьелъул жиндирго 
пикру бук1ине кколареб? Г1олохъанч1ужуялъул вокьулев чи 
ватизеги бегьулагури, эбел? Гьагъадиг1ан лъик1ай ясалде, 
х1айваналде г1адин, ралагьизе бегьилищ, эбел? 

- Вийгь, дуе лъугьараб жониги щиб, дир вас? 
Бихьинчиясул г1адаб раг1иго бач1унеб гьеч1огури жакъа дур 
к1алдисан. Дунго нечолей йиго дур раг1абаздаса. Абуралъуе 
яс уней анкьумумузулго г1адат гурищ? Яцалъул рокьул вацас 
бицунеб раг1араб жойищ?.. Вийгь.. вийгь.. вийгь...виигь. 

Гьел рук1ана эбелалъ бищунго васасул рек1еда унтилилан 
т1аса рищарал раг1аби. Гьелда ккун бук1ана гьел 
раг1абаздаса хадуб гьес ярагъ г1одоб лъелилан ва гьев кверде 

вач1инилан. Амма гьединав чи вук1инч1о Мух1амад. 
Эбелги васги нахъеги руц1ц1ун ч1ана. 
Мух1амадида т1ад бегун ч1ун бук1ана к1иго балагь. Гьев 

гурх1ун вук1ана яцалда. Гьанже гьесда бич1ч1ана щай Алипат 
якъван, г1уч1 г1адин, хут1ун йигеяли. К1алалъ щибго 
абич1ониги, гьесда бихьулеб бук1ана гьелъул пашманал берал 
жиндихъ к1удияб хьулгун, божигун ралагьун рук1ин. Рах1му 
гьеч1ел г1адатазул гъуц1дузукье йокьулей яцги рехун тун, т1ад 
вуссун ине гьесда к1олароан. 

Гьесул рак1 т1у-т1ун унеб бук1ана, сундасаго бец1ал 
г1адатал т1адег1ан гьарулей, сундухъго г1енеккизе рак1алда 
гьеч1ей эбелалъухъ валагьунги. Алипатил пикру лъазег1ан, 
эбелалъулгун т1ок1аб калам халат гьабич1ого тезе пикруялда, 
Мух1амадица ине хиял гьабураб мехалъ, эбел т1аде яхъана ва, 
ч1ег1ераб к1азил раг1алалъ маг1уги бац1ц1ун, гьесде ах1дана: 

- Квеш ккун буго гьанжелъизег1ан дир ясалъ рокьиги 
балайги гьабич1олъи. Гьанже мун а, гьелда гьеб малъизе. 
Вийгь, вийгь... гьайбатлъи бихьулищ дир васасул. 

Мух1амад кьурун вуссана. Г1одобе бортун ана гьесул 
бащдаб ц1араб папирос. Берцин гьелъухъги т1амич1ого, 
гьабсаг1атго цоги папирос к1алдиб ккуна гьес. Лъик1аланго 
заман бана, чвантиниб спичка балагьулагоги. Бихьулеб бук1ана 
Мух1амадил кверал т1урт1удулел рук1ин. Гьесда эбелалъул 
раг1абаздасаги ц1акъ унтана гьей ах1дей. К1иго-лъабго нухалъ 
гъваридго папиросалъул к1к1уйги босун, гьев, бигьа гьавун, 
эбелалде аск1ове вач1ана ва гъугъаб, таваккалаб 
гьаракьалдалъун абуна: 
- Хирияй эбел, дуца г1айиб гьабуге дида, дуца дун 



т1амуна цебегосеб кьог1аб г1умру рак1алде щвезабизе. Дир 
инсуе мун кьун йиго х1алица. Инсулги эбелалъулги, вацасулги 
адабги гьабун, мунги ун йиго. Щибха элъул ккараб, эбел? Дида 
рак1алда буго, дудаги к1очон батиларо: «Дуе дун кьурал дир 
эбел-инсул хабалъ рукьби ратугеги», - йилан к1алалги гьикъун, 
дир инсуда цее ч1еч1ого мун г1одулей йик1араб заман. Дир 
лъимадулаб рак1 бух1ун лъуг1улеб бук1ана рокъоб бугеб 
ахирго гьеч1еб кьалалъги нур гьеч1еб г1умруялъги. Инсуда 
бахъараб ццидаца бук1ун батила, цониги берцинаб раг1и 
абулароан дуца нижедаги. Дуда рак1алда бугищ, хирияй эбел, 
гьит1инаб лъабго лъимерги, 
хвалил бусада вегарав мискинав эменги, жаниб ц1а свараб 
гъанситоги тун, мун нижер ц1орораб рокъоса нахъе араб 
хасалил сордо. Жеги дида раг1улел руго: «Бихьинчи г1адин 
вук1а, дир вас, дур гьит1инаб бет1ералде т1аде кканин нилъер 
рукъ... Г1исиназда цебе ях1 рехуге!» - ян абурал инсул 
т1арамагъадисел раг1аби. 

Мух1амадица кьог1аб хабар бицине байбихьараб мехалъ, 
борхун ккун габургун, ццидалго ялагьун ч1ун йик1ана эбел. 
Хадуб, васас щибаб раг1и абунщинахъе, нахъаса нахъе ц1ана 
гьей. Борхахъего бук1инч1о гьелъул ч1ух1араб бет1ерги. 
Рак1алде кколаан гьелъие т1урун ине, т1ок1аб васасул гьаракь 
раг1улареб бак1алда яхчун ч1езе бокьун бугилан. Т1ок1ай 
нахъехун ине бак1 хут1ич1елъул, бигьа гьаюн, бок1нилъ 
г1одой к1усана гьей. 

- Цинги эмен хвей... - ян абуна хадубги Мух1амадица, 
раг1илеб-раг1илареб къаг1идаялъ, эбелалъухъго валагьич1ого. 
Гьесул гьаракь сородулеб бук1ана. Бихьулеб бук1ана гьел 
рак1алдещвеял киг1ан зах1матго гьесие ругелали. Амма гьесда 
бицине байбихьараб жо раг1алде бахъинабич1ого ч1езе 
к1веч1о. 
- Анц1го сон барав чи дун лъугьана рукъалъул 
бет1ергьанлъун.. 
 Дихъ балагьун ва дида божун бук1ана к1иго бакъараб к1ал, 
ункъо пашманаб бер. Дуда лъаларищ, эбел, диего кьураб кванил 
бащалъи г1исиназе босизелъун, мукъсанабго кванихъ дун 
бачаде унев вук1араб заман. Пикру гьабе, эбел, ургъе. Рак1 
гypxlapac кьураб хинк1ги кванан, г1унк1к1ал г1адин 
наккдалъги регун, нижеца хасел т1амулеб мехалъ, дуца 
абухъего, дур эбел-инсул рукьбиги хут1ун ратиларо. Дур вацал 
- дир имг1алзабийин абуни, жидерго хинал рукъ-забахъ парахат 
рук1ана. «Гьадин хут1изег1ан хунго лъик1», - ан абулаан 
нижехъги ралагьун цо-цояз. Гьеле дуе г1адаталги гьез гьабулеб 
гьунарги. Гьанже дун лъималазул эмен вуго. Бугониги, жакъаги 

дун дирго лъимерлъиялъухъ г1одулев вуго. Бич1ч1улеб бугищ, 
эбел, дуцаго гьабулеб бугеб жоялъул маг1на? 

- Г1ела... Г1ела... Г1ела. Вуц1ц1а, - ян ах1дана, бакъул 
сири барай г1адин, сородилей ва синкъиялда г1одулей йи- 
гей эбел. Гьей х1инкъарай г1адин лъугьана, Мух1амадил 
гургинаб гьурмадасан гирун унел маг1ил гарал рихьараб 
мехалъ. Гьелда цебего к1очон тун бук1ана жиндирго васасул 
маг1у бихьараб заман. Эбелалда т1ок1ай васасул бадие 
ялагьизе к1веч1о. 

- Бит1араб буго, эбел, г1унги т1ок1лъана, - ян абуна 
Мух1амадица. Гьесда бихьулеб бук1ана рик1к1адаб заманги 
гьелъул кьог1аб х1акъикъатги цебе ч1езабиялъ эбелалъе 
гьабураб к1удияб асар. Гьесда рак1алде ккана, валагьун живгун, 
эбел гьит1инлъанилан ва х1алакълъанилан. Гьесул рак1 
гурх1ана гьелъул эхеде к1анц1ун рач1арал гъуждулги ва 
х1алакъаб, лъик1аланго гьет1араб мугъги бихьараб мехалъ. 
Гьесда рак1алде ккана, щай дие бук1араб араб кьог1аб г1умру 
херай эбелалда рак1алде щвезабизеян, гьалда кинабго к1очон 
тун бук1ун батилилан. Амма, лъицаялиго щурун абулеб г1адин, 
раг1улеб бук1ана гьесда: «Дур рек1ел гъварилъуда гьалдолеб 
бугеб, кидаго дуе рах1ат теч1ебщинаб жо ч1ехьезе мун сунца 
т1амурав? Гьедин гуребани, гьанжелъизег1ан г1адин, жакъаги 
дуда к1велаан гьеб кинабго рек1ел т1иналда бахчун тезе». 

- Мун т1аса лъугьа, эбел, дидаса. Амма цоги нухалъ гьарула 
кинаб жужах1алъуе дуца дурго яс рехулей йигеяли ургъеян. 
Нахъа гьелъ нилъее наг1ана кьезе буго... 

Эбел юц1ц1ун ч1ун йик1ана. Васги, вуц1ц1ух1ун ч1ун, 
рокъоса г1ебеде хьвадулев вук1ана. Кидаго таваккалав гьав, 
гьанже гьабулеб жо лъаларого, виххун вук1ана. Эбел йигьа-
йичинег1ан, къват1ивейищ инев? Гьадинаб х1алалда эбел кин 
телей? Гьедин гьабизе гьесда к1веч1о. 

- Вацасда щибилан гьавнже дица абилеб? - ан абуна гьелъ 
ахирги мискинаб, сородулеб гьаркьидалъун. 

- Дица дуда абурабщинаб жо абе, эбел. Бокьани дунго ина 
гьесухъе. 

- Аллагьасе г1оло мунго а, Мух1амад. Дуца абе гьесда. 
Дуда г1адин абизе дида лъаларин. Кинабго абе, дир вас. 

 



* * * 

Гьеб къоялъ радалалдаса нахъе Алипат рокъой йик1инч1о. 
Гьелъ бет1ерлъи гьабулеб комсомолазулгун г1олилазул 
бригадаялъ гьеб къоялъ ц1ибйл бак1арун лъуг1изабизе кколаан. 
Гьеб бук1ана бригадаялъул рохалилаб къо. Гьез жидерго 
т1адебоси микьго къоялъ цебе т1убазабулеб бук1ана. Кинаб 
ц1ибилха гьез г1езабун бук1араб! Рак1алде кколаан, хух-
хухг1анал ц1олбол хьопал гъабуялда кквезе киндай 
к1варалилан. Амма т1абиг1аталъ жидер зах1маталъухъ кьураб 
гьеб сахаватаб сайгъаталъ Алипат йохизаюлей йик1инч1о. 
Жиндирго рек1елъ цин пирхун, цин руц1ц1ун ругел 
х1абургъарал пикрабиги рахчун, Алипатица жигар бахъулеб 
бук1ана йохун йигейлъун х1азе, гьимизе, жеги елъизе. 
Бугониги, зах1матго бук1инч1о гьелъул рек1елъ ц1орораб 
гамач1 бегун бук1ин бич1ч1изе, гьелъ ххвелал гьарулел рук1ин 
бихьизе. Цо минуталъги гьелъул бот1ролъа инч1о жиндир 
ригьиналда т1асан эбелалъулги Мух1амадилги гара-ч1вари 
ккезе бук1ин. Гьелъул г1инда жанир гъугъалел рук1ана: 
«катида цебе мохмохги тоге, г1ун хадуй рокъой ясги тоге», - ян 
абула г1акъилал г1адамаз; росасе кьезе г1урай яц рокъой 
йигони, вацасда къаси макьу щоларо, дир яс», - ан абурал 
эбелалъул раг1аби. «Щиб лъалеб, Мух1амадиеги лъие унги дун 
хехго росасе ине, х1алхьун кьижизе бокьун батизе 
бегьулагуриха», - абун пикру гьабулеб бук1ана гьелъ. Амма 
гьелда кинго к1олеб бук1инч1о эбелалда т1адги рекъон, 
«хазинаде г1арац те, г1едал яс росасе кье»,- ян абулев 
Мух1амадил сурат цебеч1езабизе. Гьелда лъалаан жий 
Мух1амадие йокьулеб куц, х1ажатго гьеч1ониги, гьев жинда 
гурх1улеб куц. «Кинха гьединав лъик1ав, т1екъаб жо х1ехьезе 
к1оларев, киназго х1урмат гьабулев чи, эбелалъ абураб гьабизе 
кколаянги абун, вуц1ц1ун ч1елев? Гуро, гуро Мух1амад 
гьединав чи гуро!» 

Дагьабги ц1акъ Алипатида к1олеб бук1инч1о, эбелалде 
дандеги ч1ун, «дуего бокьарав чиясе кьела мунилан» абулев 
вацасул сурат цебеч1езабизеги. «Мух1амадги, кин бугониги, 
маг1арулав вуго, росу бижаралдаса цониги чияс гьабич1еб жо 
гьабизе гьесдаги к1веларо. Кинабго эбелалъ абухъе 
ккела...Йижизениги йижич1еяни дун...» 

Гьединал цоялдаса цоял кьог1ал рук1ана гьеб къоялъ 
Алипатил пикраби. Гьелъ жиндаго жинцаго абулаан, бокьараб 
бахъаян, дирго пикраби, эбелалъул т1ирун ч1ей, диего дунял 
рихун бугеб куц рагьараб къаг1идаялъ вацасда цебе лъелилан, 

Нахъеги гьей т1урк1ун яхъунаан... «Кин абилеб к1удияв 

вацасда дие пуланав чи вокьуларилан, пуланав чи вокьулин, 

дида гьев гьеч1ого ч1езе к1оларин, дун гьесие кьеян... Йохъ, 

вацасда бадибе гьедин абизег1ан, г1умруялъ кидаго балагьги 

х1ехьон, йик1инего бигьа бук1ина. К1оларо... К1оларо... Вай, 

к1оларо...» 

Я боркьараб х1алт1уда, яги ясазулгун гьабулеб гара-
ч1вариялда - сунданиги к1веч1о Алипатил рак1 харц1улел гьел 
пикраби рачахъизе. Бакъанида рокъое унеб мехалъги, 
раг1адг1анги гьелдаса рат1алъулел рук1инч1о гьел ч1ег1ерал 
пикраби. 

Х1алуцун кьабулеб бук1ана гьелъул рак1, къавулъе щолеб 
мехалъ. Гьале нуц1а рагьарабго, гьелда цебе ч1ела вацасул 
гучаб къаркъала. Бигьаго ва ургъел гьеч1ого, гьимила. Гьесул 
бераз бич1ч1изабила, «гьале, хирияй яц., кинабго т1убана, 
т1ок1аб ургъел гьеч1о», - ян. Амма кавудахъ ч1ун гьелда щивго 
ватич1о. Гьелъул канлъи босун ана, гьуинго цоцалъ гаргадилел 
ругел К1удияв Мух1амадги вацги рихьараб мехалъ. Гьелъул 
рак1ч1ана кинабго т1убан бук1иналда, Мух1амад эхеве иналде, 
бертин гьабизе х1адурлъулел рук1иналда. 

Жиндир т1арамагъадисебги мугъч1валеб си биххун унеб ва 
х1еренал, рек1елъ рукъ ккун санал рарал анищал гучаб 
бураналъ хъамун унел ругилан ккана Алипатида. Гьелъие 
бокьун бук1ана инсан вихьуларелъуе т1урун ине, яхчун ч1езе ва 
г1орц1изег1ан г1одизе. Амма х1ат1ал рилълъунел рук1инч1о. 

- Гьедин бук1ине ккола, гьедин бук1инеги буго. Нилъ чияр 
чаг1и гуро, имг1ал, - ан вацас абулеб раг1ана Алипатида. Хадуб 
гьес яги имг1алас абураб жо гьелда раг1ич1о ва раг1изе гьелъие 
х1ажатги бук1инч1о. Алипатида вацасул раг1абазул маг1на 
бич1ч1ана: «нилъ чияр чаг1и гуро. Нужеца абухъе бук1ине 
ккола ва бук1инеги буго», - ян. Гьей ц1оро-гъорон, 
электрикалъул ток кьабураб г1адин, йигеб бак1алдаго ч1ун 
хут1ана. Ч1обоголъун араб г1адин ккана гьелда дагьаб цебеги 
гьалделеб бук1араб бет1ер. Гьанже гьелъул бот1ролъ хьвадулел 
рук1инч1о я гьуинал хьулал, я ч1ух1арал анищал, я ахирал 
къоязда гьелъул рах1ат хвезабурал кьог1ал, х1инкъарал 
пикраби. Гьелъие гьанже сундулго ургъел бук1инч1о. 

Мух1амадица нуц1а рагьараб мехалъ, Алипат тирщун т1аде 
яхъана ва чирахъги рек1инабун, вацасухъ ялагьана. Гьелъие 
бокьун бук1ана щибалиго абизе. К1веч1о. Гьей, гордехунги 
юссун, юц1ц1ун ч1ана. Яцалъул бугеб х1алалъ х1инкъизавуна 
Мух1амадги. Гьесда бихьана гьей кьер т1урай, т1еренлъарай яс 
т1урк1араб куц. Гьелъул ч1ег1ерал, ч1ах1иял беразда жаниб 
гьесда бихьана х1инкъи, божилъи гьеч1олъи ва кинабалиго 



ургъел гьеч1олъиги. 
- Дун вач1инег1анги, гьадиг1ан ц1акъ х1алт1улей 

йик1арайищ мун, Алипат, - илан абуна Мух1амадица, яцалъул 
х1ал жинда бихьич1еб ххвелги гьабун. - Дида бихьулеб буго 
цебе г1адин дуе дун вокьулев гьеч1олъи. Цадахъ г1одор ч1езе, 
гара-ч1вариялъе заманго батулеб гьеч1о гурищха нилъеда. 

- Мунги вокьич1ого, щивг1аги дие вокьулев? - ан абуна, 
вацасдаса маг1у бахчизе жигарги бахъулаго, Алипатица. Гьелда 
ккана вацасул раг1аби, гьесул жиндехун бугеб балагьи 
ц1орораб бугилан, жий йохизайизе к1олеб, жиндие х1ажатаб 
раг1и вацасдасан гьанже раг1иларилан; дов жиндие 
Аллагьлъунги авараглъунги вук1арав вацасул бак1алда цогидав 
ц1оро-гъорорав чи вугин жийгун к1алъалевилан. Гьелъул рак1 
х1инкъун  лъугьана. 

Мух1амадида бихьана жинда яц божулей гьеч1олъи ва 
жиндир рик1к1адасан байбихьараб гара-ч1вариялъги гьелъул 
х1ал бигьалъизабич1еблъи. Гьес х1укму гьабуна яцалъулгун 
рагьараб къаг1идаялъ гара-ч1вари гьабизе. Гьев, вахъун 
т1адегун, Алипатиде аск1овеги ун, г1одовч1ана. 

- Эбел йигоан ригьин-ц1аялъул бицуней. Дургунги 
дандбараб жо батиларищха гьеб, Алипат? 

- Буго. Дандбана. 
- Щибиланха дуца гьелда абулеб? 
- Нужеца абураб гьабилаха, - ян абуна Алипатица, вацасе 

жиндасан раг1изе бокьараб раг1и гьеб бугилан рак1ги ч1ун. 
- Нижеца абураб жо гьабизе мун х1адурай йик1ин лъик1 

буго. Дурго пикруги бук1ине ккеларищха, Алицат, мунлъидал 
росасе кьолей йигей? 

- Щиб пикру дир бук1инеб? 
- Алипат, - илан абуна Мух1амадица, дагьабго гьаракьги 

борхизабун, - эбелалъ ва К1удияв Мух1амадица абуна дуе 
Къумач вокьулилан. Дуе гьев вокьулевги ватани, гьесие инеги 
бокьани, гьеб иш дур буго. Амма дун гьелда божуларо. Щай 
гурелъул, дун г1адав вац гьеч1ониги, Къумачги дур вац ккола. 
Сахай г1аданалъе вац вокьизе рес гьеч1о. Дуца дида 
рак1бац1ц1адго бице, гьелда бараб буго кинабго. Дица К1удияв 
Мух1амадида абуна: «Алипатие бокьулеб батич1они, гьелда 
х1ал гьабизе гьеч1о. Гьедин бук1ине ккола, гьедин бук1инеги 
буго», - ян. 

Дагьаб борхизе халатаб габурги гьабун, маг1ил ц1урал 
бералгун, т1оцебесеб нухалъ ялагьана Алипат вацасул бадие. 
«Гьедин бук1ине ккола, гьедин бук1инеги буго»,- ян 
такрарлъана Алипатил пикрабалъ. Вацасул гьел кьварарал, 
рит1ухъал раг1абаз гьей йигьинаюна. Гьеб лах1заталда г1адин 

гьайбатго, х1еренго, г1акъилавлъун ва рит1ухъавлъун гьелда 
жиндирго вац киданиги вихьич1о. Гьабсаг1аталъги 
щакдариялъул, божи гьеч1олъиялъул ц1ун бук1араб бот1ролъ 
ц1идасан бак1 ккуна божилъиялъ, хьулаз, анищаз. Вацас кидаго 
ва лъица бугониги жий къварид гьайизе тунгут1иялъул кидаго 
Алипатида цадахъ бук1араб бищунго хирияб пикру ц1идасан 
гьелъул рек1елъе лъугьана. Гьанже гьелъие бокьун бук1ана 
хирияв вацасул габуние к1анц1изе, гьесда хурхун ч1езе, гьесда 
анц1го... нусго нухалъ баизе. Щаялиго гьелда жиндирго мурад 
т1убазабизе к1веч1о. Бог1олоялдаса гучав инсул лъороб 
бахчулеб гьит1инаб лъимер г1адин, Алипатги, вацасул г1ебаб 
каранда цвизабун бет1ергун, синкъиялда г1одизе лъугьана. 

- Ди-и-е во-во-кьуларо... Эбелалъ... Эбелалъ..., - ан 
такрар   гьабулеб бук1ана гьелъ. 

Алипатил соролел ругел, жеги щвалде щвеч1ел, бег1ерал 
гъуждузухъ, лъимадулг1ан х1еренаб ч1ег1ераб расалъухъ, 
т1еренал кверазухъ валагьун, Мух1амадида цебе ч1ана 
кидаялиго кверги ккун, тиризе ячуней йик1арай гьит1инай 
яцалъул сурат. Добмехалъ гьелъ вацасдаса щибниги 
бахчулароан, гьесдаса нечолароан. Гьанжейин абуни, к1удияй 
г1ун йиго, нечолей йиго. Мух1амадица яцалъул ч1ег1ераб 
расалда бигьа гьабун квер бахъана ва г1орц1изег1ан г1одизе 
тана. 

- Рихьич1ого г1езег1ан заманги бугелъул, дида абизе, 
гьикъизе бокьараб жо батизе бегьула дур, нечоге, Алипат,- ин 
абуна Мух1амадица, гьанже гьей т1уянго жинда божун 
йик1инги бихьун. Гьесие бокьун бук1ана яцалъул рак1алда 
бугеб жо лъазе. 

- Эбелалъ г1емер къварид гьаюна дун. Дагьавги мун 
вач1ине кват1аравани, гьаглъилаан йик1арай. 

- Эбел херлъун йиго нилъер, г1амал къосун йиго. Бугониги 
дуе бокьулареб ригьин гьабизе нилъеца теларо. Бугищ дур хиял 
ккараб бак1, Алипат? 

Алипатие бокьун бук1ана «буго», - ян абизе ва жиндирго 
рек1елъ рукъ ккурав васасуй ц1ар рехсезе. Амма гьелъул 
к1алдисан жиндие г1оло цогидаз жаваб кьураб г1адин, 
рак1алдаго гьеч1ел раг1аби чвахун ана: 

- Къумачие кьеч1они, т1ок1аб жо к1варич1о дие. Нужеца 
абураб гьабила. 

- Нижеца абураб гьабилаялъул  маг1на щиб, Алипат? 
Нижеца абу-абурабги гьабун йик1ине, мун бече гурелъул, дурго 
пикру кинаб бугеб? Мун йокьулел, дуе рокьулел г1адамалгойищ 
дур гьеч1ел? 

Рак1алда бугеб жо вацасда абизе т1ок1абги санаг1атаб 



заман кинабха бук1инеб? Бугониги к1ал-мац1 ц1орон 
хут1арабг1анги, гьелъул к1алдисан мух1канаб раг1и 
загьирлъич1о. Мух1амадида бич1ч1ана яцалда мук1урлъизе 
к1олеб гьеч1олъи. 

- Алипат, дуца г1айиб гьабуге, дица ц1алана Асадулагьил 
«Маг1арулай» абураб т1ехьалда гьоркьоб батараб, духъе 
хъвараб кагъат. Лъик1аб, рак1 унтун хъвараб кагъат буго. 
Рокьи гьеч1они, додин кагъат хъвазе к1оларо. 
Амма ахада бугеб, т1огьол кванц1и рак1алде щвезабулеб, 
ч1ух1араб гъулбас ц1ализе кинго к1веч1о. 

Киб бук1араб ва кисан босарабали лъач1ого, Мух1амадида 
цебе столалде т1аде дурусго ункъч1ван сук1араб кагъатги 
рехун, пири г1адин, цееса паркъун ана Алипат. Мух1канго 
жемараб гьеб кагътилъ бук1ана солдатасул рет1ел рет1арав, 
къалмица хъварал г1адал, т1еренал ч1ег1ерал михъазул 
ворхатав, гьайбатав г1олохъанчиясул сурат. Мух1амадида, 
берк1ут1арабго, лъана колхозалъул комсомол комитеталъул 
секретарь Шамилил сурат. Гьесул рек1елъе к1удияб бигьалъи 
лъугьун бач1ана. Дагьалищ г1олохъанал г1адамал мекъи 
кколел. Цо лъугьинеги лъугьинч1ев, лъугьине рак1алдаги 
гьеч1ев, эбелалъе васги гурев, хъизаналъе росги гурев, росдае 
чиги гурев г1оркьилав яцалъе вокьаравани, щиб гьес гьабизе 
бук1араб! Дурц вацас т1аса вищулеб г1адат бук1арабани, гьес 
Шамил т1аса вищилаан... 

...Мух1амад рагъида эбелгун сундулалиго бицуней йигей  

жиндирго яцалде аск1ове вилълъана.  

- Ма, дурго, сурат, - анги абун, яцалъухъе кьуна гьес 
Шамилил сурат. - Х1алч1ахъад, мун мекъи ккун гьеч1о, Алипат. 
Дун вохарав вуго. 

Лъик1ай, сабурай Алипат баг1арлъана, хинлъана, ц1орона, 
амма жиндирго вацасда цо раг1иниги абизе к1веч1о. Гьелъул, 
ц1ваби г1адин, кенч1олел ругел беразги, шагьримоц1 г1адин 
гвангъун бугеб гьумералъги абулеб бук1ана: «Дидаса талих1 
бугей г1адан цойги йигодай! Дир г1адав вац лъилго вугодай!» - 
ян. 

Т1адкъаял. 

1. Хабаралъул къокъаб х1асил бице. 

2. Г1ахьаллъи гьабулел сипатазе къокъаб баян кье, гьезул 

лъик1алги квешалги рахъазул бице. 
3. Алипатилги Мух1амадилги г1амал-хасияталъул бице. 
4. Эбелалъулги, Мух1амадилги, Алипатилги гара-ч1вари 

гьумералдалъун (ролалдалъун) ц1але. 
5. Хабаралъул аслияб темалъун щиб колебали бице.  
6. Гьелда т1асан гьит1инабго изложение хъвай. 

  

 

 

 

 

 

 

 

 

 

 

 

 

 

 

 

 

 



 

          

 

 

 

 

 

 

 

 

 

 

 

 

 

 

 

 

 

ДАГЪИСТАНАЛЪУЛ   ХАЛКЪАЗУЛ 

АДАБИЯТАЛДАСА 

Анвар Аджиев 

(лъараг1азул   шаг1ир) (1914 - 1991) 

Сасина к1к1алахъ иххги,  

Ина гьелъул хъудиги,  

Ва к1очон хут1ила гьеб  

Гьебсаг1ат киназдаго. 

Киг1ан мех бахъаниги,  

Халкъалъе г1оло хварав  

Г1олохъанчи хут1ила  

Хириял назмабазулъ. 

Суалал ва т1адкъаял. 

1. Халкъалъе г1оло г1умруги рух1ги    кьурал    бах1арзал 
нилъеда к1очене кколищ? 

2. Бах1арчи кинав чи кколевали бице. 
3. К1удияб Ват1анияб рагъда г1ахьаллъарал 

Дагъистаналъул бах1арзазул х1акъалъулъ нужедаго лъалеб жо 
бице. 

4. Бах1арчиясул х1акъалъулъ кинал эпитетал ва кицаби 
нужеда лъалел? 

 

БАХ1АРЧИЯСУЛ   КУРКЬБИ 

Борхалъуда ц1ум буго  

Боржанхъулеб гьабугьин.  

Гьалаглъараб ц1адал ихх  

Хъудулеб буго к1к1алахъ. 

Г1олохъанав бах1арчи  

Чуялде вахун вуго,  

Халкъалъе г1умру кьезе  

Кьолонив рек1ун вуго. 

Кида-къадги хвела ц1ум,  

 



Херлъиги т1аде бач1ун,  

Хъамила гьелъул х1ули,  

Х1акъаб жо, гьаб гьороца.
 

Юсун Хаппалаев 

(лаказул шаг1ир) (1916) 

 

 

 

 

 

 

 

 

 

 

 

 

 

 

ОЦБАЙ 

I 

Ц1орораб маг1у т1ун, бакъукь рец1ц1улел 

 Ц1унк1улук1ал щайдай г1одулел ругел? 

Зобалги меседги маржанул щубилъ  

Щибаб г1идраялда щайдай кенч1олел? 

К1и-к1и рекъон, кини къач1алел ругин  

Куркьбузул къокъаби. Унго, лъиедай? 

Къоялъ лъарал бакънал къот1улел гьеч1ин,  

Гьелъулги щвант1ихалъ щибдай бицунеб? 

Хъатикь ракьги х1арун, векьарухъанас  

Кьолеб бугин салам. Лъиедай бугеб? 

Лъарг1иса муг1рузде, г1иялги рачун,  

Г1ухьби къокъиналъе г1иллаго щибдай? 

Г1ишкъу х1алуцуней, х1асрат гьалдолей  

Х1урулг1ин дандч1вазе щайдай бокьулеб? 

Релъедал дандч1ваял халалъулел щай?  

Хехго цо унел куц гьебмехалъ саг1тал! 

Лъил бух1улеб рек1ел ах1и раг1идал,  

Ясазул г1анаби баг1арлъун унел? 

 

II 

Ц1адул хвалчен паркъана,  

Гьелда хадуб гъугъана,  

Сардил бец1лъи чурана  

Чвахун бараб ц1адаца. 

Ц1адал х1орахъ ц1икана  

Ц1вабзазул ц1урал зобал, 

-Ц1вабзазулищ ц1ад бараб,  

Ц1вабзазул ц1унин х1орал?! 

Ц1вабзазул маржаназул  

Мохъал руго рик1к1ада.  

Гьезул ц1ики ц1ик1к1ана,  

Ц1ад бан хадуб, роц1индал. 

Ц1ураб доб шагьримоц1ги,  

Маргъал кьурда малги ч1ун,  

Муг1рул Вацлав т1огьалда  

Т1адеги бахун, ч1ана. 

Муг1рул сиртазда т1асан,  

Т1инк1ун унеб х1алалда,  

Т1аде балагьараб гьелъ  

Бец1лъи нахъе лъухьана. 

Борхалъуде бахингун,  

Ц1вабзазе гьеб гьимана,  

Пуруц-рукьалде г1унт1ун,  

Гьезие салам кьуна. 

Огь, ихдалил гьаб сордо,  

Гьаваялъул бац1ц1алъи  

Бокьарав чи ц1авуц1е  

-Щвабзазде квер г1унт1ила. 

Хадуб ц1адул ц1алги тун,  

Щваби руго рортулел, 

 Харда ккараб щубалда  

 



Щущан кенч1олел руго. 

Щиб гьаб гъугъай, гьаб паркъи,  

Къаси роц1араб сардилъ?  

-Гьеб буго г1олохъабаз  

Пунхъизабулеб зодой. 

Щаг1ил турщаби руго,  

Рач1азда ц1аялги гъун,  

Щвабзахъе рехун унел,  

Рихъун дунял къалъулел. 

               III 

Ц1абаг1араб х1елеко  

Буго куркьби хьваг1улеб;  

Гьелда т1асанги роржун,  

Руччаби релъанхъула. 

Якьад цее, цинги нус,  

Цадахъго щуяйго яц,  

Цоцазул ц1арги ах1ун,  

Ц1адут1асан к1анц1ула. 

Аваданав мадугьал  

Малъарула лъадуда:  

Вореха ц1адудаса  

Ц1уне гурдил квенч1елан. 

Дир чорхолъ бугеб унти  

Аги гьаб ц1аялъилан,  

Абулаго к1одоги  

К1анц1ула гьелда т1асан. 

«Ц1адул мац1ал гьелегье,  

Гьаваялда мац1 бахъе»,  

-Гьелда т1асанги роржун,  

Руччаби релъанхъула. 

            IV 

Ц1орорал къоял ана,  

Ихалъ ханлъи гьабуна; 

 Оцбай гьабизе жакъа  

Жамаг1ат бахъун буго. 

Ракь биччун, гьогьал хурзал 

 Пурцихъ ралагьун руго.  

Гьениб, росуго бахъун,  

Байрам буго байбихьун. 

Т1оцебесеб рахъ базе,  

Бищун х1урмат ц1ик1к1арав,  

Ц1ар арав векьарухъан  

Вук1ана х1адур гьвлун. 

Пурцил г1оркьги ккун унев  

Векьарухъан вихьулищ?  

BaxI, ле! Цо гъосул рет1ел,  

-Т1урун инарищ оцал: 

Беразда т1аде щвараб,  

Т1агъур буго гъалараб,  

Бохдузда ц1акъ чалухал  

Чарухъал рет1ун руго.    

Расги т1адехун гьабун,  

Т1имугъги буго гьасда;  

Гьединаб г1адат буго  

Г1одосанго батараб. 

Гьесул рак1алъ бачунеб  

Рохалил бакъан буго;  

Къоги роц1араб бач1ун,  

Байбихьана рахъ базе. 

Тамахаб ракь гьобогьун,  

Пуруц ц1ан ана оцаз.  

Гьелда хадуб ч1ег1ераб  

Ч1ва лъугьана ракьалъул. 

РетГинеги квинеги  

Кинабго нилъей кьолеб  

Ракьалъул х1урмат гьабун,  

Х1алт1ана векьарухъан. 

Ахирги нилъ руссунеб  

Ракьул адабги гьабун,  

Бекьизе хъат ц1ураб хьон  

Хьана иргадал щивас. 

Хасало г1унараб ракь,  

Их бач1ингун, борч1ана.  

Ихдал х1анч1азул бакънакь  

Байбихьана рекьуде. 

Дагьабго регьел бугеб,  

Гьогьаб ракь ч1ег1ерлъана.  

Гьелъги жамаг1аталъе  

Жакъа баркала кьуна. 

Вохун векьарухъанас  

Ракь босана кодобе, 

 Цинги, бахъухъ г1адинан,  

Хъвазабуна к1ут1бузда. 

Кьер гьабун, т1охазда г1ерт1ал руго лъун,  



Лъелги ц1ун, радалго руго х1адурун,  

Рихьизе, ричизе рач1арал г1адин,  

Руго гьел паркъелел бакъуда данде. 

Росдал г1исинлъимал, рокъор ч1еч1ого,  

Къват1азде рахъана ч1иргъи-хъуялда.  

Гьел ралагьун руго рекьуде арал  

Росдалго жамаг1ат нахъбуссиналъухъ. 

 Лълъурдузда баг1арал байрахъал рухьун,  

Раккана оцалги цадахъ аралги.  

Росулъ хут1араца, дандеги рахъун,  

Рохалил свери лъун, сух1мат гьабуна. 

Гьанже векьарухъан гьоркъов вазавун,  

Гьесде т1аделъана т1олго жамаг1ат.  

Т1оцебе рахъ барав к1одо гьавурал  

К1алъаял рук1ана бак1-бак1алдасан. 

Цинги росдал къват1ккун къапила ана,  

Аслияв т1ингъилав т1амуна цеве.  

Т1охаздасан гьесде г1ерт1аз лъим т1уна,  

Лъим гьеч1ого, хурзал хут1угегиян. 

Гъалараб т1аргъида т1асанги чвахун,  

Т1ингъидасан гъоркье ракьде 6ец1ц1ана.  

T1op балеб мехалда, х1алухъиналъе  

Х1ал хьезег1ан гьадин регьел щвагиян. 

Г1емерго бак1лъана биччараб т1имугъ,  

Т1агъурги ц1алтана, ц1адаца г1адин.  

Живго векьарухъан вохун вук1ана,  

Халкъалъул божилъи борхизе щванин. 

Т1охаздасан г1ерт1аз т1олеб бугр лъим,  

Лъик1аб рии бач1ун, бач1ин щвагиян.  

Байрам т1обит1улеб г1адатги ц1унун,  

Г1адамаз ихтилат гьабулеб буго. 

Суалал ва   т1адкъаял. 
1. Лаказул цоги кинал хъвадарухъаби нужеда лъалел? 

2. Нужеца оцбаялъул байрамалда г1ахьаллъи гьабунищ? 

Кин гьеб байрам т1обит1араб? 

3. Щиб гьеб байрамалда нужёе бищунго бокьараб? 
4. Халкъалъ гьеб байрам т1обит1иялъул кинаб мурад 

бугеб? 

5. Халкъалъ жидедаго гьоркьоса кинав чи, т1оцебесеб 

рахъ базе, т1аса вищулев? 

6. Цоги лъаг1алида жаниб т1обит1улеб, т1олго халкъалъ 
х1урмат гьабулеб байрам къо лъалищ нужеда? Лъалеб батани, 
гьелъул х1акъалъуяъ бице. 

7.  Гьеб байрамалъул х1акъалъулъ рокъоб сочинение хъвай. 

Рич1ч1уларел    раг1абазе  баянал. 

8. Вацлав – муг1рул т1огьалда ц1ар. 
9. Турщаби - щаг1ил г1исинал хъуби, кьвагьизе 

гьаваялде рехулел. 

 

 

 

 

 

 

 

 

 

 

 



 

 

 

ХАЛКЪИЯБ КЕЧ1 

Чанги г1асрабазулъан,  

Г1емер заманазулъан,  

Нилъехъе боржана гьаб  

Гьайбатаб халкъияб кеч1. 

Гьелъулъ дида бихьула  

Хьваг1улеб ц1удул кваркьи,  

Гьелъулъ дида раг1ула  

Г1одиги белъанхъиги. 

Г1ат1илъабазда буго 

Даим боржун унеб гьеб, 

Гьинал рак1азулъ буго 

Бак1 кколеб гьелъ жиндийго. 

Буго гьелъулъ г1агарал 

Гьал дир муг1рузул къисмат, 

Къаникь церего лъурал 

Дир ракьцоязул гьурмал. 

Гьалагал чабхъеназул 

Хъуди раг1ула коч1олъ, 

Хвалчабазда паркъолеб 

Бакъ бихьула мухъазулъ. 

Ихдал гьайбатал т1угьдул 

Т1егьала гьелда жанир, 

 Т1ей гьеч1еб рокьи буго  
Бекьун гьелъул бакъназулъ. 

Кьалул къояз гьеб буго  

Бергьенлъиялъул гьаракь, 

 Къуркьи гьеч1ел васазулъ  

Бессараб халкъалъул pyxl. 

Дун г1ажаиблъун вуго  

Г1енеккун гьеб кеч1алъухъ,  

Пана гьабулеб буго  

Гьеб сариналъ дир керен. 

Биччан те гьеб звангъезе  

Ц1умур г1адин ракьалда,  

Ц1умлъун боржаян абе  

Нилъер Дагъистаналда. 

Кинида аск1ой к1усун  

К1удаэбелалъ дие  

Ах1ана гьеб гьаругьин,  

Гьаракьги сасинабун. 

Гьунаргун бах1арчилъи  

Чорхолъ бугев вук1ине  

Рик1к1ана инсуца гьеб,  

Гьадил чагъанаги хъван. 

Наслабаз наслабахъе,  

Кодоса код обе кьун,  

Босун щвезе гьабуна  

Гьеб нилъер къояздеги. 

Абадияб халкъияб  

Кеч1 ц1акъ рит1ухъаб буго.  

Т1абиг1аталъул г1адаб  

Г1адатлъи гьелъул буго. 

Халкъ жиндир мурадалде  

Бахинч1ого ч1оларо, 
Коч1олги гъединабго  

Гьайбатаб сапар буго. 

Гьелъулъ дида бихьула  

Хьваг1улеб ц1удул кваркьи;  

Гьелъулъ дида paг1yла  

Маг1уги белъанхъиги. 

Буго гьелъулъ г1агарал  

Гьал дир муг1рузул къисмат.  

Къаникь даим кьижарал  

Дир ракьцоязул гьурмал. 

Суалал в а т1адкъаял. 

1. Нужеда халкъиял куч1дул кинал лъалел? 
2. Рокьулищ нужее халкъиял куч1дул? 
3. Халкъиял куч1дул г1емерисеб мехалъ сундул х1акъалъулъ 
рук1унел? 
4. Нужеда лъалел халкъиял куч1дул нужерго рокъор ругезе 



рек1ехъе рик1к1е. Ракъор ругезда кинал халкъиял куч1дул 
лъалелали гьикъе, ва эркенаб заманалъ гьел рек1ехъе рик1к1еян 
гьаре, нужерго тетрадазда хъвай. 

 
 
                         УСТАР 

      (Къокъ гъабураб поэма) 

Мут1алиб Митаровас «Устар» абураб поэма хъван буго 
табасараназул руччабазул х1акъалъулъ. Поэмаялда аслияб 
сипат кьун буго халичабазул устар Перил. Гьелъ щибаб халича 
гьабула художествияб асарлъун, ургъула ц1ия-ц1иял накъищал, 
маг1арулазул къеркьеялъул тарихалъул бицунел суратал. 

Берцинлъи гуребги, щибаб халичалъул бук1уна гъваридаб 
маг1наги. 

Г1адатай маг1арулай Перил гьунар ц1убала, камиллъула, ва 
гьей яхъуна машгьурай устарлъун. 

 
 
 

...Зах1маталъул къоги ун,  

Къокъаб макьу гьабула;  

Макьидго г1орц1илалде,  

Ц1идасан байбихьула. 

Г1иц1го устар Перие  

Гьеч1о сардилъги рах1ат: 
 

Рек1елъ бугеб мурадал  

Макьу щвезе толаро... 

.. .Устаразул къецазде  

Къач1алей йиго Пери,  

Гьелъул къасдал т1уразе  

Къоял дагьлъулел руго. 

Диваналде боеизе, 

Бессараб жоги гьеч1о. 

Жеги гьелда лъаларо 

Гьаризесел накъищал; 

Гьелъ т1аса рищун гьеч1о  

Т1ад гьарилел суратал.  

Сордоялъ гьезул ургъел  

Гьалда т1ад боржанхъула.  

Бербахилаб халича  

Хиял буго гьабизе. 

Берцинал халичаби  

Херг1ан г1емерал руго; 

 Гьел такрар гьариялъул  

Пайда кинаб бук1инеб?  

Киданиги бихьич1еб  

Бук1ине ккола сурат,  

Лъицаниги бессич1еб  

Бук1ине ккола накъищ. 

Бер т1аде ц1алеб т1омги  

Т1ад бессараб суратги  

Судиял х1айранлъулеб  

Х1алалъ киндай гьарила?! 



Гьоркьоб биччараб бут1аялда бицунеб буго Перица 

бат1и-бат1иял формабазул халичаби ургъиялъул ва гьезда 

гьоркьоса жаниб чед, чагъир ва ц1ибил лъураб «хунча» 

(тепси) бакьулъ бессараб халича т1асабищиялъул, гьеб 

бак1алъул комиссиялде босиялъул.  

...Х1акимчи Г1усманх1ажи 

     Г1акълу кьезе вач1ана; 

 Перил халича бихьун,  

Берги бук1к1ун, к1алъана: 

- Дуца гьабураб жощиб?!  

Гьаб щиб сверухъ хъах1аб ч1ва?  

Сундаса мисал босун,  

Бессараб гьаб халича?  

Москваялъ рит1аралги  

Росабалъ рук1аралги  

Рак1арун хал гьабуни,  

Гьеч1о гьадинаб форма.  

Гьалъий къимат кин кьелеб?  

-Кье дуца дие жаваб. 

Малъизе тарав х1аким  

Х1алев куц бихьуларищ!  

Жиндаго бич1ч1ич1еб жо 

 Бицине щай жувалев?  

Жинца xlapп ц1алуларес  

Ц1алдезе кин малъулеб?  

Махщел-гьунар бугезе  

Гьес г1акълу кинан кьолеб? 

Перида квеш бук1ана,  

Бак1лъана бадирч1ваял,  

Баг1арлъун гьумерги ун,  

Гьадинаб жаваб кьуна: 

«Щиб к1удаб къаг1идаялъ  

К1ал гьикъулев вугев мун?  

Кинал халичабазул  

Хабар бицунев вугев?  

Халкъалъул г1умру гурищ  

Г1ажаибаб халича!  

Г1емер бихьараб сурат,  

Сунде цебе рехулеб? 

...Йохъ, дица кеч! ах1ула,  

Дирго бакъанги бачун.  

Бихьулищ хъах1аб раг1ал, 

Хъах1аб рахьлъун бихъулеб  

-Бахьинаб г1иял рехъен  

Г1идраялдасан унеб.. 

Дир бадисан бец1ц1араб  

Бац1ц1адаб г1ишкъуялъул  

Панч1аб лъаралъул сурат  

Босич1о дур бераца.  

Бакьулъ бессараб «хунча»  

Баркаталъул нуг1 ккола,  

-Нилъее ракьалъ кьолел  

Ниг1матал гьалда руго. 

Гьале т1аг1амаб чедги,  

Чагъиралъул шушбиги,  

Х1едулкьераб ц1ибилги  

Ц1акъго рекъон ккун руго.  

Г1агараб т1абиг1атги  

Т1олго гьелъул ниг1матги  

-Нилъер т1егьалеб г1умру  

Гьелдасан бич1ч1уларищ?! 

Гьаниб дур мунагь гьеч1о,  

Гьалъул маг1на бич1ч1ич1ев,  

Мун х1акимлъун т1амурал  

Т1адчаг1азул гурони.  

Гьезие ургъел гьеч1о  

Гьаб нижер зах1маталъул,  

Гьезда нижер махщалил  

Маг1наги бич1ч1уларо». 

Гьелъул жаваб раг1арал 

 Разилъана, рохана;  

Халича берцин бихьун,  

Бак1арана халкъ т1аде.  

Гьелъул маг1на бич1ч1арал  

Москваялдаса гьалбал,  

(Гьел ккола жюриялъул  

Жавабиял г1адамал) 



Г1ажаибаб берцинлъи  

Бихьун, г1орц1улел гьеч1о. 

Берцинаб сураталда, 

 Г1исинлъималаз г1адин,  

Халичалда квер бахъун,  

Калам  гьабуна гьадин: 

 «Гьай йиго ц1акъай устар,  

Москваялде йит1изе  

Т1ок1айги мустах1икъай  

Х1алт1ухъан ятиларо». 

Гьалдаса хадуб поэмалда бицунеб буго Пери 
Москваялде выставкаялде йит1иялъул, т1оцее 
тахшагьаралде щвеялъ гьелъие гьабураб асаралъул. 

Халкъияб маг1ишаталъул цебет1еялъул 
выставкаялъул киналго нуц1би рагьула. Г1емераб халкъ 
бач1уна Дагъистаналъул халичаби рихьизе рараб залалде. 
Г1адамал х1айран гьарула халичабазул берцинлъиялъ, 
бат1и-бат1иял кьераз гьарурал накъищаз, рессарухъабазул 
махщалица. Рессарухъабазда гьоркьой Пери бищун 
лъик1ай устар йик1ин лъарал г1адамаз гьелда гьарула 
Дагъистаналъул халичабазул х1акъалъулъ бицеян. 

 

...Пери халичабазул  

Хабар бицуней йиго;  

Халкъги, сверухъ бак1арун,  

Сих1къот1ун г1енеккана. 

 «Щибаб халичаялъул  

Хасаб къиса бук1уна,  

Къваридабгин г1ат1идаб  

Г1умруялъул бицунеб. 

Бихьулищ гьаб халича,  

-Гьелда ц1ар - Карчарин цар,  

Киназдаго лъик1 лъала  

Лълъурдузул гьал накъищал. 

Гьеб накъищ бижиялъул  

Бицен буго гьадинаб: 
 «Гьайбатав цо г1олилав  

Г1ияда вук1анила,  

Рак1гъезе щвант1ихги пун, 

 Щибго ургъел гьеч1ого.  

Гьев х1инкъи-къай лъаларев  

Къуватав вас вугилан,  

Вихьараз г1емер рехсон,  

Росабалъ раг1анила. 

Росулъ бищун бечедав  

Чиясул яс йик1арай,  

Сафарилан ц1ар бугей,  

Ц1акъго берцинай г1адан. 

 Муг1рул г1одоблъиялда 

 Г1ияхъанасда раг1ун,  

Рек1ел ч1ваби риунеб  

Рокьул кеч1 ах1анила. 

Киданиги бук1инч1еб  

Бух1и гьасда лъанила,  

Бидулъ гьеб бакъан бессун,  

Суданила ургьимес.  

Анила г1одовег1ан,  

Г1ишкъул бакъаналъ вачун.  

Банила гьасда гъаргъар, 

 Гъалалхалатги йихьун. 

К1иязулго каранда  

Рокьул кор боркьанила.  

Кьеларин вехьасеян  

Эмен т1ирун ч1анила.  

Ургъелаз рак1бакъван,  

 Къаси кьижун кканила.  

Макьилъ гьей яханила  

Доб борхатаб маг1арде. 

 Бахьинаб г1иял рехъен  

Г1идра кунеб бугила.  

Г1ияда бакьулъ гьений  

Гьай Сафарги йигила.  

Гьелда т1аде г1ашикъав 



Г1ияхъан къуланила;  

Къват1ибе щвант1их бахъун,  

Бачанила цо бакъан. 

Муг1рул г1енекканила,  

Г1иял сас къот1анила,  

Сверухъ роржанхъун х1анч1аз  

Х1асратаб кеч1 ах1ула,  

Х1атта муг1рул т1угьдуца  

Бут1рул хьваг1езарула. 

Гьений Сафар йорч1ула  

-Гьеч1о сверухъ щибниги.  

Гьеб лах1зат к1оченалде,  

К1ут1ун т1адеги яхъун,  

Ясалъ халичаялда  

Херхун буго гьеб макьу: 

Г1урччинаб г1идраялда  

Г1ишкъу ккарал к1игоял,-  

К1иязулго рокьул кеч1-  

К1ут1бузда цураб щвант1их; 

 Щобда т1ад хъах1илаб зоб,  

Хъах1аб ч1ва - г1иял рехъен,  

Рокьул г1аламат - х1анч1и,  

Сверун лълъурдузул накъищ - 

Къуватгин бах1арчилъи;  

Баг1ар-т1огьилал кунал  

Иугьдузул сипат ккола.  

Т1убач1еб рокьул къиса  

Бессун буго устаралъ. 

Рич1ч1уларел раг1абазе баянал. 

Тепси - халичаялда бакъулъ гьабураб берцинаб сурат, 

кванил т1ут1. 

Карчарин цар - лълъурдузул накъищ. 

Суалал ва т1адкъай. 

1. «Устар» лъил х1акъалъулъ  хъвараб  поэма  кколеб? 
2. Пери кинай ч1ужулъун  йихьизаюлей йигей? 
3. Машгьурай устарлъун  яхъиналъе сунца кумек 
гьабураб? 

4. Халичабазул устаразуя къецалде кин гьей х1адурлъулей 

йик1арай? 

5. Г1усманх1ажие Перица кинаб жаваб кьураб? 
6. Москваялдаса рач1арал гьалбадерил перил халичаялъул 

х1акъалъулъ кинаб пикру ккараб? 
7. Выставкаялъул комиссиялъ Перие кинаб ц1ар кьураб? 
8.  Поэмаялъул г1уц1иялъул (композициялъул) анализ гьабе. 



Т1ЕХЬАЛДА  КЬУН   РУГЕЛ   АВТОР АЗУ Л 

АДАБИЯБ  Г1УМРУЯЛЪУЛ  Х1АКЪАЛЪУЛЪ 

 ____________ КЪОКЪАЛ  БАЯНАЛ ______________  

18-19 Г1АСРАБАЗДА АВАР АДАБИЯТ 

Ч1ик1аса   Мух1амад 

(1846 - 1926) 

Ч1ик1аса Мух1амад гьавуна бечелъиялъул, яшав-
маг1ишаталъул, г1адлу-низамалъул, пиша-махщелалъул, 
г1адатазул за г1елмуялъул рахъалъ Дагъистаналдаго 
машгьураб Басрияб Ч1ик1аб росулъ 1846 соналъ. 

Мух1амадил эмен вук1ана мискинабго бет1ербахъиялъул 
чи. Г1емерисеб мехалъ гьес росдал магьилъ г1еллъи 
гьабулаан. Гьединлъидал бук1ана гьесда г1ел 
Нурмух1амадилан абулебги. Гьесул васасдаги Г1еласул 
Мух1амадилан абулаан. Цогидааде данде ккун, 
Мух1амадил г1елму-лъай босизе ц1ик1к1араб гьунар 

бук1ана. Цо-цо г1алимзабаз хъвалеб буго, гьев Ч1ик1аб 
мадрасалда ва мажгиталда цебе рагьараб школалда ц1алулев 

вук1анилан. Мух1амадил лъимерлъиялъул заманалда Ч1ик1аб 
бук1ана 8 мажгит, Мадраса, Къуръан-х1адис малъулел бак1ал, 
школал. Къват1иса ц1ализе рач1арал мутаг1илзабазул къадарги 
40-50 чиясде бахунаан. 

Ч1ик1ар ц1алана Ругъжаса Элдарилав, Бакьайч1иса 

Ч1анк1а, Хъах1абросулъа Мах1муд. 

Мух1амадица жиндирго асарал хъввана бат1и-бат1иял 

темабазда т1асан. Гьес къват1иб ч1вазабула г1адамазда 

гьоркьоб ращалъи гьеч1олъи, какула бечедал чаг1и, к1алъала 

зах1матчаг1азул рахъ ккун. 

Ч1ик1аб т1ибит1араб маг1ишатлъун бук1ана г1ияхъанлъи. 
Шаг1ирас хъварал асаразул цояблъун ккола, г1ухьби какун, 
мут1аг1илзаби реццун хъвараб кеч1: «Г1ухьбиги 
мут1аг1илзабиги». Гьеб кеч1 сабаблъун Мух1амадидаги 
г1ухьбуздаги гьоркьоб дандеккунгут1и бук1уна. 

Росулъ абурай яс сабаблъун чиги ч1ван, «бидулавин» 

ц1арги лъун, гьев вит1ула Салатавиялъул Гуни росулъе. 

Мух1амадие г1агарал рук1ана рокьул асарал. Гьес ч1ужуг1адан 
релълъинаюла бакъалда, моц1алда, сардил ц1ваялда, хъах1аб 
миккиялда. Жиндирго куч1дузулъ к1одо гьарула 
берцинлъиялъул ц1ар раг1арал руччабазул сипатал: Гуниялдаса 
Зайнабил, Дилималдаса Аминатил, Аргъваниса Пазил. 

Мух1амадие хасиятаблъун бук1ана маг1арулай г1адатияй, 
х1акъикъияй, цогиязда релълъинайич1ейлъун лъугьинайи. 
Гьелъие кьун буго ихтияр вокьулев т1аса вищизе. Берцин-
лъиялъул сипат-сурат гьабун, хъван буго Мух1амадица 
«Жунгут базаралда йихьарай ясалде» абураб кеч1. 

Мух1амадица т1аса йищула берцинай, чергесай, ц1одорай, 

рак1бац1ц1адай ва намус-ях1 бугей г1олилай. Гьев гьелда 

к1алъала: 

... Адаб гьабич1ого дуда к1алъани, 

Дунги ц1акъ х1инкъула, х1акъ батилилан. 

Дилималдаса Г1умаханх1ажигун дандч1вала Мух1амад. 

Гьев вук1ана бакъбаккул адабият, хасго поэзия лъалев чи. 

Г1умаханица гьесие муг1алимлъи-устарлъи гьабула. 
Гьелдаса хадур хъвана Мух1амадица тарихиял кьалул 

куч1дул: «Гъуниб маг1арда», «Шамил кквезе хиянатлъаразде», 
«Имам Гъазимух1амад ч1ваялде», «Шамил хвеялде», 
«Ах1улгох1 бахъиялде» ва гь. ц. 

Халкъалъул рахъги ккун, пачаясде данде вагъулев чи гьес 
к1одо гьавулаан. Гьедин гьарурал руго гьесул чачаназул хъачагъ 
Залимханиде ва Дилималдаса Сурхайиде куч1дул. Мух1амадил 
творчество халкъалда бухьараб буго. Гьесул асараз жигар 
бахъула халкъалъул рак1ал г1ат1ид гьаризе. Гьединаблъун ккола 
«Нужер салам босун, Расул вач1индал» абураб кеч1. Цогидал 
шаг1ирзабазго г1адин, Мух1амадицаги хъвана жиндирго 
г1умруялъул х1акъалъулъ асарал: «Хвалда цебе», «Хъах1аб 
расалде». 

Мух1амад хвана 1926 с. Гьев вукъун вуго Хасавюрт 
районалъул Эндирай росулъ. 

 
                        Инхоса   Г1алих1ажияв  

(1846 - 1892) 

Г1алих1ажиясул творчествоялъ бихьулеб бак1 ккола 
Дагъистаналъул адабияталда жаниб. Гьев ккола гьал машгьурал 
раг1абазул бет1ергьан: «Зах1мат бихьич1ого, рах1ат бокьарас 
бекьич1ого лъилъе, нилъ гьеч1ого, хур». 

Г1алих1ажияв гьавуна 1846 соналъ гьанжесеб Гумбет 
районалъул Т1адинхо росулъ Гъазимух1амад абулев мискинав  
векьарухъанасул хъизаналъе. 

Анкьго сон барав Г1алих1ажияв инсуца ц1ализе кьола 
Казбек районалъул Миякьо росулъ бук1араб рух1анияб 



мактабалде. Гьенив гьев ц1алана 12 соналъ. Мактаб лъуг1ун 
хадув, гьев к1иго сонги бащадалъ дибирлъун х1алт1ана 
Г1орот1а росулъ. Даг1ба-къецалъе гьес ахир лъолаан, халкъги 
гьесда божулеблъун лъугьана. Гьебмехалъ Г1алих1ажияв 
машгьурлъана коч1охъан х1исабалдаги. 

Рак1бац1ц1адго дибирлъи гьабулев чи вук1инги лъан, гьев 
жидехъего т1алаб гьавуна Казбек районалъул Буртунай росдал 
жамаг1аталъ. Гьенив х1алт1ана дагьабго заманалъ. 

Г1алих1ажиясул рит1ухълъиги раг1ун, гьев жидехъего 
т1алаб гьавуна Индиралъул (Эндирай росдал) жамаг1аталъ. 

Г1алих1ажияс какулеб бук1ана г1адамал гукки, гьезухъа 
мухь боси, садакъа х1алае ккун, жидеего жо бак1ари ва гь. ц. 

Гьев хвана 1892 с. Индиралда (Эндирай росулъ) ва гьесул 
хобги гьениб буго. 

Гьесул бищун лъик1аб кеч1лъун ккола «Чияр зулму 
бергьарас гьеб халат х1ехьеларо». Гьениб абулеб буго: 

«Боц1и  ц1ик1к1ун, мехтарав вигьинего к1оларо, 
Цо макъаналъ ч1ух1арав   чияхъ валагьуларо». 
Хъвана гьес лирикиял куч1дулги. Гьезда гьоркьосан 

цояблъун ккола Индиралда хъвараб «Хъах1аб рас» абураб 
херлъиялде гьабураб кеч1ги. Гьелъ бич1ч1изабула 
херлъизег1ан 

щивав чи живдир заманалда халкъалъе г1емераб лъик1лъиги 

гьабун, хъах1аб рас баккиялдаса нечолареб куцалда вук1ине 
ккей. 

«Нужум г1елму» абураб коч1олъ бицунеб буго ц1вабзазухъ 
ралагьун, гьереси бицун, халкъ махсараде кколел жагьилал 
г1адамазул. 

Г1алих1ажияс росдал бут1руллъун рук1унел рук1арал 
бегавулзабазул, ч1ух1бузул, диванбегзабазул мекъал ишал 

какун, чанги куч1дул гьарун руго. Гьелъ бицуна гьесул 
асаразулъ пасих1аб,   бег1ераб сатирияб хасият бук1инги. 

Гьабсаг1атги нилъер г1елалъе тарбия кьеялъе к1вар бугеб 
гьакълил «агьлуялъул» темаги гьесда к1очон тун гьеч1о. 
Гьединаблъун ккола гьесул «Гьекъел - мехтел» абураб кеч1ги. 
Жиндирго куч1дузулъ г1алих1ажияс хъвалеб буго инсанас 
бет1ербахъи,  живго х1алт1ун, гьабизе кколин. 

Живго г1араб мац1 лъалев чи вук1иналъ, жиндирго 
коч1олъ г1емер х1алт1изарун руго г1араб раг1аби. 

Цо чанго асар гурони гьесул къват1ибе биччан бук1инч1о. 
1972 с. басмаялда бахъана нусгоялде г1агарун кеч1ниги, 

назмуниги, кици-абиялниги.        

 

Ругъжаса   Элдарилав 

(1847-1882)  

Гьунар бугев шаг1ир Ругъжаса Элдарилас рагьана анц1ила 
ич1абилеб г1асруялъул к1иабилеб бащалъиялъул аваразул 
лирикияб поэзиялъул гьайбатаб т1ехьалъул т1оцебесеб гьумер. 
Гьев гьавуна 1847 абилеб соналъ Гъуниб районалъул Ругъжаб 
росулъ мискинав векьарухъанасул хъизамалда. Гьесул бит1араб 
ц1ар ккола Мух1амад, амма халкъалда гьоркьов гьев загьирлъана 
Элдарилав х1исабалда. Гьесул к1ияйго яц йик1ана росулъго 
машгьурал коч1охъаби. Лъимерлъиялъулаб г1умру ана 
мажгиталда мутаг1иллъиялда. 

Куч1дул ах1изе ва гьел гьаризе махщелги бук1ун, гьев 
загьирлъана халкъалда гьоркьов шаг1ир х1исабалда. 

Бертабалъ, гваязда ва цогидалги рохалил данделъабазда 
х1урматияв гьоболлъун вук1унаан коч1охъан. 

Сугъралъ наиблъун вук1арав Хуршил Мух1амадил 
секретарьлъун х1алт1улаго, шаг1ирасе рес щвана г1умру 
гъваридго лъазе. 

Жиндир творчествоялъулаб х1аракатчилъи т1егьалеб 
мехалъ, г1умруялдаса ват1алъана Элдарилав. Гьев хвалде вачана 
бечедазул гьесдехун бук1араб рокьукълъиялъ. 

Лебалав маг1арулас бахчуларо жиндирго к1удияб рокьи. 
Таваккалалда ах1ула рокьул куч1дул, къват1ир ч1вазарула 
гьелъие квалкал гьабулелщинал. Мук1урлъуларев шаг1ирасе 
тамих1 гьабизе ургъула наиб. Наибасул ясалъухъ рокьи ккарав 
шаг1ирасе, х1иллаялъ рокъовеги ах1ун, кьола загьру. 
Х1алихьатазда х1ал лъазабич1ого, жиндие рек1к1 гьабулеб 
бук1ин лъаниги, бах1арчиго загьрудал лълъарги гьекъон, 1882 
абилеб соналъ Элдарилав хола. 

Жиндирго къокъаб г1умруялда жаниб Элдарилас нахъе тана 
к1удияб махщалида хъварал дагьалго асарал. 

Нилъер къоязда Элдариласул ц1ар сверена жиндир асараз 
Аваристан ч1ух1изабураб поэзиялъул зодихъ гвангъарал 
ц1вабзазул цоялде. 

Элдариласул творчествоялда жаниб аслияб бак1 ккола 
рокьул куч1дузул темаялъ. Абизе ккола аваразул лирикияб 
поэзия Элдариласул ц1аргун цадахъ бижун бач1анилан. Бец1ал 
г1адатаз ч1ужуг1адан к1век1улел соназ, гьей г1аданлъун 
рик1к1унареб заманалъ, Элдарилас жиндирго коч1олъ ах1ана 
гьелъул гьайбатлъиялъул, г1акълуялъул, инсанлъиялъул 
х1акъалъулъ. Ратана гьей к1одо гьайизе мустах1икъал раг1аби. 
Г1адамал ах1ана ч1ужуг1аданалъул адаб гьабизе. 



                                       Бакьайч1иса  Ч1анк1а                               

(1866 - 1909) 

Бакьайч1иса Ч1анк1а (Тажудин) ккола авар адабияталъул 
лирика цебет1езабурал шаг1ирзабазул цояв. 

Ч1анк1а гьавуна 1866 с. хундерил т1алъиялъул Бакьайч1иб 
росулъ мискинав векьарухъанасул хъизаналъе. Гьит1инго 
эменги хун, эбелалъ гьав г1араб г1елму ц1ализе бат1и-бат1иял 
росабалъе вит1ана. Ц1алана Буц1раса Мух1амадида, 

Г1ашилт1аса Къурбанг1алида, Мест1ерухъа Нурмух1амадида, 
математик Ч1ик1аса Х1амзах1ажиясда цеве. Ч1анк1аца г1араб 
мац1алда лъазарун руго грамматика, лексика, логика, 
математика ва диниял г1елмаби. 

Ч1анк1аца т1адч1ун лъазабун буго рахьдал мац1алъул 
адабият, лъазарун руго к1алзул гьунаразул пасих1ал асарал. 

Ч1анк1ал збел Хъатунги яц Хажаги Хунзахъ т1алъиялдаго 
ц1ар раг1арал маг1ихъаби рук1ун руго. Гьелъ бицуна Ч1анк1а 
гьунар т1ок1ав шаг1ир вахъиналъе кьуч1лъун щиб бук1арабали.

Тухум-кьибил бащад гьеч1олъиялдалъун, боц1и-рикъзи гьеч1олъиялдалъун, йокьулей щвеч1ого ч1езе гьев разияв вук1инч1о. Жиндирго 

асаразулъ гьес бихьизабуиа ригьин рокьул кьуч1алда гьабизе кколеб бук1ин. Рокьиялде данде ч1арал басриял, турарал г1адатал щущахъ 

риххизаруна. 

Бода кьили лъураб кьибил къулана, 

Къадар гьеч1ев дуда к1алъанин абун. 

Къоязда нур барай дун басралъана, 

Росу лъаларев духъ балагьунилан. 

Т1оцеве Хъах1абросулъа Мах1муд вук1ана Ч1анк1ал куч1дул ах1улев чи. Кват1ич1ого Мах1мудица жинцаго гьарула пасих1ал рокьул 

куч1дул. 

Ч1анк1аца хъвана пасих1ал маг1аби: «Сайгидул Бат1алиде», «Инквачилав хвеялде», «Къурбанг1алиде». Гьесда лъик1 лъалеб бук1ун буго   
г1араб адабиятги. 

Г1емер руго гьесул асаразда гьоркьор лирикиял куч1дулги: «Т1алх1атиде», «Рек1ел гьудуласде», «Гулишатиде», «Гьарак1униса Г1айшат» ва 
гь. ц. 

Г1агарлъиялда жаниб жиндйе зах1малъараб ишги ккун, гьижра гьабун, Турциялде ун вуго 1906 с. 

1909 с. Х1ижазалде сапаралъ унаго, «Вадифатимат» абулеб бак1алда хун вуго 43 сон барав чи. 

Ч1анк1ал к1удияб гьунар бук1ана лирикиял куч1дул г1енеккаразда ва ц1алулезда рек1елъе рортуледухъ хъвазе. 

Хъах1абросулъа   Мах1муд 

(1873-1919) 

Нижеда дур г1адаб рехун, 

 Х1алуцун реч1x1улеб ч1орго бихьич1о. 

 Г1инда к1ут1илалде рек1елъ росулел  

Дур г1адад асараз росаби ц1еч1о. 
Ц1. Х1амзат 

Анц1ила ич1абилеб г1асруялъул к1иабилеб бащалъиялда муг1рузда парпадана Мах1мудил рокьул байрахъ. Гьавуна Мах1муд Унсоколо 
районалъул Хъах1абросулъ мискинчи Анасил Мух1амадил хъизаналда. Гьит1инаб мехалъ гьев ц1алана динияб школалда, дагьаб заманалъ 
х1алт1ана дибирлъун. Эркенлъи бокьулев Мах1мудица дибирлъи рехун тана. Гьев г1емер хьвадулаан маг1арул росабалъе, щвана Грузиялде, 

Азербайджаналде. Мах1мудие йокьана аск1об бугеб Бекьилъ росулъа Муи, гьелъ рижизаруна Мах1мудил х1асратал куч1дул. Дунялалъулго 
т1оцебесеб рагъде байбихьараб мехалъ, рек1аразул полкгун цадахъ Мах1мудги фронталде ана. Гьесда лъана солдатазул г1умруялъул кьог1лъи. 



Полкалдаса Дагъистаналде вуссаралдаса Мах1мудица Мах1ач Дахадаевасул т1адкъаял т1уразарулел рук1ун руго. Мах1муд ч1вана 1919 соналъ 
Игьалиса Магьдил Мух1амад абулев чияс. Мах1мудил заманалъ Дагъистаналда г1емер рук1ана пасих1ал ва гьунар т1ок1ал раг1ул устарзаби. 

Гьесда цадахъ авар адабият г1уц1улел рук1ана махщел бугел, жидерго гьаракь бугел анц1-анц1 коч1охъаби. Амма хъах1лъи рехулелъул ц1ваби 
т1аг1унел г1адин, Мах1мудил 1аралъ ва асараз гьезде раг1ад рехана. Дагъистаналъул адабияталде гьев вач1ана миллияб поэтикияб культура 
цебет1еялъе халатаб заманалъе нух бихьизабурав, ц1акъ гьунар т1ок1ав поэт-лирик г1адин. Амма г1ажаибаб хиси ккола МахХмудил рокьулъ, 
гьев унго-унгояб кьалде ккараб мехалъ. 1914-1918 сонал живго шаг1ирасеги гьесул творчествоялъеги бищунго кГудияб х1албихьилъун ч1ола. 
Мах1муд уна гьужумазде, бах1арчияб куцалда вагъула, зах1матго лъукъула. Хвалде рехараб ругъун щварав шаг1ирас хъвала бищунго 
т1адег1анал ва г1ажаибал асарал. «Мариям», «Эбел ва яс», «Почтовой кагътиде керенги чучун». 

Фронталда хъвараб т1оцебесеб асаралда «Почтовой кагътиде керенги чучун» Мах1мудица къасд гьабула г1адамазул цоцаздехун бугеб рокьи 
бищунго гучаб, къуватаб бугилан абураб бербалагьи загьир гьабизе. 

Гьединаб къасд нилъеда бихьула гьал мухъазулъ: 
 

Х1асрат ц1ик1к1арасе ц1ар щолебани,  

Ц1ер г1адин дуниял дир бук1инаан,  

Ц1ик1к1ун хиял лъурав, хан лълъуневани,  

Халкъалъул ихтияр дихъе щвелаан. 

 

Шаг1ирас, щибго щаклъи хут1иларедухъ, бихьизабуна армиялъул г1адлу жинда рихун бугеб куц: 

Чияр раг1абазухъ хал гьабич1еб черх,  

Час ккунги г1оларо, г1айибги ч1вала.  

Г1алхул чанил буго черхалъул г1амал,  

Чияца рухьада бухьун хьихьараб. 

Йохъ, г1адлу гуро гьеб, унго-унгояб балагьин бук1араб! Пачаясул армиялъул солдатасул, хасго маг1арул солдатасул, х1акъикъияб х1алалъ 
инсанасул т1адег1анал хьулазе ц1акъго дагьаб гурони бак1 толаро. Жиндиего бокьун армиялде арав маг1арул векьарухъанасул   беразда цебе ра-
гьула маг1на гьеч1ел ругьун гьариялги ва т1илил г1адлугун казармаялъул г1умруялъул сурукъаб суратги. Шаг1ирасул рак1 бекизабун буго 
т1адег1анал чиназ солдатаздехун бихьизабу леб ч1ух1иялъги г1амал к1одолъиялъги: 

 

Исбирнаги ах1ун, ч1араб мехалда,  

Аставитин абун, тезе гьабула;  

Астановисилан, равняйисилан,  

Бицунго пайда щиб, щиб-щиб жо буго. 

 Цо абураб раг1уй атказ гьабуни, 

 Анц1го туманк1 бала такъсиралъеян;  

Къват1иве чи ани, изну гьеч1ого,  

Подшашкаян абун, амру гьабула. 

Гьелъул х1акъалъулъ буго «Мариям» коч1олъги: 



Ч1алг1ун кьили буго, кьог1лъун чу буго,  

Чорхол pyxl ун буго, ах1уд мунилан;  

Рихун туманк1 буго, тун ярагь буго,  

Тана берзул нуралъ, лъик1го вук1аян. 

Фронталде ккедал шаг1ирасда бич1ч1ула жиндирго хиялаздаги халкъазул рагъалдаги гьоркьоб бугеб к1удияб манзилги бат1алъиги. Рокьи 

ва рагъ - гьеле гьединал суалазул к1иго рахъги босун, гьезул цояб т1аса бищиялде, цогидалде инкар гьабиялде вач1уна Мах1муд:  

Рагъул хабарали, хирадай гьудул,  

Ххамида терекг1ан г1емер бугоан,  

Рокьи гьоркьоб гьеч1еб кьалул хабаралъ  

Кьоларо дие кеп, кин бицаниги. 

Инхелоса   Къурбан 

(1870 - 1935) 

Инхелоса Г1алиханил Къурбан гьавуна 1870 с. гьанжесеб Болъихъ районалъуи Инхело росулъ. Къурбанил эмен Г1алихан вук1ана мискинав 

чи. Гьасул Къурбан гурони т1ок1аб лъимерги бук1ун гьеч1о. 

Инсуца Къурбан кьола дибирзабазухъе г1араб ц1ализе. Гьесда г1араб хехго лъана. К1вар кьун, лъазаруна дунялалъул географиял рахъал. 
Дунялалда т1ад лъугьунел ишазулги халкъалда гьоркьор кколел лъугьа-бахъиназулги гьес ц1акъ хал гьабулаан. 
Къурбанида лъик1 лъалаан бак1азул ц1арал, росабазул тарих, г1адамазда гьоркьор ккарал лъугьа-бахъинал. Гьесие бокьулаан ихтилат-кеп, 

годек1аниса, бертабалъа камулароан. Халкъалда цадахъ вук1иналъ лъалаан халкъалъул кицаби, бицанк1аби,   маргьаби. 
Гьесул куч1дул т1алаб гьарун, жидеего куч1дул гьаризеги Къурбанихъе рач1унаан сверухъ ругел росабазул г1адамал. Гьедин лъик1аб кеч1ги 

т1алаб гьабун, вач1ун вуго ц1ар раг1арав коч1охъан Игьалиса Г1арашил Г1умар. Г1умарил гьариги гьес т1убазабун буго. 
Къурбание йокьун йик1ана жиндирго росулъа бечедав чиясул яс. Амма киг1ан гьел цоцазе рокьун рук1аниги, гьезул мурад т1убач1о. Гьей 

кьуна бечедав чиясул васасе, Къурбаница ч1ужу ячине хиял гьабич1о, 

Шаг1ирас жиндирго куч1дузулъ ч1ужуг1адан т1адег1анаб даражаялде яхинаюла, гьелъие гьарурал сипат-суратил рук1уна т1абиг1аталдаса 

росарал. 

Росдал г1адамазул тухумалда ккараб лъугьа-бахъиналъул ц1ехани, кида лъугьараб бугониги, Къурбаница бит1уи бицунаан. 

Жиндаго цо х1икматаб жо бихьани ялъуни раг1ани, гьебсаг1ат рик1к1унаан гьелде гьабураб кеч1. Къурбанил асаразулъ руго халкъалъул 

социалияб рахъ бихьизабулел бак1алги. 

Къурбан хвана 1935 соналъ. 

 



 

 

 

ДАГЪИСТАНАЛЪУЛ ХАЛКЪАЗУЛ АДАБИЯТАЛДАСА 

 

 

Къалухъа Мирза 

(1696- 1742) 

Къалухъа Мирза, гьавуна 1696 соналъ Гъоркьияб Табасаравалда. Шаг1ирасул росу гьорлъе кколеб жамаг1аталъул жаниблъиялда 

Къалухъилан абула. 

Мирза халкъалда гьоркьов машгьурлъун вуго раг1ул устар х1исабалдаги рагъул цевехъан х1исабалдаги Къалухъияв абураб ц1аралда гъоркь. 
Шаг1ир гьавураб сон мух1канго лъалеб гьеч1о. Т1адехун кьураб сонги бицанихъе ч1езабураб г1ага-шагараб буго: амма мух1аканаб буго хвараб 
сон. 

Къалухъа Мирза вук1ун вуго 1735 соналъ Надир-шагьасда данде рахъарал табасараназул рагъухъабазул цевехъан. Жинцаго бет1ерлъи 
гьабураб табасараназул рагъухъабазул къокъаги бачун, 1742 соналъ гьев вач1ун вуго Иандаллъиялде къажаралгун вагъизе. Гьеле гьениб 
дагьистанииз Надир-шагьасул армия щущахъ биххизабун буго. 

Амма дагъистаниязеги гъоб рагъулъ к1удиял камиял ккун руго. Хвалил ругъун лъурав бодул цевехъан Мирза рокъове т1ад вуссунелъул хун 
вуго 1742 соналъ. 

Жиндирго асаразулъ шаг1ирас Дагъистаналъул халкъ ах1улеб буго тушманасдаса Ват1ан ц1унизе, намус-ях1 к1удиял бах1арзаллъун 

рук1ине. Гьединго Къалухъа Мирзаца къват1ир ч1вазарулел руго хъант1арал, гурх1ел-рах1му гьеч1ел ханзаби ва бегзаби, узденал росабазул 

ракьал кквезе гьез гьарулел къасдал. 



ЙИРЧИ Гъазахъ 

(1830 - 1879) 

Талих1 гьеч1еб ва къокъаб бук1ана лъараг1азул шаг1ир Йирчи Гъазахъил г1умру. Бит1ун г1умруялъул завалалде вахараб мехалъ шамхаласул 
чукъбуз ч1вана гьев. Йирчи Гъазахъ гьавуна 1830 с. Темир-Хан-Шура шагьаралда аск1об бук1араб Муслимаул (гьанже Атланаул) росулъ. Гьесул 
эмен Татархан вук1ана мискинав чи. Коч1ое гьунарги бук1ун, халкъалъ гьесул ц1аралде т1аде жубана Йирчи (лъараг1 мац1алда «коч1охъан») 
абураб раг1и. 

Гьит1инго инсуца гьев росдал дибирасухъе Къуръан малъизе кьола. Дагьабго ц1ализе-хъвазе лъарабго, цДали рехун тола. Роц1араб гьаракьги 
бук1ун, ругьунлъана, хъумузги хъван, кеч1 ах1изе. Вертабалъе хьвадун, г1олохъабазе нек1сиял куч1дул ах1улаан. Гъазахъил коч1ое бугеб 
гьунарги бихьун, шамхалас гьев жиндирго к1алг1абахъе коч1охъанлъун вачуна. 

Жиндирго гьудул Атабае шамхаласул гъараваш хъамизе кумек гьабунин абун, Гъазахъ 1867 с. Сибиралде вит1ула. Лъабго сонги Сибиралда 
бан, т1ад вуссуна 1871 с. 

Шамхал хун вук1аниги, гьесул васас Гъазахъие г1агараб росулъе т1ад вуссине ихтияр кьоларо. Гьес г1умру гьабулеб бук1ана Батаюрт росулъ. 
Гьенибги гьесие рах1ат теч1о. Сардилъ балъго къват1ивеги ах1ун, шамхаласул чукъбуз ч1вана 1879 с. 

Гьесул тушбабазул ц1ар нилъеда к1очон таниги, Йирчи Гъазахъил гьунарги ц1арги къоялдаса къоялде кенч1олеб буго. 

Гъазахъил цо т1ел куч1дузул шамхаласул к1алг1абахъ хъварал руго. 

«Оцал рац1улесул кеч1» абураб асаралъулъ бихьизабулеб буго бечедазе хайиралъе х1алт1улел г1адамазул г1умpy. «Бихьинчи кинав вук1ине 
кколев» абураб коч1олъ тасдикъ гьабулеб буго инсанасул рит1ухълъи, кьураб раг1уе хилиплъунгут1и. 

«Икъбал» абураб коч1олъ бихьизабула гъоб заманалъул ихтияр гьеч1еб инжитаб г1умруялъул. 
Сибиралда хъвана гьес «Дие туснахъ - лъабго сон» абураб кеч1. Гьелда руго рек1ел къасдал, анищал, жиндирго   бук1араб   зах1матаб   г1умру,   

Ват1аналдасаги гГагарлъиялдасаги рик1к1ад вук1ин. 

Ятим Эмин 

(1838 - 1886) 

Лезгиязул поэзиялъул классик Ятим Эмин гьавуна 1839 соналъ гьанжесеб Сулейман-Стальский районалъул Ялцух росулъ. Гьесул эмен 
вук1ана хъвазе-ц1ализе лъалев чи. Гьес жиндирго васасеги кьуна динияб лъай. Гьит1инго бесдал хут1ун вук1индал, гьесда Ятим Эминилан 
абулаан (Бесдал Эмин). 

Мадрасалда ц1алулаго куч1дул гьаризе байбихьаниги, Эминил махщел камиллъана гьесул г1умруялъул ахирал соназда, гьев зах1матго унтараб 
мехалъ. Йокьулелъул х1акъалъулъ куч1дуздасан байбихьун, гьес хъвана жиндир заманалъул г1умруялъул г1унгут1аби къват1ир ч1вазарулел 
сатирикиял куч1дул. Поэтас наг1ана кьола ришват чаг1азе, рах1му гъеч1ел г1адамазе, мац1ихъабазе. Жиндир заманалъул г1умруялъул 
дандеккунгут1иязе г1иллаги батуларого, г1агараб халкъалъ ч1амулеб г1акъубаялъ рах1ат хвезабурав поэтасда цо-цо мехалъ дунял ч1алг1унаан. 
Гьединал къояз гьес гьарулаан пашманлъиялъул ва ццидал ц1урал куч1дул. Лезгиязда жаниб Эминил лирика, гьев ч1аго вук1аго, т1ибит1ун 
бук1ана. 

Г1адамазда рек1ехъе лъай гурелги, гьел хъванги рук1ана. 
Жив хвараб мехалъ, жинцаго г1адин, г1азабалъул лълъар гьекъарал, мискинлъиялъ к1век1арал г1адамал жив ахирисеб сапаралъ т1овит1изе 

рач1айилан васиятги нахъе тун, Эмин хвана 1886 соналъ. 

 



Мунги   Ах1мад 

(1843 - 1915) 

Мунги Ах1мад гьавуна 1843 с. Кубани росулъ меседил устарасул хъизаналда. Живго Ах1мадги вук1ана лъик1ав меседил устар. Даран-
базаралъ гьев щвана Россиялде, Франциялде. Мунги Ах1мад вук1ана пасих1аб каламалъул шаг1ир. Гьесул пасих1лъиялъе к1удияб къимат кьуна 
даргиязул шаг1ир Батирайица. 

Апараглъуда х1алт1улаго, чияр ракьалда свердулаго, гьесда г1емераб г1акъуба-къварилъи бихьула, г1емераб жо лъала, бич1ч1ула г1умру. 
Киве щваниги, гьесда батуларо г1умруялъул рит1ухълъи. Ах1мадица гьеб кинабго жиндирго куч1дузулъ ах1ула. Т1оцебе гьес жиндирго коч1олъ 
ах1ана апараглъуда х1алт1улел рук1арал меседил устарзабазул зах1мат. 

Шаг1ирас гьединго хъвала сатириял асаралги. 

Ах1мад хвана 1915 соналъ. 

1917-1946   СОНАЗДА   АВАР   АДАБИЯТ 

Щадаса   ХХамзат 

(1877 - 1951) 

Аваразул советияб литератураялъе кьуч1 лъурав Дагъистаналъул халкъияв поэт Ц1адаса Х1амзат гьавуна 1877 соналъ Хунзахъ районалъул 
Ц1ада росулъ мискинав векьарухъанасул хъизамалъе. Х1амзатица микьго сон бараб мехалъго, хун вуго гьесул эмен. Эбелги хун йиго, эмен хун 
лъаг1илалдего. Гьит1инго бич1ч1ана гьесда г1умруялъул къимат. Гьебмехалъ бук1араб г1адаталда рекъон, анкьго сон баралдаса нахъе, бат1и-
бат1иял дибирзабазухъе ун, гьес байбихьун буго г1араб ц1ализе. Ама цониги дибирасда аск1ов г1емер халат ц1ализе щун гьеч1о: дибирзабазул 
хъант1иялъул, гьезул х1илла-макруялъул куч1дул хъваралго нахъе гъолев вук1ун вуго. Гьелдаса хадуб Х1амзатица, рахъ-рахъалде х1алт1изе ун, 
бет1ербахъи байбихьана. 

Г1адатияб халкъалъ Х1амзатил х1урмат гьабулеб бук1ана, щай гурелъул гьев вук1ана рит1ухълъи бокьулев, жал къварид гьаруразул рахъ 
ккурав чи. Жиндирго бег1ераб каламги гьес буссинабуна бечедазде   данде. 

Гьит1инго байбихьана Х1амзатица жиндирго г1ужилаб ва бег1ераб каламалдалъун халкъалъул пикру жиндехун-го буссинабизе. 1891 с. хъвана 
«Г1алибегил гьой», 1893 с. «Ашбазалде гьабураб», 1895 с.  «Г1исинил гьвел кеч1». 

Гьел асараздасан бихьулеб буго Х1амзатил бег1ераб раг1иялъул сатира, халкъалъул г1умруялда хадуб халкквей, гъоб заманалъул обществоялъул 

г1адлу-низамалъул г1унгут1аби, г1адатаб ва бечедаб мац1. 
1912 с. Х1амзатица хъвана «Ах1уд рахъин» абураб кеч1. Гьениб гъоб заманалда маг1арул росабалъ кколел рук1арал бидулал тунка-

г1усиязул бицуна, къват1иб ч1вазабула пачаясулаб судалъул рит1ухълъи гьеч1олъи: 

Ролъул хур кванарал ганщал жалго тун,  

Гугьун бачал руго, рачун жанир гъун. 

1915 с. хъвараб «Дибирги г1анхвараги» абураб коч1олъ Х1амзатица к1алалъ хур бекьулев дибирги чияца бекьараб хур кваналеб г1анхвараги 

бет1ербахъиялда т1асан цоцалъ къацандизе т1амулел руго: 

Дибирас г1анхриде абулеб буго: 

Рузманалде бач1ун, хабар бицинч1еб,  

Хут1маялде бахъун, ваг1за гьабич1еб. 



Г1анхрица дибирасе жаваб кьолеб буго, жибги мунго г1адаб квана-гьекъолеб рух1ч1аголъи бугилан, т1илгун гьардухъищха жибги 
бахъинебан. Нилъее баянлъула дибирас ва гьесда релълъараз чияр гъийин кванай - гьеб такъсирчилъи бук1ин. Гьединав вук1ана Х1амзат 
Октябралъул революциялде щвезег1ан. 

К1удияб Октябралъул революция бергьун хадуб, Х1амзатил творчествоялъул нух г1ат1илъана ва щвана идеялъулаб камиллъиги. Совет 

власталъе г1оло гьабулеб къеркьеялъулъ Х1амзат вук1унаан цебесеб кьерда. 
Гьесул бергьараб гьунар бихьарав революционер Мух1амамирза Хизроевас, маг1арулазул Чеховилан ц1арги лъун, 1921 с. Темир-Хан-Шура 

шагьаралда маг1арул мац1алда бахъулеб бук1араб газеталда х1алт1изе ах1ана. Гьенир хъвана Х1амзатица «Маг1арул мискинзабазде!», 
«Советазде щал рищизе кколел?» абурал куч1дул. Гьенир поэтас мискинзаби ах1улел руго Совет х1укуматалъул рахъ кквеялде, халкъалъе 
г1акълу кьолеб буго: «халкъалъухъ г1инт1амулев, г1арзазде валагьулев, г1адилав бет1ер щвезе т1алаб гьабе» — ян. Газеталъул гьурмаздасан 
чанги сатириял ч1орал рехана гьес хиянатчаг1азде, ц1огьазде, жуликазде, басриял г1адатазде. Х1амзатица г1адамал кант1изаруна г1ужилаб 

махсараялдалъун, кепал харбаздалъун. 
1934 с. къват1ибе биччана жинда жанибги к1икъоялда анц1гог1ан кеч1 бугеб т1ехь. Гьеб халкъалъе ц1акъ бокьана. Шаг1ирас жиндирго 

куч1дул релълъинарун руго чороклъи лъухьулеб жулалда. 
Х1амзатил творчество бухьараб бук1ана халкъалда. Жиндирго избирателазда цебе гьабураб цо к1алъаялда Х1амзатица абун буго: 

«Коч1охъанлъун лъица дун вахъинавурав? Халкъалъ гьавуна. Дцр библиотека бук1ана халкъ. Халкъалъухъа босана, халкъалъухъе кьуна», - ян. 
Х1амзат ккола поэмаялъул, харбазул ва г1емерал лирикиял куч1дузул автор. Гьесул пьесабаздасан байбихьана аваразул театралъ маг1арулазул 

г1умру бихьизабизе. 
Юудияб Ват1анияб рагъул соназда Х1амзатица жиндирго бег1ераб къалам буссинабула тушманасде дандеч1араб ярагъалде. Гьес тылалда 

ругел ах1ана фронталъе кумек гьабизе, фронталда ругел ах1ана тушман щущахъ виххизавулел кьабиял щвезаризе. Рагъ байбихьарабго, гьес ах1и 
бана бихьинал-ц1уязде, бах1арал-херазде: 

 

Рахъа   дида хадур, харабазул т1ел,  

Хиянатаб квералъ каву рагьанин!  

Цадахъ ярагъ бухье, бихьинал-ц1уял,  

Ц1огьохъе гьужумал жанир реханин. 

Щулияб бухьен бук1ана Х1амзатил фронталде арал рагъухъабазулгунги. Ват1аналъул рагъул заманалъул x1aкъалъулъ хъвана г1емерал 
куч1дул: «Вас унелъул эбелалъ абурал раг1аби», «Яцалъ ах1араб кеч1», «Ват1аналъе г1оло», «Москваялъе г1оло», «Вокьулев фронталде индал», 
«Фронталдаса йокьулелде» ва гь. ц. 

Гьел куч1дузулъ загьир гьабулеб буго советиял г1адамазул Ват1аналде бугеб ц1адулаб рокьи ва гьеб ц1унизе бугеб щулияб таваккалги. 
Г1умруялъул ахириял соназда гьесул творчество бахана т1адег1анаб даражаялде. Ц1адаса Х1амзат ккола аваразул адабияталда жаниб т1оцебе 

жинца басняби хъварав чилъун. Гьес хъвана «Пилги ц1унц1раги», «Маймалакги ц1улал устарги» ва гь. ц. басняби. 

Г1емерал соназ хал гьабуна Х1амзатица социалистияб г1уц1иялда рекьарухъабазул г1умруялъул. Гьелъул x1aсилалда, к1иго соналъ т1адги 
ч1ун, Ц1адаса Х1амзатица хъвана «Вехьасул къиса» абураб поэма. Гьениб бихьизабулеб буго Октябралъул революциялдаса хадуб маг1арул 
векьарухъанасул г1умру. Гьеб поэмаялъухъ ва куч1дузул сборникалъухъ гьасие кьуна Пачалихъияб премия. 

Ц1адаса Х1амзатил г1емерал куч1дул руго руссинарун Дагъистаналъул мац1азде гурелги, СССРалъул халкъазул бат1и-бат1иял мац1аздеги. 
Гьев вук1ана СССРалъул Верховный Советалъул ва ДАССРалъул Верховный Советалъул депутат. Ват1аналъ гьесул каранда рана к1иго 

Ленинил орден, Зах1магалъулаб Баг1араб Байрахъ орден ва г1емерал медалал. Нилъер республикаялда т1оцересезда гьоркьов гьев 
мустах1икълъана   Дагъистаналъул   халкъияв   шаг1ир   абураб х1урматияб ц1аралъе. 

Ц1адаса Х1амзат хвана 1951 соналъул 11 июналда, Дагъистаналъул тахшагьаралда, гьев вукъана бульваралда, лъун буго машгьурав шаг1ир 

рак1алде щвеялъе берцинаб памятник. Аза-азар г1адамаз, гьесул бергьараб гьунаралъул ва ц1адулаб х1аракатчилъиялъул х1урмат гьабун, 

бет1ер къулула гьелда цебе. 



Мух1амад Хуршилов 

(1905 - 1958) 

Аваразул прозаялъе кьуч1 лъурав Хуршилов Myxlaмад гьавуна Гъуниб районалъул Сугъралъ росулъ 1905 соналъ. Гьит1инаб мехалдаса 

нахъего ц1алана гьев Темир-Хан-Шура шагьаралда (гьанжесеб Буйнакск). Т1оцеве гьев ц1алула ремесленнияб училищеялда, хадуб реалияб 
училищеялдаги. 

Совет власть Дагъистаналда г1уц1араб къоялдаса байбихьун, гьес Советиял ишазулъ ц1ик1к1араб г1ахьаллъи гьабуна. 1926 соналъ гьев 

колхозал г1уц1иялъул т1оцересел х1аракатчаг1азе Москваялда рагьарал Росдал маг1ишаталъул кооперациялъул т1адег1анал курсазда ц1алана. 

Гьесул ц1али лъуг1арал 30 абилел сонал рук1ана Дагъистаналда колхозал г1уц1улеб заман. Гьеб ишалъулъ Мух1амадица ц1ик1к1араб 

г1ахьаллъи гьабуна. 1941 соналъ байбихьана Ват1анияб рагъде, амма Мух1амадие рес щвеч1о унтиялъ рагъулъ г1ахьаллъи гьабизе. 1942 соналъ 

гьев т1уванго унтун бусаде ккола. 

Буйнакск районалда колхозал г1уц1улаго, Хуршилов Мух1амад щола г1емерал росабалъе, ва гьелъ вук1инисев хъвадарухъанасе рес 

 кьола маг1арул халкъалъул г1умру, рук1а-рахъин, г1амал-т1абиг1ат лъазабизе. Доб заманалъул классияб къеркьеялъул зах1матал рахъаз гьев 
т1амула къалам кодобе босизе. Гьелъул х1асилалда бижаиа гьесул бищунго ц1ик1к1араб ва щвалде щвараб к1удияб асар - «Сулахъалъ нуг1лъи 
гьабула» абураб роман. 

Мух1амад нилъедаса ват1алъана 1958 соналъ. Хуршилов Мух1амадица хъварал асаразде гьоркьоре уна роман «Сулахъалъ нуг1лъи гьабула», 
эпосияб хабар «Г1андалал», пьесаби «Гъоркьлъалие кьурав», «Кьварарал къоял» ва гь.ц. 

Мух1амад    Шамхалов 

(1916 - 1995) 

Мух1амад Шамхалов гьавуна рик1к1адаб Ц1умада районалъул Лъондода росулъ 1916 соналъ мискинав векьарухъанасул хъизамалъе. Гьев 
ц1алана ва куцана школа-интернаталда. Гьит1инго бесдаллъун хут1арав Мух1амадилъ лъик1ал хасиятал щулалъиялъе квербакъи гьабуна к1удияй 
эбелалъ, гьелъ гьесда малъана рак1бац1ц1адавлъун, рит1ухълъи бокьулевлъун вук1ине. 

Мух1амад х1алт1ана почтальонлъунги, учительлъунги, гьесие ц1акъ бокьулаан «Маг1арул большевик» газеталда рахъулел Ц1адаса 
Х1амзатилги, Р. Динмух1амаевасулги, 3. Х1ажиевасулги асарал ц1ализе. Жиндицагоги хъвапсаан г1емерал макъалаби, очеркал, куч1дул. Цо 
нухалъ Myxlaмадица, росдал х1аким какун, макъала хъван бук1ана, гьеб сабаблъун гъоркьч1елги гьабун, рец1ел босизе дагьаб хут1ана. 

Макъалаби хъвазе бугеб гьунарги х1исабалде босун, Шамхалов республикаялъул «Маг1арул большевик» газеталде х1алт1изе восула. Гьесул 
вахъуна машгьурав журналист ва хъвадарухъан. Чанго соналъ гьес бет1ерлъи гьабула «Баг1араб байрахъ» газеталъул коллективалъе ва гьединго 
Дагъистаналъул Журналистазул союзалъе. Лъик1аб х1алт1и гьабуралъухъ гьесие щвана чанго шапакъат, медалал ва орденал, Дагъистаналъул 
культураялъул мустах1икъав х1алт1ухъан абураб ц1арги. 

Бищунго к1удияб жигарчилъи Мух1амадица бихьизабуна аваразул прозаялъулал асарал г1уц1иялъулъ, литературияб мац1 
цебет1езабиялъулъ. Гьес басмаялда бахъана къисабаздасан ва харбаздасан г1уц1араб чанго т1ехь: «Г1умруялъул дарсал» (1962), «Дир эмен» 
(1964), «Салтанат» (1968), «Ц1удул вас» (1982), «К1к1алахъ бахъараб кьвагьи» (1985). 1971 соналъ Москвалда г1ypyc мац1алде буссинеги 
гьабун, басмаялда бахъана «Къисаби ва харбал» абураб т1ехь. 

Мух1амад хвана 1995 соналъ. 

ДАГЪИСТАНАЛЪУЛ   ХАЛКЪАЗУЛ АДАБИЯТАЛДАСА 

Анвар  Аджиев 

(1941 - 1991) 



Аджиев Анвар ккола лъараг1азул шаг1ир ва переводчик. Гьев гьавуна 1914 абилеб соналъ Хасавюрт районалъул Костек росулъ. Ц1алана 

г1олилазул школалда, гьелдаса хадув х1алт1ана бат1и-бат1иял газетазда, Дагъобкомалъул аппараталда, радиокомитеталъул председательлъун, 

«Гьудуллъи» альманахалъул бет1ерав редактор лъун. Гьев вук1ана СССРалъул Хъвадарухъабазул союзалъул член. 1934 соналъ Дагъиздаталъ 

къват1ибе биччана Аджиевасул т1оцебесеб т1ехь «Ц1илъи». 

К1удияб Ват1анияб рагъул заманалда къват1ибе биччана поэтасул цо чанго т1ехь: «Гьужум», «Дон г1урулгун гаргар», «Хвалчен», 
«Жамалие жаваб». Рагъул соназдаса хадуб, цоялда хадуб цояб гьабун, чанго т1ехь бач1уна поэтасул къват1ибе: «Талих1ал муг1рул», «Рохалил 
куч1дул», «Лъараг1азул авлахъал», «Гьудуллъиялъул лъимал», «Муг1рузда рогьел», «Ах1изин ва релъизин»   ва гь. ц. 
Бат1и-бат1иял соназ Анвар Аджиевас лъараг1 мац1алде руссинаруна Лермонтовасул, Шевченкол, Хетагуровасул, Маяковскиясул, Ц1адаса 

Х1амзатил, С. Стальскиясул, Муса Джалилил, Р. Х1амзатовасул ва цогидавулги г1езег1анго асарал. 
Анвар Аджиевас руссинарун, лъараг1азул А.. Салаватовасул ц1аралда бугеб театралъ сценаялдасан рихьизаруна цо чанго бакът1ерхьул 

хъвадарухъабазул пьесаби. Аджиев ккола Дагъистаналъул халкъияв шаг1ир, С. Стальскиясул ц1аралда бугеб премиялъул лауреат. 
Гьесие кьун руго х1укуматалъул бат1и-бат1иял даражаялъул орденал, медалал ва цогидалги шапакъатал. 

Гьев хвана 1991 соналъ. 

Юсуп  Хаппалаев 

1916 с. 

Лаказул хъвадарухъан, шаг1ир, журналист ва переводчик Юсуп Хаппалаев гьавуна 1916 соналъ Лак районплъул Хурукли росулъ. Гьев 
гьит1инго бесдаллъана. Ц1алана техникумалда, Дагъпединституталда, Литературияб ииституталда. Х1алт1ана муг1алимлъун, бат1и-бат1иял 
газеталда редакторлъун. 

Хъвадарухъанасул т1оцересел куч1дузул т1ехь къват1ибе бач1ана 1940 соналъ. Гьелдаса хадуб, цоялда хадуб цояб гьабун, къват1ире риччала 
Хаппалаевасул г1емерал т1ахьал: «Рокьи ва ццин», «Куч1дул ва легендаби», «Муг1руз ах1улеб буго», «Гьудуллъиялъул куч1дул», «Мунагьал 
гьеч1ев мунагьчи» ва гь. ц. Гьес жидерго мац1алде руссинаруна Р. Х1амзатовасул, Маяковскиясул ва цогидалги г1езег1анго асарал. Хаппалаев 
ккола Дагъистаналъул халкъияв поэт. Гьесул руго г1емерал   шапакъаталги. 

Мут1алиб   Митаров 

(1920) 

Мут1алиб Митаров ккола табасараназул машгьурав шаг1ир. Гьев гьавуна 1920 соналъ цебесеб Кюра округалъул Кандык росулъ. 

Митаровасул эмен вук1ана къадал ва ц1улал устар. Эменгун цадахъ Мут1алиб хьвадана Югалъул Дагъистаналъул росабалъе, ва гьесул лъай-

хъвай ккана табасараназул, лезгиязул, азербайджаназул халкъалъулгун.  Лъана чанго бат1ияб мац1. 

Школалда ц1алулаго,   Митаровас куч1дул хъвазе байбихьана. Гьесул куч1дул рахъулаан районалъул газетазда. 1939 с. Митаровас рахьдал 
мац1алде руссинаруна С. Стальскиясул асарал. Хадур гьес руссинарула А.С. Пушкинил, ваМ.Ю. Лермонтовасул куч1дулги. Гьес г1ахьаллъи 
гьабуна К1удияб Ват1анияб рагъда. Г1урусазул хъвадарухъан Михаил Алексеевас хъвана Митаровасул х1акъалъулъ: «Немцазул гулбуз гьесул 
черхалда мухъал рахъана. Талих1алъ гъел гулбуз лъукъич1о гьесул ч1агояб рак1. Гьесул рак1 ц1ун буго кидаго сунареб рохелалъ, унго-унгояб, 

шаг1ирасда лъалеб г1умруялдаса ч1ух1иялъ». 
Рик1к1адаб Карелиялда зах1матго лъукъун хадув Митаров рокъове т1ад вуссана. Рагъул кьог1аб х1акъикъаталъ гьесул поэзиялъе ц1ияб къуват 
кьуна. Вах1шияб фашизмалде гьес хъвана г1емерал    куч1дул ва поэмаби, хъвана бат1и-бат1иял темабазда   т1асанги. Гьезда жаниб бицунеб  буго 
нилъер г1адамазул, г1уц1арухъанлъиялъул, махщелалъул ва гьунаралъул х1акъалъулъ,  «Устар», «Бавтугъай», «Харагалъул симфония» ва гь. ц. 

«Иран-хараб» абураб тарихияб поэмаялда бицунеб буго Дагъистаналъул халкъазул вацлъиялъулаб гьудуллъиялъул. Гьелъ бихьизабула 
бакъбаккул рахъалдасан Дагъистаналде рач1арал чияр ракьал рахъулел тушбабазде данде Дагъистаналъул маг1арулаз гьабураб бах1арчияб 

къеркьей. 

